
 

 

 

 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ 

 

ᐋᖅᑭᒋᐊᖅᓯᒪᓐᖏᑦᑐᑦ ᓇᕿᑦᑕᖅᑕᐅᓯᒪᔪᑦ 

  

ᕿᑎᖅᑰ, ᒪᐃ 26, 2022 

 

ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ ᐊᐃᕙᓂᖏᑦ. 

ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ ᐊᓯᐊᑎᒍᓪᓘᓐᓃᑦ ᓲᕐᓗ 

ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ 

ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ 

ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 

27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ ᕿᒥᕐᕈᔩᑦ 

ᑲᑎᒪᔨᖏᓐᓂᑦ 

 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 

 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

 

ᐊᖓᔪᖅᑳᖅ ᐹᒥᓚ ᑯᕌᔅ 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ ᓄᓇᓕᓐᓄᑦ 

ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 
 

ᑭᐊᕆᓐ ᓄᑕᕋᖅ 

(ᑐᓄᓂᖅ) 

 

ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

  

ᐊᖓᔪᖅᑳᖅ ᔪᐊᓇ ᖁᐊᓴ 

(ᐊᒡᒍ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐅᖃᐅᓯᕐᓄᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 

 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 

 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᕿᑎᖅᑰ, ᒪᐃ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᒪᐃ 26, 2022 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, ᐱᑦᓯᐅᓛᖅ ᐳᕉᔅᑐ, 

ᐊᖓᔪᖅᑳᖅ ᐹᒥᓚ ᑯᕌᔅ, ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᔪᐃᓕ ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ ᖁᐊᓴ ᑯᓱᒐᖅ, 

ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, ᑭᐊᕋᓐ ᓄᑕᕋᖅ, ᑖᓂᐅ ᖃᕝᕕᒃ, ᐊᖓᔪᖅᑳᖅ ᔪᐊᓇ ᖁᐊᓴ, 

ᐃᓐᓇᖓᔪᖅ ᖂᑭᐊᖅ, ᔫ ᓴᕕᑲᑖᖅ, ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:31ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐱᒋᐊᕐᓂᐊᓕᖅᑎᓪᓗᑕ, ᒥᔅ ᖁᐊᓴ, ᑐᒃᓯᐊᕐᓂᒃᑯᑦ ᐊᖕᒪᐃᔪᓐᓇᖅᐱᑦ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᐊᓇ ᒥᔅ ᖁᐊᓴ. (ᑐᓵᔨᑎᒍᑦ) ᓈᓴᐅᑎᓕᒃ 2. ᑮᓇᐅᔭᓂᒃ ᐊᑐᕈᒫᕐᓂᐊᖅᑐᓂᒃ ᐅᖃᐅᓯᖃᕐᓂᖅ. ᑮᓇᐅᔭᓕᕆᔨᒃᑯᑦ 

ᒥᓂᔅᑕᖓᑦ, ᒥᔅᑕ ᑯᓱᒐᖅ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 009 - 6(2): ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᖅ (ᑯᓱᒐᖅ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᑉᓗᒃᑯᑦ ᑲᑎᒪᔨᐅᖃᑎᒃᑲ.  

 

ᐅᖃᖅᑎᑦᓯᔨ, ᖁᕕᐊᓱᒃᐳᖓ ᐅᑉᓗᒥ ᓴᖅᑭᑦᑐᓐᓇᕐᓂᐊᕋᒃᑯ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᑮᓇᐅᔭᖅᑐᕐᓂᕆᔪᒪᔭᖓ 2022-23 

ᐅᑭᐅᖓᓂ. ᐱᒋᐊᓚᐅᓐᖏᓐᓂᒻᓂ ᖁᔭᓐᓇᒦᖅᐸᒃᑲ ᓄᓇᖅᑲᑎᒃᑲ, ᐱᖃᓐᓇᒃᑲ, ᐃᓚᒃᑲᓗ ᑲᖏᖅᖠᓂᐅᑉ ᓂᒋᐊᓂ 

ᓂᕈᐊᖅᑎᒋᖃᑦᑕᖅᑕᒃᑲ, ᐃᑲᔪᖅᑎᒋᓚᐅᖅᑕᒃᑲ ᐊᒃᑑᐸᐅᓚᐅᖅᑎᓪᓗᒍ. ᐊᖏᔪᒥᒃ ᐃᑲᔪᖅᓯᒪᖕᒪᖓ ᑕᐃᒃᑯᐊ ᑖᒃᑯᐊᓗ 

ᐃᑲᔪᖅᑕᐅᓂᕆᓯᒪᔭᒃᑲ ᐅᕿᑦᑑᓐᖏᒻᒪᑕ. ᑕᐃᒃᑯᐊ ᑭᓯᐊᓂ ᐱᔾᔪᑎᒋᑉᓗᒋᑦ ᐅᑉᓗᒥ ᓂᑯᕕᖓᔪᓐᓇᕋᒪ ᓂᐱᖃᖃᑕᐅᔪᓐᓇᖅᖢᖓᓗ 

ᐱᐅᓂᖅᓴᒧᑦ ᓄᓇᓇᕗᒻᒧᑦ ᑐᕌᒐᖃᕋᓱᖕᓂᑦᑎᓐᓂ. ᑕᒪᑐᒧ ᖁᔭᒋᕙᒃᑲ ᐊᖏᔪᒥᒃ. 

 

ᐅᑭᐊᒃᓵᖑᓚᐅᖅᑐᖅ ᐃᑲᕐᕋᓄᑦ ᐊᒥᓱᓄᑦ ᑲᓱᒃᑐᓚᐅᖅᐳᖓ, ᑲᓱᒃᑐᓚᐅᕋᑉᓯᑦᑕᐅᖅ ᐅᒃᑯᐊᕐᓄᑦ, ᑐᓵᔭᖅᑐᖅᖢᒋᑦ 

ᑐᓴᕐᕕᒋᓇᓱᒃᖢᒋᓪᓗ ᐃᓄᐃᑦ ᓄᓇᖅᑲᑎᕗᑦ ᓱᓇᒥᒡᓕ ᑕᐅᑐᖅᑰᒐᖃᕐᒪᖔᑕ ᓄᓇᕗᑦ ᓯᕗᓂᒃᓴᖓᓄᑦ. ᐅᖃᖅᑎᑦᑎᔨ, ᐊᑕᐅᓯᕐᒥᒃ 

ᐅᖃᖃᑎᖃᓚᐅᖅᐳᖓ ᐅᑉᓗᒥᒧᓪᓗ ᑎᑭᖦᖢᒍ ᑐᓵᕙᒃᐸᕋ ᓱᓕ. 

 

ᐊᓃᓐᖑᐊᕐᕕᐅᑉ ᖃᓂᒋᔮᒎᖅᖢᖓ ᐅᓐᓄᒃᓴᓕᖅᑎᓪᓗᒍ ᓄᑲᑉᐱᐊᑯᓗᖕᒥᒃ ᖃᐃᔪᖃᓚᐅᖅᓯᒪᖕᒪᑦ ᐊᐱᕆᑉᓗᓂᖓᓗ, “”ᓲᖅ 

ᑲᓱᒃᑐᖦᖤᖅᐱᑦ ᐃᓄᐃᑦ ᐅᒃᑯᐊᖏᓐᓄᑦ? ᓲᖅ ᑐᓂᐅᖅᑲᐃᖃᑦᑕᖦᖤᖅᐱᑦ ᐊᓕᓚᔪᓂᒃ?” ᐅᖃᐅᑎᓚᐅᖅᐸᕋ ᐅᒡᓚᕋᕐᓂᕋᖅᖢᖓ 

ᐃᓄᐃᑦ ᐃᒡᓗᖏᓐᓄᑦ ᑐᑭᓯᕝᕕᒋᓇᓱᒃᖢᒋᑦ ᓱᓇᒥᒡᓗ ᑕᐅᑐᖅᑰᒐᖃᕐᒪᖔᑕ, ᓱᓇᒥᒡᓕ ᑕᑯᔪᒪᕙᑦ ᓂᕈᐊᖅᑕᐅᓇᔭᕐᓂᕈᒪ 

ᒪᓕᒐᓕᐅᖅᑎᓐᖑᕐᓗᖓ, ᖃᓄᖅ ᐃᑲᔪᖅᑕᐅᔪᒪᕙᑦ ᐅᕙᒻᓂᒃ? 

 

ᐊᐱᕆᓕᖅᖢᒍ ᑕᐃᒻᓇ ᓄᑲᑉᐱᐊᖅ, ᓱᓇᒥᒡᓕ ᑕᑯᔪᒪᕕᑦ? ᐅᕙᒻᓄᑦ ᑭᐅᔾᔪᑎᒋᓚᐅᖅᑕᖓ ᖃᓂᑦᑐᒻᒪᕆᐊᓘᖕᒪᑦ ᓱᓕ ᐅᑉᓗᒥᒧᑦ. 

ᐅᖃᓚᐅᕐᒪᑦ ᐊᓈᓇᑦᓯᐊᓂᒎᖅ ᑕᑯᔪᒪᖃᑦᑕᖦᖤᕋᓗᐊᖅᐹ ᑭᓯᐊᓂᒎᖅ ᐋᑐᕚᒦᑦᑐᐊᓘᖕᒪᑦ ᑕᑯᓂᖅ ᐊᔪᕐᒪᒍ. 

ᓂᕈᐊᕈᓐᓇᓐᖏᑦᑐᑯᓘᒐᓗᐊᖅ ᓱᓕ ᐅᕙᒻᓄᑦ ᐅᖃᓚᐅᖅᑐᖅ, ᐅᕙᒻᓂᒎᖅ ᓂᕈᐊᕈᒪᔫᒐᓗᐊᖅ ᐊᓈᓇᑦᓯᐊᖓ ᑕᑯᔪᓐᓇᕐᓂᐊᕐᒪᒍ. 

 

ᑕᐃᑲᓐᖓᓂᑦ ᐅᒡᓚᕋᕐᓂᕋ ᐱᔫᒥᓱᖕᓂᖅᑕᖃᒃᑲᓐᓂᓕᓚᐅᖅᑐᖅ ᐅᖃᖃᑎᖃᒃᑲᓐᓂᕋᓱᒃᖢᖓ ᐅᖃᖅᑎᑦᑎᔨ, ᓄᓇᖅᑲᑎᒻᓂᒃ ᑕᐃᓐᓇ 

ᐅᖃᐅᓯᕆᓚᐅᖅᑕᖓ ᐅᕙᒻᓄᑦ ᐊᒃᑐᐊᖏᓐᓇᓲᖑᕗᖅ. ᐃᓱᒪᒋᕙᒃᐸᕋ ᑕᐃᒻᓇ ᓄᑲᑉᐱᐊᑯᓗᒃ ᐃᑲᕐᕋᒃᑲᓗ ᑕᒡᕙᓂ ᑲᑎᒪᕝᕕᐅᑉ 

ᐃᓗᐊᓂ ᐅᑭᐅᓄᑦ ᐱᖓᓱᓄᑦ ᓇᑉᐸᖓᓄᑦ ᓱᓕ ᐃᖏᕐᕋᓂᐊᖅᑎᓪᓗᒋᑦ ᐊᑐᕈᒪᕙᒃᑲ ᑕᐃᒻᓇ ᓄᑲᑉᐱᐊᑯᓗᒃ ᐊᑖᑕᑦᓯᐊᓐᖑᖅᐸᑦ 

ᐃᕐᖑᑕᖏᓐᓂᒡᓕ ᑕᐅᑑᔭᕐᓗᓂ ᐃᓐᓇᕈᖅᓴᔪᒫᖁᑉᓗᒍ. 

 



ᕿᑎᖅᑰ, ᒪᐃ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒻᓇ ᑮᓇᐅᔭᖅᑐᕐᓂᕆᓂᐊᖅᑕᕗᑦ ᐅᑉᓗᒥ ᓵᑉᓯᓐᓄᐊᕐᓂᐊᖅᑕᕋ ᑕᐃᑯᖓ ᐱᓕᕆᐊᖃᖅᐸᓪᓕᐊᓂᐊᖅᑐᖅ ᑖᑉᓱᒥᖓ 

ᐱᓐᖑᖅᑎᑦᓯᔪᓐᓇᕐᓂᕐᒥᒃ. ᐅᖃᖅᑎᑦᓯᔨ, ᑲᑎᒪᔨᐅᖃᑎᒃᑲᓗ ᑕᒡᕙᓂ ᑲᑎᒪᕝᕕᐅᑉ ᐃᓗᐊᓂ ᒥᓂᔅᑕᐅᖃᑎᒃᑲᓗ 

ᐱᓕᕆᐊᖃᕐᓂᐊᖅᐳᒍᑦ ᐃᓱᒪᓕᐅᕋᓱᒡᓗᑕ ᖃᓄᖅ ᓯᕗᓂᒃᓴᖃᖁᖕᒪᖔᑉᑎᒍᑦ ᓄᓇᕗᒻᒥᐅᑕᐃᑦ. 

 

ᐱᓕᕆᐊᖃᕐᓂᐊᖅᐳᖓ ᐊᖏᔪᒥᒃ ᒐᕙᒪᒋᔭᕗᑦ ᓈᓚᒍᓐᓇᖁᓗᒋᑦ ᐃᓕᑦᓯᕙᓪᓕᐊᔪᓐᓇᖁᓗᒋᓪᓗ ᓯᓚᑐᓂᖏᑦ ᓄᓇᕗᒻᒥᐅᑕᐃᑦ 

ᑕᒪᕐᒥᒃ. ᑕᐃᑉᓱᒪ ᓄᑲᑉᐱᐊᑯᓘᑉ ᓯᓚᑐᓂᖓᓂᒃᑕᐅᖅ ᐊᓃᓐᖑᐊᖅᑐᑯᓘᓚᐅᖅᑑᒃ. ᑖᒃᑯᐊ ᑕᕝᕙ ᑕᒫᓃᔾᔪᑎᒋᒐᑉᑎᒍᑦ. 

 

(ᑐᓵᔨᑎᒍᑦ) ᐅᖃᖅᑎ, ᖃᐅᔨᒪᒐᕕᑦ ᑕᐃᒪ ᑖᓐᓇ ᓯᕗᓪᓕᐹᑦᑎᐊᕆᔭᐅᒻᒪᑦ ᑮᓇᐅᔭᐃᑦ ᐊᑐᕈᒫᕐᓂᐊᖅᑐᑦ ᓴᖅᑭᖅᑕᐅᑎᓪᓗᒋᑦ 

6ᒋᔭᖓᓂ ᒪᓕᒐᓕᐅᕐᕕᒻᒥ ᓯᕗᓪᓕᖅᐹᕆᓪᓗᒍᓗ ᒥᓂᔅᑕᐅᓪᓗᖓ. ᓄᑖᖑᒐᓗᐊᖅᑐᖓ, ᒐᕙᒪᒃᑯᑦ ᑮᓇᐅᔭᖏᓐᓂᒃ 

ᑐᑭᓯᓇᖅᓯᑎᑦᑎᒐᓱᓐᓂᖅ ᓄᑖᖑᓐᖏᒻᒪᑦ. ᒥᓂᔅᑕᒋᔭᐅᓪᓗᖓ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᓐᓄᑦ ᐊᒻᒪᓗᑦᑕᐅᖅ 

ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ ᒐᕙᒪᐅᓚᐅᖅᑐᒥ ᑕᒪᒃᑯᐊ ᓇᐅᑦᑎᖅᑐᖃᑦᑕᓚᐅᕋᒃᑭᑦ ᐊᖏᓂᖅᐹᖑᔪᐃᑦ ᑮᓇᐅᔭᕆᓯᒪᔭᖏᑦ 

ᓄᓇᕘᑉ. 

 

ᑲᑎᑦᑐᒋᒃ ᑖᒃᑯᐊ ᒪᕐᕉᒃ ᐱᓕᕆᕖᒃ 40%ᓂᒃ ᑮᓇᐅᔭᓂᒃ ᐊᑐᖃᑦᑕᕐᖓᑕ ᒐᕙᒪᒃᑯᑦ ᓄᓇᕗᒻᒥ ᑮᓇᐅᔭᖏᓐᓂᒃ. 

ᐊᖏᔪᐊᓘᒐᓗᐊᖅᑎᓪᓗᒋᑦ ᑮᓇᐅᔭᐃᑦ ᑖᒃᑯᐊ ᖃᐅᔨᒪᔪᒍᑦ ᐊᒥᒐᕐᖓᑕ ᓴᓇᔭᐅᒋᐊᓕᓐᓄᑦ ᐊᒻᒪ ᐋᓐᓂᐊᕕᓕᐅᕈᑎᐅᒋᐊᓕᓐᓄᑦ.  

 

ᓄᓇᕗᑦ ᓴᖅᑭᖅᑕᐅᓚᐅᖅᓯᒪᒻᒪᑦ 23 ᐊᕐᕌᒍᑦ ᐊᓂᒍᓕᖅᑐᑦ, ᑲᓇᑕᒥᓕ ᐱᔨᑦᑎᕋᐅᑎᑦᑎᐊᕚᓗᐃᑦ ᐋᖅᑭᑎᖅᑕᐅᓯᒪᔪᐃᑦ ᒫᓂ 

ᐱᑕᖃᓐᖏᒻᒪᑕ. ᑕᐃᒫᒃ ᐱᔭᕆᐊᑐᔪᐊᓘᓯᒪᕗᖅ ᐊᓐᖑᑎᒐᓱᐊᖅᑐᑕ ᑕᒪᒃᑯᐊ ᑮᓇᐅᔭᕆᒋᐊᓕᕗᑦ ᐋᓐᓂᐊᖅᑕᐃᓕᓂᕆᒋᐊᓕᕗᑦ 

ᐃᓕᓐᓂᐊᖅᑐᓕᕆᒋᐊᓕᕗᓪᓗ ᐱᒡᒐᓇᔪᒻᒪᑕ, ᐃᓪᓗᑭᔅᓱᕐᓂᕗᓪᓗ. 

 

ᐱᕙᓪᓕᐊᓯᒪᒐᓗᐊᖅᑐᒍᑦ ᑭᓯᐊᓂ ᐊᔾᔨᖏᓐᓂᒃ ᖃᓪᓗᓈᓂ ᐊᑐᐃᓐᓇᐅᕙᑦᑐᓂᒃ ᐱᔨᑦᑎᕋᐅᑎᓂᒃ ᐱᖁᑎᕐᔪᐊᓂᓪᓗ 

ᓴᖅᑭᓯᑦᑕᐅᑎᒋᔪᓐᓇᖅᓯᒪᓐᖏᑦᑐᒍᑦ ᐃᓚᒌᓂᒃ ᒪᑭᒍᑎᔅᓴᖏᓐᓂᒃ. ᐱᒡᒐᓇᖅᑐᖅᓯᐅᕋᓗᐊᖅᑎᓪᓗᑕ ᑲᔪᓰᓐᓇᖅᓯᒪᕗᒍᑦ ᖃᐅᔨᒪᒐᑦᑕ 

ᑕᐃᒫᔅᓴᐃᓐᓇᖅ ᐱᓕᕇᓐᓇᕈᑦᑕ ᓈᒻᒪᒍᓐᓃᕐᖓᑦ ᐊᑲᐅᒋᑐᐃᓐᓇᑕᑦᑎᓐᓂᒃ ᐃᖏᕐᕋᒋᐊᖃᕈᓐᓃᕋᑦᑕ. 

 

ᐊᕐᕌᒍᕋᓚᕐᔪᐊᕌᓗᓐᓂᒃ ᐃᓄᐃᑦ ᒫᓂ ᐊᐅᓪᓛᖃᑦᑕᖅᓯᒪᔪᐃᑦ ᐱᔭᔅᓴᖅᑕᖃᓕᕋᐃᒻᒪᑦ. ᐊᐅᓪᓛᐸᑦᑐᑎᒃ ᓄᓇᒥᓂᒃ ᐆᒪᔪᕐᓂᒃ 

ᒪᓕᑦᑐᑎᒃ, ᐊᓐᓄᕌᔅᓴᖏᓐᓂᒃ ᓂᕿᔅᓴᖏᓐᓂᓪᓗ. ᑕᒪᒃᑯᐊ ᐊᐅᓪᓛᖃᑦᑕᖅᑐᒥᓃᑦ ᐊᖑᓇᓱᑦᑏᑦ ᐃᓕᓐᓂᕐᖓᑕ ᐊᓐᓇᐅᒪᔾᔪᑎᔅᓴᓂᒃ 

ᐅᓪᓗᒥ ᖃᐅᔨᒪᓕᖅᑕᑎᓐᓂᒃ. ᑕᐃᒫᒃ ᓴᐱᓕᕈᓐᓇᕋᑎᒃ ᑲᔪᓰᓐᓇᖅᑐᑎᒃ ᓄᓇᖅᑲᑎᒌᑦ. 

 

ᑕᐃᒫᒃ ᐱᒐᓱᓐᓂᖅ ᐱᒍᓐᓇᑎᑦᑎᓯᒪᔪᖅ ᐃᓄᓐᓂᒃ ᐃᓕᖅᑯᓯᑦᑎᓐᓂᓪᓗ ᐆᒪᐃᓐᓇᕈᓐᓇᑎᑦᑎᓯᒪᔪᖅ ᐊᕐᕌᒍᕋᓚᕐᔪᐊᖅᐹᓗᓐᓄᑦ. ᑕᕝᕙ 

ᒐᕙᒪᑦᑎᓐᓄᑦ ᑐᕌᕆᔭᐅᓂᐊᖅᑐᖅ ᓯᕗᒧᐊᑦᑎᐊᓂᖅᓴᐅᓂᐊᕋᑦᑕ ᓱᒃᑲᓕᓂᖅᓴᐅᓗᑕ ᑕᐃᒪᓐᖓᓂᑦ. ᐃᓄᐃᑦ ᑲᑐᔾᔨᖃᑎᕗᑦ 

ᐱᓕᕆᖃᑎᒋᓗᑎᒍᑦ ᐊᓯᕗᓪᓗ ᒐᕙᒪᐃᑦ ᑐᕌᒐᖃᖅᑯᒍᑦ ᑕᕝᕘᓇ ᑐᕌᒐᔅᓴᖅᑎᒍᑦ ᓄᓇᕗᒻᒥ ᐊᓯᔾᔩᓪᓚᕆᒍᒪᓂᐊᕋᑦᑕ 

ᓯᕗᓂᑐᖄᓗᑦᑎᓐᓄᑦ ᐊᑦᑐᖅᑕᐅᖃᑦᑕᓂᐊᕐᓗᓂ ᑕᑯᔭᐅᖃᑦᑕᓂᐊᖅᑐᓂᒃ. 

 

ᑕᐃᒫᒃ ᐊᑦᑐᖅᑕᐅᓚᐅᖅᓯᒪᓐᖏᑦᑐᒃᑯᑦ ᐱᒐᓱᐊᕐᓗᑕ ᐱᓕᕆᓪᓚᕆᖃᑦᑕᕐᓂᐊᕋᑦᑕ ᐱᐅᓯᕚᓪᓕᑎᑦᑎᒐᓱᓪᓗᑕ ᐃᓅᓯᖏᓐᓂᒃ 

ᓄᓇᕗᒻᒥᐅᑕᐃᑦ ᐃᓚᖏᓪᓗ. ᓂᕈᐊᕐᓂᖅᑕᖃᓚᐅᖅᑎᓪᓗᒍ ᐊᔅᓱᕈᖅᓯᒪᕗᒍᑦ ᑕᑯᓐᓇᓐᖑᐊᖅᑕᑦᑎᓐᓂᒃ ᓯᕗᒧᑦ 

ᐋᖅᑭᑦᑎᕆᒐᓱᑦᑐᑕ, ᐃᓐᓇᑐᖃᐃᑦ ᒪᒃᑯᑦᑐᐃᓪᓗ ᐱᔭᕆᐊᓕᖏᑦ ᐃᓱᒪᒋᓪᓗᑎᒍᑦ. 

 

(ᑐᓵᔨᑎᒎᕈᓐᓃᖅᑐᖅ) ᑎᓯᐱᕆᐅᓚᐅᖅᑐᒥ ᒪᓕᒐᓕᐅᖅᑏᑦ ᑕᒡᕙᓃᑦᑐᑦ ᑕᒪᕐᒥᒃ ᐊᒻᒪ ᓯᕗᓕᖅᑎᖏᑦ ᓄᓇᕗᑦ ᑐᓐᖓᕕᒃᑯᑦ ᐊᒻᒪ 

ᓄᓇᕗᒻᒥ ᑲᑐᔾᔨᖃᑎᒌᖏᑦ ᐱᖓᓱᑦ ᑲᑎᓚᐅᖅᐳᑦ ᐃᓱᒪᓕᐅᖃᑎᒌᒋᐊᖅᑐᖅᖢᑎᒃ. ᐃᓗᓕᒃᓴᕆᓂᐊᖅᑕᖓᓂᒃ ᑖᑉᓱᒪ 

ᒪᓕᒐᕆᓂᐊᖅᑕᑉᑕ ᑲᑐᔾᔨᓗᑕ. 

 

ᑖᓐᓇ ᓇᓗᓇᐃᖅᓯᒪᖕᒪᑦ ᒐᕙᒪᒃᑯᑦ ᐱᓂᐊᕐᓂᕆᓂᐊᖅᑕᖏᓐᓂᒃ ᑲᑐᔾᔨᖃᑎᒌᒡᓗᑕ ᓄᑖᓂᒃ ᐱᒋᐊᕐᓂᖅᑕᖃᕐᓗᓂ, 

ᐃᓱᒪᓕᐅᕐᕕᒃᑕᖃᕐᓗᓂ, ᑲᑐᔾᔨᖃᑎᒌᖕᓂᖅᑕᖃᕐᓗᓂ ᑐᕌᒐᕆᓂᐊᖅᑕᕗᑦ ᐊᑕᐅᑦᓯᒃᑯᑦ ᑲᑐᔾᔨᓗᑕ 

ᓯᕗᒻᒧᐊᒃᐸᓪᓕᐊᔪᓐᓇᖁᑉᓗᒋᑦ. 

 

ᑕᒡᕙᓂ ᑮᓇᐅᔭᖅᑐᕐᓂᕐᒥ, ᓄᑖᓂᒃ ᑐᓐᖓᕕᖕᓂᒃ ᐊᑑᑎᒃᓴᓂᒃ ᓯᕗᓂᒃᓴᑉᑎᓐᓄᑦ ᓄᓇᕗᒻᒧᑦ ᐃᓗᓕᖅᑕᖃᕐᓂᐊᖅᐳᖅ. 

ᐱᕚᓪᓕᕈᑕᐅᓂᐊᖅᑐᖅ ᐃᓅᓯᕐᒧᑦ ᓄᓇᓕᖕᓄᑦ ᐊᒻᒪ ᐱᕙᓪᓕᐊᔪᓕᕆᓂᕐᒧᑦ ᓄᓇᑉᑎᓐᓂ ᐊᑐᕐᓗᑎᒍᑦ ᓄᓇᕗᑦ ᐊᒻᒪ ᑕᕆᐅᖅᐳᑦ 

ᑕᒪᐃᓐᓂᒃ. 

(ᑐᓵᔨᑎᒍᑦ) ᑕᒪᓐᓇ ᐸᕐᓇᓐᓂᕗᑦ ᓄᑖᓂᒃ ᐊᑦᑐᖅᑕᐅᓚᐅᖅᓯᒪᓐᖏᑦᑐᓂᒃ ᐊᑐᕋᓱᓐᓂᐊᕋᑦᑕ ᑲᑐᔾᔨᖃᑎᖃᕐᓗᑕᓗ 

ᓇᒻᒥᓂᖃᐅᑎᓕᓐᓂᒃ ᓄᓇᑦᑎᓐᓂᓪᓗ ᐱᒋᐊᓕᖏᑦ ᓴᖅᑭᖅᑎᒐᓱᐊᕐᓗᑎᒍᑦ. ᑮᓇᐅᔭᕗᑦ ᐊᕗᖔᓗᒃ ᓯᐊᒻᒪᒃᑎᒐᓱᓐᓂᐊᖅᕗᑦ 

ᐊᖑᒻᒪᑎᒍᓐᓇᕐᓂᐊᕋᑦᑕ ᐃᓄᒋᐊᔅᓯᕙᓪᓕᐊᑎᓪᓗᒋᑦ ᐃᓄᐃᑦ ᑕᒪᒃᑯᐊᓗ ᓴᖅᑭᐸᓪᓕᐊᔪᐃᑦ ᐱᔭᔅᓴᐃᑦ ᑎᒍᖃᑦᑕᕈᓐᓇᕐᓂᐊᕋᑦᑎᒍᑦ. 

 

ᒐᕙᒪᑐᖃᒃᑯᓐᓂᑦ ᐱᓕᕆᖃᑎᖃᕐᓂᖅ ᑲᓇᑕᒥᒃ ᐱᕈᖅᓴᐃᔪᓄᑦ ᓴᓐᖏᓕᖅᑎᑦᑎᒃᑲᓐᓂᖅᑐᓄᑦ ᑲᓇᑕᓕᒫᒥ ᓯᓈᓕᒫᖏᓐᓂᒃ ᑕᕝᕗᖓ 

ᑕᑯᓐᓇᓐᖑᐊᖅᑕᑦᑎᓐᓄᑦ ᐃᓚᒋᔭᓪᓚᕆᐅᕗᖅ. ᖁᔭᓕᕙᑦᑐᒍᑦ ᑲᑐᔾᔨᖃᑎᖃᕈᓐᓇᕋᑦᑕ ᐋᑐᕚᒥ ᐱᓕᕆᑎᓪᓗᑕ ᑕᐃᒃᑯᐊᓗᑦᑕᐅᖅ 

ᐃᑲᔪᖅᓰᓯᒪᒻᒪᑕ ᐊᔾᔨᐅᓐᖏᒻᒪᕆᑦᑐᓂᒃ ᒫᓐᓇᒃᑰᓯᒪᔪᖅ. 

 

ᑕᐃᒫᓕ ᐊᑭᑐᔪᖅᑐᕈᑎᔅᓴᐃᑦ ᐸᕐᓇᐅᑏᑦ ᓴᖅᑭᕋᐃᒐᑦᑎᒍᑦ ᐱᓕᕆᕖᑦ ᓇᓗᓇᐃᖅᓯᖃᑦᑕᖅᑐᑦ $490,000,000ᓂᒃ 

ᒐᕙᒪᑐᖃᒃᑯᓐᓂᑦ ᐃᑲᔪᖅᑕᐅᒻᒪᑕ ᐊᑭᑐᔪᖅᑐᕈᑎᔅᓴᓄᑦ ᓄᓇᕗᒻᒥ. ᑕᒪᐅᓇ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ 

ᑮᓇᐅᔭᖅᑖᕆᕙᑦᑕᖏᑎᒍᑦ ᐊᖅᑭᑎᖃᖅᑐᑎᒃ. ᑖᒃᑯᐊ ᑮᓇᐅᔭᑦ ᖄᖓᒍᒃᑲᓐᓂᖅ ᐃᓚᒋᐊᕈᑕᐅᓂᐊᖅᑐᑦ $356,000,000ᓂᒃ 

ᐊᕐᕌᓂᓴᕐᓂᒃ ᐊᒥᐊᒃᑯᒥᓂᕐᓂᒃ ᓄᓇᕗᑦ ᒐᕙᒪᒃᑯᖏᓐᓄᑦ ᑐᓂᔭᐅᓛᕐᒥᔪᓂᒃ ᐅᕙᑦᑎᓐᓄᑦ. ᑲᑎᓪᓗᒋᑦ $850,000,000ᕈᓛᕐᖓᑕ.  

 

ᑭᓯᐊᓂᓕ ᑕᕝᕙᑑᓐᖏᒻᒥᔪᖅ ᐅᖃᖅᑎ. ᐄᐳᓪᖑᑎᓪᓗᒍ ᒐᕙᒪᑐᖃᒃᑯᑦ ᑐᓴᖅᑕᐅᑎᑦᑎᓚᐅᖅᓯᒪᔪᑦ $240,000,000 ᑮᓇᐅᔭᓂᒃ 

ᖃᐅᔨᒪᑦᑎᐊᕈᑕᐅᒐᓱᓐᓂᐊᖅᑐᓂᒃ ᐊᑦᑕᓇᖅᑐᒦᖁᓇᒍ ᐱᑕᖃᐃᓐᓇᖁᓪᓗᒍ ᐃᖃᓗᐃᑦ ᐃᒥᖅᑕᕐᕕᖓ. ᑕᐃᒫᒃ ᑕᕝᕙ 

ᐊᖓᔪᖅᑳᖃᕐᕕᑦᑎᓐᓂ ᐱᓕᕆᐊᖑᓗᑎᒃ ᐃᑲᔪᕈᑕᐅᓯᓐᓈᕋᓱᑦᑐᐃᑦ ᐃᓪᓗᑭᔅᓱᓂᕐᒧᑦ ᓄᓇᕗᓕᒫᒥ. 

 

ᒐᕙᒪᑐᖃᒃᑯᑦ ᑐᓴᖅᑕᐅᑎᑦᑎᓚᐅᖅᓯᒪᔪᑦ $60,000,000ᓂᒡᒎᖅ ᑐᓂᓯᓂᐊᕐᖓᑕ ᐊᑭᑐᓗᐊᓐᖏᑦᑐᓂᒃ ᐃᓪᓗᓕᐅᕈᑎᔅᓴᐅᔪᓂᒃ. 

ᑖᓐᓇ ᖄᖓᒍᒃᑲᓐᓂᐅᖕᒥᔪᖅ $845,000,000ᓂᒃ ᑐᓂᔭᐅᖃᑦᑕᓂᐊᖅᑐᓂ ᐊᕐᕌᒍᓂᒃ 7ᓂᒃ ᐃᓄᐃᑦ ᓄᓇᖏᓐᓂ. 

 

ᑖᒃᑯᐊ ᐃᓕᐅᖅᑲᖅᑕᐅᔪᑦ ᐊᓯᔾᔩᓪᓚᕆᓐᓂᐊᖅᑐᐃᑦ ᐅᖃᖅᑎ, ᖁᔭᓕᒍᒪᔭᒃᑲ ᒐᔭᒪᑐᖃᒃᑯᓐᓂ ᐱᓕᕆᖃᑎᒋᓲᕗᑦ ᑮᓇᐅᔭᖏᑦ 

ᐊᓯᔾᔨᖅᑎᖃᑦᑕᕈᓐᓇᕐᖓᑕ ᑐᓂᔭᐅᔾᔪᑎᔅᓴᖏᑦ ᐊᒻᒪᓗ ᑕᐃᒫᒃ ᐸᕐᓇᐅᑎᓕᐅᕈᓐᓇᖅᓯᒪᓕᕋᑦᑕ ᐃᓪᓗᓂᕆᓂᕐᒧᑦ 

ᐊᑦᑐᖅᓯᒍᓐᓇᖅᑐᓂ ᓄᓇᓕᓕᒫᓪᓚᕆᓐᓂᒃ. 

 

(ᑐᓵᔨᑎᒎᕈᓐᓃᖅᑐᖅ) ᑕᒪᒃᑯᐊ ᖁᕕᐊᓇᖅᑑᒐᓗᐊᑦ ᑐᓴᖅᖢᒋᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᑦ ᐱᓂᐊᖅᑕᕗᑦ ᑭᓯᐊᓂ 

ᖃᐅᔨᒪᔪᒍᑦ ᐊᖏᓂᖅᓴᒃᑲᓐᓂᕐᒥᒃ ᑎᒍᓯᔭᕆᐊᖃᕐᓂᑉᑎᓐᓂᒃ. ᑕᐃᒪᓐᓇᒧᑦ ᓱᓕ ᑲᔪᓯᓂᐊᖅᐳᒍᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᑐᒃᓯᕋᕐᓗᑕ ᐃᑲᔪᖅᑎᒋᔪᒪᓗᑎᒍᓪᓗ. ᐊᑐᒃᑲᓐᓂᕐᓂᐊᖅᑐᒍᑦ $51,5000,0000ᓂᒃ ᓄᓇᕗᑦ ᒐᕙᒪᐅᑉ ᑮᓇᐅᔭᖁᑎᖏᓐᓂᒃ. 

 

25%ᓪᓗᐊᖑᔪᖅ ᐊᑐᕐᓂᐊᖅᑕᕗᑦ ᑕᒡᕙᓐᖓᑦ ᐱᖁᑎᕐᔪᓄᑦ ᓇᑉᐸᐃᓂᕐᒥᒃ ᑕᒡᕙᓂ 2022-23 ᐃᓚᖓᓂ ᐃᒡᓗᓕᕆᔨᕐᔪᐊᒃᑯᓐᓄᑦ. 

ᑖᓐᓇ ᐱᒋᐊᕐᓂᑐᐃᓐᓇᑦᓯᐊᖅ. ᒐᕙᒪᕗᑦ ᐊᐅᓪᓛᕐᓂᖓᓂ ᓯᕗᒻᒧᑦ ᓴᖅᑭᑦᑎᖃᑦᑕᕐᓂᐊᖅᑐᒍᑦ ᓱᓕ ᑮᓇᐅᔭᓂᒃ ᐊᑐᕐᓗᑕ 

ᑐᖅᑯᖅᓯᒪᔭᑦᑎᓐᓂᒃ ᐊᑐᓐᖏᓐᓂᑯᒋᔭᑦᑎᓐᓂᒃ ᐅᑭᐅᓂᒃ ᐊᑐᓚᐅᖅᑕᑦᑎᓐᓂᒃ ᑕᐃᒃᑯᐊ ᐊᑐᓐᖏᓐᓂᕆᓚᐅᖅᑕᕗᑦ 

ᐊᑐᕈᓐᓇᕐᓂᐊᕋᑦᑎᒍᑦ ᐃᒡᓗᓕᐅᕐᓂᕐᒧᑦ ᑕᒡᕙᓂ ᐅᑭᐅᓂᒃ ᐊᒡᒋᖅᑐᓂᒃ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒍᑦ) ᐅᖃᖅᑎ, ᓇᓪᓕᐅᒃᑯᒫᑦᑎᓐᓂᒃ ᐱᖃᑦᑕᕐᓂᖅ ᑐᑭᖃᖅᐳᖅ ᐊᑭᓕᔅᓴᒨᕐᓂᕐᒥᒃ ᑭᓯᐊᓂᓕ ᑮᓇᐅᔭᖏᑦ 

ᐊᐅᓚᑦᑎᑦᑎᐊᖃᑦᑕᖅᓯᒪᒻᒪᑕ ᒐᕙᒪᐅᓯᒪᔪᐃᑦ, ᖃᐅᔨᒪᔪᖓ ᑕᒪᒃᑯᐊ ᐊᑭᓕᔅᓴᓂᑲᐃᓐᓇᓚᐅᕋᓗᐊᕐᓗᑕ 

ᐊᑭᓕᕈᓐᓇᓛᖅᑐᒋᓪᓗᑎᒍᑦ ᑲᒪᑦᑕᑐᐊᕈᑦᑕ ᐃᓪᓗᑭᔅᓴᕐᓂᐊᓗᒻᒥᒃ. 

 

ᑕᒪᒃᑯᐊ ᐃᓕᐊᖅᑲᖅᑕᐅᔭᕆᐅᖅᑐᐃᑦ ᐊᑦᑐᖅᑕᐅᓪᓚᕆᓐᓂᐊᖅᑐᑦ ᑲᑐᔾᔨᓗᑕ ᑐᕌᒐᑦᑎᓐᓂ ᑲᑐᔾᔨᖃᑎᖃᕐᓗᑕ ᐃᓄᐃᑦ 

ᑎᒥᖁᑎᖏᓐᓂᒃ ᐋᖅᑭᒍᑎᔅᓴᓂᒃ ᓴᖅᑭᑦᑎᓗᑕ ᐊᒥᓲᓂᖅᓴᓂᒃ ᐊᔾᔨᒌᓐᖏᑦᑐᕈᓘᔭᕐᓂᒃ ᐃᓪᓗᓂᒃ ᓴᖅᑭᑦᑎᓗᑕ. 

 

ᐅᖃᖅᑎ, ᓄᓇᕗᑦ ᒐᕙᒪᖓ ᓇᓗᓇᐃᖅᓯᓯᒪᓕᕇᖅᑐᐃᑦ $168,0000,000ᓂᒃ ᓄᑖᓂᒃ ᐊᑭᑐᔪᖅᑐᕈᑎᒃᓴᓂᒃ ᐊᕐᕌᒍᓄᑦ 

ᑕᓪᓕᒪᓅᓂᐊᖅᑐᖅ ᐃᓚᖃᖅᖢᑎᒃ $204,000,000ᓂᒃ ᐊᖏᖅᑕᐅᓯᒪᔪᓂᒃ 2022-23ᒥ. ᑕᒪᓐᓇ ᐊᓯᔾᔩᓪᓚᕆᖕᓂᐊᖅᑐᖅ 

ᓄᓇᕗᒻᒥ. ᑕᒪᐅᓇ ᐅᐱᒋᔭᐅᓯᓐᓈᕐᓗᑕ ᐊᔾᔨᐅᓐᖏᓐᓂᕗᑦ ᑲᓇᑕᒥ ᓯᓚᕐᔪᐊᕐᒥᓗ. ᒐᕙᒪᒋᔭᕗᑦ ᑖᒃᑯᐊ ᐱᔪᓐᓇᕋᓱᒋᔪᐃᑦ ᑕᒪᓐᓇ 

ᐱᕙᓪᓕᐊᔪᖅ, ᑮᓇᐅᔭᑎᒍᑦ ᐅᑉᓗᒥ ᓴᖅᑭᑎᑕᐅᔪᖅ ᑕᐃᑯᖓ ᑐᕌᖅᐸᓪᓕᐊᖕᒪᑦ.  

 

ᐅᖃᖅᑎᑦᓯᔨ, ᓄᓇᕗᒻᒥ ᓱᓇᖃᕈᓘᔭᕋᑦᑕ ᓄᓇᒥ ᐊᒻᒪ ᐃᒪᕐᒥ ᐃᓅᓯᑦᑎᓐᓄᑦ ᐊᑐᖅᓯᒪᔭᕗᑦ ᐊᑯᓂ. ᒫᓐᓇᓵᖅ ᑕᒪᒃᑯᐊ ᓄᓇᕗᑦ 

ᐊᖏᓛᖑᔪᒥᒃ ᐱᕈᖅᐹᓪᓕᕐᓂᖃᖅᓯᒪᔪᐃᑦ ᑲᓇᑕᒥ. ᑖᒃᑯᐊ ᒪᓕᒃᖢᒋᑦ ᑲᓇᑕᒥ ᑲᑎᒪᔨᕐᔪᐊᑦ ᐱᕙᓪᓕᐊᓚᐅᖅᑐᒍᑦ 7.4% 

ᐱᕈᓚᐅᖅᑐᖅ 2021 ᐊᒻᒪ 2022. ᐊᒻᒪ ᐱᕈᒃᑲᓐᓂᕐᓂᐊᖅᑐᖅ 6.43%. ᑕᒪᓐᓇ ᐱᔾᔪᑎᖃᓗᐊᖅᑐᖅ ᐅᔭᕋᒃᑕᕆᐊᓂᒃ ᐊᒻᒪ 

ᓄᕙᖕᓇᕐᔪᐊᖅ ᑲᑦᑐᖅᓯᒪᓂᖏᑦ ᑲᑦᑐᖅᓯᒪᓕᖅᑎᓪᓗᒋᑦ ᓄᕙᖕᓇᕐᔪᐊᒃᑯᑦ. 



ᕿᑎᖅᑰ, ᒪᐃ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᓐᓇ 2021-22 ᑮᓇᐅᔭᕗᑦ ᓈᒻᒪᒃᖢᓂ ᐋᖅᑭᐅᒪᓚᐅᖅᑐᖅ. ᐊᕐᕌᒎᑉ ᐃᓱᐊ ᓇᓗᓇᐃᖅᑕᐅᕙᓪᓕᐊᑎᓪᓗᒍ ᓂᕆᐅᖕᓂᖃᖅᑐᒍᑦ 

$100,000,000ᓂᒃ ᐊᑐᕐᓂᖅᓯᒪᓗᑕ. ᓯᕗᒻᒥᐊᒃᐸᓪᓕᐊᓗᑕ 2022 ᑮᓇᐅᔭᐃᑦ $2.6 ᐱᓕᐊᓐᓂᒃ ᑮᓇᐅᔭᓂᒃ 

ᐃᓯᖅᐸᓪᓕᐊᓂᐊᖅᑐᐃᑦ. ᑖᓐᓇ ᐋᖅᑭᒃᓯᒪᔪᖅ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᖃᖅᑎᕝᕕᐅᔪᖅ $1.9 ᐱᓕᐊᓐ, 71% 

ᑮᓇᐅᔭᓗᒃᑖᑉᑎᓐᓂᒃ. ᑖᒃᑯᐊ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑮᓇᐅᔭᐃᑦ $121,000,000 ᑕᒡᕗᖓ $371,000,000 ᐊᓯᖏᓐᓂᒃ 

ᑮᓇᐅᔭᐃᑦ ᐊᖏᕈᑏᑦ ᐱᓪᓗᒋᑦ, ᑖᒃᓰᔭᐃᕈᑏᑦ ᑕᒪᓐᓇ ᐱᔾᔪᑎᒋᓪᓗᒍ ᓄᓇᒥᑦ $161,000,000 ᑖᒃᓰᔭᐃᕈᑎᖏᑦ $23,000,000 

ᐊᑐᖅᑐᐊᕐᓂᕐᒧᑦ ᐃᖅᑲᓇᐃᔭᖅᑏᑦ ᐃᒡᓗᓂᒃ ᐊᒻᒪ $83,000,000 ᐊᓯᖏᓐᓂᒃ ᑮᓇᐅᔭᐃᑦ. 

 

ᐊᑐᕐᓂᐊᖅᑕᕗᑦ $1.9 ᐱᓕᐊᓐ ᐊᐅᓪᓛᕐᓂᖓᓄᑦ ᒐᕙᒪᒃᑯᑦ 2022-23. ᑕᒪᓐᓇ ᐃᓚᖃᖅᑐᖅ $204,000,000 ᐊᑭᑐᔫᑏᑦ ᒫᑦᓯᒥ 

ᐊᖏᖅᑕᐅᓚᐅᖅᑐᐃᑦ. ᑮᓇᐅᔭᕗᑦ ᐱᖃᕐᒥᔪᖅ ᓇᐅᑦᓯᐅᒪᑎᒃᓴᒥᒃ $75 ᒥᓕᐊᓐ 2021-22 ᑮᓇᐅᔭᖓᓂᒃ ᐊᔾᔨᐊ. ᑕᒪᓐᓇ 

ᐊᑐᐃᓐᓇᐅᑎᑦᓯᓂᐊᖅᑐᖅ, ᓂᕆᐅᖕᓇᓐᖏᑦᑐᐃᑦ ᓴᖅᑭᒃᑳᖓᑕ ᐊᕐᕌᒎᑉ ᐃᓗᐊᓂ. 

 

ᑕᒪᓐᓇᓗ ᐃᑲᔪᕐᓂᐊᖅᑐᖅ. ᑕᒪᓐᓇ ᐸᕐᓇᒃᑕᐅᓂᖅ ᑲᑐᔾᔨᓗᑕ ᐱᔾᔪᑎᒋᔮ ᓯᕗᓪᓕᐅᑎᑕᐅᔪᐃᑦ ᑕᒪᓐᓇ ᐃᓐᓇᕐᓂᒃ 

ᓄᓇᕗᒻᒥᐅᑕᓂᒃ ᐱᓪᓗᒋᑦ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔨ, ᐃᓄᑐᖃᖅᐳᑦ ᓄᓇᕗᒻᒥ ᐃᓱᒪᑦᑎᓐᓂᒃ ᐅᖓᓯᒃᓯᔪᓐᓇᓐᖏᒻᒪᑕ. ᐃᓱᒪᓕᕆᓚᐅᖅᑕᑦᑎᓐᓄᑦ 

ᐃᖅᑲᐅᒪᔾᔪᑎᒋᒐᑦᑎᒍᑦ ᐃᓕᑦᑎᔾᔪᑎᒋᕙᒃᖢᑎᒍᓪᓗ. ᒐᕙᒪᒋᔭᕗᑦ ᑖᒃᑯᓂᖓ ᐅᐱᓐᓇᖅᑐᓕᐊᕆᓯᒪᖕᒪᑕ ᐃᓄᑐᖃᕐᓂᒃ ᑖᒃᑯᐊ 

ᐅᐱᒌᓐᓇᕆᐊᖃᕋᑦᑎᒍᑦ ᐃᓄᑐᖃᖅᐳᑦ ᓄᓇᕗᒻᒥ. 

 

ᑕᐃᒃᑯᐊ ᑕᐅᑐᖅᑰᒐᕆᖃᑦᑕᖅᑕᖏᑦ ᑲᔪᖏᕐᓂᕆᖃᑦᑕᖅᑕᖏᓪᓗ ᖃᐅᔨᒪᔪᒪᒐᑦᑎᒍᑦ ᓴᓐᖏᔾᔪᑎᒋᓗᑎᒍᓪᓗ ᐊᖓᔪᖅᑳᑦᑕ, 

ᐊᑖᑕᑦᑎᐊᑦᑕ ᐊᓈᓇᑦᑎᐊᑦᑕᓗ ᐱᓂᐊᕐᓂᕆᕙᓚᐅᖅᑕᖏᑦ ᐊᒻᒪ ᐃᓐᓇᕈᖅᐸᓪᓕᐊᑎᓪᓗᒋᑦ ᖃᑕᓐᖑᑎᖏᓐᓄᑦ ᐃᓚᖏᓐᓄᓪᓗ 

ᖃᓂᖁᒐᑦᑎᒍᑦ. 

 

>>ᐸᑦᑕᑐᖅᑐᑦ 

 

ᓄᓇᕗᒻᒥ ᒪᒃᑯᒃᑐᑦ ᓲᕐᓗ ᑕᐃᓐᓇ ᓄᑲᑉᐱᐊᑯᓗᒃ ᑲᖏᖅᖠᓂᕐᒥ ᐅᖃᖃᑎᒋᓚᐅᖅᑕᕋ ᐃᓐᓇᕈᖁᒐᑦᑎᒍᑦ ᐊᑖᑕᑦᑎᐊᓕᔮᑕᕐᓗᑎᒃ 

ᐊᓈᓇᑦᑎᐊᓕᔭᕐᓗᑎᒡᓗ. ᑕᐃᒃᑯᓇᓐᖓᑦ ᐊᖏᔪᒥᒃ ᐃᓕᑦᑎᔪᓐᓇᕐᓂᐊᕐᒪᑕ ᐊᓈᓇᑦᑎᐊᒥᓂᒡᓗ ᐊᑖᑕᑦᑎᐊᒥᓂᒡᓗ 

ᐃᑲᔪᖃᑦᑕᕈᓐᓇᖁᓪᓗᒋᑦᑕᐅᖅ. 

 

ᐱᒋᐊᕐᓂᐊᖅᐳᒍᑦ ᒪᕐᕉᖕᓂᒃ ᓴᖅᑭᑦᑎᓂᐊᖅᑐᒍᑦ ᓴᓇᔭᒃᓵᖕᓂᒃ ᒐᕙᒪᒃᑯᑦ ᓯᓚᑖᓄᑦ ᐱᓕᕆᔨᐅᔪᓄᑦ ᐊᐅᓚᓂᐊᖅᑕᖓ ᑖᒃᑯᐊᒃ 

ᐱᓕᕆᐊᒃᓵᒃ, ᓴᖅᑭᑎᑦᑎᓂᐊᖅᑐᑦ ᑖᒃᑯᐊ ᐱᓕᕆᔫᒃ ᐃᓐᓇᐃᑦ ᖃᓄᖅ ᒥᒃᓵᓄᑦ ᐱᓕᕆᐊᒃᓴᑦ ᓴᖅᑭᓐᓂᐊᕐᒪᖔᑕ ᖃᓄᕐᓗ 

ᑲᒪᒋᔭᐅᓂᐊᕐᒪᖔᑕ ᐃᓄᑐᖃᐃᑦ ᓄᓇᕗᒻᒥ. ᒪᓕᒐᒃᓴᒥᒃ ᓴᖅᑭᑦᑎᓂᐊᖅᑐᑦ ᑖᒃᑯᐊᒃ ᐱᓕᕆᔫᒃ. 

 

ᖃᐅᔨᒋᐊᕐᕕᖃᕐᓂᐊᖅᑐᑦ ᐃᓄᑐᖃᕐᓂᒃ ᓄᓇᖅᑲᑎᒌᖕᓂᓪᓗ ᖃᓄᖅ ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᑕ ᖃᓄᕐᓗ 

ᓯᕗᒧᐊᒃᐸᓪᓕᐊᔭᕆᐊᖃᕐᒪᖔᑕ ᒐᕙᒪᒃᑯᑦ ᐃᓄᑐᖃᓕᕆᑎᓪᓗᑕ. ᓄᓇᓖᑦ ᑲᑐᔾᔨᖃᑎᒌᓪᓗ ᑕᒪᕐᒥᒃ ᑕᒪᑐᒧᖓ ᐃᓚᐅᔪᒪᔪᑦ 

ᑐᑭᓯᒋᐊᕐᕕᐅᓂᐊᕆᕗᑦ ᖃᓄᖅ ᐃᓐᓇᕈᖅᐸᓪᓕᐊᔪᑦ ᒥᐊᓂᕆᓂᐊᕐᒪᖔᑦᑎᒍᑦ ᓄᓇᕗᒻᒥ. 

 

ᓱᒃᑯᒃᑎᒋᐊᕐᓂᐊᖅᑕᕗᑦ ᓴᓇᔭᐅᓂᖏᑦ ᐊᕕᒃᑐᖅᓯᒪᔪᓂ ᐃᓐᓇᐅᓯᕝᕖᑦ ᑖᒃᑯᐊ ᐃᓄᑐᖃᐃᑦ ᐊᖏᕐᕋᖅᓯᒪᔪᓐᓇᕐᓂᐊᕐᒪᑕ. 

ᑖᒃᑯᐊᓗ ᒫᓐᓇ ᐃᓐᓇᐅᓯᕝᕕᒋᔭᐅᔪᑦ ᐊᑐᖅᑐᑦ ᐋᖅᑭᒋᐊᕐᓗᑎᒍᑦ ᐊᖏᒡᓕᒋᐊᕆᐊᖃᖅᐸᑕ ᐊᖏᒡᓕᒋᐊᕐᓗᑎᒍᑦ ᐃᓗᐊᓂᓗ 

ᐋᖅᑭᐅᒪᓐᖏᑦᑐᑦ ᐋᖅᑭᒋᐊᕐᓂᐊᖅᑕᕗᑦ ᐊᑐᖅᑕᐅᒃᑲᓐᓂᕈᓐᓇᑦᓯᐊᕐᓂᐊᕐᒪᑕ ᐃᓄᑐᖃᕐᓄᑦ ᑕᒫᓃᑦᑐᓄᑦ. 

 

>>ᐸᑦᑕᑐᖅᑐᑦ 

 

(ᑐᓵᔨᑎᒍᑦ) ᑕᒪᓐᓇᓗ ᐃᓅᓯᖏᓐᓂᒃ ᐃᓐᓇᐃᑦ ᓇᔪᒐᖏᓐᓂᒃ ᑕᒪᓐᓇ ᐃᓄᐃᑦ ᐃᓕᖅᑯᓯᖓᓄᑦ ᐃᖅᑲᓇᐃᔭᖅᑏᑦ ᓇᔪᒐᖏᓐᓂᒃ 

ᑕᒪᒃᑯᐊ ᓄᓇᓕᖕᓂᑦ ᐊᑐᐃᓐᓇᐅᖁᓪᓗᒋᑦ ᐃᓐᓇᐃᑦ ᑲᒪᒋᔭᐅᓂᖏᑦ ᑖᒃᑯᐊ ᑮᓇᐅᔭᕗᑦ ᑕᒡᕗᖓ 2022-23 $500,000ᓂᒃ 

ᓴᒡᕙᐃᓂᐊᕐᒪᑕ ᐃᓄᓕᕆᔨᒃᑯᓐᓄᑦ ᐊᑐᐃᓐᓇᐅᖁᓗᒋᑦ ᐃᓐᓇᐃᑦ ᓄᓇᒥᓐᖔᖅᑐᓂᒃ ᓂᕿᓂᒃ ᐊᒻᒪ ᓯᑕᒪᐃᑦ ᐃᑲᔪᖅᑐᐃᑦ ᑳᒃᑐᓂᒃ 

ᑕᒫᓂ ᓄᓇᕗᒻᒥ. 

ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓂᐊᖅᑐᐃᑦ ᑳᖃᑦᑕᖅᑐᓄᑦ ᓄᓇᓕᖕᓂ ᐃᑲᔪᖃᑦᑕᖅᑐᐃᑦ ᐱᓕᕆᔪᓐᓇᖅᑐᐃᑦ 

ᐃᓗᐃᑦᑑᓂᖅᓴᐅᑎᓪᓗᒋᑦ ᐃᓄᐃᓪᓗ ᐃᓕᖅᑯᓯᖓᓂᓐᖔᕐᓗᑎᒃ. ᓄᓇᕗᒻᒥᐅᑦ ᐃᓐᓇᓐᖑᖁᔭᕗᑦ ᖃᓄᐃᓐᖏᓪᓗᑎᒃ ᑖᒃᑯᐊ 

ᑮᓇᐅᔭᐃᑦ 2022-23 ᐱᒋᐊᕐᕕᑐᐃᓐᓇᐅᕗᖅ.  

 

ᐅᖃᖅᑎᑦᑎᔨ, ᖃᐅᔨᒪᒐᕕᑦ ᑮᓇᐅᔭᓕᕆᔨᒧᑦ ᒥᓂᔅᑕᐅᑎᓪᓗᖓ, ᒥᓂᔅᑕᐅᔪᖓ ᓄᓇᕗᑦ ᐃᒡᓗᓕᕆᔨᕐᔪᐊᒃᑯᓐᓄᑦ. ᒐᕙᒪᕗᑦ 

ᐃᒡᓗᓕᐅᕐᓂᕐᒧᑦ ᐱᓕᕆᐊᖃᕈᒪᑎᓪᓗᒋᑦ ᐱᓕᕆᓂᐊᖅᑐᒍᑦ ᒪᕐᕉᒃ ᐊᕐᕌᒎᒃ ᓄᑖᓂᒃ ᐃᒡᓗᓕᐅᖅᐸᓪᓕᐊᑎᓪᓗᑕ ᐱᓕᕆᖃᑎᖃᕐᓗᑕ 

ᓄᓇᕗᒻᒥᐅᓂᒃ. 

 

ᓄᓇᓖᑦ ᐱᕈᑦᑎᐊᕐᓗᑎᒃ ᐱᕙᓪᓕᐊᔪᑎᒍᓪᓗ ᐱᔪᓐᓇᕐᓗᑎᒃ ᑮᓇᐅᔭᖃᕆᐊᖃᕆᐊᖃᖅᑐᐃᑦ ᐃᒡᓗᓕᕆᓂᕐᒧᑦ ᑕᒪᓐᓇ ᑭᓯᐊᓂ 

ᓄᓇᕗᒻᒥ ᐊᔪᕐᓇᖅᑐᖅ. ᐊᑭᑐᑎᓪᓗᒍ, ᐅᑭᐅᖅᑕᖅᑎᓪᓗᒍ ᐱᖓᓱᐃᖅᑐᖅᖢᓂ ᑐᕌᓐᑐᒥ ᐃᒡᓗᓕᐅᕐᓂᕐᒧᑦ ᑖᒃᑯᐊ ᐊᓯᖏᑦ ᑲᓇᑕᒥ 

ᐱᑕᖃᓐᖏᑦᑐᖅ ᑕᐃᒪᓐᓇ ᐊᑭᑐᓂᕐᒥᒃ ᐃᒡᓗᓕᐅᕐᓂᕐᒧᑦ. 

 

ᐅᖃᖅᑲᐅᒐᒪ 2022-23 ᒐᕙᒪᕗᑦ $51,500,000 ᐃᒡᓗᓕᕆᔨᕐᔪᐊᒃᑯᓐᓄᑦ ᑖᒃᑯᐊ $21,000,000 ᐃᒡᓗᖃᖅᑎᑦᑎᓂᕐᒧᑦ, 

$3,500,000 ᐊᕐᕌᓂ ᐊᖏᒡᓕᓂᖅᓴᕈᖅᑐᖅ ᐊᒻᒪ $6,000,000 ᐃᖅᑲᓇᐃᔭᖅᑏᑦ ᐃᒡᓗᖏᓐᓄᑦ $1,000,000ᓂᒃ 

ᐊᖏᒡᓕᕚᓪᓕᖅᑐᖅ ᐊᕐᕌᓂᓂᑦ. 

 

ᑭᓯᐊᓂ ᑖᒃᑯᐊ ᑮᓇᐅᔭᐃᑦ ᐱᑕᖃᕋᓗᐊᖅᑎᓪᓗᒍᑦ ᐊᔪᕐᓇᖅᑐᒃᑰᖅᑐᒍᑦ ᐊᒥᒐᖅᓴᕋᑦᑕ ᐃᒡᓗᐃᑦ ᑕᒫᓂ ᐃᒡᓗᑭᒃᓴᖅᑐᒍᑦ. ᑕᒪᓐᓇ 

ᐱᕙᓪᓕᐊᔪᓕᕆᓂᕐᒧᑦ, ᐱᕈᖅᐸᓪᓕᐊᓂᕐᒧᑦ ᐃᒃᐱᒋᔭᐅᖃᑦᑕᖅᑐᖅ ᓄᓇᕗᒻᒥᐅᑕᓄᑦ ᐊᒻᒪ ᓄᓇᓕᖕᓄᑦ. ᑕᒡᕙ ᐃᓚᒋᔮ 

ᐱᓇᓱᒃᑕᕗᑦ ᑲᑐᔾᔨᓗᑕ ᐱᕈᖅᐸᓪᓕᐊᑎᑦᑎᓗᑕ 1,000 ᐃᒡᓗᐃᑦ ᐊᔾᔨᒌᓐᖏᑦᑐᐃᑦ ᓇᔪᒐᐅᓇᔭᖅᑐᐃᑦ, 

ᐊᑐᖅᑐᐊᖅᑕᐅᔪᓐᓇᖅᑐᐃᑦ ᐃᒡᓗᖃᖅᑎᑦᓯᓂᕐᒧᑦ. 

ᐅᖃᖅᑲᐅᒐᒪ ᑕᒪᓐᓇ ᑮᓇᐅᔭᐃᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐅᕙᑉᑎᓐᓂᓪᓗ ᑭᓯᐊᓂ ᑮᓇᐅᔭᐃᑦ ᐊᑭᑐᔪᐃᑦ ᒐᕙᒪᒃᑯᓐᓂᑦ 

ᑕᒡᕙᓐᖓᑦ ᐸᕐᓇᒃᑐᒍᑦ ᒫᓐᓇ ᑖᒃᑯᐊ ᑮᓇᐅᔭᖅᑐᒃᑲᓐᓂᕈᑏᑦ $200,000,000 ᐃᒡᓗᓕᕆᓂᕐᒧᑦ ᑖᓐᓇ ᓂᕈᐊᖅᑕᐅᓯᒪᑎᓪᓗᑕ 

ᑕᒡᕙᓐᖓᑦ ᑲᑎᒪᕝᕕᖕᒥ.ᑕᒪᓐᓇ ᐃᒡᓗᐃᑦ ᐱᔾᔪᑎᒋᓪᓗᒋᑦ ᓄᑖᓐᖑᖅᐸᓪᓕᐊᓂᖅ ᐃᖅᑲᓇᐃᔭᖅᑏᑦ ᐊᒻᒪ ᑐᐊᕕᕐᓇᖅᑑᓂᖏᑦ 

ᐊᑐᖅᑐᐊᕈᓐᓇᖁᓪᓗᒋᑦ ᓇᖕᒥᓂᖅ ᐃᒡᓗᖃᓕᕐᓗᑎᒡᓘᓐᓃᑦ. 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔨ, ᐊᖏᕐᕋᖃᓐᖏᓐᓂᖅ, ᐃᒡᓗᒥᓗ ᐃᓄᒋᐊᓗᐊᕐᓂᖅ, ᐃᒡᓗᑭᒃᓴᕐᓂᖅ ᐃᒃᐱᒋᔭᐅᖕᒪᑦ 

ᓄᓇᕗᒻᒥᐅᑕᓗᒃᑖᑦᑎᐊᓄᑦ. ᐃᓚᖏᑦ ᓄᓇᕗᒻᒥᐅᑦ ᐃᒡᓗᖃᓐᖏᑦᑐᑦ ᐅᖁᖅᓴᓇᓱᓕᖃᑦᑕᖅᑐᑦ ᐊᖏᕐᕋᖃᕋᓱᓕᖃᑦᑕᖅᑐᑦ 

ᐃᓅᕝᕕᒃᓴᐅᓐᖏᑦᑐᓂᒃ, ᐃᒡᓗᒃᓴᐅᓐᖏᒻᒪᕆᒃᑐᓂᒃ, ᓯᕐᓗᐊᕐᓂᒃ, ᑐᖅᓲᖕᓂᒃ, ᓇᓂᒥᐊᖅ. ᑎᒥᒧᑦ ᐃᖢᐊᓐᖏᑦᑐᑦ, ᐃᒃᑮᕐᓇᖅᖢᑎᒡᓗ 

ᐅᓗᕆᐊᓇᖅᖢᑎᒡᓗ ᓯᓚᕗᑦ ᑕᐅᑐᒃᖢᒍ. ᐅᓗᕆᐊᓇᖅᑐᒧᐊᖃᑦᑕᖅᑐᑦ ᑕᒪᒃᑯᐊ ᐃᓄᐃᑦ, ᐋᓐᓂᖅᑎᖅᑕᐅᔪᓐᓇᖅᖢᑎᒃ, 

ᐱᑦᑎᐊᓐᖏᑕᐅᔪᓐᓇᖅᖢᑎᒃ, ᐊᔪᕆᓕᕈᓐᓇᖅᖢᑎᒡᓗ ᑕᒪᒃᑯᓄᖓ ᐊᔪᕆᓐᓇᖅᐸᒃᑐᓄᑦ. ᑕᒪᓐᓇ 

ᐅᓗᕆᐊᓇᖅᑐᒻᒪᕆᐊᓘᖃᑦᑕᖅᑐᖅ ᐋᓐᓂᕈᑎᒻᒪᕆᐊᓘᖃᑦᑕᖅᑐᕐᓗ ᖃᑕᓐᖑᑎᒌᓄᑦ ᑕᒪᐃᓐᓄᑦ ᓄᓇᓕᖕᓄᑦ ᐊᒻᒪ ᐊᒡᓛᑦ 

ᒐᕙᒪᒃᑯᓐᓄᑦ. 

 

ᑕᒪᓐᓇ ᐊᓯᔾᔨᕆᐊᕆᐊᖃᕋᑉᑎᒍᑦ ᐱᓕᕆᖃᑎᒌᖕᓂᐊᖅᑐᑦ ᐃᓄᓕᕆᔨᒃᑯᑦ, ᐊᒻᒪ ᑲᓇᑕᐅᑉ ᒐᕙᒪᒃᑯᖏᑦ ᐱᓕᕆᖃᑎᒋᓗᑎᒍᑦ ᐊᒻᒪ 

ᓄᓇᕗᑦ ᑐᓐᖓᕕᒃᑯᑦ ᐱᓕᕆᖃᑕᐅᓗᑎᒃ ᐱᖓᓱᐃᓕᖓᓗᑎᒃ ᐃᒃᓯᕚᖃᑎᒌᖕᓂᐊᖅᑐᑦ ᐱᓕᕆᐊᖃᓪᓚᑦᑖᕆᐊᕐᓗᑎᒃ ᑕᒪᑐᒥᖓ 

ᐊᖏᕐᕋᖃᓐᖏᓐᓂᕐᒥᒃ.  

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᑮᓇᐅᔭᖅᑑᑏᑦ $1,500,000 ᓴᒡᕙᒃᓯᒪᔪᐃᑦ ᑕᒡᕙᓐᖓᑦ ᑕᒪᒃᑯᐊ ᕿᒫᕝᕖᑦ, ᐃᒡᓗᐃᑦ ᓇᔪᒐᐃᑦ, ᐃᑯᕐᕋᑦ, 

ᐃᒡᓗᕋᓛᓕᐅᕐᓂᖅ ᓄᓇᓕᖕᓂ ᐱᕈᖅᐸᓪᓕᐊᔪᑦ ᐊᒻᒪ ᑐᐊᕕᕐᓇᖅᑐᒥᒃ ᕿᒫᕝᕕᐅᖃᑦᑕᖅᑐᐃᑦ. ᐊᒻᒪ $1,500,000 

ᐃᓄᓕᕆᔨᒃᑯᓐᓄᑦ ᐋᓐᓂᖅᑎᖅᑕᐅᖃᑦᑕᖅᑐᐃᑦ ᐊᑐᐃᓐᓇᐅᔪᓐᓇᖁᓪᓗᒋᑦ ᐃᖅᑲᓇᐃᔭᖅᑏᑦ ᐃᑲᔪᖅᑏᑦ, ᑖᒃᑯᓄᖓ 

ᐃᔪᖃᑦᑕᖅᑐᐃᑦ ᐃᓚᒌᒃᑐᓂᒃ. 

 

ᑕᒪᓐᓇ ᑮᓇᐅᔭᖅ ᐱᕚᓪᓕᕈᑎᖃᕐᓂᐊᖅᑐᖅ ᑖᒃᑯᐊ ᕿᒫᕝᕕᐅᔪᑦ ᑲᖏᖅᖠᓂᖅ, ᐃᖃᓗᒃᑑᑦᓯᐊᖅ, ᖁᕐᓗᖅᑑᖅ ᐊᒻᒪ ᑰᕌᕐᔪᒃ. ᐊᒻᒪ 

ᓄᑖᑦ ᓴᖅᑭᑕᐅᓂᐊᖅᑐᐃᑦ ᒥᑦᑎᒪᑕᓕᒃ, ᐅᖅᓱᖅᑑᖅ 2022-23 ᐊᕐᕌᒍᖓᓂ ᐊᒻᒪ ᖃᒪᓂ’ᑐᐊᖅ ᐊᒻᒪ ᐸᖕᓂᖅᑑᖅ ᐅᓂᒃᑐᓂ. 

 

ᒐᕙᒪᒃᑯᓪᓗ $3,7000,000 ᓴᒡᕙᐃᓂᐊᕐᒥᔪᑦ ᑕᒪᒃᑯᐊ ᐊᖏᕐᕋᕆᔭᐅᔪᐃᑦ ᐊᖏᕐᕋᖃᕆᐊᖃᖅᑐᐃᓪᓗ ᐃᑲᔪᖅᑕᐅᔭᕆᐊᖃᖅᑐᐃᓪᓗ 

ᑖᒃᑯᐊ ᐱᔭᕆᐊᑐᓂᖏᑦ ᒪᓕᒡᓗᒋᑦ. ᑕᒪᒃᑯᐊ ᐃᑲᔪᕆᐊᖃᖅᑕᕗᑦ ᖃᓄᐃᑦᑐᒦᓐᖏᖁᓪᓗᒋᑦ ᓇᔪᒐᕆᔭᖏᓐᓂᒃ.  

 

(ᑐᓴᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔨ, ᐃᑲᔪᖅᑐᐃᓂᖅ ᐋᓐᓂᐊᖅᑕᐃᓕᒪᓂᕐᒧᑦ ᒪᒥᓴᕐᓂᕐᒧᓪᓗ ᓄᓇᕗᒻᒥ 

ᓯᕗᓪᓕᐅᖃᑕᐅᑎᒻᒪᕆᒃᑲᑉᑎᒍᑦ ᒐᕙᒪᐅᓪᓗᑕ. ᑕᒡᕙᓂ ᑲᑐᔾᔨᖃᑎᒌᒡᓗᑕ ᑐᕌᒐᕆᔭᖏᓐᓂᒡᓗ ᓇᓗᓇᐃᖅᓯᒪᑦᓯᐊᖅᑐᖅ ᖃᓄᖅ 

ᐱᓕᕆᔪᒪᓂᕆᔭᑉᑎᒻᓂᒃ ᐃᓕᓐᓂᐊᖅᑎᑦᓯᓂᕐᒥᒃ ᓄᓇᓕᖕᓄᑦ ᐊᐅᓚᑕᐅᔪᓂᒃ ᐱᕚᓪᓕᕈᑎᐅᓂᐊᖅᑐᓂᒃ ᓄᓇᕗᑉᐃᓗᐊᓂ 

ᐋᓐᓂᐊᖅᑕᐃᓕᒪᓂᕐᒧᑦ ᐃᓅᓯᐊᑦᑎᐊᕐᓂᐅᓪᓗ ᒥᒃᓵᓄᑦ. 

 

(ᑐᓵᔨᑎᒎᓕᖅᑐᖅ) ᑕᒪᒃᑯᐊ ᐅᐃᕆᓯᒪᔪᐃᑦ ᐊᔪᕐᓇᕈᑎᖃᖃᑦᑕᖅᑐᐃᑦ ᑲᒪᒋᔭᐅᓂᖏᑦ ᓄᓇᕗᒻᒥ ᐊᑭᑐᓂᖓ ᐊᐅᓪᓛᕐᓂᐅᑉ 

ᐊᔾᔨᒋᔭᐅᓐᖏᑦᑐᖅ ᐊᕕᒃᑐᖅᓯᒪᔪᐃᑦ ᐊᑭᖓ ᑕᒪᓐᓇ. ᑖᒃᑯᐊ ᒐᕙᒪᒋᔭᐃᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐊᔭᐅᖃᑦᑕᖅᑐᐃᑦ 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᑕᒪᓐᓇ ᐋᓐᓂᐊᖃᕐᓇᓐᖏᑦᑐᓕᕆᓂᖅ ᓄᓇᕗᒻᒥᐅᓄᑦ ᓈᒻᒪᒍᓐᓇᖁᓪᓗᒍ.  

 

ᑖᒃᑯᐊ ᓴᖅᑭᓚᐅᖅᑐᐃᑦ $58,000,000 ᐊᐅᓪᓛᖃᑦᑕᖅᑐᐃᑦ ᐋᓐᓂᐊᕐᕕᓕᐊᖅᑐᓄᑦ ᑐᕌᖓᓪᓗᓂ ᑕᒡᕗᖓ. ᑮᓇᐅᔭᖅ ᑕᒪᓐᓇ 

ᐊᑐᐃᓐᓇᐅᓂᐊᕐᒥᔪᖅ 2022-23 ᐊᕐᕌᒍᖓᓂ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᑖᒃᑯᐊ $33,000,000 ᐸᕐᓇᒃᓯᒪᔭᖓᓂᒃ 

ᐃᖅᑲᓇᐃᔭᖅᑏᑦ ᓇᔭᓐᖑᐊᓂᒃ ᐊᒻᒪ ᐋᓐᓂᐊᕐᕕᖕᓂ ᐊᒻᒪ ᖃᐅᔨᓴᕐᕖᑦ, ᐄᔭᒐᖅᑖᕐᕖᑦ ᐊᒻᒪ ᑐᐊᕕᕐᓇᖅᑐᓕᕆᕝᕖᑦ. 

 

(ᑐᓵᔨᑎᒎᕈᓐᓃᖅᑐᖅ) ᑲᑎᓗᒃᑖᖅᖢᒋᑦ ᐅᖃᖅᑎᑦᑎᔩ, ᒐᕙᒪᒋᔭᑉᑕ ᐊᑐᕈᒪᔭᖏᑦ 2022-ᒥ 2023-ᒧᑦ ᑮᓇᐅᔭᖅᑐᕐᓂᕆᓂᐊᖅᑕᖏᑦ 

75-ᓂᑦ ᓄᑖᓂᒃ ᐱᓕᕆᐊᒃᓴᓂᒃ ᓴᖅᑭᑦᓯᓂᐊᖅᑐᑦ ᐋᓐᓂᐊᖅᑕᐃᓕᒪᔪᓕᕆᔨᒃᑯᑦ. $2,100,000 ᐊᑐᖅᑕᐅᓂᐊᖅᑐᖅ 31-ᓂᒃ 

ᐱᓕᕆᐊᖃᕐᓂᐊᖅᑐᓂᒃ ᐋᓐᓂᐊᕐᕕᖕᒧᑦ ᐊᐅᓪᓚᕆᐊᖃᖅᑐᓄᑦ ᐃᖏᕐᕋᔪᓕᕆᓂᕐᒧᑦ ᐱᓕᕆᐊᖃᕐᓂᐊᖅᑐᓄᑦ. 

 

>>ᐸᑦᑕᑐᖅᑐᑦ 

 



ᕿᑎᖅᑰ, ᒪᐃ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᕚᓪᓕᕈᑕᐅᓂᐊᖅᑐᑦ ᑖᓐᓇ ᐋᓐᓂᐊᕐᕕᓕᐊᕆᐊᖃᖅᑐᓄᑦ. $1,6000,000 ᐊᑐᕐᓂᐊᖅᑐᑦ 25-ᓂᒃ ᓄᑖᓂᒃ ᓴᓗᒻᒪᖅᓴᐃᔨᒃᓴᓂᒃ 

ᐋᓐᓂᐊᕐᕕᖕᓂ. ᓴᓗᒻᒪᖅᓴᐃᔩᑦ ᐊᑐᖅᑕᐅᓂᐊᕐᒪᑕ ᐋᓐᓂᐊᕐᕕᒃᐳᑦ ᓴᓗᒪᑦᓯᐊᕆᐊᖃᕐᒪᑕ ᓄᕙᒡᔪᐊᕐᓂᐊᓗᒡᓗ ᑖᓐᓇ 

ᐊᑐᖅᑎᓪᓗᒍ ᓴᓗᒪᔭᕆᐊᖃᕐᓂᖅ ᐊᕗᖓᓗᐊᒃᑲᓐᓂᖅ ᐃᖏᕐᕋᓯᒪᓕᕐᒪᑦ. 

 

ᐊᒻᒪ $1,300,000-ᓂᒃ ᐊᑐᕐᓂᐊᖅᑐᒍᑦ 19-ᓂᒃ ᓄᑖᓂᒃ ᑎᑎᕋᖅᑎᑖᕐᓂᐊᕋᑉᑕ ᐃᑲᔪᖅᑎᐃᓂᐊᖅᑐᓂᒃ ᐋᓐᓂᐊᕐᕕᖕᓂ ᑕᒪᒃᑯᐊ 

ᑎᑎᕋᖅᑕᐅᔭᕆᐊᓖᑦ ᖃᐅᔨᓴᖅᑕᐅᔭᕆᐊᓖᓪᓗ ᐱᓕᕆᐊᖑᔪᓐᓇᑦᑎᐊᕐᓂᐊᕐᒪᑕ ᑐᓵᔩᓪᓗ ᐃᓄᒃᑎᑑᓕᕆᔩᑦ, 

ᖃᓪᓗᓈᑎᑑᓕᕆᔩᓪᓗ ᐃᑲᔪᖅᑕᐅᔪᓐᓇᑦᓯᐊᕐᓂᐊᕐᒪᑕ. ᑖᒃᑯᐊ ᐋᓐᓂᐊᕐᕕᓕᐊᖅᑐᑦ ᒥᐊᓂᕆᔭᐅᑦᓯᐊᕈᓐᓇᕐᓂᐊᕐᒪᑕ 

ᐋᓐᓂᐊᕕᖕᒦᓐᓂᖏᓐᓂᒃ.  

 

>>ᐸᑦᑕᑐᖅᑐᑦ 

 

ᐊᕐᕌᒍᑕᒫᑦ ᓄᓇᓕᑦᑕ ᐋᓐᓂᐊᕐᕕᑯᓗᖏᑦ ᐊᑐᖅᑕᐅᕙᓪᓕᐊᖏᓐᓇᑦᓯᐊᕐᒪᑕ ᐃᓐᓄᐸᓪᓕᐊᑉᓗᑕ ᑖᒃᑯᐊ ᐋᓐᓂᐊᕐᕖᑦ 

ᑕᑕᑉᐸᓪᓕᐊᓂᖏᑦ ᒪᓕᒃᖢᒋᑦ ᐃᑲᔪᖅᑕᐅᒃᑲᓐᓂᕆᐊᖃᖅᑐᑦ ᐊᐅᓪᓛᑦᓯᐊᕆᐊᖃᕐᒪᑕ. ᑖᒃᑯᐊᓗ ᑕᐃᑲᓂ ᐋᓐᓂᐊᕐᕕᖕᓂ 

ᐱᓕᕆᔪᑦ ᑕᐃᑲᓂ ᓄᓇᓕᖕᒥᐅᑕᐅᔭᕆᐊᖃᖅᖢᑎᒃ.  

 

ᑕᒪᓐᓇ ᐅᖃᓵᖅᑕᕋ ᒪᓕᒃᖢᒍ ᐱᓕᕆᐊᖃᕐᓂᐊᖅᑐᒍᑦ ᑖᒃᑯᐊ ᓴᓇᔭᒃᓴᐃᑦ ᐅᖃᐅᓯᕆᓵᖅᑕᒃᑲ ᑕᒪᕐᒥᒃ ᓴᓇᓕᖅᑎᑕᐅᓂᐊᖅᑐᑦ 

ᓄᓇᕗᒻᒥᐅᑕᐃᑦ ᐃᓄᐃᑦ ᑖᒃᑯᓄᖓ ᐃᓕᓂᐊᖅᑐᑦ ᓴᓇᔭᒃᓴᓄᑦ. ᑖᒃᑯᐊ ᓄᑖᑦ ᐱᓕᕆᔩᑦ ᐃᓕᓐᓂᐊᖅᑎᑕᐅᓂᐊᖅᑐᑦ 

ᐱᓕᕆᐊᒃᓴᖏᑦᑕ ᒥᒃᓵᓄᑦ ᑖᒃᑯᐊ ᐅᐱᓐᓇᖅᑐᒦᓐᓂᐊᕐᒪᑕ ᐱᓕᕆᐊᖏᓐᓂᒡᓗ ᒪᓕᑦᑎᐊᕈᓐᓇᕐᓗᑎᒃ ᖃᐅᔨᒪᓗᑎᒡᓗ.  

 

>>ᐸᑦᑕᑐᖅᑐᑦ 

 

(ᑐᓵᔨᑎᒎᓕᖅᑐᖅ) ᐃᑲᔪᖅᓱᕐᓗᑎᒃᑯᑦ ᓄᑖᑦ ᒐᕙᒪᒃᑯᑦ ᐊᖏᖅᓯᒪᔭᖏᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐃᓅᓕᓴᕐᓂᒧᓪᓗ, ᑖᒃᑯᐊ 

ᐊᑐᕈᒫᕐᓂᐊᖅᑐᑦ ᐃᓚᖃᖅᑐᑦ $1.2-ᒥᓕᐊᓐᓂᒃ ᑮᓇᐅᔭᓂᒃ ᑐᓴᐅᒪᔾᔪᑎᓄᑦ ᑐᕌᖓᔪᓂᒃ ᐋᖅᑭᒃᓯᔪᓐᓇᕐᓂᐊᕋᑦᑕ ᓯᕗᓂᒃᓴᒥ 

ᐊᑐᖅᑕᐅᖃᑦᑕᕐᓂᐊᖅᑐᓂᒃ ᐊᒻᒪᓗ ᒪᑯᐊ ᑲᒪᒋᔭᐅᔾᔪᓯᕆᔭᐅᔭᕆᐊᖃᖅᑐᑦ ᑮᓇᐅᔭᖅᑐᕈᑎᓪᓗ ᐊᑐᖅᑕᐅᓂᖏᓪᓗ. ᑲᑎᖅᓱᐃᓗᑕ 

ᖃᐅᔨᓴᐃᓗᑕᓗ ᐸᐃᑉᐹᓂᒃ ᓄᐊᑦᑕᐅᓯᒪᔪᓂᒃ ᖃᐅᔨᓴᑦᑎᐊᕈᓐᓇᕐᓂᐊᕋᑦᑕ ᐋᓐᓂᐊᖃᕐᓇᓐᖏᑦᑐᓕᕆᓂᐅᑉ 

ᐋᖅᑭᐅᒪᔾᔪᑎᖏᓐᓂᒃ ᐋᖅᑭᒃᓱᐃᓗᑕᓗ ᒪᓕᒐᓂᒃ ᐱᐅᓂᖅᐹᓂᒃ ᓴᖅᑭᔮᖅᑎᑦᑎᖁᓗᒍ.  

 

$1.5-ᒥᓕᐊᓐᓂᒃ ᑮᓇᐅᔭᓂᒃ ᐃᓚᖃᕐᒥᔪᖅ ᐊᑐᓕᖅᑎᑕᐅᕙᓪᓕᐊᔪᓐᓇᕐᓂᐊᕐᒪᑦ ᐃᓱᒪᓕᕆᓂᕐᒧᑦ ᐱᖁᔭᕐᔪᐊᖅ 

ᐊᓂᒍᖅᑕᐅᓚᐅᖅᓯᒪᔪᖅ 2021-ᒥ ᐃᓚᓕᐅᓪᓗᒍ ᐃᓄᐃᑦ ᖃᓄᖅ ᒪᒥᓴᐅᑎᓂᒃ ᐋᖅᑭᒃᓯᓯᒪᖃᑦᑕᓚᐅᕐᒪᑕ ᓄᓇᓕᖕᓂᓪᓗ 

ᐃᑲᔪᖅᓲᑏᑦ ᐊᑐᖅᑕᐅᖁᓪᓗᒋᑦ. ᑮᓇᐅᔭᑦ ᐊᑐᖅᑕᐅᓂᐊᕐᒥᔪᑦ ᐊᐅᓚᑦᑎᔾᔪᑎᓄᑦ ᐊᖏᕐᕋᒧᓪᓗ ᖃᓂᓐᓂᖅᓴᒥᒃ 

ᐃᓅᓕᓴᖅᑕᐅᖃᑦᑕᕐᓗᑎᒃ ᐊᒻᒪᓗ ᐋᖅᑭᓱᐃᓗᑕ ᓄᑖᓂᒃ ᐊᑐᐊᒐᓂᒃ ᐱᓕᒻᒪᒃᓴᐅᑎᓂᒃ ᒪᓕᒐᓂᒃ ᑐᑭᒧᐊᕈᑎᓂᒡᓗ. ᑕᒪᒃᑯᐊ 

ᐃᓱᒪᒋᓪᓗᑎᒃᑯᑦ ᐱᒋᐊᕈᑎᒋᓂᐊᖅᑕᕗᑦ ᓄᓇᕗᒻᒥᐅᑦ ᑲᒪᒋᔭᐅᑦᑎᐊᖁᓪᓗᒋᑦ. ᑕᒪᒃᑯᐊ ᑐᓐᖓᕕᒋᓗᒋᑦ ᐱᒋᐊᕈᑎᒋᓂᐊᖅᑕᕗᑦ 

ᐊᒻᒪᓗ ᓄᓇᓕᖕᓂ ᓯᕗᒃᑲᑕᖅᑎᖃᕐᓗᑕ ᑲᔪᓯᑎᑕᐅᓂᐊᖅᑐᖅ.  

 

ᐃᓚᓕᐅᓪᓗᒍ ᑕᒪᒃᑯᐊ ᐱᔨᑦᑎᕈᑏᑦ ᓴᖅᑭᑕᐅᖃᑦᑕᖅᑐᑦ ᐃᓄᓕᕆᔨᒃᑯᑦ ᐃᓅᓯᓕᕆᔨᖏᓐᓂᒃ ᐃᓅᓯᖃᑦᑎᐊᖅᑐᓕᕆᔨᓂᒃ 2022-

23 ᐊᑐᕈᒫᕐᓂᐊᖅᑐᑦ ᓴᓂᕐᕙᐃᓯᒪᕗᑦ $310,000-ᓂᒃ ᐱᐅᓂᖅᓴᓂᒃ ᐱᓕᕆᐊᓐᖑᖅᑎᑕᐅᓯᒪᔪᓂᒃ ᓴᖅᑭᑦᑎᔪᓐᓇᕐᓂᐊᕋᑦᑕ 

ᑎᒍᐊᕐᓂᕐᒧᑦ ᑎᒍᐊᓐᖑᐊᖃᕐᓂᕐᒧᓪᓗ ᑐᕌᖓᔪᓂᒃ. ᐃᓄᓕᕆᔨᒃᑯᑦ ᐱᖓᓱᓂᒃ ᑲᒪᔨᓂᒃ ᐃᖅᑲᓇᐃᔭᖅᑎᑖᕐᓂᐊᕐᒥᔪᑦ ᒪᑯᐊ 

ᐸᖅᑭᔭᐅᔭᕆᐊᓖᑦ ᑲᔪᓯᑦᓯᐊᖁᓪᓗᒋᑦ ᐱᐅᓂᖅᐹᓂᒡᓗ ᐊᑐᖃᑦᑕᖁᓪᓗᒋᑦ.  



ᕿᑎᖅᑰ, ᒪᐃ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖄᒃᑲᓐᓂᐊᒍᑦ ᒐᕙᒪᒃᑯᑦ ᐊᑐᕈᒫᕐᓂᐊᖅᑐᖁᑎᖏᑦ $2.8-ᒥᓕᐊᓐᓂᒃ ᑮᓇᐅᔭᓂᑦ ᓴᓂᕐᕙᐃᓯᒪᔪᑦ 28-ᓂᒃ 

ᐃᖅᑲᓇᐃᔭᖅᑎᑖᕈᓐᓇᕐᓂᐊᕐᒪᑕ ᐋᖅᑭᒋᐊᕐᕕᖕᒥ. ᐋᖅᑭᒋᐊᕐᕕᒃ ᑖᓐᓇ ᐱᕚᓪᓕᐅᑕᐅᔪᒃᓴᐅᒫᖑᖕᒪᑦ ᐃᓅᓯᕐᒧᑦ. ᑖᒃᑯᐊ ᑮᓇᐅᔭᑦ 

ᐱᐅᓂᖅᓴᒥᒃ ᐃᓅᓯᖃᑦᑎᐊᓂᕐᒧᓪᓗ ᑐᕌᖓᔪᓂᒃ ᐊᑐᐃᓐᓇᕈᐃᓯᒪᓂᐊᖅᑐᑦ ᐊᓄᓪᓚᒃᓯᐊᕆᔭᐅᔪᓄᑦ.  

 

ᐅᖃᖅᑏ, ᖃᐅᔨᒪᓪᓗᑕ ᐋᓐᓂᐊᖃᕐᓇᓐᖏᑦᑐᓕᕆᓂᖅ ᒪᒥᓴᕐᓂᓪᓗ ᓄᓇᕗᒻᒥᐅᑦ ᐊᒥᓱᐋᓗᐃᑦ ᐊᒃᑐᖅᑕᐅᓯᒪᖕᒪᑕ ᑕᒪᒃᑯᐊ 

ᐊᑐᖅᑕᐅᖃᑦᑕᓚᐅᖅᓯᒪᔪᑦ ᐃᒻᒪᒃᑲᓐᓂᖅ ᐱᓪᓗᒋᑦ. ᐃᑲᔪᒃᑲᓐᓂᕈᒪᓪᓗᑎᒃᑯᑦ ᑕᐃᒃᑯᐊ ᐅᐃᕆᓯᒪᔪᑦ $19-ᒥᓕᐊᓐᓂᒃ ᑮᓇᐅᔭᓂᑦ 

ᑐᒃᓯᕌᖃᕐᒥᔪᒍᑦ ᐃᓚᓕᐅᓪᓗᒍ $2.1-ᒥᓕᐊᓐ ᑮᓇᐅᔭᓂᒃ 2022-23 ᓄᓇᕗᒻᒥ ᒪᒥᓴᕐᕕᑦᑖᕈᓐᓇᕐᓂᐊᕋᑦᑕ. ᑕᐱᓪᓗᒋᑦ $42-

ᒥᓕᐊᓐ ᑮᓇᐅᔭᑦ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᑦ ᐃᒡᓗᓕᕈᒪᔪᒍᑦ ᐃᓕᖅᑯᓯᕗᑦ ᑕᒪᒃᑯᐊ ᐅᑉᐱᕆᔭᕗᓪᓗ ᐃᓕᐅᖅᑲᖅᑕᐅᓯᒪᓗᑎᒃ 

ᑕᕝᕙᓂ.  

 

ᑖᓐᓇ ᐃᓄᐃᑦ ᐱᖅᑯᓯᖏᖕᓂᑦ ᒪᓕᒡᓗᑕ ᓴᓇᔭᐅᓂᐊᖅᑐᖅ ᐃᓅᓕᓴᐅᑏᑦ ᒪᒥᓴᐅᑏᓪᓗ ᑕᒪᒃᑯᐊ ᐊᑐᐃᓐᓇᕈᖅᑎᑕᐅᓗᑎᒃ 

ᐅᐃᕆᓯᒪᔪᓄᑦ ᖁᒃᓴᓪᓚᒃᓯᒪᓂᑯᕕᓂᕐᓄᓪᓗ. ᐃᓄᐃᑦ ᐱᖅᑯᓯᖏᑦ ᖃᐅᔨᒪᔭᖏᓪᓗ ᑖᒃᑯᐊ ᑐᓐᖓᕕᓪᓚᕆᒋᓂᐊᖅᑕᕗᑦ 

ᒪᒥᓴᖅᐸᓪᓕᐊᔪᓐᓇᖅᓯᖁᓪᓗᑕ. 

 

>>ᐸᑦᑕᑐᖅᑐᑦ  

 

ᑮᓇᐅᔭᖃᖅᑎᑦᓯᒋᐊᒃᑲᓐᓂᕐᓂᖅ ᐃᓕᓐᓂᐊᖅᑐᓕᕆᓂᕐᒧᑦ 

 

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, ᐃᓄᑐᖃᖅᐳᑦ ᐆᒻᒪᑎᑉᑎᑉᓄᑦ ᖃᓂᒻᒪᑕ ᑕᒪᕐᒥᒃ. ᑕᐃᒪᓐᓇᑦᓯᐊᖅᑕᐅᖅ ᒪᒃᑯᒃᑐᖁᑎᕗᑦ. 

ᓄᓇᕗᒻᒥᐅᑕᐃᑦ ᐃᓄᖏᑦ ᒪᒃᑯᖕᓂᖅᐹᖑᖕᒪᑕ ᑲᓇᑕᒥ. ᓇᑉᐸᖓᑕ ᑐᖔᓂᒃ 15-ᓂᒃ ᐅᑭᐅᖃᖅᑐᑦ ᑐᖔᓂᓗ. ᐅᑭᐅᓂᒃ 

ᖃᐃᔪᓂᑦ ᑖᒃᑯᐊ ᒪᒃᑯᒃᑐᑦ ᐃᓐᓇᕈᕐᓂᐊᕐᒥᖕᒪᑕ ᓴᓇᔭᒃᓴᖅᓯᐅᕐᓗᑎᒃ ᐃᓕᓐᓂᐊᒐᒃᓴᖅᓯᐅᕐᓗᑎᒃ ᐊᒻᒪ ᕿᓂᕐᓗᑎᒃ ᓄᓇᒃᓴᒥᖕᓂᒃ 

ᕿᑐᕐᖓᖃᕐᕕᒋᔪᒫᖅᑕᒥᖕᓂᒃ.  

 

ᓯᕗᓕᖅᑎᓐᖑᖅᓴᕙᓪᓕᐊᓂᖏᓐᓄᑦ ᓄᓇᕗᑦ ᐃᓗᐊᓂ ᐱᓕᕆᐊᕆᔭᕆᐊᖃᕐᒥᒐᑉᑎᒍᑦ ᑲᑐᔾᔨᓗᑕ ᐊᖏᖃᑎᒌᒍᑎᖏᓛᒃ 

ᐱᓕᕆᐊᒃᓴᖓᑕ ᐃᓗᐊᓂ ᑕᒡᕙᓂ ᑲᔪᖏᖅᑐᒍᑦ ᒐᕙᒪᒋᔭᕗᑦ ᐊᑐᕐᓂᐊᖅᑐᕈᒃᓴᐃᓗᑎᒡᓗ ᑖᒃᑯᐊ ᒪᒃᑯᒃᑐᕗᑦ ᐃᒻᒥᓂᒃ 

ᓴᓐᖏᑦᓯᑉᐸᓪᓕᐊᔪᓐᓇᖁᓗᒋᑦ, ᐱᔫᒥᓴᒃᑲᓐᓂᕐᓗᑎᒍᑦ ᓯᕗᓕᖅᑎᒃᓴᓐᖑᑦᓯᐊᕈᒫᕐᒪᑕ ᐃᓕᓐᓂᐊᖅᓯᒪᑦᓯᐊᕐᓗᑎᓪᓗ, 

ᐃᖅᑲᓇᐃᔮᒃᓴᓄᓪᓗ ᐴᕈᓐᓇᑦᓯᐊᕐᓗᑎᒃ, ᐃᑎᕈᓐᓇᑦᓯᐊᕐᓗᑎᒃ.  

 

ᑕᐃᒪᓐᓇᐃᑦᑐᒥᒃ ᑕᐅᑐᖅᑰᒐᖃᕋᑉᑕ ᐊᑐᕐᓂᐊᖅᑐᒍᑦ ᑕᒡᕙᓂ ᐅᑭᐅᓂᒃ ᑕᓪᓕᒪᓂᒃ $70 ᒥᓕᐊᓐᓂᒃ ᑮᓇᐅᔭᓂᒃ ᐅᖓᑖᓂ. 

ᐃᓗᓕᖃᕐᓂᐊᖅᑐᖅ ᑕᒡᕙᓂ $7.5 ᒥᓕᐊᓐᓂᒃ ᑮᓇᐅᔭᓂᒃ 2022-23-ᒥ, ᑖᒃᑯᐊ ᓴᓇᔭᐅᓂᒃᓴᖏᓐᓂᒃ ᐃᓕᓐᓂᐊᕐᕖᑦ ᑕᓗᕐᔪᐊᕐᒥ, 

ᐊᒻᒪ ᓴᓪᓕᓂ. ᐊᒻᒪ ᐱᐊᓂᒃᑕᐅᓂᒃᓴᖓᓄᑦ ᑖᓐᓇ ᐅᐃᕖᒃᑯᑦ ᐃᓕᓐᓂᐊᕐᕕᐊ ᑕᒡᕙᓂ ᐃᖃᓗᖕᓂ.  

 

(ᑐᓵᔨᑎᒎᓕᖅᑐᖅ) ᐸᕐᓇᐅᑎᕗᑦ ᐃᓚᓕᐅᔾᔨᓯᒪᖕᒥᕗᑦ ᑮᓇᐅᔭᓕᕐᓗᑎᒃᑯᑦ ᓱᕈᓰᑦ ᒪᒃᑯᒃᑐᓪᓗ ᐱᓐᖑᐊᕐᓂᖅ ᐱᓪᓗᒍ. ᐱᓐᖑᐊᕐᓂᒃᑯᑦ 

ᑕᒪᒃᑯᐊ ᑲᔪᓯᑦᑎᐊᒃᑲᓐᓂᐅᑎᒋᔭᐅᖃᑦᑕᖅᑐᑦ ᐃᓕᓐᓂᐊᕐᕕᖕᓂ ᓇᓗᖅᑯᑎᓐᖏᓂᖅᓴᐅᓕᓲᖑᓪᓗᑎᒡᓗ ᓯᕗᓂᒃᓴᑦᑎᓐᓂ. 

ᓄᓇᕗᒻᒥᐅᑦ ᑕᕝᕙ ᐊᑕᐅᓯᓐᖑᕐᓂᕐᒥᒃ ᐃᓅᖃᑎᒌᖕᓂᕐᒥᒃ ᑐᓐᖓᕕᖃᓕᕋᔭᖅᑐᑦ. 

 

2022-23 ᐊᑐᕈᒫᕐᓂᐊᖅᑐᑦ ᐃᓚᖃᖅᑐᑦ $1.7 ᒥᓕᐊᓐᓂᒃ ᑮᓇᐅᔭᓂᒃ ᓄᓇᕗᒻᒥ ᐅᑭᐅᖅᑕᖅᑐᒥ ᐱᓐᖑᐊᕕᒡᔪᐊᕐᓂᕐᒧᑦ 

ᐃᓚᐅᔪᓐᓇᕐᓂᐊᕐᒪᑕ ᐊᒻᒪᓗ ᐱᓕᒻᒪᒃᓯᒪᓂᕐᒥᓂᒃ ᐊᔪᓐᖏᓐᓂᕐᒥᒡᓗ ᓴᖅᑭᔮᖅᑎᑦᑎᓗᑎᒃ ᑕᖅᑲᐅᖓ. ᑖᒃᑯᐊ ᐱᓐᖑᐊᕐᓃᑦ ᐊᕐᕌᒎᒃ 

ᒪᕐᕉᒃ ᐊᓂᒍᕌᖓᑕ ᑲᔪᓯᑎᑕᐅᓚᐅᖅᓯᒪᓐᖏᑦᑐᑦ 2021-ᒥ ᓄᕙᒡᔪᐊᕐᓇᖅ ᐱᓪᓗᒍ ᐊᒻᒪᓗ ᑭᖑᕙᕆᐊᖅᑕᐅᓚᐅᕆᓪᓗᓂ 2022-ᒥ. 

2023 ᐊᒻᒪᓗ 2024-ᒥ ᑖᒃᑯᐊ ᓴᖅᑭᑕᐅᒃᑲᓐᓂᕐᓂᐊᖅᑐᖅ ᐊᑐᖃᑦᑕᖅᑕᒥᓄᑦ ᐊᓐᖑᑎᓂᐊᕐᒪᑕ. ᓱᕈᓯᕐᓄᑦ ᐃᓕᑉᐸᓪᓕᐊᓂᖅ 

ᐸᐃᕆᕕᓕᕆᓂᕐᓗ ᑕᒪᓐᓇᐅᖕᒪᑦ.  

 

ᑕᒪᑐᒪᓂ ᔮᓐᓄᐊᕆᐅᓚᐅᖅᑐᒥ ᒐᕙᒪᒃᑯᑦ ᐱᒋᐊᓪᓚᕆᓚᐅᖅᐳᑦ ᓯᕗᓕᖅᑎ ᐊᒻᒪᓗ ᑲᓇᑕᒥ ᓯᕗᓕᖅᑎᕐᔪᐊᖓᑦ ᓇᓗᓇᐃᖅᓯᖕᒪᑕ 

ᐊᖏᖃᑎᒌᖕᓂᒃᑯᑦ $10-ᒥᒎᖅ ᖃᐅᑕᒫᑦ ᐊᑭᓕᖅᓱᐃᖃᑦᑕᕐᓂᐊᓯᔪᑦ ᒫᑦᓯ 2024-ᒥ ᐱᒋᐊᕐᓗᒍ.  

 

>>ᐸᑦᑕᑐᖅᑐᑦ 

 

ᑖᓐᓇ ᐊᖏᕈᑦ ᑕᒫᓂ ᕿᑐᕐᖓᓖᑦ 6-ᓂᒃ ᐊᕐᕌᒍᓄᑦ ᑎᑭᓪᓗᒍ $14,000-ᓂᒃ ᑮᓇᐅᔭᓂᒃ ᐊᑐᓐᖏᓐᓂᖅᓴᐅᓂᐊᖅᑐᑦ ᐊᒻᒪᓗ 

ᐊᖏᖅᓯᒪᓪᓗᑎᒃ $66 ᒥᓕᐊᓐᓂᒃ ᑮᓇᐅᔭᓂᒃ ᐃᓕᓯᓂᐊᕐᓗᑎᒃ ᑕᓪᓕᒪᓄᑦ ᐊᕐᕌᒍᓄᑦ. 238-ᓂᒃ ᓄᑖᓂᑦ ᓚᐃᓴᖃᖅᑐᓂᒃ 

ᐸᐃᕆᕕᒃᑖᖁᓪᓗᒋᑦ ᒫᑦᓯ 2026-ᒧᑦ ᑎᑭᓪᓗᒍ. ᑕᒪᒃᑯᐊ ᐱᖁᑎᕐᔪᐊᓄᑦ ᑐᕌᖓᔪᑦ ᑲᒪᒋᔭᕆᐊᖃᕐᓂᐊᖅᑕᕗᑦ ᐸᐃᕆᕕᓕᕆᓂᖅ 

ᐊᒻᒪᓗ ᐅᑕᖅᑭᔪᑦ ᐅᓄᓗᐊᖅᑐᑦ ᑕᒪᒃᑯᐊ ᐊᓐᖑᑎᔾᔫᒥᖁᓪᓗᒋᑦ.  

2022-23-ᒥ ᒐᕙᒪᒃᑯᑦ ᐊᑐᓕᖅᑎᑦᑎᓂᐊᖅᑐᑦ ᓄᑖᓂᒃ ᐃᓕᓴᖅᑎᓄᑦ ᐃᖅᑲᓇᐃᔭᖅᑏᑦ ᑭᓐᖒᒪᔭᑦ ᓱᕈᓯᕐᓄᑦ ᐃᓕᓐᓂᐊᕐᕕᖕᓂᓪᓗ 

ᑲᔪᓯᑦᑎᐊᒃᑲᓐᓂᖁᓪᓗᒍ. ᑖᓐᓇ ᑐᒡᓕᐊ ᐱᖓᓱᑦ ᐊᕐᕌᒎᑎᓪᓗᒍ ᑲᑎᓕᒫᖅᖢᒋᑦ ᐊᑐᕈᒫᕐᓂᐊᖅᑐᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

$252.3 ᒥᓕᐊᖑᔪᑦ ᑮᓇᐅᔭᑦ ᐃᓚᒃᑲᓐᓂᖅᑐᑦ $8.7 ᒥᓕᐊᓐᓂᒃ ᑮᓇᐅᔭᓂᒃ ᐅᕝᕙᓘᓐᓃᑦ 3.5-ᐳᓴᓐᑎᓂᒃ ᐊᕐᕌᓂ ᑕᑯᓐᓇᕐᓗᒍ. 

 

>>ᐸᑦᑕᑐᖅᑐᑦ 

 

ᑖᒃᑯᐊ ᓄᑖᑦ ᐱᓪᓗᒋᑦ ᓄᑖᓂᒃ ᐃᑲᔪᖅᑎᒃᓴᓂᒃ ᐃᖅᑲᓇᐃᔭᖅᑎᑖᓚᐅᖅᑐᒍᑦ ᑲᔪᓯᑦᑎᐊᒃᑲᓐᓂᖁᓪᓗᒋᑦ ᐃᓕᓴᖅᑏᑦ. ᑕᒪᑐᒪᓂ 

ᐃᓕᓯᒃᑲᓐᓂᕐᓂᐊᖅᑐᒍᑦ $2.5 ᒥᓕᐊᓐᓂᒃ ᑮᓇᐅᔭᓂᒃ 25-ᓂᒃ ᓄᑖᓂᒃ ᐃᓕᓐᓂᐊᕐᕕᖕᒥ ᐃᓅᓕᓴᐃᔨᑖᒃᑲᓐᓂᖁᓪᓗᑕ, ᑎᑎᕋᖅᑎᓂᒃ, 

ᓴᓗᒻᒪᖅᓴᐃᔨᓂᓪᓗ. ᑕᒪᒃᑯᐊ ᐃᖅᑲᓇᐃᔮᑦ ᐊᑦᑕᓇᔾᔭᐃᒃᑯᓯᖅᑕᐅᒃᑲᓐᓂᕐᓂᐊᖅᑐᑦ ᓴᓗᒪᓂᖅᓴᐅᓗᑎᒡᓗ ᐃᓕᓐᓂᐊᕐᕕᒃᐳᑦ. 

 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊ ᐃᓕᓐᓂᐊᕐᕕᖕᒧᑦ ᑭᖑᕙᓐᖏᓪᓗᑎᒃ ᐃᓕᓐᓂᐊᕆᐊᕈᓐᓇᖁᑉᓗᒋᑦ 2022-23 

ᑮᓇᐅᔭᖅᑐᕐᓂᕆᓂᐊᖅᑕᖏᓐᓂᒃ, ᐊᑐᕐᓂᐊᖅᑐᒍᑦ $1.4 ᒥᓕᐊᓐᓂᒃ ᑮᓇᐅᔭᓂᒃ ᐃᓕᓐᓂᐊᕐᕕᖕᓄᑦ ᐊᔾᔭᖅᑕᐅᑎᓂᒃ ᕙᓯᓂᑦ 

ᐃᓕᐅᖅᑲᐃᒃᑲᓐᓂᕈᓐᓇᕈᒪᑉᓗᑕ ᓄᓇᕗᒻᒥ. ᐊᖏᓪᓕᒋᐊᕐᓂᖅᑕᖃᕐᓂᐊᕐᒥᔪᖅ $4.2 ᒥᓕᐊᓐᓂᒃ ᑮᓇᐅᔭᓂᒃ ᑖᒃᑯᐊ ᑮᓇᐅᔭᐃᑦ 

ᐊᑐᕐᓂᐊᖅᑐᑦ ᐊᖏᖃᑎᒌᒍᑎᐅᓚᐅᖅᑐᖅ ᐊᑎᓕᐅᖅᑕᐅᓚᐅᖅᑐᖅ ᐃᓕᓐᓂᐊᖅᑎᑦᓯᔩᑦ ᑲᑐᔾᔨᖃᑎᒌᖏᓐᓄᑦ ᐱᔾᔪᑎᒋᑉᓗᒍ 

ᐊᑎᓕᐅᖅᑕᐅᓂᐊᓚᐅᖅᑐᖅ ᑕᐃᑲᓂ ᔮᓐᓄᐊᕆᒥ.  

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐊᖏᕈᑏᑦ ᐃᑲᔪᖅᓲᑎᒋᔭᐅᓂᐊᖅᑐᑦ ᐃᓕᓴᐃᔨᑦ ᓄᖅᑲᖅᓴᕋᐃᓐᖏᓐᓂᖅᓴᐅᖁᓪᓗᒋᑦ ᐊᒻᒪᓗ ᐊᕐᕌᒍᑕᒫᑦ 

ᑮᓇᐅᔾᔭᒃᓵᖏᑦ ᐊᖏᓪᓕᒋᐊᖅᑕᐅᕙᓪᓕᐊᓗᑎᒃ ᐱᒋᐊᕈᑎᒋᓗᒍ ᔪᓚᐃ 2021. ᒪᕐᕈᐃᓂᒃ ᐅᖃᐅᓰᖕᓂᒃ ᐊᑐᕐᓗᑎᒃ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᑐᑦ ᐊᒻᒪᓗ ᑮᓇᐅᔭᖅᑎᒍᑦ ᐃᑲᔪᖅᓲᑎᑖᒃᑲᓐᓂᕐᓗᑎᒃ.  

 

>>ᐸᑦᑕᑐᖅᑐᑦ 

 

ᒪᑯᐊᓗ ᐃᓕᓴᐃᔩᑦ ᐃᓚᒌᓪᓗ ᐊᑭᓕᖅᓱᖅᑕᐅᓗᑎᒃ ᓄᖅᑲᖓᓚᐅᑲᖃᑦᑕᕈᓐᓇᖅᑐᑦ ᓂᖓᕐᓂᖅ ᐃᓚᓕᐅᓪᓗᒍ. ᑖᒃᑯᐊ 

ᐊᑭᑦᑐᕋᐅᑎᔾᔪᑎᒋᔭᐅᔪᓐᓇᖅᑐᑦ ᑮᓇᐅᔾᔭᒃᓵᑦ ᐃᑲᔫᑎᓪᓗ ᐱᐅᓂᖅᐹᓂᒃ ᐃᓕᓴᐃᔨᖃᕈᓐᓇᕐᓂᐊᕋᑦᑕ. ᑖᒃᑯᐊ ᐃᓕᓴᐃᔩᑦ 

ᐊᑐᓪᓚᕆᖕᒪᑕ ᐊᑏ, ᐃᑲᔪᕐᓚᕗᑦ ᑲᑐᔾᔨᓗᑕ ᐱᔭᒃᓴᖅᑖᕗᑦ ᒪᓕᒡᓗᒋᑦ. ᐃᖅᑲᓇᐃᔭᖃᑎᒋᑦᑎᐊᕐᓂᐊᖅᑕᕗᑦ ᑕᒪᒃᑯᐊ 

ᐸᕐᓇᐅᑎᕗᑦ ᐊᑐᓕᖅᑎᑕᐅᕙᓪᓕᐊᓂᐊᖅᑎᓪᓗᒋᑦ ᐅᓪᓗᓕᒫᖅ ᐃᓕᓐᓂᐊᓕᓵᖅᑐᑯᓗᖕᓄᑦ ᐊᑐᖅᑐᑦ, ᐊᒻᒪᓗ 

ᐃᓕᓐᓂᐊᕈᑎᒃᓴᐃᑦ ᐱᒋᐊᖅᑐᓂᒃ ᖁᑦᑎᓐᓂᓕᒻᒧᑦ 12-ᒧᑦ ᑎᑭᓪᓗᒍ. ᐊᓯᖏᑦ ᐊᐅᓚᔾᔭᐃᔾᔪᑏᑦ ᐃᓚᖃᖅᐳᑦ ᐃᓅᓯᕐᒥᒃ 

ᐃᓚᓕᐅᑎᑦᑎᐊᒃᑲᓐᓂᕈᓐᓇᕐᓗᑎᒃ ᐃᖅᑲᓇᐃᔭᖅᑐᓕᕆᓂᕐᒧᓪᓗ ᑐᕌᖓᔪᓂᒃ ᐃᓕᓐᓂᐊᖅᑎᑕᐅᓗᑎᒃ. ᐃᑲᔪᒃᑲᓐᓂᕈᓐᓇᕐᓂᐊᖅᑕᕗᑦ 

ᐃᓕᓐᓂᐊᕐᕖᑦ ᓂᕆᑎᑦᑎᖃᑦᑕᕐᓗᑕ ᑳᒃᑐᖃᕐᓂᐊᓐᖏᒻᒪᑦ.  

 

ᑲᔪᓯᑦᑎᐊᖁᓪᓗᒋᑦ ᐃᓕᓐᓂᐊᕌᓂᒃᑎᓪᓗᒋᑦ, ᐋᖅᑭᒃᓱᐃᓂᐊᖅᑐᒍᑦ ᐊᑐᓕᖅᑎᑦᑎᓂᐊᖅᑐᒍᓪᓗ ᐱᓕᒻᒪᒃᓴᐅᑎᓂᒃ ᐱᖃᑎᒋᓗᑎᒃᑯ 

ᐃᓄᐃᑦ ᑎᒥᖁᑎᖏᑦ ᐊᓯᖏᓐᓂᒡᓗ ᐃᖅᑲᓇᐃᔭᖅᑐᓕᕆᓂᖅ ᑮᓇᐅᔭᓕᐅᕋᓱᐊᕐᓂᕐᓗ ᐱᓪᓗᒍ. ᐱᓕᒻᒪᒃᓴᐃᒃᑲᓐᓂᕐᓗᑕ 

ᐃᓕᓐᓂᐊᖅᑏᑦ ᓲᕐᓗ ᐅᔭᕋᖕᓂᐊᕐᕕᖕᒥ, ᒥᖅᓱᒐᐃᑦ ᓴᓇᐅᒐᐃᑦ, ᐳᓚᕋᖅᑐᓕᕆᓂᖅ, ᓇᖕᒥᓂᖁᑎᒋᔭᕋᓛᑦ, ᐊᒻᒪᓗ ᓯᕗᕐᖓᓂ 

ᐃᓕᓐᓂᐊᖅᑎᑕᐅᖃᑦᑕᕐᓗᒋᑦ ᐱᓕᒻᒪᒃᓴᖅᑕᐅᕙᒌᕐᓗᑎᒃ ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑐᑦ ᖁᕝᕙᓯᓐᓂᖅᓴᓃᑦᑐᓪᓗ.  

 

>>ᐸᑦᑕᑐᖅᑐᑦ 



ᕿᑎᖅᑰ, ᒪᐃ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᑲᔪᖅᓱᕐᓗᒋᑦ ᐃᓕᓐᓂᐊᖅᑐᓕᕆᓂᖅ ᓄᓇᕗᒻᒥ ᐃᓚᓕᐅᓪᓗᒍ ᐊᑑᑎᖃᑦᑎᐊᕐᓂᖅ ᐃᖏᕐᕋᑦᑎᐊᕐᓂᕐᓗ ᑮᓇᐅᔭᖅᑎᒍᑦ 

ᐃᑲᔪᖅᑕᐅᖃᑦᑕᖅᑐᑦ ᐃᓕᓴᖅᑐᑦ ᐊᒻᒪᓗ ᐊᓯᖏᑦ ᐃᑲᔪᖅᓲᑕᐅᒃᑲᓐᓂᕈᓐᓇᖅᑐᖅ ᖁᕝᕙᓯᓐᓂᖅᓴᓂᒃ ᐃᓕᓐᓂᐊᖅᑐᓄᑦ. 

ᐆᒃᑑᑎᒋᓗᒍ ᑖᒃᑯᐊ ᐊᑐᕈᒫᕐᓂᐊᖅᑐᖁᑎᑦᑎᓐᓂᒃ ᓄᓇᕗᑦ ᒐᕙᒪᒃᑯᑦ ᐊᐅᔭᒃᑯᑦ ᐃᓕᓴᖅᑎᓂᒃ ᐃᖅᑲᓇᐃᔭᖅᑎᑦᑎᖃᑦᑕᖅᑐᑦ 

ᐃᑲᔪᖅᓱᖅᑕᐅᓪᓗᑎᒃ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ. ᑕᒪᑐᒧᖓ $2.6 ᒥᓕᐊᓐᓂᒃ ᑮᓇᐅᔭᓂᒃ ᐃᓚᒃᑲᓐᓂᖅᑐᑦ $1.6 ᒥᓕᐊᓐᓂᒃ 

ᑮᓇᐅᔭᓂᒃ ᐃᓕᓐᓂᐊᕐᕕᐊᓗᖕᓂᒃ ᖁᕝᕙᓯᓐᓂᖅᓴᓄᑦ ᐃᓕᓐᓂᐊᖅᑐᑦ ᐱᓕᒻᒪᒃᓴᖅᑕᐅᔪᓐᓇᖁᓪᓗᒋᑦ ᐊᒻᒪᓗ 

ᐃᖅᑲᓇᐃᔮᕆᔪᒪᔭᒥᖕᓂᒃ ᐃᓕᓐᓂᐊᖅᑎᑕᐅᓗᑎᒃ.  

 

>>ᐸᑦᑕᑐᖅᑐᑦ 

 

ᐃᓕᓐᓂᐊᕐᓂᓕᕆᓂᕐᒧᑦ ᐊᖏᖅᓯᒪᑦᑎᐊᖅᐳᑦ ᑕᐃᒪᓐᖓᓕᒫᖅ ᓇᐅᒃᑲᓕᒫᖅ ᐃᓕᓐᓂᐊᖏᓐᓇᕈᓐᓇᕐᒪᑕ. ᑖᓐᓇ ᐱᓪᓗᒍ, 

ᐊᒫᖅᑖᕐᓂᖅ ᑮᓇᐅᔭᓕᖅᓯᓂᐅᖃᑦᑕᖅᑐᑦ ᓄᖅᑲᖓᑲᐃᓐᓇᕐᓂᕐᒧᓪᓗ ᐊᑐᖅᑐᑦ ᐃᓄᖕᓄᑦ ᑕᒪᓐᓇ ᐃᖏᕐᕋᑦᑎᐊᖅᑐᖅ. 23 ᐃᓄᐃᑦ 

ᐃᖅᑲᓇᐃᔭᖅᑏᑦ ᖁᕝᕙᓯᓐᓂᖅᓴᓂᑦ ᐃᓕᓐᓂᐊᖅᐸᓪᓕᐊᔪᑦ ᐱᓕᒻᒪᒃᓯᒪᔪᖅᓴᐅᔪᓄᑦ ᐃᖅᑲᓇᐃᔮᓄᑦ ᐃᓕᕙᓪᓕᐊᔪᓐᓇᕐᓂᐊᕐᒪᑕ 

ᒐᕙᒪᒃᑯᑎᓐᓂᑦ. ᑕᐃᒪᓐᖓᓂᑦ 2018-19-ᒥ ᖁᓖᑦ ᐱᔭᕇᖅᓯᒪᓕᖅᑐᑦ.  

 

ᐊᑐᕈᒫᕐᓂᐊᖅᑐᑦ ᐃᓚᖃᕆᕗᑦ ᐃᓄᐃᑦ ᐃᓕᓐᓂᐊᖅᑎᑕᐅᓂᖏᑦ ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᔪᓐᓇᖁᓪᓗᒋᑦ 

ᖁᕝᕙᖅᐸᓪᓕᐊᔪᓐᓇᖁᓪᓗᒋᓪᓗ ᐃᖅᑲᓇᐃᔮᒥᓂᒃ ᓄᓇᕗᑦ ᒐᕙᒪᒃᑯᑦ ᐃᓗᐊᓂ. ᒫᓐᓇᐅᔪᖅ 12-ᖑᕗᑦ ᐃᓕᓐᓂᐊᖅᑐᑦ ᑖᓐᓇ 

ᓴᖅᑭᑕᐅᓚᐅᖅᑎᓪᓗᒍ ᐊᑐᓕᖅᑎᑕᐅᓚᐅᖅᓯᒪᑎᓪᓗᒍᓗ ᓯᑏᕝᕙ 2021-ᒥ. 

 

ᑖᒃᑯᐊ ᐃᓚᖃᖅᐳᑦ ᐃᓕᓐᓂᐊᓯᓐᓈᑦ ᐃᖅᑲᓇᐃᔭᖅᑎᑕᐅᔪᓂᒃ ᐊᑐᐃᓐᓇᕈᐃᕝᕕᐅᖃᑦᑕᕐᓗᑎᓪᓗ 

ᐊᓯᖏᓐᓂᓪᓗ ᐃᓕᓐᓂᐊᕈᑎᑦᓴᓄᑦ ᒪᒃᑯᑦᑐᓄᑦ ᓄᓇᕗᒻᒥᐅᓄᑦ, ᐱᔾᔪᑕᐅᔪᑦ ᓄᓇᕗᑦ ᒐᕙᒪᒃᑯᖏᑦ ᐃᓕᓴᕆᔭᐅᓯᒪᓂᖓᓄᑦ 

ᐃᓚᒋᔭᐅᓪᓗᓂ ᑲᓇᑕᒥ ᖁᑦᑎᓂᖅᐹᓄᑦ 100-ᓄᑦ ᐃᖅᑲᓇᐃᔭᖅᑎᑦᓯᔨᓄᑦ ᒪᒃᑯᑦᑐᓄᑦ ᐊᕐᕌᒎᓯᒪᔪᓂᒃ ᓯᑕᒪᓂᒃ ᑭᖑᓕᕇᓂᒃ. 

 

ᐅᖃᖅᑎᑦᑎᔩ, ᒐᕙᒪᒋᔭᕗ ᐊᑦᓱᕉᑎᖃᐃᓐᓇᖅᑐᑦ ᒪᓕᓐᓂᕐᒥᒃ ᒪᓕᒋᐊᓕᑦᑎᓐᓂᒃ ᐃᓛᒃᑰᖅᑐᖅ 23-ᒥ ᓄᓇᕗᒻᒥ ᐊᖏᕈᑎᓂ 

ᑎᑭᐅᑎᒍᓐᓇᖁᓪᓗᒋᑦ ᖃᑦᓯᐅᓂᖏᑦ ᐃᓄᐃᑦ ᒪᓕᑦᑐᒋᑦ ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᓐᓄᑦ, ᐱᓕᕆᐊᑦ ᑖᓐᓇᑎᑐᑦ 

ᐃᑲᔪᕈᑕᐅᓂᐊᖅᑐᑦ ᑲᔪᓯᑦᓯᐊᕈᑎᖃᕈᓐᓇᕐᓂᑦᒧᑦ ᒪᓕᒋᐊᓕᑦᑎᓐᓂᒃ ᐃᓄᐃᑦ ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᓐᓄᑦ ᑐᕌᒐᐅᔪᓂᒃ. 

 

ᐊᔾᔨᒌᓐᖏᑦᑐᓂᒃ ᓴᖅᑭᖅᑎᑦᓯᓂᖅ ᓄᓇᓕᓐᓂ ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ 

 

ᑲᑐᔾᔨᓗᑕ ᑐᕌᒐᖅ ᐃᓚᒋᓕᐅᔾᔨᓯᒪᔪᖅ ᐱᓕᕆᓂᐊᕐᓂᕋᐅᑎᓂᒃ ᒐᕙᒪᑦᑎᓐᓄᑦ ᐃᑲᔪᕈᒪᓂᕐᒧᑦ ᐊᔾᔨᒌᓐᖏᑦᑐᓂᒃ ᓄᓇᓕᓐᓂ 

ᑮᓇᐅᔭᓕᐅᕈᑎᐅᒍᓐᓇᖅᑐᓂᒃ ᐱᕙᓪᓕᐊᑎᑦᓯᓂᕐᒧᑦ. ᐃᓚᖓᑦ ᐱᒻᒪᕆᐅᓂᖅᐹᖅ ᐱᒋᐊᖅᑎᑕᐅᓂᐊᖅᑐᓂ ᑕᒪᑐᒧᖓ ᐱᔾᔪᑎᓕᒃ 

ᐸᕐᓇᐅᑎᑦᑎᓐᓂᒃ ᐱᒋᐊᖅᑎᑦᓯᓂᕐᒧᑦ ᓱᑲᑦᑐᓂᒃ ᐃᒐᓚᐅᔭᕐᓂᒃ ᐅᐊᔭᓕᖅᓱᐃᓂᕐᒧᑦ ᐃᑭᐊᖅᑭᕕᒃᑰᕈᑎᓂᒃ ᓄᓇᕗᒻᒧᑦ ᓄᓇᕗᒻᒥᐅᑦ 

ᑲᓲᒪᖃᑎᒌᓕᕈᓐᓇᖁᓪᓗᒋ ᓯᓚᕐᔪᐊᒧᓪᓗ. 

 

2022-23-ᒥ, ᐸᕐᓇᑦᑐᒍᑦ ᑮᓇᐅᔭᖃᖅᑎᑦᓯᓂᕐᒧᑦ $17.2 ᒥᓕᐊᓐᓂᒃ ᐃᒐᓚᐅᔭᓂᒃ ᐅᐊᔭᓕᖅᓱᐃᓂᕐᒧᑦ ᐱᓕᕆᐊᒧᑦ, ᐱᒻᒪᕆᐅᒻᒪᑦ 

ᐋᖅᑭᑦᓱᐃᓂᕐᒧᑦ ᑲᔪᓯᑦᓯᐊᕐᓂᖃᖅᑐᓂᒃ, ᒪᑭᒪᓂᖃᑦᓯᐊᖅᑐᓂᒃ ᓄᓇᓕᓐᓂᒃ ᐱᐅᓯᕚᓪᓕᖅᑎᑦᓯᓂᕐᒧᓪᓗ ᐱᔨᑦᓯᕋᐅᑎᓂᒃ 

ᐊᐅᓚᑦᓯᓂᕐᒧᑦ ᓄᓇᕗᓕᒫᒥ.  

 

>>ᐸᑦᑕᑐᖅᑐᑦ 

 

ᑲᓲᒪᓕᖅᑎᑦᓯᓂᖅ ᐃᒐᓚᐅᔭᓂᒃ ᐊᐅᔭᓕᖅᓱᐃᓂᒃᑯᑦ ᐱᒋᐊᕈᑕᐅᒐᔭᖅᑐᖅ ᖃᖓᑦᑕᖅᑎᑕᐅᓯᒪᔪᒃᑯᑦ 

ᐃᑭᐊᖅᑭᕕᒃᑰᕈᑎᓐᓇᐅᑎᖃᖅᑎᑦᓯᓂᕐᒧᑦ ᓱᑲᓐᓂᖅᓴᓂᒃ ᐃᑭᐊᖅᑭᕕᒃᑰᕈᓐᓇᐅᑎᖃᕐᓂᕐᒧᑦ ᐊᓯᖏᓐᓂ ᓄᓇᓕᓐᓂ ᓄᓇᕗᒻᒥ, 

(ᑐᓵᔨᑎᒎᓕᖅᑐᖅ) ᐃᑲᔪᕈᑕᐅᓗᓂ ᐊᑦᓱᕉᑎᒋᔭᑦᑎᓐᓂᒃ ᒪᑭᒪᔾᔪᑕᐅᒍᓐᓇᖅᑐᓂᒃ ᐱᕙᓪᓕᐊᔪᓕᕆᓂᕐᒧᑦ ᐊᔾᔨᒌᓐᖏᑦᑐᓂᓪᓗ 

ᑮᓇᐅᔭᓕᐅᕈᑎᖃᕈᓐᓇᕐᓂᕐᒧᑦ ᖃᓄᐃᑦᑐᑐᐃᓐᓇᕐᓂᒃ. ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ ᐊᔾᔨᒌᓐᖏᑦᑐᓂᒃ ᓴᖅᑭᖅᑎᑦᓯᒐᓱᐊᕐᓂᖅ 

ᐃᓚᒋᓕᐅᔾᔨᒻᒥᔪᖅ ᑮᓇᐅᔭᖃᖅᑎᑦᓯᓂᕐᒧᑦ ᓄᓇᕗᒻᒥ ᐱᕈᖅᐸᓪᓕᐊᑎᑦᓯᒍᓐᓇᕐᓂᖏᓐᓂᒃ ᐃᒪᕕᒻᒦᖔᖅᑐᓂᒃ 

ᑮᓇᐅᔭᓕᐅᕈᑎᖃᕐᓂᕐᒧᑦ. 

 

ᐃᓚᒋᔭᐅᓪᓗᑎᒃ ᑮᓇᐅᔭᖅᑎᑦᓯᓂᕐᒧᑦ $2.5 ᒥᓕᐊᓐᓂᒃ ᐊᕐᕌᒎᓂᐊᖅᑐᓂᒃ ᑕᓪᓕᒪᓂᒃ ᐅᒥᐊᒃᑯᕕᓕᐅᕐᓂᕐᒧᑦ ᐊᒻᒪᓗ $320,000 

ᑕᕝᕙᓂ ᐊᕐᕌᒍᒥ ᐱᒋᐊᖅᑎᑦᓯᓂᕐᒧᑦ ᑐᓚᑦᑕᕐᕕᓕᐅᕐᓂᕐᒧᑦ ᐱᓕᕆᐊᒧᑦ ᕿᑭᖅᑕᕐᔪᐊᒥ. ᒐᕙᒪᑐᖃᒃᑯᑦ 

ᑮᓇᐅᔭᖃᖅᑎᑦᓯᓂᐊᖅᓯᒪᔪᑦ $24.5 ᒥᓕᐊᓐ ᐱᐅᓯᕚᓪᓕᖅᑕᐅᖁᓪᓗᒋᑦ ᐅᒥᐊᕐᔪᐊᓄᑦ ᓂᐅᕋᐃᕖᑦ ᐊᔾᔨᒌᓐᖏᑦᑐᓂᒃ 

ᓄᓇᓕᑦᑎᓐᓂ ᐊᕐᕌᒍᒐᓚᐅᓂᐊᖅᑐᓂᒃ ᐃᑲᔪᕈᑕᐅᓂᐊᕐᓗᑎᒃ ᐱᕙᓪᓕᐊᑎᑦᓯᓂᕐᒧᑦ ᐅᑭᐅᖅᑕᖅᑐᒥ ᑕᐅᖅᓰᖃᑎᖃᕈᓐᓇᓂᕐᒧᑦ 

ᐱᐅᓯᕚᓪᓕᖅᑎᑦᓯᓂᕐᒧᓪᓗ ᐅᑭᐅᖅᑕᖅᑐᒥ ᐅᒥᐊᕐᓂᒃ ᐅᓗᕆᐊᓇᖅᑐᒦᑦᑕᐃᓕᑎᑦᓯᓂᕐᒧᑦ ᐱᔨᑦᓯᕋᐅᑎᖃᕐᓂᒧᓪᓗ. 



ᕿᑎᖅᑰ, ᒪᐃ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᑦᓯᕋᕐᒥᔪᒍᑦ ᐱᕙᓪᓕᐊᑎᑦᓯᒍᒪᓂᕐᒧᑦ ᐃᒪᕕᒻᒥᒃ ᑮᓇᐅᔭᓕᐅᕈᑎᖃᕈᓐᓇᓂᕐᒧᑦ ᑮᓇᐅᔭᖃᖅᑎᑦᓯᓂᒃᑯᑦ ᖃᐅᔨᓴᕐᓂᕐᒧᑦ 

ᓄᐊᑦᓯᓂᕐᒧᓪᓗ, ᓲᕐᓗ $1.5 ᒥᓕᐊᓐ ᖃᐅᔨᓴᕈᑎ ᐅᒥᐊᖅᐸᑎᓐᓄᑦ ᓄᓕᐊᔪᒃ, ᓄᓇᕗᒻᒥ ᐊᔾᔨᒌᓐᖏᑦᑐᓂᒃ ᐱᔾᔪᑎᖃᐅᖅᑐᓂᒃ 

ᐃᒪᕐᒥᐅᑕᓕᕆᓂᕐᒧᑦ ᖃᐅᔨᓴᕈᑎᐅᔪᖅ ᐅᒥᐊᖅᐸᒃ ᓯᕗᒧᒋᐊᖅᑕᐅᖁᓪᓗᒋᑦ ᖃᐅᔨᓴᖅᑎᒻᒪᕆᑎᒍᑦ ᓄᖑᓗᐊᑦᑕᐃᓕᑎᑦᓯᓂᕐᒧᑦ 

ᒪᑭᒪᔾᔪᑕᐅᒍᓐᓇᖅᑐᓂᓪᓗ ᐱᕙᓪᓕᐊᑎᑦᓯᓂᕐᒧᑦ ᓄᓇᕗᒻᒥ ᐃᖃᓗᓕᕆᓂᕐᒧᑦ. 

 

>>ᐸᑦᑕᑐᖅᑐᑦ 

 

ᖃᖓᑕᔫᒃᑰᖃᑦᑕᕐᓂᖅ ᐱᒻᒪᕆᐅᒻᒪᑦ ᑲᓲᒪᑎᑦᓯᓂᕐᒧᑦ ᓄᓇᓕᑦᑎᓐᓂᒃ. ᖃᖓᑕᔫᓕᕆᓂᖅ ᐅᓗᕆᐊᓇᖅᑐᒦᒍᑕᐅᑦᑕᐃᓕᖁᓪᓗᒍ 

ᐊᑲᕐᕆᔮᕈᑕᐅᖁᓪᓗᒍᓗ, ᐊᑐᖅᑐᑦᓴᓕᐅᖅᑐᒍᑦ $8 ᒥᓕᐊᓐᓂᒃ 2022-23-ᒥ ᑭᖑᕝᕕᖅᑕᐅᖁᓪᓗᒋᑦ 

ᐊᖏᓪᓕᒋᐊᖅᑕᐅᖁᓪᓗᒋᓪᓘᓐᓃᑦ ᐱᖓᓲᔪᖅᑐᑦ ᖃᖓᑕᔫᒃᑯᕕᒻᒥ ᐅᑕᖅᑭᕖᑦ. ᑲᓇᑕᒥ ᑕᐅᖅᓰᔪᓕᕆᓂᕐᒧᑦ ᑮᓇᐅᔭᖅᑎᒍᑦ, 

ᒐᕙᒪᑐᖃᒃᑯᑦ ᖄᒃᑲᓐᓂᖓᒍᑦ ᐃᓚᓯᓂᐊᖅᑐᑦ $23.3 ᒥᓕᐊᓐᓂᒃ ᑖᒃᑯᓄᖓ ᐱᓕᕆᐊᓄᑦ ᑕᕝᕙᓂ ᐊᕐᕌᒍᒥ. 

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᐊᖑᒻᒪᑎᒐᓱᐊᕐᓂᖅ ᓯᓚᐅᑉ ᒥᑦᓵᓄᑦ ᑐᕌᒐᑦᑎᓐᓂᒃ ᑮᓇᐅᔭᖃᖅᑎᑦᓯᓂᕐᒧᑦ ᒫᓐᓇᐅᔪᖅ 

ᐊᑭᑐᔫᑎᓄᑦ ᐱᕕᑦᓴᖃᕐᕕᐅᒍᑕᐅᒍᓐᓇᕐᒥᔪᖅ ᐱᕙᓪᓕᐊᔪᓕᕆᓂᕐᒧᑦ, ᑕᐃᒪᐃᒻᒪᑦ ᑐᑦᓯᕋᖅᑐᒍᑦ $500,000-ᓂᒃ ᐊᕙᑎᓕᕆᔨᒃᑯᑦ 

ᐆᒻᒪᖅᑯᑎᓕᐅᕈᑎᓄᑦ ᐃᑲᔫᑎᒧᑦ 2022-23-ᒥ. 

 

>>ᐸᑦᑕᑐᖅᑐᑦ 

 

ᑖᓐᓇ ᐱᓕᕆᐊᖅ, ᑐᓂᓯᒍᑕᐅᕙᑦᑐᖅ ᑮᓇᐅᔭᓂᒃ ᓇᒻᒥᓂᖅ ᐃᓪᓗᖃᖅᑎᓄᑦ ᐃᓪᓗᕋᓛᖃᖅᑎᓄᓪᓗ ᓂᐅᕕᕈᓐᓇᖁᓪᓗᒋᑦ 

ᐋᖅᑭᑦᓯᒍᓐᓇᖁᓪᓗᒋᓪᓗ ᐆᒻᒪᖅᑯᑎᓕᐅᕈᑎᓂᒃ, ᑕᑯᔭᑦᓴᐅᓪᓚᑦᑖᖅᑐᓂᒃ ᓄᓇᕗᒻᒥᐅᓄᑦ ᐃᓯᐊᕿᓗᐊᑦᑕᐃᓕᑎᑦᓯᓂᕐᒧᑦ 

ᐅᖅᓱᐊᓗᓐᓃᖔᖅᑐᓂᒃ ᐊᑕᐅᑦᓯᒃᑯᑦ ᑮᓇᐅᔭᓕᐅᕈᑎᖃᕈᓐᓇᖅᑎᑦᓯᒍᑕᐅᓪᓗᓂ. ᐅᓪᓗᒥᒧᑦ, 81 ᐃᓪᓗᕋᓛᑦ ᐱᖓᓱᐃᓪᓗ 

ᐊᖏᕐᕋᕆᔭᐅᔪᑦ ᐊᖏᖅᑕᐅᓯᒪᔪᑦ ᑮᓇᐅᔭᓂᒃ. 

 

ᑕᐃᒪᐃᑦᑐᐃᑦ ᑮᓇᐅᔭᖃᖅᑎᑦᓯᒍᑕᐅᔪᑦ, ᐃᑲᔪᕐᓂᐊᖅᑐᑦ ᑐᓐᖓᕕᓕᐅᕐᓂᕐᒧᑦ ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ ᐊᒻᒪᓗ 

ᑎᑭᐅᑎᒐᓱᐊᕐᓂᕐᒧᑦ ᓯᓚ ᐱᓪᓗᒍ ᑐᕌᒐᑦᑎᓐᓄᑦ, ᐱᒻᒪᕆᐅᔪᑦ ᓄᓇᕗᒻᒥ ᑕᑎᖃᓗᐊᕐᓂᑎᓐᓄᑦ ᓄᓇᒦᖔᖅᑐᓂᒃ 

ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ ᐱᕈᖅᓴᐃᒍᓐᓇᓂᕐᒧᑦ. 

 

ᓯᕗᓂᑦᓴᑎᓐᓂ, ᓄᓇᕗᒻᒥ ᑮᓇᐅᔭᓕᐅᕈᑕᐅᒍᓐᓇᖅᑐᑦ ᓂᕆᐅᒋᔭᐅᔪᑦ ᓴᓐᖏᔫᖏᓐᓇᕐᓂᐊᕐᓂᖓᓂᒃ ᐱᔾᔪᑎᒋᓗᐊᖅᑐᒍ 

ᑕᑯᒥᓇᕐᓂᖏᓐᓄᑦ ᐊᑭᖏᑦ ᐅᔭᕋᕐᓂᐊᖅᑕᐅᕙᑦᑐᑦ ᓄᑖᕐᓗ ᐅᔭᕋᕐᓂᐊᕐᕕᑦᓴᖅ ᐱᒋᐊᖅᑕᐅᓛᕐᓂᖓᓄᑦ 2024-ᒥ. ᑖᒃᑯᐊ 

ᑮᓇᐅᔭᓕᐅᕈᑕᐅᒍᓐᓇᖅᑐᑦ ᐱᕈᖅᐸᓪᓕᐊᑎᓪᓗᒋᑦ, ᑕᐃᒪᐃᓐᓂᐊᕐᒥᔪᑦ ᐱᕕᑦᓴᖃᕐᕕᐅᒍᓐᓇᖅᑐᑦ ᓄᓇᕗᒻᒥ ᒥᑭᔫᑎᓄᑦ ᕿᑎᐊᓂᓗ 

ᐊᖏᓗᐊᓐᖏᑦᑐᓄᑦ ᓇᒻᒥᓂᖃᖅᑎᐅᔪᓄᑦ. 

 

ᑖᒃᑯᐊ ᐃᑲᔪᕈᑕᐅᒍᓐᓇᖁᓪᓗᒋᑦ ᐱᓕᕆᐊᑦ, ᒐᕙᒪᒃᑯᑦ ᓄᑖᕐᖑᕆᐊᖅᓯᓂᐊᖅᑐᑦ ᖃᓄᖅᑑᕈᑎᓂᒃ ᐸᕐᓇᐅᑎᖏᓐᓂᒃ 

ᒪᑭᒪᔾᔪᑕᐅᒍᓐᓇᖅᑐᓂᒃ ᐱᕙᓪᓕᐊᔪᓕᕆᓂᕐᒧᑦ ᐊᔾᔨᒌᓐᖏᑦᑐᓂᓪᓗ ᑮᓇᐅᔭᓕᐅᕈᑎᖃᕋᓱᐊᕐᓂᕐᒧᑦ ᑭᓱᑐᐃᓐᓇᕐᓄᑦ, 

ᐃᓚᒋᔭᐅᓪᓗᓂ ᐅᔭᕋᕐᓂᐊᖅᑐᓕᕆᓂᖅ. 

 

ᓄᓇᕗᑦ ᑕᑯᒥᓇᖅᑑᖁᓪᓗᒍ ᑐᓐᖓᓇᖅᑑᖁᓪᓗᒍᓗ ᐅᔭᕋᕐᓂᐊᕋᑦᓴᓯᐅᕐᕕᐅᒍᓐᓇᕐᓂᖓ ᑮᓇᐅᔭᖅᑐᕐᕕᐅᒍᓐᓇᕐᓂᖓᓗ, 

ᑐᑦᓯᕋᖅᑐᒍᑦ ᑮᓇᐅᔭᐃᑦ ᐊᑐᖅᑐᑦᓴᓂᒃ $1 ᒥᓕᐊᓐᓂᒃ ᓄᑖᒧᑦ ᐅᔭᕋᕐᓂᐊᕋᑦᓴᓯᐅᕐᓂᕐᒧᑦ ᐱᓕᕆᐊᒧᑦ ᐊᑎᓕᒃ ᓇᓂᓯᓂᖅ, 

ᑮᓇᐅᔭᖃᖅᑎᑦᓯᓂᖅ, ᐱᕈᖅᓴᐃᓂᕐᓗ, ᐅᕝᕙᓘᓐᓃᑦ DIG ᓇᐃᓈᕐᓗᒍ. ᓄᓇᕗᑦ ᑲᓇᑕᒥ ᐊᕕᑦᑐᖅᓯᒪᓂᑑᔪᖅ 

ᐅᔭᕋᕐᓂᐊᕋᑦᓴᓯᐅᕐᓂᕐᒧᑦ ᐃᑲᔫᑎᓂᒃ ᐱᓕᕆᐊᖃᓐᖏᓐᓂᖓ. 

 

ᐱᓕᐅᑎᖃᑕᐅᒍᓐᓇᖁᓪᓗᑕ ᑮᓇᐅᔭᖃᖅᑎᑦᓯᔨᓄᑦ, ᑐᑦᓯᕋᖅᑕᕗᑦ DIG ᐱᓕᕆᐊᖅ ᐋᖅᑭᑦᓱᖅᑕᐅᓯᒪᔪᖅ ᑲᔪᖏᖅᓱᐃᓂᕐᒧᑦ 

ᐅᔭᕋᕐᓂᐊᕋᑦᓴᓯᐅᖁᔨᖃᑦᑕᓂᕐᒧᑦ ᒥᑭᔫᑎᓄᑦ ᐅᔭᕋᕐᓂᐊᖅᑎᓄᑦ, ᐃᑲᔪᕈᑕᐅᒍᓐᓇᓕᑐᐃᓐᓇᕆᐊᖃᕐᓂᖏᓐᓄᑦ ᐱᐅᓂᖅᓴᓂᓪᓗ 

ᐃᖅᑲᓇᐃᔮᑦᓴᓂᒃ ᓄᐃᑎᑦᓯᕙᓪᓕᐊᒍᑕᐅᒍᓐᓇᖅᑐᓂ ᓄᓇᕗᒻᒥᐅᓄᑦ. 

 

ᑖᓐᓇ ᐱᒻᒪᕆᐅᔪᖅ ᓇᓗᓇᐃᖅᑕᕋ, ᐅᐱᓐᓇᕋᓂ ᓄᓇᕗᒻᒥ ᑮᓇᐅᔭᓕᐅᕈᑕᐅᒍᓐᓇᖅᑐᑦ ᓂᕆᐅᓇᕐᓂᖃᑦᓯᐊᕋᓗᐊᖅᑎᓪᓗᒍ, 

ᖃᐅᔨᒪᔪᒍᑦ ᐊᒥᓲᓂᖅᓴᐃᑦ ᓄᓇᕗᒻᒥᐅᑦ ᐱᕚᓪᓕᕈᑎᖃᕆᐊᖃᕐᓂᖏᓐᓂᒃ ᐱᕕᑦᓴᖃᕐᕕᐅᒍᑕᐅᔪᓂᒃ ᓴᖅᑭᖅᐸᓪᓕᐊᓂᐊᖅᑐᓂᒃ 

ᐱᕈᖅᐸᓪᓕᐊᔪᒥᒃ ᑮᓇᐅᔭᓕᐅᕈᑕᐅᒍᓐᓇᖅᑐᓄᑦ. ᐱᕈᖅᐸᓪᓕᐊᑎᑦᓯᓂᖅ ᐱᔾᔪᑎᖃᑐᐃᓐᓇᕐᓗᓂ ᐱᕈᖅᐸᓪᓕᐊᑎᑦᓯᓂᕐᒧᑦ 

ᐊᑑᑎᖃᓐᖏᑦᑐᖅ ᑐᑭᖃᓐᖏᑦᑐᖅ ᐱᕙᓪᓕᐊᑎᑦᓯᓂᕐᒧᑦ ᐃᓅᓯᖃᑦᓯᐊᒃᑲᓐᓂᕈᓐᓇᕐᓂᖏᓐᓄᓪᓗ ᓄᓇᕗᒻᒥᐅᑦ.  

ᑕᒪᓐᓇ ᑐᑭᓕᒃ ᓯᕗᓂᑦᓴᑎᓐᓂ ᑮᓇᐅᔭᓕᐅᕈᑎᖃᕈᓐᓇᕐᓂᖅ ᑐᓐᖓᕕᖃᕆᐊᓕᒃ ᓯᕗᓪᓕᐅᔾᔭᐅᓗᑎᒃ 

ᐃᖅᑲᓇᐃᔮᑦᓴᓕᐅᖅᐸᓪᓕᐊᓂᖅ ᐱᕕᑦᓴᖃᖅᑎᑦᓯᓂᕐᓗ ᑕᒫᓂ ᓄᓇᒋᔭᑦᑎᓐᓂ. ᐱᕙᓪᓕᐊᑎᑦᓯᓂᐊᖅᑎᓪᓗᑕ ᐊᔾᔨᒌᓐᖏᑦᑐᓂᒃ 

ᑮᓇᐅᔭᓕᐅᕈᑕᐅᒍᓐᓇᖅᑐᓂᒃ ᓄᓇᕗᒻᒥ ᓴᖅᑭᖅᐸᓪᓕᐊᑎᑦᓯᓂᕐᒧᑦ, ᑕᐃᒪᐃᓕᐅᕐᓂᐊᖅᑐᒍᑦ. 

 

>>ᐸᑦᑕᑐᖅᑐᑦ 

 

ᐅᖃᖅᑎᑦᑎᔩ, ᑖᒃᑯᓇᓂ ᑮᓇᐅᔭᐃᑦ ᐊᑐᖅᑐᑦᓴᓂᒃ, ᖃᓂᓪᓕᕚᓪᓕᖅᓯᒪᓕᖅᑐᒍᑦ ᓇᒻᒥᓂᖅᓱᕐᓂᕐᒧᑦ ᑭᖑᓪᓕᖅᐹᒥᓗ 

ᓄᑦᑎᖅᑕᐅᓂᐊᕐᓂᖏᓐᓂᒃ ᓴᓐᖏᓂᖃᕈᑎᖃᕐᓂᕐᒥᒃ ᒐᕙᒪᑐᖃᒃᑯᑦ ᓄᓇᖁᑎᖏᓐᓂᒃ ᓄᓇᒦᖔᖅᑐᓂᓪᓗ ᑲᓇᑕᐅᑉ ᒐᕙᒪᒃᑯᖏᓐᓂᒃ 

ᓄᓇᕗᒻᒧᑦ. ᓇᒻᒥᓂᖅᓱᕐᓂᖅ ᐃᓱᒪᓕᐅᕈᑎᖃᕈᓐᓇᓂᕐᒧᑦ ᖃᓂᓪᓕᒍᑕᐅᓂᐊᖅᑐᖅ ᐊᖏᕐᕋᕆᔭᑦᑎᓐᓂᒃ, ᓄᓇᕗᒻᒥᐅᑦ 

ᐅᖃᐅᓯᑦᓴᖃᕐᕕᖃᕈᓐᓇᓂᖅᓴᐅᓕᕐᓗᑎᒃ ᑭᓱᑐᐃᓐᓇᕐᓂᖅ ᐊᑦᑐᐃᓂᖃᕈᑕᐅᒍᓐᓇᖅᑐᓂᒃ. ᑭᖑᓪᓕᖅᐹᒥᒃ 

ᐃᓱᒪᓕᐅᕈᑕᐅᒍᓐᓇᕐᓂᖏᑦ ᒐᕙᒪᒃᑯᑦ ᓄᓇᖁᑎᖏᓐᓂᒃ ᓄᓇᒦᖔᖅᑐᓂᓪᓗ ᑲᒪᒋᔭᐅᖃᑦᑕᓛᓕᖅᑐᑦ ᓄᓇᕗᒻᒥ 

ᐋᑐᕚᒥᐅᓐᖏᑦᑐᖅ. 

 

ᑮᓇᐅᔭᖃᖅᑎᑦᓯᓂᕐᒧᑦ ᐃᓪᓗᓕᕆᓂᕐᒧᑦ ᐊᓯᖏᓐᓄᓪᓗ ᐱᒻᒪᕆᐅᔪᓂᒃ ᐊᑭᑐᔫᑎᓄᑦ ᐱᖁᑎᓄᑦ ᓇᓗᓇᐃᖅᑲᐅᔭᒃᑲ, ᓇᒻᒥᓂᖅᓱᕐᓂᒃ 

ᐱᔾᔪᑕᐅᓂᐊᖅᑐᖅ ᐱᐅᓂᕐᓴᓄᑦ ᐊᓯᔾᔨᖅᓯᒍᓐᓇᓂᕐᒧᑦ ᓯᕗᒧᒋᐊᕈᑕᐅᒍᓐᓇᖅᓯᓂᐊᖅᑐᓄᑦ ᑭᖑᓪᓕᕐᒥᒃ ᐊᖅᑯᑎᒋᓂᐊᖅᑕᑦᑎᓐᓂᒃ 

ᓄᓇᕗᒻᒥ. 

 

>>ᐸᑦᑕᑐᖅᑐᑦ 

 

ᐅᖃᖅᑎᑦᑎᔩ, ᐱᔭᕇᓚᐅᓐᖏᓂᕐᓂ ᐅᖃᐅᓯᕆᔭᕐᓂᒃ ᑕᕝᕙᓂ ᐊᕐᕌᒍᒥ ᑐᑦᓯᕋᖅᑕᑎᓐᓂᒃ ᑮᓇᐅᔭᐃᑦ ᐊᑐᖅᑐᑦᓴᓂᒃ 

ᐸᕐᓇᐅᑎᑦᑎᓂᓪᓗ ᑮᓇᐅᔭᖃᖅᑎᑦᓯᓂᕐᒧᑦ ᑲᑐᔾᔨᓗᑕ ᑐᕌᒐᑦᑎᓐᓂᒃ, ᖁᔭᓐᓇᒦᕈᒪᔭᒃᑲ ᐃᖅᑲᓇᐃᔭᖅᑎᒃᑲ ᑭᒃᑯᓕᒫᓪᓗ ᐃᑲᕐᕋᓴᕐᓂᒃ 

ᐋᖅᑭᑦᓱᐃᓚᐅᖅᑐᑦ ᑖᒃᑯᓂᖓ ᑮᓇᐅᔭᐃᑦ ᐊᑐᖅᑐᑦᓴᓂᒃ ᐊᓯᔾᔨᖅᑐᒃᑰᖅᐸᓪᓕᐊᑎᓪᓗᑕ. 

ᒐᕙᒪᑖᖅᑲᐅᕆᔭᕗᑦ ᐋᖅᑭᑦᓯᒍᓐᓇᖅᓯᒪᔪᑦ ᓴᐱᕈᑕᐅᑦᑕᐃᓕᔪᓂᒃ ᐸᕐᓇᐅᑎᓂᒃ ᐃᑲᔪᖅᑎᒋᓪᓗᒋᑦ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᕗᑦ 

ᒐᕙᒪᒃᑯᑦ ᐱᓕᕆᕕᓕᒫᖏᓐᓂᒃ, ᖁᕕᐊᓱᒻᒪᕆᑦᑐᖓᓗ ᑭᓱᓂᒃ ᐱᓕᕆᐊᖃᕈᓐᓇᖅᓯᓛᕐᓂᑎᓐᓂᒃ ᐊᕐᕌᒎᓂᐊᖅᑐᓂ ᐃᑲᔪᖅᑎᒋᓗᓯ. 

 

>>ᐸᑦᑕᑐᖅᑐᑦ 

 

ᑐᕌᒐᕗᑦ ᓴᐱᕐᓇᖅᑑᔮᕋᓗᐊᖅᑎᓪᓗᒋᑦ ᐊᑦᓱᕉᑕᐅᒻᒪᕆᒋᐊᖃᕋᓗᐊᖅᑎᓪᓗᒋᓪᓗ ᓄᑖᓂᓪᓗ 

ᑮᓇᐅᔭᖅᑖᕈᑕᐅᒋᐊᖃᕐᓂᐊᖅᑎᓪᓗᒋᑦ, ᓇᓗᓐᖏᑦᑐᖓ ᐱᓕᕆᐊᖃᕈᓐᓇᕐᓂᐊᕐᓂᑎᓐᓂᒃ ᑐᕌᒐᓕᐊᕆᓯᒪᔭᑦᑎᓐᓂᒃ. ᑭᖑᓂᑦᑎᓐᓂ 

ᓇᓗᓇᐃᒃᑯᑕᐅᑉᐸᑦ ᓯᕗᓂᑦᓴᑎᓐᓂᒃ, ᓱᓕ ᐱᓕᕆᑦᓯᐊᖏᓐᓇᕐᓂᐊᖅᑐᒍᑦ, ᐅᖓᓯᑦᑐᒧᑦ ᑎᑭᐅᑎᓯᒪᒐᑦᑕ ᕿᓚᒥᐅᔪᒃᑯᑦ. 

ᐃᓚᖓᒍᑦ, 23 ᐊᕐᕌᒍᐃᑦ ᓄᓇᕗᓐᖑᖅᓯᒪᓂᕆᔭᕗᑦ ᓲᕐᓗ ᓯᑯᖏᓚᓐᓂᑐᐃᓐᓇᖅᑎᑐᑦ. ᐃᓚᖓᒍᓪᓗ, ᐊᓯᔾᔨᖅᑐᓂᒃ 

ᐊᖅᑯᓵᕈᑎᖃᖅᓯᒪᓂᕗᑦ ᐱᒻᒪᕆᐅᓂᖃᖅᓯᒪᔪᖅ ᐊᖅᑯᓵᖅᐸᑦᑕᖏᓐᓂᒃ ᐃᓅᕋᑖᓂᒃ ᐱᐊᕋᕐᒥᒃ ᒪᒃᑯᑦᑐᓐᖑᕐᓂᕐᒧᑦ. 

ᐊᕐᕌᒎᓯᒪᔪᓂᒃ, ᐅᐱᒍᓱᓐᓂᖃᖅᓯᒪᔪᖓ ᑕᑯᒍᓐᓇᖅᓯᒪᔭᓐᓂᒃ ᐊᖅᑯᓵᖅᓯᒪᔭᖏᓐᓂᒃ ᐊᒥᓱᑦ ᑲᖏᖅᖠᓂᕐᒥ ᒪᒃᑯᑦᑐᖏᓐᓄᑦ. 

ᐅᖃᓐᖏᓪᓗᖓ ᖃᑦᓯᓂᒃ ᐅᑭᐅᖃᓕᕐᓂᓐᓂᒃ, ᐅᖃᖅᑎᑦᑎᔩ, ᐅᖃᕈᒪᔪᖓ ᑕᑯᓯᒪᔪᒻᒪᕆᐅᔪᖓ ᐃᓅᓯᕐᓂ ᑭᖑᕚᕇᓂ ᐱᐊᕋᕐᓂᒃ 

ᐱᕈᖅᐸᓪᓕᐊᔪᓂᒃ ᓇᒻᒥᓂᖅ ᕿᑐᕐᖓᖅᑖᕈᓐᓇᖅᓯᔪᓄᑦ. 

 

(ᑐᓵᔨᑎᒎᕈᓐᓃᖅᑐᖅ) ᐊᕐᕌᒍᐃᑦ ᖁᓕᑦ ᐅᖓᑖᓄᑦ ᓈᓯᒪᓕᖅᑐᑦ ᒪᐃᔭᐅᓚᐅᖅᑐᖓ ᑲᖏᖅᖠᓂᕐᒥ ᖁᕕᐊᓱᐊᒍᑎᒋᒍᒪᓚᐅᖅᑕᒃᑲ 

ᒪᒃᑯᑦᑐᐃᑦ, ᐃᓕᓴᕆᓗᒋᓪᓗ ᐃᑲᔪᖅᓯᒪᓂᖏᑦ ᓯᕗᓂᑦᓴᖃᑦᓯᐊᕐᓂᕐᒧᑦ ᓂᕆᐅᒋᔭᐃᓐᓇᑎᓐᓄᑦ, ᑐᓂᓯᖃᑦᑕᓕᓚᐅᖅᑐᖓ 

ᐊᒡᒐᐅᒻᒥᑦᑖᖅᑲᐃᓂᒃ ᐊᕐᕌᒍᖓ ᓇᓗᓇᐃᒃᑯᓯᖅᓯᒪᓪᓗᒍ ᐃᓕᓐᓂᐊᖅᑕᒥᓂᒃ ᐱᔭᕇᕋᑖᓄᑦ ᓄᓇᓕᒋᔭᕐᓂᒃ ᑲᖏᖅᖠᓂᕐᒥ. 

 

ᐸᕐᓇᓯᒪᔪᖓ ᑐᓂᐅᖅᑲᐃᓛᕐᓂᓐᓂᒃ 47-ᓂᒃ ᐊᒡᒐᐅᒻᒥᐅᑕᓂᒃ ᐃᓕᓐᓂᐊᕐᓇᐅᑉ ᐊᕐᕌᒎᑉ ᓄᓐᖑᐊᓂ, ᑐᕌᒐᖃᖅᑐᖓᓗ 6-ᖓᓐᓂ 

ᒪᓕᒐᓕᐅᖅᑏᑦ ᓄᓐᖑᐊᓂ ᑐᓂᐅᖅᑲᐃᒃᑲᓐᓂᖅᓯᒪᓛᕐᓂᓐᓂᒃ 100-ᖏᓐᓃᑦᑐᓂᒃ. ᑕᐃᒪᐃᓕᐅᖃᑦᑕᖅᑐᖓ ᐃᓕᓐᓂᐊᖅᑕᒥᓂᒃ 

ᐱᔭᕇᖅᑐᑦ ᐃᖅᑲᐅᒪᔾᔪᑎᑦᓴᖃᖁᓪᓗᒋᑦ ᐱᔭᕇᖅᓯᒪᔭᖏᓐᓂᒃ ᖁᕕᐊᑐᐊᕋᐃᒍᑎᒃ ᐊᒡᒐᐅᑎᒥᓐᓄᑦ. ᐃᖅᑲᐅᒪᖃᑦᑕᖁᔭᒃᑲ 

ᓯᕿᕐᖑᔭᒃᑯᑦ ᐊᖅᑯᓵᖅᑕᕗᑦ ᐱᒻᒪᕆᐅᓂᖓᓂᒃ, ᑐᓐᖓᕕᓕᐅᕐᓂᕐᓗ ᓯᕗᓂᑦᓴᑎᓐᓄᑦ ᑎᒍᓯᒍᑕᐅᒋᐊᖃᕐᓂᖓᓂᒃ ᐅᓪᓗᒥ 

ᐱᕕᑦᓴᖃᕐᕕᑦᑎᓐᓂᒃ. 

 

>>ᐸᑦᑕᑐᖅᑐᑦ 

 

ᐅᖃᖅᑎᑦᑎᔩ, ᖃᐅᔨᒪᖁᔪᒪᔭᒃᑲᑦᑕᐅᖅ ᒐᕙᒪᒋᔭᕗᑦ ᑕᓯᐅᖅᑕᐅᓗᑎᑦ ᑖᒃᑯᓄᖓ ᓴᖅᑭᐸᓪᓕᐊᔪᒪᔭᑦᑎᓐᓄᑦ ᓲᕐᓗ ᑐᕌᖅᑕᑎᓐᓂ 

ᐃᓗᐊᓃᑦᑐᓂᒃ ᐊᒃᓱᕈᕐᓗᑕ ᐱᓕᕆᓂᐊᖅᑐᒍᑦ ᑕᐃᒃᑯᐊ ᒪᒃᑯᑦᑐᕗᑦ ᖃᑕᓐᖑᑎᖏᓪᓗ ᐃᓄᑐᖃᐃᓪᓗ ᐸᕐᓇᒍᓐᓇᓂᐊᕐᒪᑕ 

ᐱᐅᓂᖅᓴᒥᒃ ᐃᓅᓯᕐᒥᒃ ᐅᑭᐅᓂ ᖃᐃᔪᓂᒃ. ᐱᓕᕆᖃᑎᒌᓪᓗᑕ ᐅᕙᒍᑦ ᐃᓐᓇᑐᖃᖅᐳᑦ ᒪᒃᑯᑦᑐᓪᓗ ᓄᑕᖅᑲᓪᓗ ᑕᒪᑉᑕ 

ᑕᐅᑐᖅᑰᒐᕆᔭᐅᔪᒥᒃ ᓄᓇᕗᒻᒥ ᐱᓐᖑᖅᑎᑦᓯᔪᓐᓇᖅᑐᒍᑦ.  

 

ᐅᖃᖅᑎᑦᑎᔩ, ᑖᓐᓇ ᑮᓇᐅᔭᖅᑐᕐᓂᕆᓂᐊᖅᑕᕗᑦ ᐅᓪᓗᒥ ᐅᖃᐅᓯᕆᔭᕋ ᑕᐃᑯᖓ ᐱᓐᖑᖅᑎᑦᓯᓂᕐᒧᑦ 

ᖃᒡᓕᕚᓪᓕᑎᑦᑎᒻᒪᕆᓐᓂᐊᕋᓱᒋᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓅᓚᐅᓐᖏᓂᓐᓂ ᑲᑎᒪᔾᔪᑎᔅᓴᑎᓐᓄᑦ ᐃᖅᑲᐃᑎᒋᐊᑐᐃᓐᓇᕐᓗᓯ ᑖᒃᑯᐊ 

ᐱᕙᓪᓕᐊᔪᓕᕆᔨᒃᑯᑦ ᒪᑐᐊᖅᓯᒪᑦᑎᐊᖁᓪᓗᒋᑦ. ᖁᔭᓐᓇᒦᒃ. 

 

ᐱᖓᔪᐊᓐᓄᑦ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓯᑕᒪᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 022 - 6(2): ᐃᒡᓗᓕᐅᕐᓂᕐᒧᑦ ᐆᑦᑐᕈᑕᐅᔪᖅ ᒥᑦᑎᒪᑕᓕᖕᒥ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᓗᐊᓐ ᑐᓴᕐᓂᑦᑎᐊᕋᑖᖅᐳᖅ. ᐅᓪᓗᒃᑰᖅᐸᒃᑲ ᒥᑦᑎᒪᑕᓕᒻᒥᐅᑦ ᓄᓇᕗᒻᒥᐅᓪᓗ.  

 

ᐅᖃᖅᑎᑦᑎᔩ, ᐅᐱᒍᓱᖕᓂᕐᒧᑦ ᓇᖏᖅᓯᔪᖓ ᐅᓪᓗᒥ ᒥᑦᑎᒪᑕᓕᖕᒥ ᕼᐋᒻᓚᒃᑯᖏᑦ ᓴᓇᑎᑦᑎᓪᓗᑎᒃ ᐃᓱᒪᒋᔭᒥᓂᒃ ᐃᒡᓗᕋᓛᕐᒥᒃ 

ᖃᐅᔨᓴᐅᑎᐅᓪᓗᓂᓗ ᒫᓐᓇᕋᑖᖅ ᓴᖅᑭᑦᑎᓚᐅᕐᒪᑕ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᓄᓇᓕᐅᔪᖅ ᐊᑐᖅᓯᒪᕗᖅ ᑮᓇᐅᔭᓂᒃ ᖃᐃᑕᐅᓯᒪᔪᓂᒃ ᐃᓄᓕᕆᔨᒃᑯᓐᓂ ᑖᒃᑯᐊ ᐃᑦᑎᕐᕕᐊᓗᐃᑦ 

ᐅᓯᐅᓯᔭᐅᕙᑦᑐᑦ ᓄᓇᓕᒻᒥ ᐊᑐᖅᑕᐅᑲᓐᓂᕐᒪᑕ. ᓂᕆᐅᑦᑎᐊᖅᑐᒍᑦ ᖃᓄᖅ ᐊᖏᓪᓕᒋᐊᒃᑲᓐᓂᕈᓐᓇᕐᒪᖔᑦᑎᒍ 

ᐃᓪᓗᖃᖅᑎᑦᑎᒍᑎᐅᒍᓐᓇᖅᑐᓄᑦ ᓄᓇᖃᖅᑐᓄᑦ.  

 

ᐅᖃᖅᑎᑦᑎᔩ, ᑕᑯᓪᓗᓂ ᐃᓪᓗᓕᐅᖅᐸᓐᓂᖅ ᐊᑲᐅᓈᑦᑎᐊᕐᒪᑦ ᓄᓇᖃᖅᑐᑦ ᓴᓇᒍᓐᓇᖅᓯᕙᓪᓕᐊᑦᑎᐊᖁᓪᓗᒋᑦ. ᐅᖃᖅᑎᑦᑎᔩ, 

ᓄᓇᕗᑦ ᐃᓪᓗᑭᔅᓴᑐᖅᔫᓕᕐᒪᑦ ᐋᖅᑭᒍᑎᔅᓴᒥᓪᓗ ᕿᓚᒥᒃᑯᑦ ᐱᑕᖃᕋᓂ. ᐊᔾᔨᐅᓐᖏᑦᑐᑦ ᓴᓇᔭᐅᕙᓐᓂᐊᖅᑐᑦ ᓲᕐᓗ 

ᐅᖃᐅᓯᕆᓵᖅᑕᒃᑲ ᐱᒻᒪᕆᐅᓂᐊᖅᑐᑦ ᐱᕙᓪᓕᐊᓂᑦᑎᓐᓄᑦ.  

 

ᑖᒃᑯᐊ ᖁᔭᓐᓇᒦᖃᑎᒋᔪᒪᕙᒃᑲ ᒪᓕᒐᓕᐅᖅᑏᑦ ᐃᑲᔪᖅᑐᕐᓗᒋᓪᓗ ᓄᓇᓕᒃᑯᑦ ᐱᓇᓱᓐᓂᕆᔭᖏᓐᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 



ᕿᑎᖅᑰ, ᒪᐃ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᑲᐃᑎᒋᐊᑐᐃᓐᓇᕐᓗᓯ ᑕᐃᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᓪᓗᕈᓯᕐᒦᑦᑐᑦ ᒪᑐᐊᖅᓯᒪᖁᑉᓗᓯ. 

ᖁᔭᓐᓇᒦᒃ.  

 

ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 023 - 6(2): ᐅᐱᒋᔭᐅᓂᖏᑦ ᐱᖅᑯᓯᓕᕆᕝᕕᒻᒥ ᐃᓱᓕᒃᓯᔪᑦ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᖁᕕᐊᓱᑉᐳᖓ ᓇᖏᖅᓯᔪᓐᓇᕋᒪ ᐊᒻᒪ ᖁᕕᐊᓲᑎᖃᕈᓐᓇᕋᒪ ᐃᓄᒋᐊᑯᓗᐃᑦ 

ᐃᓄᐃᑦ ᐱᖅᑯᓯᓕᕆᕕᒻᒥ ᐱᔭᕇᕐᓂᖃᕐᓂᐊᕐᒪᑕ ᑲᖏᖅᑐᒑᐱᒻᒥ.  

 

ᐅᖃᖅᑏ, ᐱᕕᖃᕐᓂᓐᓂ ᒪᓕᒐᓕᐅᖅᑎᐅᖃᑎᓐᓄᑦ ᓇᓗᓇᐃᖅᓯᔪᒪᓪᓗᖓ ᐅᓪᓗᑐᐃᓐᓇᕐᒥ ᖃᐅᑉᐸᑦ ᐃᓱᓕᑦᑎᓂᕐᒧᑦ 

ᑐᓂᔭᐅᓂᖃᕐᓂᐊᑎᓪᓗᒋᑦ ᖃᐃᖁᔭᐅᓯᒪᒐᒪ ᑲᖏᖅᑐᒑᐱᒻᒧᑦ. ᑕᐃᒪᐃᓐᓂᖓᓄᑦ ᑕᕝᕙᓃᓛᓐᖏᑦᑐᖓ ᑕᕝᕙᓂ ᐅᓪᓗᕐᒥ 

ᓂᕈᐊᖅᑎᒃᑲ ᐅᐸᔅᓯᒪᑲᐃᓐᓇᓛᕋᒃᑭᑦ.  

 

ᐅᖃᖅᑏ, ᐱᖅᑯᓯᓕᕆᕕᒃ ᐊᔅᓱᐊᓗᒃ ᐊᑑᑎᖃᖅᑐᖅ ᑕᑉᐹᓂ ᓄᓇᓕᓐᓂ. ᐱᖅᑯᓯᓕᕆᕕᒻᒥ ᐱᓕᕆᐊᖑᖃᑦᑕᖅᑐᑦ ᐊᔅᓱᐊᓗᒃ 

ᐅᐱᒋᔭᕗᑦ ᐸᐸᑦᑎᑲᓐᓂᓂᖃᕈᓐᓇᖃᑦᑕᕐᒪᑕ ᓴᖅᑭᔮᖅᑎᑎᒃᑲᓐᓂᕈᓐᓇᓲᖑᓪᓗᑎᓪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐱᒃᑲᐅᓂᖏᓐᓂᓪᓗ.  

 

ᐅᖃᖅᑎ, ᑕᒪᑐᒪᓂ ᐊᕐᕌᒍᒥ ᐅᕝᕙᐅᕗᑦ ᐃᓯᓕᑦᑎᓂᐊᖅᑐᑦ ᑕᐃᒍᒪᕙᒃᑲ:  

 

ᑖᐱᑦᑎᐊᖅ ᐋᐸᒃ,  

ᕉᔅᓕᓐ ᐊᔅᓯᑦᑕᖅ,  

ᑎᐅᕆ ᕼᐊᐃᓐᓄ,  

ᐋᓂ ᐃᖃᓗᒡᔪᐊᖅ,  

ᐋᓐᑎ ᐃᓯᒐᐃᑦᑐᖅ,  

ᔮᓂᑦ ᑲᐅᑕᖅ,  

ᐊᐃᒨᓇ ᕿᓚᕝᕙᖅ,  

ᑖᓇ ᐸᓖᑦᑐᖅ,  

ᓘᓯ ᐸᓖᑦᑐᖅ,  

ᓯᐊᕋ ᐸᓖᑦᑐᖅ,  

ᔮᓱᐊ ᐸᓂᐊᖅ,  

ᑖᒧᓯ ᐸᓂᓗᒃ,  

ᐅᓖᐸ ᐱᐅᓐᖏᑦᑐᖅ,  

ᔮᓱᐊ ᖃᖅᑲᓯᖅ ᐊᒻᒪ  

ᓴᐃᓂᐊ ᑕᓱᒐᖅ. 

 

ᒪᒥᐊᑉᐳᖓ ᑕᐃᔭᕆᐊᓕᓐᓂᒃ ᑭᑭᑦᑎᒍᒪ.  

 

ᐅᖃᖅᑎ, ᖁᔭᓐᓇᒦᕈᒪᔭᒃᑲ ᐊᔅᓱᕈᖅᑐᑎᒃ ᐱᓇᓱᐊᖅᓯᒪᔪᑦ ᔫᑭᐸ ᕼᐊᐃᓐᓄ ᐊᒻᒪ ᓕᕙᐃ ᐸᓖᑦᑐᖅ ᐊᒻᒪ ᐃᖅᑲᓇᐃᔭᖅᑎᖏᑦ 

ᑲᑎᒪᔨᖏᓪᓗ ᐱᖅᑯᓯᓕᕆᕕᒻᒥ. 

 

ᐅᖃᖅᑎ, ᒪᓕᒐᓕᐅᖅᑎᐅᖃᑎᓐᓂᒃ ᐅᐱᒍᓱᖃᑎᖃᕈᒪᕗᖓ ᑕᒪᑐᒪᓂ ᐊᕐᕌᒍᒥ ᐃᓱᓕᑦᑎᓂᖅ ᐊᒻᒪᓗ ᓇᓗᓇᐃᖅᓯᔪᒪᓪᓗᖓ 

ᐃᑲᔪᖅᑐᐃᓂᐊᕐᓂᖏᓐᓂᒃ ᐱᐅᔪᐊᓘᒻᒪᑦ ᐃᖅᑲᓇᐃᔭᖅᑎᑦᑎᑎᓪᓗᒋᑦ ᐱᖅᑯᓯᓕᕆᕕᒻᒥ. ᐊᔅᓱᕈᕐᓗᑎᒃ ᐸᑦᑕᒃᑐᖃᑎᒋᔪᒪᕙᔅᓯ 

ᐅᐱᒋᓗᒋᑦ. ᖁᔭᓐᓇᒦᒃ ᐅᖃᖅᑎ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᖁᕐᓗᖅᑑᑉ ᒪᓕᒐᓕᐅᖅᑎᖓ, ᒥᔅᑕ ᐊᓇᕕᓗᒃ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 024 - 6(2): ᐃᓱᒪᒋᔭᐅᓂᖓ ᐆᕈᓪ Hᐋᕕ (ᐊᓇᕕᓗᒃ)  

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ ᓂᑯᕕᑦᑐᖓ ᐃᓱᒪᒋᒧᒪᒐᒃᑯᑦ ᐆᓪ ᕼᐊᐅᕕ ᐱᓇᓱᐊᕈᓯᐅᓚᐅᖅᑐᒥ 

ᐃᓅᒍᓐᓃᓚᐅᖅᓯᒪᒻᒪᑦ. ᐊᔅᓱᕈᖅᑐᐊᓘᖃᑦᑕᔪᔪᖅ ᐃᖅᑲᓇᐃᔭᖃᑦᑕᖅᑐᓂ ᐃᓚᖃᑦᑎᐊᖅᑐᓂᓗ. ᑕᖃᐅᖅᓯᑦᑎᐊᕐᓂᐊᖅᐳᑎᑦ. 

ᐃᓱᒪᒋᔭᐅᕗᑎᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᒥᑦᑑᑉ ᒪᓕᒐᓕᐅᖅᑎᖓ, ᒥᔅᑕ ᖃᐃᕐᓂᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 025 - 6(2): ᐃᓄᒃᑎᑐᑦ ᐅᖃᐅᓯᖅ (ᖃᐃᕐᓂᖅ)  

 

ᖃᐃᕐᓂᖅ: ᐅᓪᓗᒃᑯᑦ ᐊᒥᑦᑐᕐᒥᐅᑕᐅᖃᑎᒃᑲ. ᓄᓇᕗᒻᒥᐅᑦ, ᒪᓕᒐᓕᐅᖅᑏᑦ. ᖁᔭᓐᓇᒦᒃ ᐅᖃᖅᑎ.  

 

ᐅᓪᓗᒥ ᓂᑯᕕᔾᔪᑎᖃᖅᑐᖓ ᐅᖃᖅᑎᑦᑎᔨ, ᐅᓇ ᒥᓂᔅᑕ ᑮᓇᐅᔭᓕᕆᓂᕐᒧᑦ ᑮᓇᐅᔭᓂᒃ ᐊᑐᖅᑐᒃᓴᓂᒃ ᐅᓂᒃᑳᕋᑖᕐᒪᑦ. ᒪᒃᑯᒃᑐᐃᓪᓕ 

ᑕᒡᕙᓂ ᐃᓱᒪᒋᔭᐃᓐᓇᐅᖕᒪᑕ ᐊᑏ, ᒪᒃᑯᒃᑐᓯᒍᑦ ᐱᓇᔪᑦᑎᐊᕆᑦᑎ ᓯᕗᓂᒃᓴᖃᑦᑎᐊᕈᓐᓇᓛᕋᔅᓯ ᐊᒡᓛᑦ ᒫᓃᒍᓐᓇᓛᕋᔅᓯ. 

ᐊᔭᐅᖅᑐᑦᑎᐊᖅᐸᔅᓯ. 

 

ᐆᒥᖓᓕ ᐅᖃᖅᑎᑦᑎᔨ ᐅᖃᕈᒪᔪᖓ, ᒪᓐᓇ ᐅᖃᐅᓯᕗᑦ, ᐃᓕᖅᑯᓯᕗᑦ, ᐱᖅᑯᓯᕗᑦ. ᐆᒪᔪᖅ ᒫᓐᓇᒧᑦ ᑎᑭᖦᖢᒍ. ᑖᓐᓇ ᒥᓂᔅᑕ 

ᑮᓇᐅᔭᓕᕆᓂᕐᒧᑦ ᐅᓂᒃᑳᕋᑖᖅᑎᓪᓗᒍ ᑮᓇᐅᔭᖅᑑᑎᒃᓴᖏᓐᓂᒃ ᐊᕐᕌᒍᒧᑦ ᑕᒪᑐᒧᖓ ᐊᒻᒪ ᐊᕐᕌᒍᑦ ᐊᑐᕐᓂᐊᖅᑐᒧᑦ. ᑖᒃᑯᐊᒎᖅ 

23ᓂᒃ ᐊᕐᕌᒍᓂᒃ ᓄᓇᕗᑦ-ᖃᓕᖅᑐᒍᑦ, ᐊᕐᕌᒍᑦ 23, ᑕᐃᑲᓂᓗ ᓄᓇᕗᑦᑖᕋᓱᓕᖅᑎᓪᓗᑕ ᑕᒪᓐᓇᒎᖅ ᒐᕙᒪᖃᓕᕈᑦᑕ ᐃᓄᒃᑐᑦ 

ᐊᐅᓚᓛᕋᒥᒃ.  

 

ᐅᖃᐅᓯᕗᒡᒎᖅ ᐱᓐᖑᖅᑎᑕᐅᓗᓂ, ᓴᓐᖏᒃᑎᓯᒪᑕᐅᓗᓂ, ᐊᑐᖅᑕᐅᓗᓂ. ᑭᓯᐊᓂᓕ ᒫᓐᓇ ᐅᖃᖅᑎᑦᑎᔨ, ᒪᓐᓇ ᐃᓄᐃᑦ 

ᐃᓕᖅᑯᓯᖓᑦ, ᐱᖅᑯᓯᖓᑦ ᐊᑐᖅᑕᐅᑐᐃᓐᓇᑦᑎᐊᕐᒪᑦ ᐅᖃᐅᓯᖏᑦᑎᒍᑦ ᑯᑐᔾᔨᖃᑎᒌᖕᓂᖅ, ᐃᑲᔪᖅᑎᒌᖕᓂᖅ, ᐱᓕᕆᖃᑎᒌᖕᓂᖅ, 

ᐱᓕᒻᒪᒃᓴᐃᓂᖅ.  

 

ᑕᒪᒃᑯᐊ ᐊᑐᖅᑕᐅᑐᐃᓐᓇᕐᒪᑕ ᓱᓕ ᒫᓐᓇᒧᑦ ᑎᑭᖦᖢᒍ. 23 ᐊᕐᕌᒍᐃᑦ ᐊᑐᖅᓯᒪᓕᖅᑐᐃᑦ ᓄᓇᕗᑦᖃᓕᖅᑎᓪᓗᑕ. ᑕᐃᒪᓕ 

ᑕᒪᓐᓇ ᓴᖅᑭᑕᐅᓚᐅᖅᓯᑎᓪᓗᓂ ᐅᖃᐅᓯᕗᑦ 2.0 2018ᒥ ᐃᓱᓕᑦᑐᒃᓴᒫᖑᓪᓗᓂ 2023ᒥ. ᑕᒪᓐᓇ ᐅᖃᐅᓯᖅᐳᐃᓛᒃ ᐅᐱᒋᒐᒃᑯ, 

ᐱᒃᑯᒋᒐᒃᑯ ᐊᑐᖃᑦᑕᖅᐸᕋ ᑕᕝᕙᓂ ᒪᓕᒐᓕᐅᕐᕕᖕᒥ. 

 

ᑖᓐᓇᓗ ᓄᓇᕗᑦᒎᖅ ᓴᓐᖏᓂᕆᒐᑦᑎᒍᑦ ᑕᒪᓐᓇ ᑕᕝᕙ ᒪᑭᑕᔾᔪᑎᒋᕙᕋ ᒫᓐᓇᒧᑦ ᑖᒃᑯᐊ ᑭᒡᒐᖅᑐᖅᑕᒃᑲ ᐱᔾᔪᑎᒋᓪᓗᒋᑦ. ᐅᕙᖓ 

ᑖᒃᑯᐊ ᑭᒡᒐᖅᑐᖅᑕᒃᑲ, ᓂᕈᐊᖅᑎᒋᓯᒪᔭᒃᑲ ᓈᓚᖕᓂᐊᕋᒃᑭᑦ. ᑕᕝᕙᓂ ᐃᓱᒫᓘᑎᒃᓴᐃᑦ ᐋᖅᑭᒋᐊᕆᐊᖃᖃᑦᑕᖅᑐᐃᑦ 

ᓂᓪᓕᐅᑎᒌᓐᓇᖃᑦᑕᕐᓂᐊᖅᐸᒃᑲ ᑕᕝᕙᓂ ᓱᓕ. ᐃᓕᖅᑯᓯᕆᒐᒃᑯ, ᐱᒃᑯᒋᓪᓗᒍᓗ. 

 

ᑕᐃᒪᓐᓇᐅᔪᒃᓴᐅᖃᑦᑕᕋᓗᐊᕆᕗᓯ ᑕᕝᕙᓂ. ᑕᐃᒪᓕ ᐊᐱᖅᓱᕐᓂᖃᕐᓂᐊᓕᕈᑦᑕ ᑖᓐᓇ ᒥᓂᔅᑕᐅᔪᖅ ᐅᖃᐅᓯᓕᕆᓂᕐᒧᑦ 

ᐊᐱᖅᓱᕐᓂᖃᕐᓂᐊᕋᒃᑯᑦ ᑖᔅᓱᒧᖓ ᐅᖃᐅᓯᕐᒧᑦ 2.0ᒧᑦ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑕ ᓚᐃᑦᔅᓯᑑᓐ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 026 - 6(2): ᑲᓇᑕᓕᒫᒥ ᐱᕋᑦᑕᐅᓯᒪᔪᓄᑦ ᐊᓐᓇᐅᒪᓯᒪᔪᓄᓪᓗ ᐱᓇᓱᐊᕈᓯᖓ (ᓚᐃᑦᓯᑑᓐ)  

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᓪᓗᒥ ᐅᐱᒍᓱᒍᒪᒐᒪ ᑮᓇᐅᔭᓕᕆᓂᕐᒧᑦ ᒥᓂᔅᑕᕗᑦ ᓯᕗᓪᓕᖅᐹᑦᑎᐊᖓᓂᒃ 

ᑮᓇᐅᔭᓕᕆᓪᓗᓂ ᓂᓪᓕᐊᕋᑖᕐᖓᑦ, ᐃᑲᕐᕋᐸᓗᒻᒪᕆᒃ ᓂᓪᓕᐊᕋᑖᕐᖓᑦ ᑕᖃᓂᐊᖅᑐᒋᑲᐃᓐᓇᕋᑖᕋᒃᑯ.  

 

ᐅᓪᓗᒦᓛᒃ ᓂᑯᕕᑦᑐᖓ ᓄᓇᕗᒻᒥᐅᒐᓛᓗᐃᑦ ᑲᓇᑕᒥᐅᒐᓛᓗᐃᓪᓗ ᐱᖃᑎᒋᔪᒪᓪᓗᒋᑦ ᐃᓕᓴᖅᓯᓂᖃᕋᑖᓚᐅᕐᖓᑕ 

ᐋᓐᓂᖅᑕᐅᓯᒪᔪᓂᒃ ᐊᒻᒪᑦᑕᐅᖅ ᐃᓅᖏᓐᓇᕈᓐᓇᕈᓘᔭᖅᑐᒥᓂᕐᓂᒃ ᑕᕝᕙᓂ ᐱᓇᓱᐊᕈᓯᕐᒥ ᒪᐃ 15ᒥᑦ 21ᒧᑦ. ᖁᕕᐊᓱᒃᑐᖓ 

ᒐᕙᒪᕗᑦ ᐃᓕᓴᖅᓯᓯᒪᒻᒪᑦ ᑖᔅᓱᒥᖓ ᓴᖅᑭᔮᖅᑎᑦᑎᓪᓗᑎᒃ ᖃᓄᐃᓕᐅᖅᑎᑦᑎᕈᓘᔭᖅᑐᑎᓪᓗ. 

 

ᐅᖃᖅᑎ, ᓂᓪᓕᐊᔾᔪᑎᖃᓪᓚᕆᖃᑦᑕᖅᓯᒪᒐᒪ ᐱᓕᕆᒋᐊᖁᔨᓪᓗᖓᓗ ᐃᑲᔪᖅᑕᐅᖁᔨᓪᓗᖓ ᐋᓐᓂᖅᑕᐅᓯᒪᔪᓂᒃ. 

ᒪᓕᒐᓕᐅᕐᕕᐅᕋᑖᔪᔪᒥ ᓴᖅᑭᖅᓯᖃᑦᑕᔪᒻᒥᒐᒪᑦᑕᐅᖅ ᑲᔪᓯᑎᑕᐅᖁᓪᓗᒍ ᑲᓕᐊᑉ ᒪᓕᒐᖓ ᓄᓇᕗᒻᒧᑦ. ᑕᒪᓐᓇ ᓄᓕᐊᕇᒃ 

ᐱᖃᓐᓈᕇᓪᓘᓐᓃᑦ ᐋᓐᓂᖅᑎᕆᖃᑦᑕᐅᑎᖏᓐᓄᑦ ᐃᑲᔪᕐᓂᖃᓪᓚᕆᒃᑲᔭᕐᖓᑦ ᐊᒻᒪᑦᑕᐅᖅ ᑐᐊᕕᕐᓇᕐᓂᖓ ᑕᒪᓐᓇ 

ᐱᓕᕆᐊᖑᒋᐊᖃᕐᓂᖓ ᖁᓄᔪᖕᓂᐊᖅᑏᑦ ᐊᒻᒪ ᐃᓅᖃᑎᒥᓂᑦᒃ ᑎᓪᓕᖃᑦᑕᖅᑐᐃᑦ ᑲᒪᒋᔭᐅᖃᑦᑕᕐᖓᑕ. 

ᐱᒻᒪᕆᐅᓂᖏᑦ ᑕᒪᒃᑯᐊ ᐃᒥᐊᓗᓗᐊᕆᐊᖃᓐᖏᑎᑕᐅᖃᑦᑕᖅᑐᐃᓪᓗ ᐊᑐᓕᖁᔭᓕᐊᖏᓪᓗ ᑐᖁᖓᔪᓕᕆᔨᒃᑯᑦ 

ᒪᓕᑦᑕᐅᑦᑎᐊᖃᑦᑕᕐᓗᑎᒃ. ᑕᕝᕙᓂ ᐅᖃᖅᑎ, ᓂᕈᐊᖅᑕᐅᓯᒪᓂᓐᓂᑦ ᒥᓂᔅᑕᒧᑦ ᐊᐱᖅᑯᑎᖃᖃᑦᑕᕐᓂᐊᕐᒥᔪᖓ 

ᓈᒻᒪᓈᓕᕋᐃᑉᐸᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᑎᖁᑎᖃᕈᓐᓃᕋᒪ. ᑕᓪᓕᒪᖓᑦ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᒥᓂᕐᒧᑦ. 

6ᖓᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᑲᑎᒪᕐᔪᐊᕕᒻᒧᑦ. ᑐᓐᖓᓱᒋᑦᑎ ᐳᓛᖅᑐᖅ. 7ᖓᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᑕᓯᐅᔭᕐᔪᐊᑉ 

ᒪᓕᒐᓕᐅᖅᑎᖓ, ᒥᔅᑕ ᖃᕝᕕᒃ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 024 - 6(2): ᓄᖑᒍᓐᓇᓐᖏᑦᑐᒃᑯᑦ ᐃᑯᒻᒪᖅᑯᑎᓕᐅᕐᓂᕐᒧᑦ ᐱᒋᐊᕈᑕᐅᔪᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒪᓕᒐᓕᐅᖅᑎᐅᖃᑎᒃᑲ ᓄᓇᕗᒻᒥᐅᖑᖃᑎᒃᑲᓗ. ᐊᐱᖅᑯᑎᒃᑲ ᑐᕌᖓᓐᖑᓱᑦᑐᐃᑦ 

ᒥᓂᔅᑖᖅᑲᐅᒧᑦ ᑲᒪᔨᐅᔪᒧᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ.  

 

ᐄᐳᓪ 13ᖑᑎᓪᓗᒍ 2021 ᕿᑭᖅᑖᓗᖕᒥ ᓇᒻᒥᓂᖃᐅᑎᓕᓐᓄᑦ ᐱᕙᓪᓕᐊᑎᑦᑎᓂᕐᒧᑦ ᑯᐊᐳᕇᓴᓐ ᑐᓴᖅᑕᐅᑎᑦᑎᔪᒻᒪᑦ 

ᑐᓂᓯᔭᐅᓯᒪᒐᒥᒡᒎᖅ $6,5000,000ᓂᒃ ᒐᕙᒪᑐᖃᒃᑯᓐᓂᑦ ᑮᓇᐅᔭᓂᒃ ᓄᓇᒥᐅᑕᓕᕆᔨᒃᑯᖏᓐᓂᒃ ᐃᑲᔪᕈᑕᐅᓂᐊᖅᑐᓂᒃ 

ᓴᓂᑭᓗᐊᕐᒥ ᐊᓄᕆᒧᑦ ᐆᑦᑐᕋᐅᑎᖃᕋᓱᑦᑎᓪᓗᒋᑦ ᐆᒻᒪᖅᑯᑎᓕᐅᕋᓱᓐᓂᕐᒥᒃ. 

 

ᒫᓐᓇᕈᓘᓚᐅᖅᑐᖅ ᐅᑭᐅᒃᑯᑦ ᐃᒃᓯᕙᓂᖃᖅᑎᓪᓗᒋᑦ ᒪᓕᒐᓕᐅᕐᕕᒻᒥ ᐱᕕᖃᓚᐅᕋᒪ ᐅᖃᐅᓯᖃᕈᓐᓇᖅᑐᖓ ᒪᓕᒐᓕᐅᕐᕕᒻᒥ 

ᑖᔅᓱᒥᖓ ᐱᒻᒪᕆᐊᓗᒻᒥᒃ ᐱᒋᐊᖅᑎᑕᐅᓯᒪᔪᒥᒃ. ᖃᐅᔨᒪᒐᒪ ᐱᒻᒪᕆᐊᓗᒻᒥᒃ ᑐᕌᒐᕈᑎᖃᕐᖓᑦ ᓱᕈᐃᕙᓪᓕᐊᓐᖏᑦᑐᓂᒃ 

ᐆᒻᒪᖅᑯᑎᓕᐅᕈᓐᓇᖅᑐᑎᒃ ᐊᑐᓐᖏᓐᓂᖅᓴᐅᓕᕋᓱᐊᖅᑐᑎᒃ ᐅᖅᓱᐊᓗᓐᓂᒃ ᐊᒻᒪᑦᑕᐅᖅ ᐅᖃᓚᐅᕐᒥᒐᒪ 

ᑲᑎᒪᖃᑎᖃᕋᑖᕈᓐᓇᔪᒻᒥᒐᒪ ᐊᕙᑎᒥᒃ ᖃᐅᔨᓴᖅᑎᐅᔪᒥᒃ ᓴᓂᑭᓗᐊᕐᒦᔪᔪᒥᒃ ᖃᐅᔨᓴᕆᐊᖅᑐᓂᒃ ᖃᓄᑎᒋ ᑖᓐᓇ 

ᐊᒃᑐᐃᓂᖃᕐᓂᐊᕐᒪᖔᑦ ᐱᓕᕆᐊᖑᔪᖅ. 

 

ᐅᖃᖅᑎ, ᒥᓂᔅᑕ ᑕᕝᕙ ᖃᐅᔨᒪᔪᔅᓴᐅᒻᒪᑦ ᒫᓐᓇᕈᓗᑦᑕᐅᖅ ᐊᓪᓚᕝᕕᖓᓄᑦ ᑎᑎᕋᕋᑖᓚᐅᕐᒥᒐᒪ ᑎᑎᖅᑲᓂᒃ ᑐᓂᓯᕋᑖᓚᐅᕐᒥᒐᒪ 

ᐊᔾᔨᖏᓐᓂᒃ ᐃᑲᔪᖅᓰᔾᔪᑎᒋᔭᓐᓂᒃ ᑖᔅᓱᒧᖓ. ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑎᑎᖅᑲᒃᑲ ᐱᓯᒪᓕᕋᓗᐊᕐᒪᖔᖏᑦ ᐊᒻᒪ 

ᐅᖃᓕᒫᖅᓯᒪᒻᒪᖔᖏᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᑉᐱᓇᖅᑐᖅ ᒥᓂᔅᑕᕆᔭᐅᔪᖅ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ ᑯᐊᐳᕇᓴᖓᓄᑦ, ᒥᔅᑕ ᓯᒪᐃᓚᒃ. 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᖃᑎᒐ ᐊᐱᕆᒻᒪᑦ. ᐄ, 

ᑎᑎᖅᑲᐅᓯᐊᓚᐅᖅᑐᖓ ᐃᓕᓐᓂᒃ. ᕿᒥᕐᕈᔭᕗᑦ ᒫᓐᓇ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓕᒋᐊᕈᑎ. ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᑦᑕᐅᖅ ᒥᔅᑕ ᓯᒪᐃᓚᒃ. ᓇᐃᑦᑐᕕᔾᔪᐊᑯᓗᒻᒥᒃ ᑭᐅᒐᕕᖓ. ᒥᓂᔅᑕ ᑕᐃᒪ ᐅᖃᖅᑎ 

ᖃᐅᔨᒪᒻᒪᑦ ᐊᒥᓱᑲᓪᓛᓗᐃᑦ ᓄᓇᕗᒻᒥ ᑎᒥᐅᔪᐃᑦ ᑎᑎᖅᑲᓂᒃ ᐃᑲᔪᖅᓰᔾᔪᑎᒥᖕᓂᒃ ᑐᓂᓯᖃᑦᑕᖅᓯᒪᒻᒪᑕ ᑖᓐᓇ ᐱᓪᓗᒍ ᓴᓂᑭᓗᐊᕐᒥ 

ᐊᓄᕆᒧᑦ ᐆᒻᒪᖅᑯᑎᓕᐅᕐᓂᕐᒥᒃ ᐆᑦᑐᕋᕐᓂᐅᒐᓱᒃᑐᒧᑦ.  

 

ᑕᒪᒃᑯᐊ ᐃᓚᖃᖅᑐᐃᑦ ᓴᓂᑭᓗᐊᖅ ᕼᐋᒪᓚᒃᑯᖏᓐᓂᒃ, ᕿᑭᖅᑖᓗᒃ ᑯᐊᐸᕇᓴᒃᑯᓐᓂᒃ. ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖓᓂᒃ, 

ᕿᑎᕐᒥᐅᑦ ᑯᐊᐸᕇᓴᓐ ᐊᒻᒪ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖓᓂᒃ, ᓴᒃᑯᒃᑯᑦ ᑯᐊᐸᕇᓴᖓᓂᒃ, ᐊᒻᒪᓗ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᖓᓂᒃ ᐊᒻᒪᑦᑕᐅᖅ ᓄᓇᓯ ᑯᐊᐸᕇᓴᒃᑯᓐᓄᑦ. ᑖᒃᑯᐊ ᖁᓕᐸᓗᒻᒪᕆᐅᓚᐅᖅᑐᐃᑦ ᐃᑲᔪᖅᓰᔾᔪᑎᑦ ᑎᑎᖅᑲᐃᑦ ᑖᔅᓱᒧᖓ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑕᒪᒃᑯᐊ ᑎᒥᐅᔪᐃᑦ ᑭᐅᔭᐅᓛᕋᓗᐊᕐᒪᖔᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᓐᖔᖅᑐᒥᒃ? ᖁᔭᓐᓇᒦᒃ 

ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐸᕇᓴᖓᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᐄ, 

ᑭᐅᔭᐅᒍᒪᔪᓂᒃ ᑎᑎᖅᑲᐅᓯᐊᓚᐅᖅᑐᒍᑦ ᑕᐃᒪᐃᑦᑐᓂᒃ ᑕᐃᒃᑯᐊ ᐱᓕᕆᐊᕆᔭᕗᑦ. ᑭᐅᔪᓐᓇᖅᓯᑐᐊᕈᑦᑎᒍᑦ ᑭᐅᓛᖅᑕᕗᑦ. 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᑦᑕᐅᖅ ᑭᐅᒐᕕᖓ ᒥᓂᔅᑕ. ᒥᓂᔅᑕᑦᑕᐅᖅ ᖃᐅᔨᒪᒻᒪᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐸᕇᓴᓐᖓ ᑭᖑᕙᕆᐊᖅᑕᐅᑎᑦᑎᖃᑦᑕᖅᓯᒪᒻᒪᑦ ᐃᒻᒥᒃᑰᖅᑐᓂᒃ ᐆᒻᒪᖅᑯᑎᓕᐅᖅᑎᑦᑎᓂᕆᒐᓱᑦᑕᖏᓐᓂᒃ. 

ᑕᐃᒃᑯᐊ ᑎᒥᐅᔪᐃᑦ ᐅᖃᐅᓯᕆᖅᑲᐅᔭᒃᑲ ᑐᔅᓯᕋᖅᓯᒪᔪᐃᑦ ᖁᓪᓕᒃᑯᓐᓂᑦ ᐊᖏᖃᑎᖃᑎᖃᕋᓱᐊᖁᔨᓪᓗᑎᒃ ᑖᔅᓱᒥᖓ 

ᓴᖅᑭᖅᓯᒐᓱᐊᖅᑐᒥᒃ ᓂᐅᕕᖃᑦᑕᕈᓐᓇᓛᕐᖓᑕ ᐆᒻᒪᖅᑯᑎᓕᐊᖑᔪᓂᒃ. 

 

ᒥᓂᔅᑕ ᐊᖏᕈᓐᓇᖅᑲ ᑎᓕᓯᒍᓐᓇᕐᓂᕋᕐᓗᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᒃ ᑕᐃᒫᒃ ᓂᓪᓕᐊᖁᔨᓕᕐᓗᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓄᑦ. ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒃᑲᓐᓂᖅᑲᕋ ᐊᐱᕆᒻᒪᑦ ᒪᓕᒐᓕᐅᖅᑎ. ᑖᒃᑯᐊ 

ᐃᒻᒥᒃᑰᖅᑐᐃᑦ ᐆᒻᒪᖅᑯᑎᓕᐅᖅᑎᐅᓛᖅᑐᐃᑦ ᓄᖅᑲᖓᔪᐃᑦ ᒫᓐᓇ. ᑐᑭᒧᐊᒍᑎᔅᓴᓕᐅᖅᑕᐅᑦᑎᐊᖅᑳᕋᓱᐊᕐᖓᑕ ᐱᔭᕇᖅᑕᐅᑉᐸᑕ 

ᕿᒥᕐᕈᐊᖅᑕᐅᓛᖅᑕᕗᑦ ᑕᐃᑲᓐᖓᓗ ᐃᖏᕐᕋᓯᒋᐊᕐᓗᑕ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᐊᐱᖅᑯᑦ 025 - 6(2): ᐃᒡᓗᓕᕆᓂᕐᒧᑦ ᐊᑲᐅᓐᖏᓕᐅᕈᑕᐅᔪᑦ ᒥᑦᑎᒪᑕᓕᖕᒥ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᓪᓗᒥ ᐊᐱᖅᓱᕐᓂᐊᖅᑐᖓ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓄᑦ. ᐃᑉᐸᒃᓴᖅ ᑐᓴᓚᐅᖅᑐᒍᑦ 

ᐱᖓᔪᐊᖑᑎᓪᓗᒍ ᐃᒡᓗᐃᑦ ᓴᓇᔭᐅᔾᔮᓐᖏᑦᑐᑦ ᑕᒫᓂ ᐊᕐᕌᒎᔪᒥ 2022-23. ᐊᑭᑐᓗᐊᕐᓂᖏᓐᓄᑦ ᑕᐃᒃᑯᐊ ᓴᓇᔭᐅᔾᔪᑏᑦ, 

ᓴᓇᔪᓐᓇᖅᑐᑦ ᐊᑭᑐᓗᐊᕐᓂᖏᓐᓄᑦ. ᑕᐃᒪᐃᒻᒪᑦ ᐊᐱᕆᔪᒪᔭᕋ ᒥᓂᔅᑕ ᐅᓪᓗᒥ ᐅᖃᐅᓯᖃᖅᑲᐅᒐᒪ ᐃᒡᓗᕋᓛᕐᓂᒃ ᓴᓇᔭᐅᓯᒪᔪᓂᒃ 

ᒥᑦᑎᒪᑕᓕᖕᒥ ᕼᐋᒪᓚᒃᑯᑎᒍᑦ.  



ᕿᑎᖅᑰ, ᒪᐃ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᒥᑭᒃᑲᓗᐊᖅᑎᓪᓗᒋᑦ ᐃᒡᓗᕋᓛᑦ ᐅᒥᐊᕐᔪᐊᒃᑯᑦ ᑎᑭᑎᑕᐅᖃᑦᑕᖅᑐᓂᒃ ᑕᐃᒪᐃᑦᑐᓂᒃ ᐃᒡᓗᕋᓛᕐᓂᒃ 

ᓴᓇᕙᓪᓕᐊᔪᓐᓇᕐᒪᖔᑕ ᐅᕝᕙᓘᓐᓃᑦ ᑮᓇᐅᔭᕐᓂᒃ ᐃᑲᔪᖅᑐᕈᓐᓇᕐᒪᖔᑕ ᓄᓇᓕᖕᓄᑦ ᕼᐋᒪᓚᒃᑯᓐᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᐃᒡᓗᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᒡᓗ ᑖᔅᓱᒥᖓ ᐊᐱᕆᒐᕕᑦ. ᑕᐃᒃᑯᐊ, ᐊᔾᔨᒥᒃ ᑕᑯᓚᐅᕋᒪ ᑕᐃᒃᑯᐊ 

ᐃᒡᓗᕋᓛᓕᐅᖅᓯᒪᔪᑦ ᑕᐃᑲᓂ ᓄᓇᖕᓂ ᖁᕕᐊᓇᓚᐅᖅᑐᖅ ᑕᑯᓪᓗᒍ.  

 

ᐅᖃᖅᑎᑦᑎᔨ, ᒫᓐᓇ ᐅᖃᕐᓂᖅ ᐊᔪᖅᑐᖓ. ᐄ, ᑕᐃᒪᓐᓇᐃᑦᑐᓕᐅᕐᓂᐊᓕᖅᐳᒍᑦ ᖃᐅᔨᒪᓐᖏᑦᑎᐊᕋᑦᑕ ᓱᓕ ᖃᓄᖅ 

ᐃᖢᐊᖅᑎᒋᓂᐊᕐᒪᖔᑕ, ᑮᓇᐅᔭᖅᑐᖅᑎᒋᓂᐊᕐᒪᖔᑕ, ᓇᓃᖃᑦᑕᕐᓂᐊᕐᒪᖔᑕ, ᖃᓄᖅ ᐅᖁᒃᓴᓂᕆᓂᐊᖅᑕᖏᓪᓗ 

ᑕᒪᒃᑯᐊ...ᖑᓈᓘᖕᒪᑕ ᐊᒥᓱᑦ ᑭᓯᐊᓂ ᐱᓕᕆᒋᔭᕗᑦ ᑕᒪᒃᑯᓂᖓ ᖃᐅᔨᓴᕋᓱᒃᑲᑦᑕ ᖃᓄᖅ ᐃᒡᓗᓕᐅᒃᑲᓐᓂᕈᓐᓇᕐᒪᖔᑦᑕ. 

ᓇᓗᓇᓐᖏᑦᑐᖅ ᑕᐃᑲᓂ ᒥᑦᑎᒪᑕᓕᖕᒥ ᓴᓇᔭᐅᓚᐅᖅᑐᑦ ᕿᒥᕐᕈᖃᓯᐅᑎᓂᐊᖅᐸᕗᑦ ᖃᓄᖅ, ᖃᓄᕐᓗ ᓇᐅᒃᑯᓪᓗ 

ᐊᑑᑎᖃᕈᓐᓇᕋᔭᕐᒪᖔᑕ ᑕᒪᒃᑯᐊ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑏ. ᐊᑐᓕᕐᓗᒍ ᑮᓇᕐᒧᑦ ᒪᑐᐊᕋ. ᑕᐃᒪ ᒫᑦᓯᐅᑎᓪᓗᒍ (ᑐᓵᔨᑎᒎᓕᖅᑐᖅ) ᐊᐱᕆᓚᐅᕋᒪ 

ᐃᒡᓗᓕᕆᔨᕐᔪᐊᒃᑯᑦ ᑲᓇᑕᒥ ᐃᒡᓗᖃᖅᑎᑦᓯᓂᕐᒧᑦ ᒥᑦᓯᒪᑕᓕᖕᒥ. ᑖᒃᑯᐊ ᐃᓚᒋᔭᐅᓚᐅᖅᑐᐃᑦ ᑐᐊᕕᕐᓇᖅᑐᒥᒃ ᐃᒡᓗᓂᒃ 

ᓴᖅᑭᑎᑦᓯᔪᒪᑎᓪᓗᒋᑦ. ᒥᓂᔅᑕ ᐅᖃᓚᐅᕐᒪᑦ ᑕᐃᑲᓂ ᑕᒪᓐᓇ ᓯᕗᒻᒧᐊᒃᐸᓪᓕᐊᓂᕋᖅᑕᐅᓚᐅᕐᒪᑦ. ᐅᑉᓗᒥ ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᑖᒃᑯᐊ ᖃᓄᐃᓕᖓᓕᕐᒪᖔᑕ ᐃᒡᓗᐃᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᒃᑯᐊ ᐊᐱᖅᑯᑎᒋᓚᐅᖅᑕᖏᑦᑕ ᒥᒃᓵᓄᑦ, ᑕᐃᒃᑯᐊᓕ 

ᓴᓇᔭᐅᕙᓪᓕᐊᓯᒪᓕᐊᓂᖕᒪᑕ ᐃᓂᕆᐊᑭᒃᖠᔪᑦ ᐃᓂᖅᓯᒪᓕᐊᓂᖏᓐᓂᖅᐸᑕ. ᑕᕝᕙ ᑖᒃᑯᐊ ᐅᖃᖅᑎᑦᓯᔩ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐊᒻᒪ ᑭᖑᓪᓕᖅᐹᖅ ᐊᐱᖅᑯᑦ, ᒥᔅ ᓄᑕᕋᖅ. ᑕᐃᒫ? ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 026 - 6(2): ᓄᖑᒍᓐᓇᓐᖏᑦᑐᒃᑯᑦ ᐃᑯᒻᒪᖅᑯᑎᓕᐅᕐᓂᕐᒧᑦ ᐱᒋᐊᕈᑕᐅᔪᑦ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᕐᒥᐅᑦ ᐅᑉᓗᒃᑰᑦᓯᐊᖅᐸᑉᓯ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒥᓂᔅᑕ ᖁᓪᓕᖅ ᖃᐅᒻᒪᖅᑯᑎᓕᕆᔨᒃᑯᓐᓄᑦ ᒥᓂᔅᑕ ᐊᐱᖅᑯᑎᖃᓚᐅᕋᒪ  

 

ᒥᓂᔅᑕᐅᓚᐅᖅᑐᖅ ᐅᑭᐅᖅ ᑖᒃᑯᐊ ᖃᐅᒻᒪᖅᑯᑎᓕᕆᓂᕐᒧᑦ ᓄᑖᖅ ᐃᖕᒥᒍᓪᓗ ᖃᐅᒻᒪᖅᑯᑎᖃᕋᓱᓐᓂᖅ. ᒥᓂᔅᑕ ᑕᐃᑲᓂ ᑳᓐᑐᕌᒃᑦ-

ᒥᑦ ᑐᓂᓯᓚᐅᕐᒪᑕ ᐄᐳᕈᓪ 20, 2021 ᑖᒃᑯᐊ ᖃᐅᔨᒪᔨᐅᔪᐃᑦ ᑮᓇᐅᔭᓂᒃ ᐊᑭᓕᖅᑕᐅᖃᑦᑕᖅᑐᐃᑦ ᑖᒃᑯᐊ 

ᖃᐅᒻᒪᖅᑯᑎᓕᕆᓂᕐᒧᑦ ᓂᐅᕐᕈᑎᖃᕈᒪᑎᓪᓗᒋᑦ ᖃᐅᒻᒪᖅᑯᑎᓕᐅᖅᑕᒥᖕᓂᒃ. ᒥᓂᔅᑕ ᑕᐃᑲᓂ ᓄᕙᖕᓇᕐᔪᐊᕐᒥᒃ 

ᑭᖑᕙᖅᑎᑦᓯᓚᐅᕐᒪᑦ. ᒥᓂᔅᑕ ᐅᑉᓗᒥ ᑖᒃᑯᐊ ᐃᖕᒥᒍᑦ ᐊᐅᓪᓛᕈᓐᓇᖅᑐᐃᑦ ᖃᐅᒻᒪᖅᑯᑎᓕᐅᕈᑏᑦ ᐱᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᖅ ᖃᐅᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒡᓗ ᐊᐱᕆᖕᒪᑦ. ᑖᓐᓇ ᑭᖑᕙᕆᐊᖅᓯᒪᔪᖅ 

ᓄᕙᖕᓇᕐᔪᐊᖅ ᐱᔾᔪᑎᒋᓪᓗᒍ. ᑖᒃᑯᐊ ᐃᖕᒥᒍᑦ ᐊᑐᐊᒐᐅᓇᔭᖅᑐᒥᒃ ᓯᕗᓕᐅᖅᑎᓄᑦ ᑕᒡᕙᓂ 2023 ᐊᕐᕌᒍᖓᓂ 

ᑐᓂᔭᐅᓂᐊᖅᑐᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᕼᐊᒻᓚᑦ ᐊᕐᕕᐊᓂᑦ ᒪᕐᕉᒃ ᐊᕐᕌᒎᖕᓂᒃ ᐅᑕᖅᑭᓕᕐᒪᑕ ᑖᒃᓱᒥᖓ 

ᑮᓇᐅᔭᖃᖅᑎᑕᐅᖕᒪᑕ ᑲᓇᑕᐅᑉ ᒐᕙᒪᖃᖅᑎᑦᑎᓗᒍ ᑕᒪᓐᓇ ᑭᖑᕙᕆᐊᖅᓯᒪᖕᒪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ-

ᒃᑯᓐᓄᑦ ᑲᒪᒋᔭᐅᔪᖅ. ᒥᓂᔅᑕ ᐊᔭᐅᕈᒪᔭᕋ ᑕᒪᑐᒪᐅᑉ ᒥᒃᓵᓄᑦ. ᑕᒪᓐᓇ ᓯᕗᓪᓕᐅᑎᑕᐅᔭᕆᐊᖃᕐᒪᑦ ᓴᓗᒪᔪᒥᒃ ᖃᐅᒻᒪᖅᑯᑎᓂᒃ 

ᐅᒃᐱᕈᓱᒃᑯᑎᒃ ᑖᓐᓇ ᑕᐃᒪᓐᓇ ᓄᓇᕗᒻᒥ ᓴᓇᔭᐅᔪᖅ ᑖᓐᓇ ᑭᖑᕙᕈᑎᒋᔮ ᖃᐅᒻᒪᖅᑯᑎᓕᕆᔨᒃᑯᑦ ᑭᖑᕙᖅᓯᒪᖕᒪᑕ.  



ᕿᑎᖅᑰ, ᒪᐃ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᓯᔩ, ᒥᓂᔅᑕ ᖃᐅᔨᒪᖕᒪᑦ ᐊᕐᕕᐊᓂ ᖃᐅᒻᒪᖅᑯᑎᓕᕆᓂᕐᒧᑦ ᓴᓗᒪᔪᒥᒃ ᐱᓕᕆᐊᖃᖅᓯᒪᖕᒪᑕ. ᓯᕿᓂᖅ, ᐊᓄᕆ, ᐊᒻᒪ 

ᑖᒃᑯᐊ ᕚᑕᓖᖓᓂᒃ ᐊᑐᖃᑦᑕᖅᑐᐃᑦ ᐊᑐᓐᖏᓐᓂᖅᓴᐅᖁᓪᓗᒋᑦ ᐅᖅᓱᕐᒥᒃ. ᑖᒃᑯᐊ ᒪᓕᒐᓕᐅᖅᑏᑦ ᐅᕙᓐᓄᑦ, ᐊᒻᒪ ᒥᔅᑕ ᒪᐃᓐ-

ᒧᑦ ᑎᑎᕋᓚᐅᖅᑎᓪᓗᒋᑦ ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ ᐊᖏᖃᑎᒌᒐᓱᒡᓗᑎᒃ ᐊᕐᕕᐊᓂᑦ ᑖᒃᑯᐊ 

ᑭᖑᕙᒃᑲᓐᓂᖁᓇᒍ. ᒥᓂᔅᑕ ᑖᓐᓇ ᑎᓕᓯᔪᓐᓇᖅᐹ ᐃᖅᑲᓇᐃᔭᖅᑎᒥᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᖅ ᖃᐅᒻᒪᖅᑯᑎᓕᕆᔨᒃᑯᓐᓄᑦ, ᒥᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒃ, ᒪᓕᒐᓕᐅᖅᑎ ᐊᐱᕆᖕᒪᑦ. ᑖᓐᓇ ᑭᐅᑦᓯᐊᕐᓂᖅ 

ᐊᔪᖅᑐᖅ ᐄᓗᕝᕙ ᐋᒃᑲᓘᕝᕙ. ᑖᒃᑯᐊ ᐋᖅᑭᒃᑕᐅᓯᒪᔪᐃᑦ ᐊᑭᓗᒃᓯᒋᐊᕐᓗᒍ ᖃᐅᒻᒪᖅᑯᑎᓕᕆᓂᕐᒥᒃ ᐅᖅᓱᕐᒥᒃ ᐊᑐᖅᑕᐃᓕᒪᓂᕐᒥᒃ. 

ᐊᒻᒪ, ᑖᒃᑯᐊ ᑮᓇᐅᔭᖅ ᑮᓇᐅᔭᓕᐅᓐᖏᓪᓗᓂ ᑮᓇᐅᔭᖅ ᑲᑕᓐᖏᓪᓗᓂ ᐊᑐᖅᑎᐅᔪᓄᑦ ᖃᐅᒻᒪᖅᑯᑎᓕᐅᖅᑐᓄᑦ 

ᐊᑐᖃᑦᑕᖅᑐᓂᒃ. ᑕᒪᓐᓇ ᑕᒡᕙ ᖃᓄᖅ ᓯᕗᒻᒧᐊᒡᓗᒍ ᑕᒡᕙ ᐃᓱᒪᒋᔭᕆᐊᖃᖅᑕᕗᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐄ, ᐊᖏᖅᑕᐅᑐᐃᓐᓇᖅᑐᖓ ᑖᒃᑯᐊ ᐃᖕᒥᒎᖅᑐᐃᑦ ᐊᖏᕈᑦ ᑕᐃᑲᓂ 

ᓇᓗᓇᐃᖅᓯᒫᓂᒃᑐᖅ ᖃᐅᒻᒪᖅᑯᑎᓕᕆᔨᒃᑯᑦ ᓂᐅᕕᔾᔮᓐᖏᑦᑐᑦ ᖃᐅᒻᒪᖅᑯᑎᓕᕆᓂᕐᒧᑦ ᑮᓇᐅᔭᒥᒃ ᒫᓐᓇ ᐊᑐᖃᑦᑕᖅᑕᒥᓂᒃ 

ᐅᖓᑕᐅᑎᓐᖏᓪᓗᒍ ᑖᓐᓇ ᐊᔪᕐᓇᓐᖏᑦᑐᑯᓘᓇᔭᖅᑰᔨᔫᒐᓗᐊᖅ. ᑖᒃᑯᐊ ᑎᓕᓗᒋᑦ ᑲᔪᓯᖁᓗᒍ. 

ᓴᓂᑭᓗᐊᕐᒥ ᐅᖃᖅᑲᐅᖕᒪᑦᑕᐅᖅ ᑖᒃᑯᐊ ᑭᖑᕙᕆᐊᕈᑎᖃᖅᓯᒪᔪᐃᑦ. ᑕᒪᓐᓇ ᑭᖑᕙᕆᐊᕈᑕᐅᔭᕆᐊᖃᕈᓐᓃᖅᑐᖅ 

ᖃᐅᒻᒪᖅᑯᑎᓕᕆᓂᕐᒥᒃ ᐊᑐᖅᑕᐃᓕᔪᒪᒍᑉᑕ. 

 

ᒥᓂᔅᑕ ᖃᐅᔨᒪᔭᖁᓪᓗᒍ 9.3.2 ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ-ᒃᑯᓐᓄᑦ ᑖᒃᑯᐊ ᑐᒃᓯᕋᖅᑕᖏᑦ ᐊᑭᑦᑐᕆᐊᕈᑏᑦ 

ᖃᐅᒻᒪᖅᑯᑎᓕᕆᓂᕐᒧᑦ, ᖃᐅᒻᒪᖅᑯᑎᓕᕆᓂᕐᒧᑦ ᐊᑐᖅᑐᐊᖅᑕᐃᓕᒪᓂᕐᒧᑦ ᑖᒃᑯᐊ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓᑦ 

ᑖᒃᑯᐊ ᕿᒥᕐᕈᔪᐃᑦ ᖃᐅᒻᒪᖅᑯᑎᓕᕆᓂᕐᒧᑦ ᑲᑉᐳᔾᔨᕕᒋᔭᖏᑦ ᐃᒡᓗᕐᔪᐊᓂᒃ. ᑖᒃᑯᐊ ᖃᓄᖅ ᓄᓇᓕᖕᓂ 

ᐊᑐᖅᑕᐅᖃᑦᑕᕐᓂᐊᕐᒪᖔᑕ, ᑖᒃᑯᐊ ᐋᖅᑭᒋᐊᕈᑎᒃᓴᐅᓗᑎᒃ ᖃᐅᒻᒪᖅᑯᑎᓕᕆᓂᕐᒧᑦ ᐊᑭᓖᖃᑦᑕᖅᑐᐃᑦ. ᐱᔾᔪᑎᒋᓗᒋᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐᖓᑦ ᖃᐅᔨᒪᒥᓂᒃ ᓴᖅᑭᑎᑦᓯᓂᐊᖅᑐᐃᑦ ᒐᕙᒪᒃᑯᓐᓄᑦ ᖃᐅᔨᓴᕐᓂᖓᑦ ᑖᓐᓇ ᒪᓕᒡᓗᒍ. ᖃᑯᒍ 

ᓂᕆᐅᒃᐸ ᒥᓂᔅᑕ ᑖᒃᑯᐊ ᓴᖅᑭᑕᐅᔪᓐᓇᖁᓗᒋᑦ ᑕᕝᕙᓂ ᑲᑎᒪᕕᖕᒥ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᓐ-ᒃᑯᓐᓄᑦ, ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒃ, ᐊᐱᕆᖕᒪᑦ. ᑖᒃᑯᐊ ᑲᑎᖅᓱᕐᓗᒋᑦ ᖃᐅᔨᒪᔭᕗᑦ 

ᓄᑖᓪᓚᕆᐅᒐᒪ ᓱᓕ ᑐᑭᓯᕙᓪᓕᐊᓪᓗᒍ. ᑭᐅᓂᐊᖅᐸᕋ ᐊᔪᓐᖏᓕᕈᒪ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑏᑦ ᐅᖃᐅᓯᒃᑯᑦ. ᐃᖃᓗᐃᑦ-ᓯᓈ, ᒥᔅ ᐳᕉᔅᑐ. 

 

ᐊᐱᖅᑯᑦ 027 - 6(2): ᐳᕙᓪᓗᓐᓇᖅ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᑉᓗᒥ ᐊᐱᖅᑯᑎᒃᑲ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕᒧᑦ. ᑖᒃᑯᐊ ᒐᕙᒪᒃᑯᑦ 

ᓇᓗᓇᐃᖅᓯᖅᑲᐅᖕᒪᑕ ᐳᕙᒡᓗᖕᓂᖅ ᓴᖅᑭᑎᓪᓗᒍ ᓄᓇᓕᕆᔭᑉᑎᒻᓂ. ᐳᕙᒡᓗᖕᓂᖅ ᑕᒪᓐᓇ ᐊᑯᓂᒻᒪᕆᐊᓗᒃ ᓴᖅᑭᑕᐅᓯᒪᔪᐃᑦ 

ᑖᒃᑯᐊ ᐋᓐᓂᐊᕐᕕᓕᐊᕐᓗᑎᒃ ᖃᐅᔨᓴᖅᑕᐅᓗᑎᒃ. ᑕᐃᒃᑯᐊᓗ ᓄᕙᖕᓂᕋᖅᑕᐅᔪᐃᑦ ᐳᕙᒡᓗᖕᓇᕐᒧᑦ 

ᐋᓐᓂᐊᕐᕕᖕᒨᓐᖓᐅᖃᑦᑕᕐᓂᖓ ᐄᔭᒐᐃᓪᓗ ᑲᒪᒋᑦᓯᐊᕐᓗᒋᑦ, ᐃᓚᖏᑦ ᐃᓅᖃᑎᖏᑦ ᐃᓱᒪᒋᑦᓯᐊᖁᓪᓗᒋᑦ ᒪᒥᓴᖅᑎᓪᓗᓯ 

ᑕᒡᕙᓐᖓᑦ.  

 

ᒥᓂᔅᑕ ᖃᓄᖅ ᐅᓂᒃᑳᕈᓐᓇᖅᐸ ᖃᓄᖅ ᖃᐅᔨᓴᖃᑦᑕᕐᒪᖔᑕ ᐳᕙᒡᓗᒃᑐᐃᑦ ᒪᓕᒃᖢᒋᑦ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᕼᐅᕐᒪᑦ. ᑕᒪᓐᓇ ᐳᕙᒡᔪᖕᓂᖅ ᐊᖏᖃᑎᒋᔭᕋ 

ᑕᒪᓐᓇ ᐃᕼᐅᒫᓗᖕᓇᖅᑐᓂᒃ, ᐃᕼᐅᒫᓗᖕᓇᕐᓂᖅᐹᓂᒃ ᐃᓚᒋᔭᐅ’ᒪᑦ. ᓄᓇᓖᑦ ᐊᒃᑐᖅᑕᐅᕼᐃᒪᔪᑦ ᑕᒪᑐᒧᖓ ᐊᒥᕼᐆᓪᓗᑎᒃ. 

ᒫᓐᓇ ᖃᐅᔨᕼᐊᖅᑕᐅᓂᖃᑦᑕᖅᑐᑦ ᓇᖕᒥᓂᖅ ᐃᓄᒃ, ᐃᓛᒃ ᓄᓇᕗᒻᒥᐅᖅ, ᐳᕙᒡᓗᖕᓂᖃᕐᓂᕋᖅᑕᐅᕼᐃᒪ’ᓂᖅᐸᑦ ᖃᓂᒋᔭᖏᑦ, 

ᐱᖃᑎᒋᓯᒪᔭᖏᑦ, ᐃᓚᒋᔭᖏᓪᓘᓐᓃᑦ ᐳᕙᒡᓗᖕᓂᖃᕐᓂᕋᖅᑕᐅᕼᐃᒪᖅᐸᑕ, ᑖᒃᑯᐊ ᐃᒡᓗᒥᐅᑕᐅᖃᑎᒌᑦ ᐅᕝᕙᓘᓐᓃᑦ 

ᑕᑯᒐᔪᒃᑕᖏᑦ ᖃᐅᔨᕼᐊᖅᑕᐅᓕᕋᔭᕐᒪᑕ. ᐅᕝᕙᓘᓐᓃᑦ ᓇᖕᒥᓂᖅ ᐋ’ᓂᐊᕐᕕᖕᒧᓕᕐᓗᓂ ᓇᓗᓇᐃᖅᑕᐅᓇᔭᕐᓂᖅᐸᑦ 

ᖃᐅᔨᕼᐊᖅᑕᐅᔭᕆᐊᓕᒃ ᐅᓇ ᓄᓇᕗᒻᒥᐅᖅ, ᖃᐅᔨᕼᐊᖅᑕᐅᓕᕋᔭᖅᑐᖅ. ᖃᑉᓗᓈᑎᑐᑦ (ᑐᓴᔨᒃᑯᑦ) ᐃᓄᐃᑦ ᐊᑐᓂ 

ᖃᐅᔨᓴᖅᑕᐅᖃᑦᑕᕐᓗᑎᒃ. (ᑐᓵᔨᒃᑰᖏᑦᑐᖅ) ᑭᖑᓂᕐᓂᒃ ᐅᑭᐅᓂᒃ ᖄᖏᖅᑐᓂᒃ ᓄᓇᓕᓗᒃᑖᒧᑦ ᑐᕌᖓᔪᓂᒃ 

ᖃᐅᔨᕼᐊᕐᓂᖃᖅᑕᓚᐅᖅᑐᒎᒐᓗᐊᖅ. (ᑐᓵᔨᑎᒎᓕᖅᑐᖅ) ᓄᓇᓕᒻᒥᐅᑕᓕᒫᑦ ᖃᐅᔨᓴᖅᑕᐅᖃᑦᑕᓚᐅᖅᑐᑎᒃ 

(ᑐᓵᔨᑎᒎᕈᓐᓃᖅᑐᖅ)-ᖑᓂᕋᖅᑕᐅᓚᐅᖅᑐᑎᒃ ᑕᒪᒃᑯᐊ. ᒫᓐᓇ, ᒫᓐᓇᐅᓕᖅᑐᖅ ᓴᐃᑦᑐᓂᒃ ᐃᕼᐅᒪᑖᖅᕼᐃᒪᓐᖏᑦᑐᒍᑦ 

ᓄᓇᓕᓗᒃᑖᓄᑦ ᖃᐅᔨᓴᕐᓂᖅᑕᖃᒃᑲᓐᓂᕋᔭᕐᒪᖔᑦ ᕼᐃᕗᓂᒃᕼᐊᑉᑎᒻᓂ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅ ᐃᓚᒋᐊᕈᖅ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᓄᕙᖕᓇᕐᔪᐊᖅ ᑕᒪᓐᓇ ᓴᖅᑭᑎᑦᑎᓯᒪᖕᒪᑦ ᓄᓇᓕᖕᓂ ᓄᕙᖕᓂᖅ ᐋᓐᓂᐊᕐᓂᖅ 

ᐱᔾᔪᑎᒋᓗᒍ. ᖁᔭᓐᓇᒦᕈᒪᕙᒃᑲ ᑕᒪᒃᑯᐊ ᐋᓐᓂᐊᕐᕖᑦ, ᓇᔭᓐᖑᐊᑦ, ᐃᖢᐊᖅᓴᐃᔩᑦ, ᑖᒃᑯᐊ ᓄᕙᖕᓇᕐᔪᐊᕐᒥᒃ ᐱᓕᕆᓚᐅᖅᑐᐃᑦ 

ᑕᒪᓐᓇ ᐱᓪᓗᒍ. ᒥᓂᔅᑕ ᖃᓄᖅ ᐊᓯᔾᔩᓯᒪᖕᒪᑦ ᑕᒪᒃᑯᐊ ᐳᕙᒡᓗᖕᓇᐃᑦ ᓴᖅᑭᖃᑦᑕᖅᑐᐃᑦ ᓄᓇᕗᒻᒥ ᓄᕙᖕᓇᕐᔪᐊᕐᒥᒃ ᒪᓕᒃᖢᒍ? 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᑦᓯᐊᕙᓪᓗᐊᕕᒃ. ᓄᕙᖕᓇᕐᔪᐊᖅ ᐱᔾᔪᑎᒋᓗᒍ ᑭᓯᐊᓂ 

ᖃᐅᔨᒪᔪᓯ, ᐅᖃᖅᑏ, ᐃᓚᒋᔭᖃᕐᒪᑦ ᐊᒥᓱᓂᒃ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑭᖑᕙᓚᐅᕐᒪᑕ ᓄᕙᖕᓇᕐᔪᐊᖅ ᐱᔾᔪᑎᒋᓗᒍ 

ᐃᒃᐱᒋᓪᓚᕆᓚᐅᖅᑕᕗᑦ. ᐳᕙᒡᓗᖕᓂᖅ ᐱᔾᔪᑎᒋᓗᒍ ᒫᓐᓇ ᐊᐅᓪᓛᓕᖅᐸᓪᓕᐊᒃᑲᓐᓂᕋᓱᓕᕋᓗᐊᖅᑐᒍᑦ. ᒫᓐᓇ ᑖᒃᑯᐊ 

ᐱᑕᖃᓗᐊᓐᖏᑦᑐᖅ ᖃᐅᔨᓴᕈᑏᑦ ᐊᑐᕈᓐᓇᖅᑕᕗᑦ ᓄᕙᖕᓇᕐᔪᐊᕐᒧᑦ ᐱᔾᔪᑎᖃᖅᑐᐃᑦ ᐳᕙᒡᓗᖕᓂᕐᒧᑦ. ᑖᒃᑯᐊ ᐊᔾᔨᒌᓐᖏᒻᒪᑕ 

ᐋᓐᓂᐊᕐᓇᐅᔪᐃᑦ ᐊᔾᔨᒌᓐᖏᑦᑐᒥᒃ ᓯᐊᒻᒪᖃᑦᑕᕐᒪᑕ ᐊᒻᒪ, ᐄᔭᒐᑎᒍᑦ ᑲᒪᒋᔭᐅᓂᖏᑦ ᐊᔾᔨᒌᓐᖏᖦᖢᑎᒃ.  

 

ᕿᒥᕐᕈᓚᐅᖅᑐᒍᑦ ᑖᒃᑯᐊ ᐃᒻᒥᓂᒃ ᖃᐅᔨᓴᕐᓂᖅ ᐳᕙᒡᓗᖕᓇᒥᒃ. ᑖᒃᑯᐊ ᐃᑲᔪᖅᑕᐅᔪᒪᔪᐃᑦ ᐄᔭᒐᑎᒍᑦ ᑕᒪᓐᓇ ᖃᐅᔨᓴᖅᑕᐅᔪᖅ 

ᑖᒃᑯᐊ ᐄᔭᒐᑎᒍᑦ ᑲᒪᒋᔭᐅᓂᖓᓄᑦ ᓄᓇᓕᖕᓂ ᓈᒻᒪᒃᑲᓗᐊᖅᐹ? ᐊᒻᒪ ᐊᑐᐃᓐᓇᕈᖁᓪᓗᒍ ᑕᒪᓐᓇ ᐳᕙᒡᓗᖕᓂᖅ ᑐᓴᕈᒪᓪᓗᑎᒃ 

ᐋᓐᓂᐊᖅᑐᓂᒃ ᐃᓄᖕᓂᒃ. ᐱᐅᓯᕚᓪᓕᕐᓂᕐᒥᒃ ᐱᓕᕆᐊᖃᕋᓗᐊᖅᑐᒍᑦ ᐅᖃᖅᑎᑦᓯᔩ, ᑕᒪᓐᓇ ᓄᓇᕗᑦ ᑐᓐᖓᕕᒃ ᐱᓕᕆᖃᑎᒋᔭᕗᑦ 

ᑖᒃᑯᓇᓂ, ᑖᒃᑯᓂᖓ ᐊᒻᒪ ᐊᕕᒃᑐᖅᓯᒪᔪᐃᑦ ᖃᓄᐃᓕᐅᕐᓂᐊᕐᒪᖔᑉᑖ ᓯᕗᓕᐅᖅᑎᐅᑉ ᑲᑎᒪᔨᖏᓐᓄᑦ ᐊᖏᖅᑕᐅᔭᕆᐊᖃᖅᑐᐃᑦ 

ᓄᓇᓕᖕᓂ ᐳᕙᒡᓗᖕᓂᖅ ᐱᔾᔪᑎᒋᓗᒍ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐊᒻᒪ ᑭᖑᓪᓕᖅᐹᖅ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ ᐊᒻᒪ ᖁᔭᓐᓇᒦᒃ, ᒥᓂᔅᑕ. ᑖᓐᓇ ᓂᕆᐅᒋᑦᓯᐊᖅᐸᕋ ᑐᓴᒃᑲᓐᓂᕈᒪᓪᓗᒍ ᐳᕙᒡᓗᖕᓇᖅ 

ᐱᔾᔪᑎᒋᓪᓗᒍ. ᐅᑎᕋᔭᕈᑉᑕ ᐳᕙᒡᓗᖕᓂᕐᒧᑦ ᐅᖃᖅᑎᑦᓯᔩ, ᑖᒃᑯᐊ ᒐᕙᒪᐅᓚᐅᖅᑐᐃᑦ ᓯᕗᓂᑉᑎᒻᓂ ᐳᕙᒡᓗᖕᓂᕐᒧᑦ ᓄᓇᕗᒻᒥ 

ᓄᓇᓕᖕᓅᓐᖓᐅᖃᑦᑕᓚᐅᕐᒪᑕ. ᑖᒃᑯᐊ ᒥᓂᔅᑕᐅᑉ ᓄᓇᖁᑎᐊᓃᓚᐅᖅᑐᐃᑦ. ᑖᒃᑯᐊ ᒥᓂᔅᑕ ᐳᕙᒡᓗᖕᓂᖅ ᐱᔾᔪᑎᒋᓗᒍ 

ᐊᓯᖏᓐᓂᒃ ᓄᓇᓕᖕᓂ ᓄᓇᕗᑉ ᐃᓗᐊᓂ ᑕᒡᕙᓂ ᓂᕈᐊᖅᑕᐅᓯᒪᑎᓪᓗᑕ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᖁᔭᓐᓇᒦᒡᓗ ᐊᐱᖅᑯᑎᖕᓄᑦ. ᓄᓇᓖᑦ ᑕᐅᑐᒡᓗᒋᑦ ᑕᐃᒪᓐᓇ 

ᐊᖏᕐᓂᖅ ᒫᓐᓇ ᐊᔪᖅᑐᖓ. ᕿᒥᕐᕈᔭᕗᑦ ᑮᓇᐅᔭᖅ ᐱᕚᓪᓕᕈᑎᐊᓗ ᓯᕗᓂᐊᒍᑦ ᐊᑭᖃᓪᓗᐊᕐᒪᑦ ᐱᖁᑏᑦ ᓱᓇᑐᐃᓐᓇᐃᑦ 

ᓄᓇᓕᖕᓂᑦ ᐱᓕᕆᓂᐊᕌᖓᑦᑕ ᑕᐃᒪᓐᓇ. ᑖᒃᑯᐊ ᑐᑭᓯᐅᒪᔭᒃᑯᑦ ᑕᒪᓐᓇ ᐃᒻᒪᖄ ᓄᓇᓕᖕᓂ ᒥᑭᓐᓂᖅᓴᐅᔪᓂᒃ ᑎᑭᕋᕐᔪᐊᖅ ᓲᕐᓗ 

ᐊᖏᓂᖅᓴᐃᑦ ᐳᕙᒡᓗᒃᑐᐃᑦ ᐱᔾᔪᑎᒋᓗᒍ ᑖᓐᓇ ᐊᖏᓂᖅᓴᐃᑦ ᓄᓇᓕᖕᓂ ᐊᔪᕐᓇᕐᓂᖅᓴᐅᓕᖃᑦᑕᕐᒪᑕ ᐱᔭᕆᐊᑦᑐᖅᖢᑎᒃ 

ᑲᒪᒋᔭᐅᓂᖏᑦ. ᑕᒡᕙ ᐃᓱᒪᒋᔭᕆᐊᖃᖅᑕᕗᑦ ᑕᐃᒪᐃᓕᐅᕆᔪᒪᒍᑉᑕ.  

ᑮᓇᐅᔭᖅᑑᑎᓂᒃ ᕿᒥᕐᕈᔪᒍᑦ ᑖᒃᓱᒧᖓ ᐊᒻᒪ ᖃᓄᖅ ᑕᐃᑲᓐᖓᑦ ᐱᓇᔭᖅᐱᑖ ᑐᑭᓯᓇᓱᒃᑐᒍᑦ ᓄᓇᓖᑦ ᑕᐃᒪᓐᓇ 

ᐱᒃᑲᓐᓂᕆᐊᖃᕐᒪᖔᑕ. ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑏᑦ ᐅᖃᐅᓯᒃᑯᑦ. ᐃᖃᓗᐃᑦ-ᑕᓯᓗᒃ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 028 - 6(2): ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᖅ/ᐊᑭᑐᔫᑎᓄᑦ ᐱᓕᕆᐊᑦ (Hᐃᒃᔅ) 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐊᐱᖅᑯᑎᒐ ᐅᑉᓗᒥ ᑮᓇᐅᔭᓕᕆᓂᕐᒧ ᒥᓂᔅᑕ. ᑮᓇᐅᔭᖅᑑᑏᑦ ᐅᓂᒃᑳᖅᑲᐅᔭᖏᑦ, 

ᒪᒃᐱᖅᑐᒐᖅ 3, ᑮᓇᐅᔭᐃᑦ ᐊᑐᖅᑕᐅᔪᐃᑦ ᐊᕐᕌᒍᒥ ᓯᕗᒧᐊᒃᑎᑕᐅᔪᐃᑦ ᑕᓕᖅᐱᐊᓂ. ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᓐᖏᑦᑐᐃᑦ 

2022 $139-ᒥᓕᐊᓐ ᑮᓇᐅᔭᑦ ᐊᕐᕌᒍᒥ.  

 

ᑖᓐᓇ ᖃᐅᔨᔪᒻᒪᐅᓪᓗᖓ ᔪᐊᔾᔨᐅᓪᓗᖓ ᖃᐅᔨᔪᒪᔪᖓ ᑖᒃᑯᐊ ᐊᑭᑐᔪᐃᑦ ᐊᖏᔪᐃᑦ ᖃᓄᖅ ᑖᓐᓇ ᑮᓇᐅᔭᑦ ᓇᓴᐅᑎᖓ 

ᑎᑭᑕᐅᕙᑦ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ: ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑖᒃᑯᐊ ᓇᓴᐅᑎᑦ ᕿᒥᕐᕈᑉᓗᑎᒍ ᐊᕐᕌᓂᒥ ᑖᒃᑯᐊ 

ᑲᔪᓯᑎᑕᐅᒃᑲᓐᓂᕆᐊᖃᓚᐅᖅᑐᑦ ᐊᕐᕌᒍᒧᑦ ᑭᖑᓪᓕᕐᒧᐊᖅᑕᐅᔭᕆᐊᖃᕐᒪᑕ ᑕᒡᕙᓂ ᐅᑭᐅᒥ ᐊᑐᕐᓂᐊᖅᑕᑉᑎᒻᓂ $152-ᒥᓕᐊᓐ 

ᑮᓇᐅᔭᑦ ᖃᓂᒋᔭᖓᓃᑦᑐᒥᓇᖅᑐᖅ. ᑕᒪᓐᓇ ᓱᓕ ᐃᒃᐱᒋᒐᑉᑎᒍ ᓄᕙᒡᔪᐊᕐᓇᒧᑦ ᓄᖅᑲᖓᔾᔪᑕᐅᖃᑦᑕᓚᐅᖅᑐᑦ ᑕᒪᒃᑯᓄᖓ 

ᐱᓕᕆᐊᒃᓴᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᑭᐅᔪᓐᓇᕐᒪᑦ. ᐅᓇ ᐊᐱᖅᑯᑎᒋᔪᒪᖕᒥᔭᕋ ᑕᒪᒃᑯᐊ 

ᐱᓕᕆᐊᖑᓂᐊᖅᑐᑦ ᑲᓇᑕᐅᑉ ᒐᕙᒪᒃᑯᖏᓐᓂ ᑕᖅᑳᖓᓪᓘᓐᓃᑦ ᒐᕙᒪᐅᖏᑦᑐᓂᒃ ᑮᓇᐅᔭᓕᖅᑕᐅᓯᒪᖕᒪᑕ. ᑕᐃᒃᑯᐊᓕᖃᐃ 

ᐊᒃᑐᖅᑕᐅᓯᒪᒋᕙᑦ ᓴᓇᔭᐅᓂᐊᖅᑐᑦ ᐃᒡᓗᕐᔪᐊᑦ ᐱᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᑯᓱᒐᖅ. 



ᕿᑎᖅᑰ, ᒪᐃ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᐅᔨᒪᔭᒃᑯᑦ ᐋᒃᑲ. ᐅᓪᓗᓂᒃ ᐊᒡᒋᖅᑐᓂᒃ ᐃᖅᑲᓇᐃᔭᖅᑎᒃᑲ 

ᑕᒫᓃᖃᑎᒋᓂᐊᖅᑕᒃᑲ ᑕᒪᒃᑯᐊ ᑮᓇᐅᔭᑦ ᐊᑐᓚᐅᓐᖏᑦᑐᑦ ᓄᑕᐅᓐᖏᑦᑐᒥᒃ ᓄᑖᒧᑦ ᓄᒃᑎᖅᑕᐅᕙᓪᓕᐊᓂᖏᑦ 

ᐅᖃᐅᓯᕆᓂᐊᖅᑕᕗᑦ. ᑭᓯᐊᓂ ᑕᐃᒃᑯᐊ ᐊᓯᑦᑎᓐᓄᑦ ᑮᓇᐅᔭᓕᖅᑕᐅᓯᒪᔪᑦ ᐊᒃᑐᖅᑕᐅᔾᔮᓐᖏᑦᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᐅᖃᖅᑏ, ᐊᑕᐅᓯᐅᓐᖏᑦᑐᓂᒃ ᐃᑉᐸᒃᓴᖅ ᐊᐱᖅᑐᖅᑐᖃᖃᑦᑕᓚᐅᕐᒪᑦ ᒥᓂᔅᑕᓄᑦ ᐊᔾᔨᒌᓐᖏᑦᑐᓄᑦ 

ᐱᖁᑎᕐᔪᐊᑦ ᑕᒪᒃᑯᐊ ᓴᓇᔭᐅᔪᒫᕐᓂᐊᖅᑐᑦ ᐱᓪᓗᒋᑦ. ᒪᕐᕉᒃ ᑕᓗᕐᔪᐊᕐᒥ ᑲᑎᓐᖓᔫᒃ ᐃᒡᓗᑦ ᐊᒻᒪᓗ ᐅᖅᓱᖅᑑᕐᒥ 

ᐃᒡᓗᓕᐊᕆᔭᐅᓂᐊᓚᐅᖅᑑᒐᓗᐊᑦ ᑲᔪᓯᔾᔮᓐᖏᑦᑐᑦ. ᖁᕐᓗᖅᑑᕐᒥᓗ ᓴᓇᔭᐅᓂᐊᓚᐅᖅᑐᑦ ᓄᖅᑲᖅᑎᑕᐅᓪᓗᑎᒃ, ᓴᓂᑭᓗᐊᕐᒥᓗ 

ᐊᒻᒪᓗ ᑕᐃᓐᓇ ᒥᕐᖑᐃᖅᓯᕕᒃᓴᖅ ᑲᖏᖅᖢᒑᐱᖕᒥ.  

 

ᐅᖃᖅᑏ, ᑕᐃᒪᐃᒃᑑᖕᒪᑦ ᐊᒃᓱᐊᓗᒃ ᐱᔭᕐᓂᔾᔮᓐᖏᑦᑐᖅ ᑕᒪᒃᑯᐊ ᐊᑭᑐᔪᖅᑐᕈᑎᒃᓴᓂᒃ ᑮᓇᐅᔭᓕᖅᑕᐅᓯᒪᔪᑦ ᐊᑐᕈᒫᕐᓂᐊᖅᑐᓄᑦ 

ᐊᖅᑭᒃᑕᐅᓯᒪᑎᓪᓗᒍ. ᐊᖏᖅᑕᐅᓚᐅᖅᖢᑎᒡᓗ ᐊᕐᕌᓂ. ᐅᓄᓐᖏᓐᓂᖅᓴᓂᒃ ᐱᓕᕆᐊᖑᓂᐊᖅᑐᓂᒃ ᐱᑕᖃᕐᓂᐊᖅᑐᒃᓴᐅᔪᖅ. 

 

ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᓇᓕᐊᒃ ᐱᓕᕆᐊᖑᔪᒫᕐᓂᐊᖅᑐᑦ ᑲᔪᓯᓂᐊᕐᒪᖔᑦ ᑕᒪᑐᒪᓂ ᐊᕐᕌᒍᒥ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᔨᒃᑯᑦ ᒥᓂᔅᑕᖓ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ ᑳᓐᑐᕌᒃᑦ-ᓴᐃᑦ ᑲᔪᓯᑎᑕᐅᓚᐅᓐᖏᓐᓂᖏᑦ ᐱᓪᓗᒋᑦ, 

ᐊᒻᒪᓗ ᐱᖁᑎᕐᔪᐊᓂᒃ ᓴᓇᔪᖃᔾᔮᓐᖏᒻᒪᑦ ᓄᓇᓕᖕᓂ. ᐃᑉᐸᒃᓴᖅ ᐅᖃᓚᐅᕋᒪ ᐊᒃᓱᕉᑎᒋᔭᕗᑦ ᒫᓐᓇ ᓇᓕᐊᒃ 

ᓯᕗᒧᐊᒃᑎᑕᐅᔪᓐᓇᕐᓂᐊᕐᒪᖔᑦ, ᓲᕐᓗ ᑕᐃᒃᑯᐊ ᓄᖅᑲᖅᑎᑕᐅᓚᐅᖅᑐᑦ ᐊᑭᑐᓗᐊᕐᓂᖏᑦ ᐱᓪᓗᒋᑦ. ᐃᓚᖏᓂᒃᑯᐊ ᐃᓛᒃ, 

ᓯᕗᒧᐊᖕᓂᐊᖅᑑᖓᓗᐊᑦ ᐃᓘᓐᓇᖏᑦ ᒫᓐᓇᐅᓐᖏᑦᑐᖅ. ᒫᓐᓇ ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᑦ ᐃᖅᑲᓇᐃᔭᖃᑎᒋᔭᕗᑦ ᓇᓕᐊᒃ 

ᐱᓕᕆᐊᕆᔭᐅᔪᒪᔪᑦ ᑲᔪᓯᑎᑕᐅᔪᓐᓇᕐᓂᐊᕐᒪᖔᖏᑦ.  

 

ᐅᖃᖅᑏ, ᐊᒻᒪᓗ ᐸᐃᑉᐹᓂᒃ ᓴᖅᑭᑦᑎᔪᓐᓇᕈᒪ ᐊᑐᐃᓐᓇᕈᖅᑎᓐᓂᐊᖅᑕᒃᑲ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒥᑦᑐᕐᒧᑦ ᒪᓕᒐᓕᐅᖅᑎ, ᒥᔅᑕ ᖃᐃᕐᓂᖅ. 

 

ᐊᐱᖅᑯᑦ 029 - 6(2): ᐃᓄᒃᑎᑐᑦ ᐅᖃᐅᓰᑦ ᐊᑐᖅᑕᐅᓂᖏᑦ (ᖃᐃᕐᓂᖅ) 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐᓕ ᑐᕌᖅᑎᓐᓂᐊᖅᑲᐅᒐᒃᑯ ᑖᔅᓱᒧᐊ ᒥᓂᔅᑕᐅᔪᒧᑦ ᐅᖃᐅᓯᓕᕆᓂᕐᒧᑦ. 

 

ᐅᓇ ᓯᕗᓪᓕᖅᐹᒥᒃ ᐅᖃᖅᑎᑦᑎᔩ, ᐊᐱᖅᑯᑎᒋᔪᒪᔭᕋ ᑖᓐᓇ ᐅᖃᐅᓯᕗᑦ 2.0, ᑖᒃᑯᐊ ᑕᕝᕙᓂ ᐊᕐᕌᒍᒥ ᐋᖅᑭᑦᑕᐅᓚᐅᖅᓯᒪᔪᖅ 

2018, ᐃᓱᓕᑦᑐᒃᓴᒫᖑᓪᓗᓂ 2023. ᑖᓐᓇ ᐊᒥᓱᓂᒃ ᐃᓗᓕᖃᐅᕌᕐᔪᖕᒪᑦ, ᐊᑕᐅᓯᕐᒥᒃ ᑕᕝᕙᓂ ᓂᕈᐊᕐᓂᐊᖅᐳᖓ.  

 

ᑖᓐᓇ ᐅᖃᐅᓯᕐᒥᒃ ᐅᖃᐅᓯᖅᐳᑦ ᐊᑐᖅᑕᐅᓂᕐᒥᒃ ᐃᖅᑲᓇᐃᔭᕐᕕᖕᓂ ᓴᓇᒡᕕᖕᓂ. ᒫᓐᓇ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ 

ᑐᑭᓯᕝᕕᒋᔪᒪᖦᖤᖅᐸᒃᑲ ᑖᓐᓇ ᐅᖃᐅᓯᖅ ᐱᔾᔪᑎᒋᓪᓗᒍ, ᖃᓄᕐᓕ ᐸᕐᓇᐃᓯᒪᓕᖅᐱᓯ ᑖᓐᓇ ᐅᖃᐅᓯᖅ 2.0 ᒫᓐᓇᒧᑦ 

ᐊᕐᕌᒎᓂᐊᖅᑐᒥᒃ ᐃᓱᓕᕝᕕᖃᕐᓂᐊᓕᖅᑎᓪᓗᒍ? ᖃᓄᑎᒋ ᐃᓕᖅᑯᓯᓕᕆᔨᒃᑯᑦ ᐸᕐᓇᒃᓯᒪᕙᑦ ᑖᔅᓱᒧᖓ ᐅᖃᐅᓯᕆᔭᑦᑎᓐᓄᑦ, 

ᐃᓕᖅᑯᓯᑦᑎᓐᓄᑦ, ᐅᖃᐅᓯᑦᑎᓐᓄᑦ ᑕᕝᕙᓂ ᐃᓗᓕᐊᓂ? ᖃᓄᖅ ᐸᕐᓇᒃᓯᒪᕙᑦ? ᐅᖃᖅᑎᑦᑎᔩ, ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅ ᖁᐊᓴ. 



ᕿᑎᖅᑰ, ᒪᐃ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᐊᐱᕆᒐᕕᑦ ᑖᔅᓱᒥᖓ. ᑖᓐᓇ ᐅᖃᐅᓯᖅ 2, 2018-23-ᒧᑦ 

ᐃᓱᓕᒡᕕᒃᓴᖃᖅᖢᓂ. ᒫᓐᓇ ᓱᓕ ᑕᒪᒃᑯᐊ ᐱᓕᕆᐊᒃᓴᐅᔪᐃᑦ ᐱᓕᕆᔭᐅᕙᓪᓕᐊᔪᑦ ᓲᕐᓗ ᑖᓐᓇ ᐆᒃᑑᑎᒋᓵᖅᑕᖓᑦ ᑕᒪᒃᑯᓇᓂ 

ᕼᐊᒻᓚᒃᑯᓐᓂᑦ ᐊᑐᖅᑕᐅᔭᕆᐊᓖᑦ ᐃᓄᒃᑎᑐᑦ ᐅᖃᐅᓰᑦ ᐱᑕᖃᕆᐊᖅᐳᑦ ᑎᑎᕋᖅᓯᒪᓗᑎᒃ ᖃᓪᓗᓈᑎᑑᖓᔪᓂᒃ 

ᐱᑕᖃᑐᐅᑐᐊᖅᐸᑦ.  

 

ᑕᒪᒃᑯᓇᓂᓗ ᓇᖕᒥᓂᕆᔭᐅᔪᓂᒃ ᐊᒻᒪ ᑎᑎᖅᑲᐃᑦ ᐱᑕᖃᕆᐊᖃᕐᒥᕗᑦ ᐅᕝᕙᓘᓐᓂᑦ ᐃᓄᒃᑐᑦ ᐅᖃᕈᓐᓇᖅᑐᒥᒃ ᐱᑕᖃᕆᐊᖃᖅᐳᑦ 

ᐃᑲᔪᕈᓐᓇᕋᔭᖅᑐᒥᒃ ᖃᓪᓗᓈᑐᑦ ᐅᕝᕙᓘᓐᓂᑦ ᐊᓯᖏᓐᓂᑦ ᐅᖃᐅᓯᕐᓂᒃ ᐅᖃᕈᓐᓇᓐᖏᑦᑐᓂ. 

 

ᑖᒃᑯᓇᓂᑦᑕᐅᖅ ᒐᕙᒪᒃᑯᓐᓃᓪᓘᓐᓃᑦ ᐅᕝᕙᓘᓐᓃᑦ ᐃᓄᖕᓄᑦ ᐱᖁᑎᒋᔭᐅᔪᓂᒃ, ᐃᓄᒃᑐᑦ ᐅᖃᕈᓐᓇᖅᑐᓂᒃ ᐱᑕᖃᕆᐊᕐᓂᖓᓂᒃ 

ᑎᑎᕋᖅᓯᒪᔪᖃᕐᒥᔪᖅ ᑕᒪᒃᑯᐊ ᑎᓕᐅᕈᑕᐅᕗᑦ. ᖃᐅᔨᓴᖅᑕᐅᓛᖅᑐᑦ ᖃᓄᑎᒋ ᑕᒪᒃᑯᐊ ᐊᑐᖅᑕᐅᕙᓪᓕᐊᑎᒋᖕᒪᖔᖏᓐᓂᒃ, 

ᑕᒪᓐᓇ ᐊᕐᕌᒍᑦ ᑕᓪᓕᒪᑦ ᐃᓱᓕᓯᒪᓕᖅᐸᑕ ᓴᖅᑭᖅᑐᖃᓛᖅᑐᖅ ᓇᓗᓇᐃᓐᖏᑦᑐᖅ ᐊᑐᓕᕆᐊᒃᑲᓐᓂᕆᐊᖃᖅᑐᓂᓪᓘᓐᓂᑦ 

ᐅᕝᕙᓘᓐᓃᑦ ᓴᓐᖏᒃᑎᒋᐊᓕᓂᒃ 2023-ᖑᓕᖅᐸ 2024-ᒥᓪᓗ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᕐᒥ ᐃᓚᒋᐊᕈ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. ᐃᓛᒃ, ᑕᒪᓐᓇ ᐅᖃᐅᓯᕗᐃᓛᒃ ᐊᕐᕌᒍᓂᑦ 23 ᓄᓇᕘᖃᓕᖅᑐᒍᑦ. ᐊᒻᒪᓗ ᑕᕝᕙᓂ 

ᐅᖃᐅᓯᓕᕆᓂᕐᒧᑦ ᐱᖁᔭᕐᔪᐊᕐᖓᓂ ᑕᕝᕙᓂᒎᖅ ᒪᒃᐱᖅᑐᒐᒥ 13(3)-ᒥᒃ, ᐃᓄᐃᑦ ᐅᖃᐅᓯᖓᑦ ᓴᐳᒻᒥᔭᐅᔾᔪᑎᒧᑦ ᒪᓕᒐᖅ, 

ᐋᖅᑭᒃᑕᐅᓚᐅᖅᓯᒪᔪᖅ ᑕᕝᕙᓂ ᒪᓕᒐᓕᐅᕐᕕᖕᒥ. 

 

ᑖᓐᓇ ᑕᕝᕙ ᒪᓕᒐᖅ ᑖᓐᓇ ᐊᑐᖅᖢᒍ, ᐃᒪᓐᓇᓕ ᑕᐃᒪ ᐊᐱᕆᔪᒪᓕᕆᕙᒋᑦ ᒥᓂᔅᑕ, ᑕᒪᓐᓇ ᑕᐃᒪ ᒪᑯᐊ ᐆᒃᑑᑎᒋᓚᐅᕐᓚᒃᑲ 

ᐃᓕᓐᓂᐊᕐᕕᖕᓂ ᐊᖓᔪᖅᑳᖑᔪᐃᑦ, ᐃᓕᓴᐃᔨᓄᑦ ᐊᖓᔪᖅᑳᖑᔪᐃᑦ. ᑕᐃᒪ ᓇᓗᓇᐃᖅᓯᕋᑖᕋᕕᑦ ᕼᐊᒻᓚᒃᑯᓐᓄᒡᒎᖅ 

ᖃᓪᓗᓈᑑᖓᔪᖅ ᐃᓄᒃᑑᑎᑕᐅᔭᕆᐊᓕᒃ ᑕᕝᕙᓂ ᐅᖃᐅᓯᐅᑉ ᒪᓕᒐᖓᓂᒃ ᐊᑐᖅᖢᒍ. 

 

ᖃᓄᕐᓕ ᑕᐃᒪ ᓈᓴᐅᑎᖃᖅᐱᓯᖃᐃ ᑕᒪᒃᑯᐊ ᐃᓕᓐᓂᐊᖃᑦᑕᕈᒪᔪᐃᑦ ᐅᖃᐅᓯᑦᑎᓐᓂ ᒐᕙᒪᒃᑯᓐᓂ ᐃᖅᑲᓇᐃᔭᖅᑎᐅᔪᐃᑦ, 

ᓈᐃᓴᐅᑎᖁᑎᖃᖅᐱᓯ ᖃᔅᓯᑦ ᐃᓕᓐᓂᐊᖅᓯᒪᓕᕐᒪᖔᑕ ᑕᒪᓐᓇ ᐅᖃᐅᓯᓕᕆᓂᖅ ᐱᔾᔪᑎᒋᓪᓗᒍ? ᓇᐃᓴᐅᑎᖃᖅᐸ ᐃᓕᖅᑯᓯᓕᔨᒃᑯᑦ, 

ᖃᔅᓯᓂᒃ ᖃᔅᓯᑦ ᐃᓕᓐᓂᐊᖅᓯᒪᓕᖅᐸᑦ, ᖃᔅᓯ ᐱᐊᓂᖅᓯᒪᕙᑦ, ᖃᔅᓯᑦ ᐃᓱᓕᑦᑎᓯᒪᖏᓚᑦ? ᑖᔅᓱᒥᖓ ᑐᑭᓯᖅᑳᓚᐅᕐᓗᖓ ᐊᓯᐊᒍᑦ 

ᐊᐱᖅᑯᑎᖃᑦᑎᐊᕐᓂᐊᕋᒪ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑖᓐᓇ ᐊᐱᖅᑯᑎᒋᖕᒪᒍ. ᑖᒃᑯᐊ ᑖᓐᓇ 

ᐃᓕᓐᓂᐊᕐᓂᐅᖃᑦᑕᖅᑐᖅ ᐊᑐᖅᑕᐅᓚᐅᖅᑐᖅ ᐃᓄᒃᑐᓪᓘᓐᓃᑦ ᐅᖃᕆᐅᕈᒪᒃᐸᑦ, ᐅᐃᕖᑎᑐᓪᓘᓐᓃᑦ ᐅᖃᕆᐅᕈᒪᒃᐸᑦ ᑕᒪᒃᑯᐊ 

ᐃᓕᓐᓂᐊᖅᑎᑦᑎᔾᔪᑕᐅᖃᑦᑕᓚᐅᕐᒥᖕᒪᑕ. ᐃᓕᓐᓂᐊᖅᓯᒪᔪᐃᑦ ᐊᔪᕈᓐᓃᕆᐊᒃᑲᓐᓂᐊᕐᔪᒍᒪᓪᓗᑎᒡᓘᓐᓂᑦ ᐃᓄᒃᑐᑦ 

ᐅᖃᐅᓯᕐᒥᖕᓂᒃ ᐱᒋᐊᖅᑎᑦᑎᒃᑲᓐᓂᕈᒪᔪᑦ 2020-21-ᖑᑎᓪᓗᒍ, 14-ᖑᓚᐅᖅᑐᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᖃᐃᕐᓂᖅ. 

 

ᖃᐃᕐᓂᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ ᒥᓂᔅᑕ ᓇᐃᓴᐅᑎᓂᒃ ᓴᖅᑭᒃᑎᖕᒪᑦ. ᐊᑏᓗ ᑖᒃᑯᐊ ᐃᓕᖅᑯᓯᓕᕆᔨᒃᑯᑦ ᑖᔅᓱᒧᖓ 

ᓈᐃᓴᐅᑎᒥᒃ ᖁᕝᕙᖅᑎᑦᑎᒋᐊᕐᓕᑦ.  

 

ᐅᓇ ᐃᒪᓐᓇᐃᓕᖑᐊᕐᓗᖓᖃᐃ, ᐅᓇ ᓯᕗᓂᑦᑎᐊᓐᓃᑦᑐᖅ ᖃᒧᑎᐅᖕᒪᑦ, ᖃᒧᑎᖅ-ᖑᖏᑦᑐᖅ. ᐊᓂᒑᖓᑦᑕ ᑕᕝᕙᖓᑦ 

ᑐᔪᕐᒥᕕᓕᐊᓕᕌᖓᑦᑕ ᑕᑯᖃᑦᑕᖅᑐᒍᑦ, ᖃᒧᑎᖅ. ᐅᕙᖓ ᑭᓯᐊᓂ ᐅᖃᐅᓯᐊᒍᑦ ᖃᒧᑎ.  

 

ᑕᐃᒪᐃᓐᓇᐃᑎᓪᓗᖓᓕ ᑕᐃᒪ ᒥᓂᔅᑕ ᑕᐃᒪ ᐆᒧᖓ ᓵᒋᐊᕈᒪᓕᕆᕗᖓ, ᑕᐃᒪ ᓱᓕ ᑖᓐᓇ ᐃᕕᖅᑎᑉᐸᓪᓕᐊᔪᑦ. ᓱᓕ ᑖᓐᓇᒎᖅ 

ᓴᖅᑭᑕᐅᓚᐅᕐᒪᑦ ᑕᐃᑲᓂ ᐃᓚᐅᓯᒪᖕᒪᑦ ᑕᕝᕙᓂ ᐅᖃᐅᓯᕗᑦ-ᒥ. ᑖᓐᓇ 2023-ᒥ ᐊᒻᒪ ᐃᓱᓕᒃᑐᒃᓴᒫᖑᒋᓪᓗᓂ. ᐊᒻᒪ ᑕᐃᒪ 

ᒥᓂᔅᑕ ᐃᖅᑲᐅᒪᔪᒃᓴᐅᒋᕗᖅ ᐊᑯᓂᒍᓕᕌᖓᒥᒎᖅ ᐃᒻᒥᓂᒃ ᐱᓕᕆᒋᐊᔭᓐᓇᒥ.  

 

ᑕᐃᒪᓐᓇᐃᓚᐅᖅᓯᒪᓪᓗᑎᑦ ᑕᒪᓐᓇ ᐅᖃᐅᓯᓕᕆᓂᖅᐳᑦ ᓴᓐᖏᒃᑎᒋᐊᕈᓐᓇᖅᐱᐅᒃ ᑕᐃᒪᓐᓇ ᐅᖃᓚᐅᖅᓯᒪᑎᓪᓗᑎᑦ 

ᓂᕈᐊᒐᒃᓴᐅᓕᖅᑎᓪᓗᑎᑦ ᒥᓂᔅᑕᒧᑦ. ᑕᒪᓐᓇ ᐃᕕᒃᑎᖅᐸᓪᓕᐊᒃᑲᓐᓂᕈᓐᓇᖅᐱᐅᒃ ᐱᓐᖑᖅᑎᐸᓪᓕᐊᒃᑲᓐᓂᕈᓐᓇᖅᐱᐅᒃ 

ᓴᓐᖏᑎᑦᑎᓪᓗᒍ ᐅᖃᐅᓯᕗᑦ 2.0, ᑕᕝᕙᓂ ᐊᑐᖅᑕᑦᑎᓐᓂ ᑕᕝᕙᓂ ᒪᓕᒐᓕᐅᕐᕕᖕᒥ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 



ᕿᑎᖅᑰ, ᒪᐃ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᓕᕆᓂᕐᒧᑦ ᒥᓂᔅᑕᕆᔭᐅᔪᖅ, ᒥᔅᑕ ᖁᐊᓴ. 

 

ᐊᖓᔪᖅᑳᖅ ᔪᐊᓇ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒡᓗ, ᑲᑎᒪᔨᐅᖃᑎᒐ ᐊᐱᕆᖕᒪᑦ. ᐃᒪᓐᓇᐃᓕᓗᒍ “ᐄᓗᐊᒻᒪᕆᐊᓗᒃ!”  

 

>>ᐃᓪᓚᖅᑐᑦ 

 

ᑖᓐᓇ ᐅᖃᐅᓯᕗᑦ 2.0, ᐊᖅᑭᒃᓱᒃᑲᓐᓂᖅᑕᐅᒃᑲᓐᓂᖅᐸᓪᓕᐊᓂᐊᕐᒥᖕᒪᑦ ᖃᐅᔨᓴᖅᑕᐅᒃᑲᓐᓂᐊᓪᓚᓚᐅᕐᓗᓂ ᑭᓱᑦ 

ᓴᓐᖏᑦᑎᒋᐊᒃᑲᓐᓂᕆᐊᖃᕐᒪᖔᖏᓐᓂᒃ. ᑕᕝᕙᓂ ᐱᕕᖃᕈᓐᓇᕐᓂᐊᕋᑦᑕ ᑭᓱᓂᒃ ᐅᖃᐅᓯᕐᓂᒃ ᐅᕝᕙᓘᓐᓃᑦ ᐊᑐᒃᑲᓐᓂᕆᐊᓕᖕᓂᒃ 

ᓴᓐᖏᑦᑎᒃᑲᓐᓂᕆᐊᓕᖕᓂᒃ ᓇᓗᓇᐃᖅᓯᓯᒪᓕᕐᓂᐊᕐᒪᑕ 2023-24 ᖃᐅᔨᓴᖅᐸᓪᓕᐊᑎᓪᓗᑕ ᑖᔅᓱᒥᖓ ᐅᖃᐅᓯᕗᑦ 2.0-ᒥᑦ. 

ᑭᖑᓂᐊᓂ ᓴᖅᑭᑦᑐᖃᓕᖅᐸᑦ ᐃᒻᒪᖄ ᓴᓐᖏᓂᖅᓴᓂᒃ ᐱᑕᖃᕐᓂᖅᓴᐅᓂᐊᖅᐳᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 030 - 6(2): ᐃᒥᐊᓗᓕᕆᓂᕐᒧᑦ ᓂᕈᐊᕐᓂᐅᖃᑦᑕᖅᑐᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ ᐊᐱᖅᑯᑎᒋᓂᐊᖅᑕᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᓐᓄᑦ ᐱᔾᔪᑎᖃᖅᖢᓂ 

ᐃᓱᒪᓯᐅᕐᓂᕐᒧᑦ ᓂᕈᐊᕐᓂᖃᓚᐅᖅᑎᓪᓗᒋᑦ ᐃᒥᐊᓗᓕᕆᓂᖅ ᐱᖁᔭᕐᔪᐊᖅ ᐱᓪᓗᒍ. ᑭᖑᓪᓕᖅᐹᕐᒥᒃ ᐃᓱᒪᓕᐅᓯᓚᐅᖅᓯᒪᔪᑦ ᑰᒑᕐᔪᖕᒥ 

ᕖᕝᕗᐊᕆ 2019-ᒥ, ᐊᕐᕌᒍᑦ ᐱᖓᓲᓕᖅᑐᑦ. 

 

ᑕᐃᔅᓱᒪᓂ ᐅᓄᕐᓂᖅᓴᐃᑦ ᓂᕈᐊᖅᑏᑦ ᐃᒥᐊᓗᒃᑕᖃᕆᐊᖃᖅᑎᑦᑎᔪᒪᓚᐅᓐᖏᑦᑐᑦ. ᒥᓂᔅᑕ ᖃᐅᔨᒪᔪᖅ ᓈᓴᐅᑎᓕᒃ 48, 

ᐃᒥᐊᓗᓕᕆᓂᕐᒧᑦ ᐱᖁᔭᕐᔪᐊᖅ ᐃᒪᐃᓕᖓᔪᖅ “20 ᓂᕈᐊᕈᓐᓇᖅᑐᑦ ᓄᓇᓕᖕᓂ ᐅᕝᕙᓘᓐᓃᑦ ᐊᑎᓕᐅᕐᕕᐅᓯᒪᔪᒥᒃ. ᒥᓂᔅᑕ 

ᐃᓱᒪᓯᐅᕐᓗᓂ ᓂᕈᐊᕐᓂᖃᖅᑎᑦᑎᓂᐊᖅᑐᖅ ᐱᔾᔪᑎᒋᓪᓗᒋᑦ ᐃᒥᐊᓗᖕᒥᒃ ᐃᒥᕐᓂᖅ, ᐸᐸᑦᑎᓂᖅ, ᓂᐅᕕᖅᓯᓂᖅ, ᓂᐅᕐᕈᑎᖃᕐᓂᖅ, 

ᓄᒃᑕᖅᓯᓂᕐᓘᓐᓃᑦ ᐃᒥᐊᓗᖕᓂᒃ. ᐃᒥᐊᓗᖃᕆᐊᖃᓐᖏᑦᑐᓂ ᑭᒡᓕᓕᐅᖅᑕᐅᓯᒪᔪᓂᒡᓘᓐᓃᑦ ᐃᓱᒪᓯᐅᕐᓂᐊᖅᐳᖅ ᑐᑭᓯᓇᓱᒡᓗᓂ 

ᖃᓄᖅ ᐃᓱᒪᒋᔭᖃᕐᒪᖔᖅ ᓄᓇᓖᑦ.” 

 

ᐅᖃᖅᑏ, ᒫᓐᓇᕈᓘᓚᐅᖅᑐᖅ ᑰᒑᕐᔫᑉ ᕼᐊᒻᓚᒃᑯᖏᓐᓄᑦ ᖃᐅᔨᒃᑲᖅᑕᐅᓚᐅᖅᑐᖓ ᑕᒫᓂ 24-ᖏᓐᓃᑦᑐᑦ ᐊᑎᓕᐅᖅᓯᓚᐅᕐᒪᑕ 

ᓄᑖᓂᒃ ᐃᓱᒪᓯᐅᕐᓂᕐᒥᒃ ᓂᕈᐊᕐᓂᖃᕈᒪᓪᓗᑎᒃ.  

 

ᒥᓂᔅᑕᕆᔭᐅᔪᖃᐃ ᓇᓗᓇᐃᖅᓯᔪᓐᓇᖅᐸ ᐱᓕᕆᕕᐊ ᐊᔾᔨᖏᓐᓂᒃ ᐊᑎᓕᐅᖅᑕᐅᓯᒪᔪᓂᒃ ᐱᑎᑕᐅᓚᐅᕐᒪᖔᖏᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᐱᓐᓇᖅᑐᖅ ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑕᑯᓯᒪᕙᒃᑲ ᑎᑎᕋᖅᓯᒪᔪᑦ ᐅᖃᐅᓯᕆᔭᖏᑦ. ᖁᔭᓐᓇᒦᒃ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᒥᒃ ᐃᓚᒋᐊᕈᑏᑦ, ᒥᔅᑕ ᖂᑭᐊᖅ. 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑐᑭᓯᓇᑦᑎᐊᕈᒪᕗᖓ ᐃᑲᔪᖅᑐᖅᑎᐊᕋᒃᑯ ᐃᓱᒪᒋᔭᖏᑦ 

ᓂᕈᐊᖏᑕᖏᑦ ᑕᓗᕐᔪᐊᒥᐅᑕᐃᑦ ᓂᕈᐊᕐᓂᒃᑯᑦ ᐱᐅᓯᕆᔪᒪᔭᖓ ᑕᓗᕐᔪᐊᒥᐅᓪᓗ.  

 

ᐅᖃᖅᑎᑦᑎᔩ, ᒥᓂᔅᑕ ᐅᖃᑦᓯᐊᕈᓐᓇᖅᐸ ᓄᑖᒥᒃ ᓂᕈᐊᕐᓂᖃᕋᔭᖁᓪᓗᒍ ᑰᒑᕐᔪᖕᒥ?  

 

ᐅᖃᖅᑎ (ᑐᓵᔨᑎᒍᑦ): ᑭᓇᐅᔭᓕᕆᓂᕐᒧᑦ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒍᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᑰᒑᕐᔪᒃ ᓄᓇᓕᖓᓐᓂ 2019-ᒥ ᕖᕝᕗᐊᕆᒥ 

ᓂᕈᐊᓚᐅᖅᓯᒪᖕᒪᑦ 72% ᐅᓄᕐᓂᖅᐹᖑᔪᑦ ᓱᖁᓯᖁᓇᒍ ᐃᒥᐊᓗᖃᕆᐊᖃᓐᖏᓐᓂᖓ. ᐅᑭᐅᖅ ᖃᑦᑎᒐᓛᕐᔪᑯᓗᑐᐃᓐᓇᐃᑦ 

ᐊᓂᒍᖅᓯᒪᓕᖅᑐᑦ ᐅᖃᖅᑎᑦᑎᔩ.  

 

ᐅᖃᖅᓯᒪᓐᖏᑦᑑᒐᓗᐊᑦ ᖃᖓᒃᑯᑦ ᓂᖁᐊᕐᓂᖃᖃᑦᑕᕈᓐᓇᕐᒪᖔᖅ ᑭᓯᐊᓂᑦᑕᐅᖅ ᑮᓇᐅᔭᖅᑐᓪᓚᕆᓲᖑᖕᒥᖕᒪᑦ 

ᓂᕈᐊᕐᓂᖃᖅᑎᑦᓯᔪᖃᕌᖓᑦ, ᐅᑭᐅᖅ ᖃᑦᑎᒐᓛᑐᐃᓐᓇᐅᖕᒪᑕ ᐊᕐᕌᒍᑦ ᐊᓂᒍᖅᓯᒪᔪᑦ ᑭᖑᓪᓕᕐᒥᒃ ᓂᕈᐊᖅᑐᖃᔪᒻᒪᓂᑦ. 

ᑕᐃᒪᐃᒻᒪᑦ ᕿᒥᕐᕈᑦᓯᐊᕆᐊᖃᕋᔭᖅᑕᕋ ᖃᖓᒃᑯᑦ ᐃᖢᐊᓛᖑᓇᔭᕐᒪᖔᑦ ᓂᕈᐊᖅᑎᑦᓯᔪᖃᒃᑲᓐᓂᖅᐸᑦ ᑕᒪᑐᒪᐅᑉ ᒥᒃᓵᓄᑦ 

ᓄᓇᓕᖕᒥ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᐃᓚᒋᐊᕈᑎᖕᓄᑦ, ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᒥᓂᔅᑕ ᖃᐅᔨᒪᑦᑎᐊᕐᒪᑦ ᐸᕐᓇᐅᑎᒥᖕᓂᒃ ᐱᓕᕆᕙᓪᓕᐊᓯᒪᖕᒪᑕ 

ᕿᒥᕐᕈᓂᕆᔭᖏᓐᓂᒃ ᐃᒥᐊᓗᖕᒧᑦ ᒪᓕᒐᕐᒥᒃ.  

 

ᐅᖃᖅᑎᑦᓯᔩᑦ, ᒥᓂᔅᑕ ᐅᖃᕈᓐᓇᖅᐸ ᑭᑐᒥᒃ ᐊᓯᔾᔨᕈᑎᐅᓇᔭᖅᑐᓂᒃ ᐃᓱᒪᖅᓴᖅᓯᐅᖅᐸᓪᓕᐊᓯᒪᓕᖅᐸ ᒪᓕᒐᕐᒥᒃ ᐃᒥᐊᓗᒃ 

ᓂᕈᐊᕋᑕᐅᖃᑦᑕᕐᓂᖓ ᐱᔾᔪᑎᒋᓪᓗᒍ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒍᖅ: ᐅᖃᖅᑎᑦᑎᔩ, ᑕᐃᓐᓇ ᐅᖃᐅᓯᕆᔭᖓ ᑖᔅᓱᒪ ᑲᑎᒪᔨᐅᖃᑎᒋᔭᒪ ᑕᕝᕙᓂ ᑲᑎᒪᕕᐅᑉ ᐃᓗᐊᓂ 

ᐅᖃᐅᓯᕆᔪᒫᕋᑦᑎᒍ ᑕᒡᕙᓂ ᐅᑉᓗᓂᒃ ᖃᐃᔪᓂᒃ ᑕᐃᑲᓂ ᓇᓗᓇᐃᖅᓯᒪᑦᓯᐊᕐᓂᐊᖅᐳᖅ ᑕᐃᒪ ᖃᓄᐃᑦᑐᓂᒃ ᐊᓯᔾᔨᕆᐊᖃᖅᑐᓂᒃ 

ᐱᑕᖃᕐᒪᖔᑦ ᐃᓗᐊᓂ ᐱᔾᔪᑎᒋᑉᓗᒍ ᑖᓐᓇ ᐃᒥᐊᓗᓕᕆᓂᕐᒧᑦ ᒪᓕᒐᖅ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

 

ᐊᐱᖅᑯᑦ 031 - 6(2): ᓄᓇᓯᐅᑏᑦ ᐃᓕᓐᓂᐊᕐᕕᓐᓄᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑏ. ᐆᒥᖓ ᐱᔾᔪᑎᖃᒃᑲᓐᓂᕈᒪᔪᖓ ᑖᔅᓱᒥᖓ ᓂᓪᓕᐅᑎᒋᓯᒪᖅᑰᕋᓗᐊᒃᑲᓂᖅᑐᒍ ᑭᓯᐊᓂ 

ᐆᒻᒪᖅᑎᒋᐊᒃᑲᓐᓂᕈᒪᔭᕋ. ᐅᖃᖅᑏ, ᑕᔅᓱᒧᖓ ᑐᕌᖅᑐᖅ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᓂᓪᓕᐅᑎᒋᔪᒪᒃᑲᓐᓂᕋᒃᑯ.  

 

ᓄᓇᕗᒻᒥᐅᑦ ᐱᔾᔪᑎᒋᓪᓗᖏᑦ ᑕᕝᕙᓃᒍᑎᖃᕋᑦᑕ ᐃᓂᓪᓚᑦᑎᕆᓂᐊᕐᓂᒥᓪᓗ ᐅᖃᓚᐅᖅᓯᒪᒻᒥᒐᒪ ᒥᑭᔫᑎᓂᒃ ᑕᒪᒃᑯᓂᖓ 

ᓂᓪᓕᐅᑎᖃᒃᑳᑲᐃᓐᓇᖃᑦᑕᕈᒪᓪᓗᖓ. ᓂᓪᓕᐅᑎᒋᔪᒪᓗᐊᖅᑕᕋ ᐃᓕᓐᓂᐊᖅᑐᓕᕆᔨᒃᑯᑎᒍᑦ ᑕᒪᒃᑯᐊ ᐃᖅᑲᓇᐃᔭᖅᑏᑦ 

ᐱᔨᑦᑎᕋᕐᓂᕆᖃᑦᑕᖅᑕᖏᑦ ᖃᐅᔨᒪᓪᓗᑕᓗ ᓄᓇᓕᓕᒫᑦᑎᐊᐸᓘᖅᑰᖅᑐᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᓯᐅᑎᖃᓐᖏᒻᒪᑕ.  

 

ᑖᓐᓇ ᐱᔾᔪᑎᒋᓪᓗᒍ ᑮᓇᐅᔭᓂᒃ ᓴᓂᕐᕙᐃᓯᒪᓂᖅᑕᖃᕐᒪᖔᖅ ᐊᑐᕋᔅᓴᓂᓪᓘᓐᓃᑦ ᐱᑕᖃᕐᒪᖔᖅ ᕿᑲᖅᑐᖅᑕᖃᕐᒪᖔᖅ 

ᑐᔅᓯᖃᕈᑕᐅᒍᓐᓇᖅᑐᓂᒃ ᑕᒪᒃᑯᓄᖓ ᐃᖅᑲᓇᐃᔭᖅᑎᐅᕙᑦᑐᓄᑦ ᐃᖏᕐᕋᔾᔪᑎᓕᓐᓄᑦ ᓇᒻᒥᓂᓕᓐᓄᑦ ᐅᑎᕈᑎᔅᓴᓂᒃ 

ᐱᔨᑦᑎᖃᐅᑎᒋᓯᒪᔭᖏᓐᓄᑦ? ᑖᔅᓱᒥᖓ ᐊᐱᖅᑯᑎᖃᑲᐃᓐᓇᕈᒪᕗᖓ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ ᐊᐱᖅᑯᑎᒋᔭᓐᓄᑦ. ᓄᓇᒃᑰᕈᑏᑦ 

ᐊᑐᖅᑕᐅᕙᓐᓂᖏᓐᓄᑦ ᖃᐅᔨᒪᒐᑉᑕ ᐃᓐᓇᖅᐳᑦ ᓄᓇᕘᓕᒫᒥ ᐃᓕᓐᓂᐊᕐᓂᖅ ᐊᑐᖅᑕᐅᕙᒻᒪᑕ ᐱᔨᑦᑎᕋᐅᑎᖃᑉᐸᒃᑲᑦᑕ 

ᐊᐃᔭᐅᒋᐊᖃᖅᐸᑦᑐᑎᒃ ᐃᓐᓇᐃᑦ ᐃᓕᓐᓂᐊᕕᒻᒦᓂᖓᑐᑦ. ᑕᕝᕙ ᓄᓇᓕᓐᓂᑦ ᑲᑎᒪᔩᑦ ᐃᓕᓐᓂᐊᖅᑐᓕᕆᔨᖏᑦ 

ᑮᓇᐅᔭᖃᖅᑎᑕᕙᑦᑐᑦ ᐊᐃᑦᓯᕋᑦᑕᐅᑎᑦᓴᓂᒃ ᐃᓐᓇᕐᓂᒃ. ᐊᑐᖅᑐᐊᓂᕐᒥᓪᓘᓐᓃᑦ ᓄᓇᒃᑰᕈᑎᒃ ᐱᓪᓗᒍ ᑖᓐᓇ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐱᓪᓗᒍ ᐅᑎᕐᕕᔭᕆᐊᖃᓛᖅᑕᕋ ᐊᐱᖅᑯᑎᓪᓚᑦᑖᖓ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐊᐱᖅᑯᑎᖕᓄᑦ, ᒥᔅ ᕿᓕᖅᑎ. 

 

ᕿᓕᖅᑎ: ᑭᐅᔭᐅᓐᖏᑦᑐᖓ ᐃᓛᒃ ᑐᑭᓯᓇᓐᖏᑦᑐᖅ, ᓲᖃᐃᒻᒪ ᐃᓅᓪᓗᖓ ᐃᓄᑦᑎᑐᓪᓗ ᑐᑭᓯᐊᓇᓂ ᑕᕝᕙ ᑐᑭᓯᖃᑎᒌᓐᖏᓐᓂᖅ 

ᑕᐃᒫᖑᖃᑦᑕᕐᖓᑦ. ᑭᓯᐊᓂᓕ ᐅᖃᕆᐊᒃᑲᓐᓂᕈᒪᓪᓗᖓ ᖃᓪᓗᓈᑎᑐᑦ. (ᑐᓵᔨᑎᒎᓕᖅᑐᖅ) ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑏᑦ 

ᐱᓪᓗᒋᑦ ᐱᓕᕆᔭᕆᐊᖃᓯᕙᑦᑐᑦ ᐱᔭᑦᓴᖃᓪᓗᐊᓯᑲᓪᓚᒍᓐᓇᒥᒻᒪᑕ ᑖᒃᑯᐊᓗ ᐃᑲᔪᖅᑎᖏᑦ ᐃᓕᓐᓂᐊᕐᕕᓐᓂᑦ 

ᐃᓪᓗᓐᓅᓴᕿᐊᖃᓯᕙᒻᒪᑕ ᐊᖏᔪᖅᑳᕆᔭᕐᓂᒃ ᐅᖃᖃᑎᖃᕆᐊᖅᑐᐸᑦᑐᑎᒃ ᐅᕝᕙᓘᓐᓃᑦ ᓄᑖᓂᒃ ᖃᓪᓗᓈᓂᑦ 

ᐃᓕᓐᓂᐊᖅᑎᖃᕐᓂᐊᓕᕌᖓᑕ ᑖᒃᑯᐊ ᐃᖅᑲᓇᐃᔭᖅᑏᑦ ᐊᐃᑦᓯᓂᐊᕋᓱᒋᔭᐅᓲᖓᒻᒪᑕ ᑎᑭᕋᑖᓂᒃ ᐊᖏᕐᕋᕆᓂᐊᖅᑕᒥᓄᑦ 

ᐊᐃᑦᓯᕈᑕᐅᓂᐊᕐᒪᑕ.  

 

ᒥᓂᔅᑕ ᐅᖃᕈᓐᓇᖅᐸ, ᐱᓕᕆᕕᖓ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᐸᕐᓇᐅᑎᖃᕐᒪᖔᑕ ᑕᒪᒃᑯᐊ ᐃᓕᓐᓂᐊᖅᑎᑦᓯᔩᑦ ᓇᒻᒥᓂᖅ 

ᐊᑐᖅᐸᓐᓂᖏᑦ ᓄᓇᒃᑰᕈᑎᒥᓐᓂᒃ ᐱᓕᕆᔭᕆᐊᖃᓕᕌᖓᑕ ᑭᒡᒐᑐᖅᓱᑎᒃ ᐃᓕᓐᓂᐊᕐᕕᓐᓂᒃ? 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᕐᒧᑦ ᒥᓂᔅᑕ, ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩᒃ. ᐊᒻᒪ ᖁᔭᓐᓇᒦᓪᓗ ᐊᐱᖅᑯᑎᒋᔮᓄᑦ ᒪᓕᒐᓕᐅᖅᑎᐅᑉ, ᒪᐃᓇ. 

ᒪᒥᐊᓇᖅ ᐅᖃᐅᓯᖃᑎᒌᑦᓯᐊᖏᓐᓂᐅᑉ ᐱᓪᓗᒍ ᑐᑭᓯᓇᑦᓯᑎᒋᐊᑦᑎᐊᕐᓗᒍ ᐃᖅᑲᓇᐃᔭᖅᑎᓄᑦ ᐊᑐᖅᐸᓐᓂᖏᑦ ᓄᓇᒃᑰᕈᑎᒥᓐᓂᒃ 

ᐊᐃᑦᓯᔭᕆᐊᖃᕌᖓᑕ ᓇᓕᐊᓐᓅᑦᑕᕆᐊᖃᕐᒪᖔᑕ ᐃᓕᓐᓂᐊᕐᕕᒻᒧᑦ ᓇᒧᓪᓗ ᑕᒪᒃᑯᐊ ᐃᖏᕐᕋᔾᔪᑏᑦ ᐱᓪᓗᒋᑦ ᐃᓕᓴᐃᔨᓄᑦ 

ᐊᓯᖏᓐᓂᓪᓘᓐᓃᑦ ᐃᖅᑲᓇᐃᔭᖅᑎᖁᑎᒋᔭᐅᔪᓄᑦ ᑭᐅᕋᑖᖅᑕᒪ ᐊᓯᐊᓂᒃ ᐱᑕᖃᓐᖏᑦᑑᒐᓗᐊᖅ. ᑭᓯᐊᓂᑦᑕᐅᖅ ᐃᓕᓴᐃᔩᓪᓕ 

ᐱᔾᔪᑎᒋᓪᓗᒋᑦ ᐃᓕᓐᓂᐊᖅᑐᓕᕆᔩᑦ ᐃᓱᒪᖅᓴᖅᓯᐅᕈᑎᒋᒻᒪᔾᔪᒃ. ᓈᒻᒪᒋᔭᒥᓂᒃ ᖃᓄᖅ ᐱᓕᕆᖃᖃᑦᑕᖅᑐᒃᓴᐅᒻᒪᖔᑕ 

ᐱᔨᑦᑎᖃᑦᑕᕐᒥᓂᒃ ᓄᓇᒃᑰᖁᑎᒃᑯᑦ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓄᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑕᒪᓐᓇ ᑐᑭᓯᓇᖅᓯᑲᓐᓂᕐᒪᑦ. ᐃᓛ, ᑖᓐᓇ ᖃᓪᓗᓈᑎᑐᑦ. (ᑐᓵᔨᑎᒎᓕᖅᑐᖅ) 

ᐃᓕᑕᕆᑉᓗᒍ ᐃᒻᒪᖃ ᐊᑲᐅᓈᑦᓴᐃᓐᓇᔾᔮᔪᔅᓴᐅᖏᒻᒪᑦ ᓄᓇᒃᑰᕈᑎᒥᒃ ᐊᑐᕐᓂᕐᒥᒃ ᑭᓯᐊᓂᑦᑕᐅᖅ ᐃᒃᐱᒋᒋᐊᖃᕐᒥᒐᒃᑯ 

ᐃᓕᓐᓂᐊᕐᕕᐅᑉ ᓄᓇᒃᑰᕈᑎᖓᓂᒃ ᐊᑐᕈᑎᒃ. ᑭᓯᐊᓂᓕ ᓂᕆᐅᒋᔭᐅᑐᐃᓐᓇᕆᐊᖃᓐᖏᒃᑲᓗᐊᕐᒪᑕ ᐃᓕᓴᐃᔩᑦ ᓄᓇᒃᑰᕈᑎᒥᓂᒃ 

ᐊᑐᖃᑦᑕᕆᐊᖏᑦ ᑭᒡᒐᖅᑐᖅᑎᓪᓗᒋᑦ ᐃᓕᓐᓂᐊᖅᑐᓕᕆᔨᒃᑯᓐᓂ.  

 

ᑕᐃᒪᐃᒻᒪᑦ ᒥᓂᔅᑕ ᕿᒥᕐᕈᒍᓐᓇᕋᔭᖅᐸ ᐊᑐᐊᒐᓕᐅᓕᕐᓗᓂ ᐃᓕᓐᓂᐊᕐᕕᐅᑉ ᐃᖅᑲᓇᐃᔭᖅᑎᖏᑦ ᓇᖕᒥᓂᖅ ᓄᓇᒃᑰᕈᑎᒥᓂᒃ 

ᐊᑐᖅᐸᒃᑯᑎᒃ ᐃᓕᓐᓂᐊᕐᕕᖕᒧᑦ ᑭᒡᒐᖅᑐᕐᓗᑎᒃ ᐊᑭᓕᖅᑕᐅᖃᑦᑕᕈᓐᓇᕐᒪᖔᑕ ᑕᒪᑐᒧᖓ? ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕ. ᒥᓂᔅᑕ ᑯᕌᔅ. 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᓪᓗ ᐊᐱᖅᑯᑎᒋᔮᓄᑦ ᒪᓕᒐᓕᐅᖅᑎᐅᑉ. ᐃᑲᔪᖅᑕᐅᕙᑦᑐᑦ 

ᐃᓕᓐᓂᐊᖅᑐᓕᕆᔨᒥᖁᑎᒍᑦ ᐃᖅᑲᓇᐃᔮᒥᓄᑦ ᐱᓕᕆᑉᐸᑕ ᐃᓕᓴᐃᔩᑦ ᐃᖅᑲᓇᐃᔭᖅᑏᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 



ᕿᑎᖅᑰ, ᒪᐃ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒻᒧᑦ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 032 - 6(2): ᓴᖅᑭᑕᐅᓂᖓ ᑭᓕᐊᑉ ᒪᓕᒐᖓ ᓄᓇᕗᒥ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑖᓐᓇ ᓄᑖᖅ ᒥᓂᔅᑕᐅᓕᖅᑐᒧᑦ ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂ 

ᐱᓕᕆᑦᓯᐊᑐᖅᓴᐅᓕᕐᒪᑦ ᐃᑉᐸᑦᓴᖅ ᐅᓪᓗᒥ ᑕᖃᐃᖅᓯᔾᔫᒥᖁᒐᒃᑯᑦ, ᐊᐱᖅᑯᑎᖃᖔᓕᖅᐳᖓ ᒥᓂᔅᑕ ᐃᖅᑲᖅᑐᐃᕕᓕᕆᔨᒃᑯᓐᓄᑦ.  

 

ᐅᖃᖅᑎᑦᓯᔩ, ᒥᓂᔅᑕ ᐊᐅᓚᔨᔪᔅᓴᐅᒻᒪᑦ ᐱᓕᕆᖃᑎᒌᑦᑎᓪᓗᑕ ᓯᕗᓂᐊᓂ ᒪᓕᒐᓕᐅᕐᕕᒻᒥ ᐅᖃᐅᓯᕆᕙᓚᐅᖅᓯᒪᔭᒃᑲ 

ᐊᑕᐅᓯᐊᓐᖏᑦᑐᖓ. ᐱᕙᓪᓕᐊᓂᑦᑕᖃᕆᐊᓕᕐᓂᖓᓐᓄᑦ ᓴᖅᑮᔪᖃᖁᓪᓗᒍ ᐊᖏᕐᕋᒥ ᐋᓐᓂᖅᑎᑦᑕᐅᖃᑦᑕᖅᑐᑦ 

ᐅᓐᓂᕐᓘᑕᐅᔭᕆᐊᖃᕐᓂᖏᑦ ᒪᓕᒐᕐᒥᒃ ᓄᓇᕗᒻᒥ. ᐊᕐᕌᒍᓂᒃ ᐊᓂᒍᓵᖅᑐᓂᒃ ᐱᕙᓪᓕᐊᓯᒪᔪᕆᑦᓯᓚᐅᖅᓯᒪᒐᓗᐊᕋᒪ ᑕᒪᑐᒧᖓ. 

ᐊᐱᕆᔪᒪᕗᖓ ᒥᓂᔅᑕ ᑐᓴᖅᑎᑦᓯᔪᓐᓇᖅᐹ ᒪᓕᒐᓕᐅᕐᕕᒻᒧᑦ ᖃᖓᒃᑯᑦ ᓴᖅᑮᓇᔭᕐᒪᖔᖅ ᐊᖏᕐᕋᒥ ᐋᓐᓂᖅᑎᑦᑕᐅᖃᑦᑕᖅᑐᑦ 

ᐅᓐᓂᕐᓘᑕᐅᔭᕆᐊᖃᕐᓂᖏᑦ ᒪᓕᒐᕐᒥᒃ ᓴᖅᑮᒐᔭᕐᓂᖏᓐᓂᒃ ᓄᓇᕗᒻᒥ?  

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᓂᓕᕆᓂᕐᒧᑦ ᒥᓂᔅᑕ, ᒥᔅᑕ ᓴᒪᐃᓚᒃ  

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ ᖁᔭᓐᓇᒦᒃ ᒪᓕᒐᓕᐅᖅᑎᐅᑉ ᐊᐱᖅᑯᑎᐊᓄᑦ. 

ᐃᓱᒪᒋᑲᐃᓐᓇᕋᕕᐅᒃ ᖁᓪᓕᒃᑯᓐᓄ ᒥᓂᔅᑕᖓᑦ ᑕᖃᐃᖅᓯᖁᑲᐃᓐᓇᕋᕕᐅᒃ. ᐱᐊᓂᒃᓯᓵᓚᐅᖅᑐᒍᑦ ᓄᓇᕘᓕᒫᒥᑦ 

ᐅᖃᖃᑎᖃᖅᐸᓪᓕᐊᓗᑕ ᐃᓚᒌᓂᒃ ᐱᓂᕐᓗᐸᑦᑐᓄᑦ ᓄᖅᑲᖅᑎᑦᓯᒍᓐᓇᓂᕐᒧᑦ ᒪᓕᒐᕐᒥᒃ. ᖁᔭᓐᓇᒦᓪᓗ ᓴᖅᑭᒐᕕᐅᒃ ᑕᒪᓐᓇ 

ᐊᔭᐅᖅᑐᐃᖏᓐᓇᕐᓂᖓ ᑕᒪᑐᒧᖓ.  

 

ᑕᒪᓐᓇ ᒪᓕᒐᕐᒥᒃ ᓴᖅᑮᖃᑦᑕᕐᓂᖅ ᓂᖓᖅᐸᑦᑐᑦ ᐱᓂᕐᓗᐸᑦᑐᑦ ᐃᓚᒌᓂᒃ ᐱᓪᓗᒍ ᐅᖃᖃᑎᒌᑉᐸᓪᓕᐊᓂᐅᓯᒪᔪᒥᒃ ᒪᓕᒐᒃᓴᒧᑦ 

ᑕᐃᒪ. ᕿᒥᕐᕈᒋᐊᖃᕐᓂᐊᕐᒥᔪᒍᑦ ᐅᖃᐅᓯᐅᖃᑦᑕᖅᓯᒪᔪᓂᒃ ᐅᖃᖃᑎᖃᖅᐸᓪᓕᐊᑎᓪᓗᑕ ᐃᓚᐅᓚᐅᖅᑐᓂᒃ ᐊᑦᑐᐊᖃᑕᐅᔪᓂᓪᓗ 

ᕿᒥᕐᕈᓂᐊᖅᑐᒍᑦ. ᒪᓕᒐᐅᒍᓐᓇᕐᓂᐊᖅᑐᓂᒃ ᑕᒪᓐᓇ ᒪᓕᒐᒃᓴᖅ ᐊᑑᑎᖃᑦᑎᐊᕐᓂᐊᕋᓗᐊᕐᒪᖔᖅ ᐋᓐᓂᖅᑕᐅᕙᑦᑐᓄᑦ. ᐊᒻᒪᓗ 

ᑕᒪᒃᑯᐊ ᐃᓚᒌᓂᒃ ᐅᖃᐅᓯᐅᕙᓐᓂᖓ ᐱᓂᕐᓗᕙᑦᑐᐃᑦ ᐱᓪᓗᒋᑦ ᐱᓕᕆᐊᖑᕙᓪᓕᐊᓂᐊᖅᑐᖅ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐊᐱᖅᑯᑎᖕᓄᑦ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᕈᒪᓪᓗᒍᓗ ᒥᓂᔅᑕ ᑭᐅᓂᕆᔭᖓᓂᒃ. ᐃᖅᑲᖅᑐᐃᔨᓕᕆᔨᒃᑯᑦ 

ᐱᓇᓱᓐᓂᐊᕐᓂᕆᔭᖓᓂᒃ ᐅᖃᖃᑎᖃᖅᐸᓪᓕᐊᓪᓗᑎᒃ ᐃᓚᒌᓂᒃ ᐱᓂᕐᓗᐸᑦᑐᑦ ᒪᓕᒐᒃᓴᒥᒃ. ᖁᔭᓐᓇᒦᓪᓗ ᓴᖅᑭᕐᒪᒍ 

ᐊᐱᖅᑯᑎᖃᓕᖅᐳᖓ ᑕᕝᕘᓇ.  

 

ᒥᓂᔅᑕ ᐅᖃᓵᕐᒪᑦ, ᐊᒥᓱᓂᒃ ᐃᖅᑲᖅᑐᐃᕕᓕᕆᔨᒃᑯᑦ ᐅᖃᐅᓯᖃᕐᕕᐅᓯᒪᒻᒪᑕ. ᓄᓇᓕᓐᓂᒃ ᐅᖃᖃᑎᖃᖅᐸᓪᓕᐊᓯᒪᓂᕐᒥᓂᒃ 

ᐃᓚᒌᓄᑦ ᐱᓂᕐᓗᐸᑦᑐᑦ ᐱᓪᓗᒋᑦ ᓄᖅᑲᖓᒍᑎᐅᒃᑲᓐᓂᕈᓐᓇᖅᑐᒧᓪᓗ ᒪᓕᒐᔅᓴᒥᒃ. ᐄ, ᐊᐱᕆᔪᒪᕗᖓ ᒥᓂᔅᑕᐅᔪᖅ 

ᐅᖃᕈᓐᓇᕐᒪᖔᖅ ᖃᖓᒃᑯᑦ ᓵᒨᑦᓯᓇᔭᕐᒪᖔᖅ ᐅᓂᒃᑳᓕᐅᖅᓯᒪᔪᓂᒃ ᐅᖃᖃᑎᒌᓐᓂᖅᐸᓪᓕᐊᕆᓂᕆᓯᒪᔭᖏᑦ ᐱᓪᓗᒋᑦ? 

 

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᓂᕐᒧᑦ ᒥᓂᔅᑕ, ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᐃᖅᑲᖅᑐᐃᔪᓕᕆᔨᒃᑯᑦ ᓂᕆᐅᒃᑲᓗᐊᖅᐳᒍᑦ 

ᐱᐊᓂᑦᓱᒫᕐᓂᑎᓐᓂᒃ ᐅᓂᒃᑳᒥᒃ ᐅᑭᐊᒃᓵᖑᓕᖅᐸᑦ ᐅᓂᒃᑳᑦ ᐱᐊᓂᒃᓯᒪᓕᖅᐸᑕ ᑐᓴᖅᑎᔪᒫᖅᐸᒃᑲ ᒪᓕᒐᓕᐅᖅᑏᑦ ᑕᒪᒃᑯᐊ 

ᐅᖃᖃᑎᒌᑉᐸᓪᓕᐊᓂᐅᓯᒪᔪᑦ ᐃᓚᒌᑦ ᐱᓂᕐᓗᐸᑦᑐᑦ ᓄᖅᑲᑎᑦᓯᒍᑎᐅᒍᓐᓇᖅᑐᒥᒃ ᒪᓕᒐᒥᒃ ᐊᒻᒪ ᐊᖏᕐᕋᒥ 

ᐋᓐᓂᖅᑎᖅᑕᐅᖃᑦᑕᖅᑐᑦ ᐅᓐᓂᕐᓘᑕᐅᔭᕆᐊᖃᕐᓂᖏᑦ ᒪᓕᒐᖓᓂᒃ ᐱᓪᓗᒍ.  

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐹ ᑭᖑᓪᓕᖅᐹᕆᓗᒍ ᐊᐱᖅᑯᑎᖕᓂᒃ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᖁᔭᓐᓇᒦᒃᑲᓂᖅᐸᕋ ᑭᐅᔾᔪᑎᒋᔭᖓᓄᑦ ᒥᓂᔅᑕ. ᓂᕆᐅᓐᓂᐊᖅᐳᖓ 

ᓴᖅᑭᓛᖅᑐᓂᒃ ᐅᖃᖃᑎᒌᒍᑎᒋᓯᒪᔭᖏᓐᓄᑦ ᐅᑭᐊᔅᓵᖑᓕᖅᐸᑦ. ᒥᓂᔅᑕᐅᑦᑕᐅᖅ ᐃᖅᑲᐅᒪᔪᔅᓯᓴᐅᒻᒪᑦ ᓯᑎᐱᕆᐅᔪᔪᒥ ᓴᖅᑮᔪᒐᒪ 

ᑲᓐᖑᓇᖅᑐᓕᕆᓂᕐᒧᑦ ᒥᓂᔅᑕᖓᓐᓂᒃ ᐃᖅᑲᖅᑐᐃᔪᓕᕆᔨᒃᑯᓐᓄᑦ ᑐᓂᔭᖓᓐᓂᒃ ᑕᒪᓐᓇ ᐱᓪᓗᒍ. ᑖᓐᓇ ᑲᒥᓴᓇᐅᔪᖅ 

ᐊᑐᓕᖁᔨᔪᒻᒪᑦ, ᐃᖅᑲᖅᑐᐃᔪᓕᕆᔨᒃᑯᒡᒎ ᐊᑐᐊᒐᓕᐅᕆᐊᖃᕐᒪᑕ ᐊᑦᑐᕈᑕᐅᔪᓄᓪᓗ ᐱᓂᐊᕈᑎᔅᓴᒥᒃ ᐊᖏᕐᕋᒥ 

ᐋᓐᓂᖅᑎᑦᑕᐅᖃᑦᑕᖅᑐᑦ ᐅᓐᓂᕐᓘᑕᐅᔭᕆᐊᖃᕐᓂᖏᑦ ᒪᓕᒐᕐᒥᒃ ᒪᓕᒐᖅᐸᓪᓕᐊᓗᒍ 23.1 ᑲᓐᖑᓇᖅᑐᓕᕆᓂᕐᒥᒃ ᐊᑐᐊᒐᖅ 

ᒪᓕᑦᑐᒍᑦ. ᑐᓴᖅᑎᑦᓯᔪᓐᓇᖅᐹ ᒥᓂᔅᑕ ᖃᓄᐃᓕᖓᓕᕐᒪᖔᖅ ᐃᖅᑲᖅᑐᐃᔪᓕᕆᔨᒃᑯᑦ ᖃᓄᐃᓕᖓᓕᕐᒪᖔᑕ ᑖᑉᑯᐊ 

ᐊᑐᓕᖁᓚᐅᖅᑕᖏᑦ ᐱᔾᔪᑎᒋᓪᓗᒋᑦ?  

ᐅᖃᖅᑎ (ᑐᓵᔨᑎᒍᑦ): ᐃᖅᑲᖅᑐᐃᔪᓕᕆᔨᒧᑦ ᒥᓂᔅᑕ, ᒥᓂᔅᑕ ᓯᒪᐃᓚᒃ. 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᓯᔩ. ᑲᔪᓯᓂᐊᖅᐱᑕ ᐊᖏᕐᕋᒥ ᐋᓐᓂᖅᑎᑦᑕᐅᖃᑦᑕᖅᑐᑦ 

ᐅᓐᓂᕐᓘᑕᐅᔭᕆᐊᖃᕐᓂᖏᑦ ᒪᓕᒐᖓᓐᓂᒃ ᐃᓚᒌᑦ ᐱᓂᕐᓗᑦᑐᑦ ᓄᖅᑲᕈᑎᑦᓴᓄᑦ ᐋᖅᑭᒋᐊᕈᑎᑦᓴᒥᒃᖅ ᑖᒃᑯᐊ ᒪᒥᐊᓇᖅ, ᑖᒃᑯᐊ 

ᕿᒥᕐᕈᓂᕆᓯᒪᔭᖏᑦ ᑲᓐᖑᓇᖅᑐᓕᕆᔨᐅᑉ ᕿᒥᕐᕈᑦᓯᐊᕐᓂᖅᐸᕗᑦ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ-ᓯᓈᓄᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 033 - 6(2): ᐊᕙᑎᐅᑉ ᓴᐳᒻᒥᔭᐅᓂᖓ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᓕᓴᕆᒃᑲᓐᓂᕈᓐᓇᕋᕕᓐᖓ ᐅᖃᖅᑏ. ᐊᐃᖅᑯᑎᒐ ᒥᓂᔅᑕᒋᔭᐅᔪᒧᑦ ᐊᕙᑎᓕᕆᔨᒃᑯᓐᓄᑦ. 

ᐱᔾᔪᑎᖃᖅᑐᑎᓪᓗ ᐱᒻᒪᕆᐊᓗᒻᒥᒃ, ᐊᕙᑎᐅᑉ ᓴᐳᒻᒥᔭᐅᒋᐊᖃᕐᓂᖓᓐᓂᒃ. ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ 

ᐊᐱᖅᓱᖅᑕᐅᖃᑦᑕᒪᐅᕐᖓᑦ ᐱᒻᒪᕆᐊᓘᔪᓂᒃ ᐅᑭᐅᒃᑯᑦ ᐃᔅᓯᕙᓂᖃᖅᑎᓪᓗᒍ ᒪᓕᒐᓕᐅᕐᕕᒃ. ᐊᐱᕆᔭᐅᖃᑦᑕᖅᑐᑎᒃ 

ᖃᓄᐃᓕᖓᔭᐅᓕᕐᒪᖔᖅ ᒐᕙᒪᒃᑯᑦ ᓇᓗᓇᐃᖅᓯᒐᓱᓐᓂᖓ ᓴᓗᒻᒪᓴᖅᑕᐅᔭᕆᐊᓕᓐᓂᒃ ᓄᓇᕘᓕᒫᒥ.  

 

ᑕᐃᔅᓱᒪᓂ ᒥᓂᔅᑕᕆᐅᔭᔪᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓪᓗᑦ ᐅᖃᔪᒻᒪᑦ ᐃᒫᒃ: ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᓚᒋᔭᐅᔪᑦ 

ᓱᕈᖅᓯᒪᔪᐃᑦ ᓄᓇᐃᑦ ᐊᐅᓚᑕᐅᓂᖏᑕ ᑲᑎᒪᔨᕋᓛᓄᑦ. ᓄᓇᕘᓕᒫᒥ ᐱᓕᕆᒐᓱᓐᓂᐅᔪᑦ ᓱᕈᖅᓯᒪᔪᓂᒃ ᓄᓇᓂᒃ ᒐᕙᒪᑐᖃᒃᑯᓐᓂᒃ 

ᓴᓗᒻᒪᖅᓴᐃᖃᑎᖃᕋᓱᐊᖅᑐᑎᒃ ᓄᓇᕗᑦ ᒐᕙᒪᖓᓗ ᑖᒃᑯᐊ ᐊᐅᓚᑦᑎᔨᐅᑎᑕᐅᓗᑎᒃ. ᓄᓇᖃᖅᑳᖅᑐᒥᓂᓕᕆᔨᒃᑯᑦ ᑲᓇᑕᒥ 

ᐱᖃᑕᐅᓪᓗᑎᒃ. 

 

ᐊᕙᑎᓕᕆᔨᒃᑯᑦ ᒥᓂᔅᑕᖓ ᐅᓪᓗᒥᒧᑦ ᖃᓄᐃᓕᖓᓕᕐᒪᖔᑕ ᓇᓗᓇᐃᖅᓯᒍᓐᓇᖅᑲ ᓱᕈᖅᓯᒪᔪᓂᒃ ᓄᓇᓂᒃ ᓴᓗᒻᒪᖅᓴᐃᓂᕐᒧᑦ 

ᑲᑎᒪᔨᕋᓛᑦ ᖃᓄᐃᓕᐅᖅᓯᒪᒻᒪᖔᑕ ᓄᓇᕗᓕᒫᒥ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐊᕙᑎᓕᕆᓂᕐᒧᑦ, ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) ᖁᔭᓐᓇᒦᑦᑕᐅᖅ ᐊᐱᕆᒐᕕᑦ ᑕᐃᒫᒃ. 

ᑲᑎᒪᔨᕋᓛᖅᑕᖃᖅᑐᖅ ᐱᓕᕆᖃᑦᑕᖅᑐᓂᒃ ᐊᑐᐊᒐᓕᐅᖅᐸᓪᓕᐊᔪᓂᒃ ᐊᒻᒪᑦᑕᐅᖅ ᖃᕆᓴᐅᔭᒃᑯᑦ ᖃᐅᔨᓴᕐᒥᔪᒍᑦ 

ᐊᑦᑕᓇᖅᑐᖃᕋᔭᕐᒪᖔᑦ ᓄᓇᓂᒃ ᓇᓗᓇᐃᖅᑕᐅᓯᒪᔪᓂᒃ. ᓄᓇᕗᑦ ᒐᕙᒪᒃᑯᖏᓐᓄᑦ ᓴᓗᒻᒪᖅᓴᖅᑕᐅᒋᐊᖃᖅᑐᒋᔭᐅᔪᐃᑦ ᐊᒻᒪᓗ 

ᖃᐅᔨᓴᖅᑕᐅᓂᖓᓄᑦ ᒪᓕᑦᑕᐅᒐᔭᖅᑐᐃᑦ ᐱᔭᐅᕙᓪᓕᐊᒐᔭᕐᖓᑕ ᓯᕗᓪᓕᖅᐹᖓᓂᒃ ᐊᕙᑎᖓ ᖃᐅᔨᓴᖅᑕᐅᓗᓂ. 2022ᒥ 

ᖃᐅᔨᓴᕐᓇᐅᑎᓪᓗᒍ ᓯᓚᒥᒃ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕᑦᑕᐅᖅ ᖃᐅᔨᒪᒻᒪᑦ ᐱᓕᕆᕕᖓᑕ ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᑦ 

ᓴᐳᔾᔨᓕᕆᔨᖏᑦ ᐊᕙᑎᓕᕆᓂᕐᒧᑦ ᐊᐅᓚᑦᑎᔨᒋᔭᖏᑦ ᓴᓗᒻᒪᖅᓴᖅᑕᐅᔭᕆᐊᓕᓐᓂᒃ ᐊᒻᒪᑦᑕᐅᖅ ᓴᓂᓕᕇᖃᑦᑕᕆᓪᓗᑎᑦᑕᐅᖅ 

ᐊᒻᒪ ᐊᕙᑎᓂᒃ ᖃᐅᔨᓴᖅᑕᐅᑎᑦᑎᖃᑦᑕᓲᖑᓪᓗᑎᒃ ᓄᓇᕗᓕᒫᒥ. 

 

ᒫᓐᓇᓕᓴᐅᓛᖅ ᑎᑎᖅᑲᑦ ᓴᖅᑭᑕᐅᓯᒪᔪᑦ ᓇᓗᓇᐃᖅᓯᓯᒪᒻᒪᑕ 73-ᒃᑲᓐᓂᕐᓂᒡᒎᖅ ᑲᒥᓯᓇᐅᑉ ᓄᓇᖁᑎᖓᓃᑦᑐᓂᒃ 

ᓴᓗᒻᒪᖅᓴᖅᑕᐅᒋᐊᖃᑐᐃᓐᓇᕆᐊᖃᕐᒥᔪᑦᑕᐅᖅ ᑭᒃᑯᓐᓄᑦ ᓴᓗᒻᒪᓴᖅᑕᐅᒋᐊᖃᕐᒪᖔᑕ ᓇᓗᓇᐃᖅᑕᐅᒋᐊᖃᖅᑐᑎᒃ. ᒥᓂᔅᑕ 

ᑎᑎᕋᖅᑕᐅᑎᑦᑎᒍᓐᓇᖅᑲ ᖃᐃᑦᑎᓗᓂᓗ ᑎᑎᕋᖅᑕᐅᓯᒪᔪᓂᒃ ᓄᓇᓂᒃ ᓇᓗᓇᐃᖅᓯᓯᒪᔪᓂᒃ ᓱᕈᖅᓯᒪᔪᓕᒫᑦᑎᐊᓂᒃ ᓄᓇᕗᒻᒥ? 

ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐊᕙᑎᓕᕆᔨᒃᑯᑦ ᒥᓂᔅᑕᖓᑦ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 270ᖑᓗᐊᖅᑐᐃᑦ ᓄᓇᕗᓕᒫᒥ ᓄᓇᐃᑦ ᖃᓄᑎᒋ ᑖᒃᑯᐊ 

ᐃᓗᓕᖅᑐᕐᒪᖔᑕ ᑎᑎᖅᑲᐃᑦ ᖃᐅᔨᒪᓐᖏᓐᓇᒃᑭᑦ ᑎᑎᖅᑲᐃᑦ ᐅᖃᓕᒫᑦᑎᐊᓚᐅᕐᓗᒋᑦ ᒪᓕᒐᓕᐅᕐᕕᒻᒧᑦ ᓴᖅᑭᒍᓐᓇᓛᕐᒪᖔᒃᑭᓪᓗ 

ᖃᐅᔨᒋᐊᕋᓱᒋᐊᖃᕋᒃᑭᑦ ᑕᖅᑲᐅᖓᓗ ᓴᖅᑭᖅᑕᐅᒍᓐᓇᓛᕐᒪᖔᑕ. 

 

ᐅᓂᒃᑳᓕᐊᒥᓃᑦ ᐅᖃᓕᒫᓪᓚᕆᓛᖅᑕᒃᑲ ᐊᒻᒪ ᐅᕗᖓ ᐅᓂᒃᑳᕐᓗᖓ ᓈᒻᒪᒋᔭᐅᑉᐸᑦ ᑕᒪᓐᓇ. ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ, ᑭᖑᓪᓕᖅᐹᕐᓗ ᐊᐱᖅᑯᑎ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕᑦᑕᐅᖅ ᖃᐅᔨᒪᒻᒪᑦ ᐱᓕᕆᕕᖓᑕ ᐱᓕᕆᐊᔅᓴᓄᑦ ᐸᕐᓇᐅᑎᒋᔭᖓ ᒫᓐᓇ 

ᓇᓗᓇᐃᖅᓯᓯᒪᒻᒪᑦ ᐃᓚᖓᒎᖅ ᓯᕗᓪᓕᐅᑎᒍᒪᔭᖓ 2021-22ᒥ. ᑖᓐᓇ ᐊᕐᕌᓂ ᕿᒥᕐᕈᒋᐊᕐᓂᐊᓕᕐᖓᑕ ᓄᑖᕈᕆᐊᖅᓯᓂᕐᒥᒃ 

ᐊᕙᑎᒥᒃ ᓴᐳᒻᒥᑦᑎᓂᕐᒧᑦ ᒪᓕᒐᕐᒥᒃ ᐊᑐᖅᑕᐅᒍᓐᓇᑦᑎᐊᕋᓗᐊᕐᒪᖔᑦ ᐅᓪᓗᒥᐅᓕᖅᑐᒧᑦ ᖃᐅᔨᓴᖅᑕᐅᓗᓂ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᖃᓄᖅ ᑖᓐᓇ ᒪᓕᒐᖅ ᐊᓯᔾᔨᖅᑕᐅᒋᐊᖓ ᐃᓱᒪᔅᓴᖅᓯᐅᕈᑕᐅᓯᒪᒻᒪᖔᑦ ᐊᒻᒪᓗ ᖃᖓ ᒪᓕᒐᔅᓴᖅ 

ᒪᓕᒐᓕᐅᕐᕕᒻᒧ ᓴᖅᑭᓛᕐᒪᖔᒍ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᒋᔭᐅᔪᖅ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ, ᖃᐅᔨᒪᔪᖓ ᐅᕙᖓ 

ᐸᐃᑉᐹᖁᑎᖏᓐᓃᖃᑕᐅᔫᒐᓗᐊᖅ ᓇᓂᑦᑕᐅᑎᒋᔪᓐᓇᔾᔮᕙᓪᓚᐃᓐᖏᓐᓇᒃᑯ. ᐱᓕᕆᒐᓗᐊᖅᑐᒍᑦ ᐱᖁᔭᓕᐅᕈᒪᓪᓗᑕ. ᐊᕙᑎᒥᒃ 

ᓴᐳᒻᒥᑦᑎᓂᕐᒧᑦ ᒪᓕᒐᖅ ᐱᓪᓗᒍ ᓇᐅᒃᑯᑦ ᐊᓯᔾᔨᕆᐊᖃᕐᒪᖔᑦ, ᓇᐅᒃᑯᑦ ᖃᐅᔨᓴᕈᒪᓪᓗᑕ.  

 

ᑭᓯᐊᓂᓕ ᒫᓐᓇ ᓇᓗᓇᐃᖅᓯᒍᓐᓇᓐᖏᑦᑐᒍᑦ ᖃᖓ ᖃᓄᕐᓗ ᓴᖅᑭᑕᐅᓛᕐᒪᖔᖅ. ᖃᖓᒃᑰᖅᑕᕐᓂᕆᒐᔭᖅᑕᖓᓂᒃ ᒫᓐᓇ 

ᓇᓗᓇᐃᖅᓯᒍᓐᓇᓐᖏᑦᑐᖓ ᖃᖓ ᓴᖅᑭᓛᕐᒪᖔᑦᑎᒍᑦ. ᑖᒃᑯᐊ ᐋᖅᑭᒋᐊᖁᔭᕗᑦ. ᖁᔭᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 034 - 6(2): ᐳᕙᓪᓗᓐᓇᖅ (ᓴᕕᑲᑖᖅ) 

 

ᓴᕕᑲᑖᖅ (ᑐᓵᔨᑎᒍᑦ): ᐅᖃᖅᑎ, ᑲᔪᓯᒍᒪᔪᖓ ᒪᓕᒐᓕᐅᖅᑎᐅᖃᑎᒪ ᐊᐱᖅᑯᑎᒋᕋᑖᖅᑕᖓᓂᒃ ᐋᓐᓂᐊᖅᑕᐃᓕᓕᕆᔨᒃᑯᑦ 

ᒥᓂᔅᑕᖓᓄᑦ ᐳᕙᓪᓗᓐᓇᐅᑉ ᒥᔅᓵᓄᑦ.  

 

ᐅᖃᖅᑎ, ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐊᕐᕕᐊᕐᒥᐅᑕᐅᒻᒪᑦ ᖃᐅᔨᒪᒻᒪᑦ ᐃᓱᒫᓗᒋᔭᐅᖃᑦᑕᖅᑐᓂᒃ ᐳᕙᓪᓗᓇᖅᑐᓂᒃ ᐊᕐᕕᐊᕐᒥ. 

ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑲᑎᒪᔾᔪᑎ ᓅᑕᐅᒍᓐᓇᓂᐊᕐᖓᑦ ᐅᓪᓗᒥ ᖃᓄᐃᓕᐅᖅᑐᖃᕐᒪᖔᖅ ᓄᖅᑲᑎᑦᑎᒐᓱᐊᖅᑐᑎᒃ 

ᑲᒪᒐᓱᐊᖅᑐᑎᒃ ᐳᕙᓪᓗᒃᑐᓂᒃ ᐊᕐᕕᐊᕐᒥ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ, ᒪ’ᓇ ᐊᐱᖅᓱᖅᑐᒧᑦ. ᐳᕙᓪᓗᖕᓂᖅ ᑕᒪᓐᓇ ᐊᕐᕕᐊᓂ ᐃᓱᒫᓘᑕᐅᔪᖅ ᐊᒻᒪᓗ 

ᓄᓇᓕᖕᓂ ᐊᒥᓱᓂᒃ ᐃᓱᒫᓘᑕᐅᔪᖅ. ᒫᓐᓇ ᐱᓕᕆᐊᖃᐃᓐᓇᐅᔭᖅᑐᒍᑦ ᐃᓄᖕᓄᑦ ᑐᓴᖅᑎᑕᐅᔭᕌᖓᑦᑕ 

ᐳᕙᒡᓗᖕᓂᖅᑕᖃᕋᓱᒋᔭᐅᒑᖓᑕ ᐃᓄᐃᑦ ᓄᓇᕗᒻᒥᐅᑦ ᐱᓕᕆᖃᑎᒋᒋᐊᖅᑕᖅᖢᑎᒍᑦ ᖃᐅᔨᓴᕐᓂᖅᑕᖃᖅᑳᖅᖢᓂ ᐊᒻᒪ ᑭᖑᓂᐊᒍᑦ 

ᐳᕙᒡᓗᖕᓂᖃᕐᓂᕋᖅᑕᐅᓐᓂᖅᐸᑕ ᐃᖢᐊᖅᓴᐅᑎᓂᒃ ᐱᒋᐊᓕᖅᖢᑎᒃ ᑕᐅᑐᒃᑕᐅᓪᓗᑎᒃ ᐃᖢᐊᖅᓴᐅᑎᓂᒃ ᐄᔭᒐᕐᓂᒃ 

ᐱᑎᑕᐅᓕᖅᖢᑎᒃ. 

 

ᑭᓯᐊᓂ ᑐᓗᖅᑕᕈᑕᐅᔪᖅ ᓄᓇᓕᖕᓂ ᐊᕐᕕᐊᓂ ᐊᒻᒪᓗ ᐊᓯᖏᓐᓂᒃ ᓇᔭᓐᖑᐊᖃᑦᓯᐊᓐᖏᓐᓂᖅ. ᒫᓐᓇ 

ᐃᒃᐱᒋᔭᐅᓕᖅᐸᓪᓕᐊᓐᓇᕐᒥᖕᒪᑦ ᐊᐅᔭᖅ ᐃᓛᒃ ᐅᐱᕐᖔᒧᑦ ᐊᐅᔭᕐᒧᓪᓗ ᐊᐅᓪᓛᖅᑎᖦᖢᑕ ᓇᔭᓐᖑᐊᖃᑦᑎᐊᓐᖏᓐᓂᖅ ᑕᒪᓐᓇ 

ᑐᓗᖅᑕᕈᑕᐅᔫᒐᓗᐊᖅ ᑭᓯᐊᓂ ᐳᕙᒡᓗᒃᑐᓕᕆᓂᕐᒥᒃ ᐊᒃᓱᕉᑎᖃᐃᓐᓇᐅᔭᕋᓗᐊᖅᑐᒍᑦ ᐅᖃᖅᑎᑦᓯᔨ. ᒪ’ᓇ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ: ᒪ’ᓇ ᐅᖃᖅᑎ, ᐊᒻᒪ ᒪ’ᓇ ᒥᓂᔅᑕ ᑭᐅᖕᒪᑦ. ᑕᐃᒪ ᐅᖃᖅᑲᐅᒐᕕᑦ, ᑖᓐᓇ ᒥᓂᔅᑕ ᐅᖃᖅᑲᐅᖕᒪᑦ ᑖᓐᓇ 

ᑐᓗᖅᑐᕋᐅᑎᐅᖕᒪᒡᒎᖅ ᓇᔭᓐᖑᐊᖃᑦᓯᐊᓐᖏᓐᓂᖅ. ᑕᐃᒪ ᑐᑭᓯᓐᓇᖅᑰᖅᑐᖅ ᐳᕙᓪᓗᖕᓂᖅ ᐊᕐᕕᐊᓂ ᓄᖑᓚᓐᖏᑦᑐᖅ ᑖᒃᑯᐊ 

ᓇᔭᓐᖑᐊᑦ ᐊᒥᓲᓐᖏᓗᐊᕐᒪᑕ? ᑖᓐᓇ ᒥᓂᔅᑕ ᑎᐊ’ᓇ ᐅᖃᕐᒪᖔᑦ ᖃᐅᔨᒍᐊᖅᑐᖓ. ᒪ’ᓇ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓ, ᒥᓂᔅᑕ ᒪᐃᓐ. 

 



ᕿᑎᖅᑰ, ᒪᐃ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᑎᔨ. ᑕᒪᓐᓇ ᑐᓗᖅᑕᕈᑕᐅᓂᖓ ᐅᖃᐅᓯᕆᓯᓐᓇᒐᕋ ᓄᓇᓕᖕᓂ ᐊᒥᓱᓂᒃ 

ᐃᒃᐱᒋᔭᐅᕙᓪᓕᐊᓕᕐᒥᖕᒪᑦ ᓇᔭᓐᖑᐊᑭᒃᓴᕐᓂᖅ. ᐊᒃᓱᕉᑎᒌᓐᓇᐅᔭᕋᓗᐊᕆᔭᕗᑦ ᑕᒪᓐᓇ ᐳᕙᓪᓗᒃᑐᓕᕆᓂᖅ. ᐅᐊᑦᓯᐊᖅ 

ᐊᐱᖅᓱᖅᑕᐅᑎᓪᓗᖓ ᓄᓇᕗᑦ ᑐᓐᖓᕕᒃᑯᑦ ᐱᓕᕆᖃᑎᒌᓐᓂᓗᐃᓐᓇᕋᑦᑎᒍᑦ ᑕᒪᑐᒪ ᒥᒃᓵᓄᑦ ᐅᖃᐅᓯᖃᓚᐅᖅᖢᖓᓗ. 

 

ᑖᒻᓇ ᐊᕕᒃᑐᖅᓯᒪᔪᓂ ᐸᕐᓇᐅᑎᖓ ᖃᓄᖅ ᐱᓕᕆᐊᖑᓂᐊᖅᑐᓂᒃ ᑲᑐᔾᔨᖃᑎᒌᖦᖢᑕ ᓄᓇᕗᑦ ᑐᓐᖓᕕᒃᑯᓪᓗ ᐊᖏᖃᑎᒌᖕᓂᕐᒧᑦ 

ᐊᓂᒍᓕᕋᓗᐊᖅᑐᖅ ᑕᒪᓐᓇ ᐱᓕᕆᖃᑎᒌᖕᓂᕆᔭᕗᑦ ᐊᒻᒪᓗ ᑖᓐᓇ ᐸᕐᓇᐅᒐᖅ ᐊᖏᖅᑎᑕᐅᕌᓂᒃᓯᒪᓕᖅᐸᑦ ᒥᓂᔅᑕᐅᖃᑎᒌᖕᓄᑦ 

ᐊᖏᖅᑕᐅᓯᒪᓕᖅᐸᑦ ᑭᖑᓂᐊᒍᑦ ᐱᓕᕆᐊᖑᒃᑲᓐᓂᕐᓂᐊᖅᑐᓂᒃ ᓴᖅᑭᑦᑐᖃᕐᓂᐊᖅᑐᖅ ᓄᓇᕗᑦ ᐃᓗᐊᓂ ᑐᕌᒐᕐᒥᒃ 

ᓇᓗᓇᐃᖅᓯᓯᒪᖕᒪᑕ 2030ᖑᓚᐅᓐᖏᓐᓂᖓᓂ ᑕᒪᓐᓇ ᐳᕙᒡᓗᖕᓂᖅ ᓄᖑᑎᖅᑕᐅᓂᓗᖕᓂᐊᕐᒪᑦ ᓄᓇᕗᑦ ᐃᓗᐊᓂ ᑕᒪᓐᓇ 

ᑐᕌᒐᕆᔭᐅᑉᓗᓂ ᐱᓕᕆᐊᓂᒃ. ᐃᑲᔫᑕᐅᓂᐊᖅᑐᓂᒃ ᓴᖅᑭᑦᑐᖃᕐᓂᐊᖅᑑᒐᓗᐊᖅ ᐃᓗᓕᓗᒃᑖᖏᓐᓂᒃ ᑭᓯᐊᓂ ᒫᓐᓇ 

ᐅᖃᐅᓯᖃᕐᓂᖅ ᐊᔪᖅᑐᖓ. ᒪ’ᓇ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐃᓚᒋᐊᕈᑎ ᐊᐱᖅᑯᑎ, ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑎ. ᒥᓂᔅᑕ ᖁᔭᓕᔭᕋ ᓄᓇᕗᓕᒫᒥ ᐅᖃᐅᓯᖃᕋᑖᕐᖓᑦ. ᐃᓱᒫᓗᓪᓚᕆᒃᑲᒪᓕ 

ᐳᕙᓪᓗᑦᑐᓂᒃ ᐊᕐᕕᐊᕐᒥ. ᖃᑦᑏᓐᓇᕈᖅᐸᓪᓕᐊᓐᖏᒻᒪᑕ ᐊᕐᕌᒍᕋᓛᓗᓐᓂᒃ ᑕᐃᒪᐃᓕᖓᓕᕐᒪᑦ. ᐋᓐᓂᐊᖅᑕᐃᓕᓕᕆᔨᒃᑯᓐᓄᑦ 

ᓄᕙᖕᓇᕐᔪᐊᖅᑕᖃᓚᐅᖅᑎᓐᓇᒍ ᐱᓕᕆᐊᖑᒐᓱᒃᐸᓚᐅᕐᒥᔫᒐᓗᐊᖅ ᑭᓯᐊᓂᓕ ᒫᓐᓇ ᓄᖅᑲᖓᔫᔮᓕᕐᖓᑕ. 

 

ᒥᓂᔅᑕ ᑖᓐᓇ ᐊᔭᐅᕋᓗᐊᖅᑲᕋ ᐊᔅᓱᕈᕐᓂᖅᓴᐅᖁᓪᓗᒍ ᓄᓇᖁᑎᖓᓂᒃ, ᓄᓇᖓᓂᒃ, ᓇᒻᒥᓂᖅ ᓄᓇᖓᓂᒃ. ᓄᓇᕗᓕᒫᒥᒃ 

ᐅᖃᐅᓯᖃᖃᑦᑕᕋᑖᖅᑑᒐᓗᐊᖅ ᑭᓯᐊᓂᓕ ᑖᒃᑯᐊ ᐊᕐᕕᐊᕐᒥᐅᑕᐃᑦ ᐊᒥᓱᕕᔾᔪᐊᕌᓗᐃᑦ ᐳᕙᓪᓗᖕᓂᖃᖅᐸᓪᓚᐃᒻᒪᑕ. ᒥᓂᔅᑕ 

ᑐᓐᖓᕕᒃᑯᓐᓄᑦ ᑐᔅᓯᕋᕋᔭᖅᑲ ᐳᕙᓪᓗᓇᖅᑐᒧᑦ ᑮᓇᐅᔭᓂᒃ 25%ᖏᑦ ᐃᒃᑯᐊ ᐊᑐᖅᓯᒪᕙᓪᓚᐃᓕᕐᒪᑕ ᒐᕙᒪᑐᖃᒃᑯᓐᓂᑦ 

ᑮᓇᐅᔭᖅᑖᕆᓯᒪᔭᖏᑦ 25%ᑐᐃᓐᓇᕐᓂᒃ ᑐᓂᓯᓯᒪᒻᒪᑕ ᐳᕙᓪᓗᓕᕆᔾᔪᑎᔅᓴᓂᒃ.  

 

ᒥᓂᔅᑕ ᑐᔅᓯᕋᒃᑲᓐᓂᕐᓂᐊᖅᑲ ᓄᓇᕗᑦ ᑐᓐᖓᕕᒃᑯᓐᓂᑦ ᐳᕙᓪᓗᑦᑐᓕᕆᔾᔪᑎᔅᓴᓂᒃ ᐊᕐᕕᐊᕐᒥ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐋᓐᓂᐊᖅᑕᐃᓕᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᖁᔭᓐᓇᒦᒃ ᐅᖃᖅᑎᑦᑎᔨ. (ᑐᓵᔨᑎᒍᑦ) ᐱᖓᓲᒻᒪᑕ ᐊᐱᖅᑯᑏᑦ. ᐊᑕᐅᓯᖅ ᓂᕈᐊᓕᕐᓗᒍ ᑭᐅᓂᐊᕋᒃᑯ. 

ᓯᕗᓪᓕᖅᐹᒥᖃᐃ ᓄᓇᓖᑦ ᐱᒋᐊᓕᖏᑦ ᐊᕐᕕᐊᑦ ᐱᒋᐊᓕᖏᑦ ᑐᑭᓯᓪᓚᕆᑦᑕᕋ ᖃᓄᐃᓕᐅᕋᓱᒻᒪᖔᑦ ᒪᓕᒐᓕᐅᖅᑎᐅᖃᑎᒐ 

ᑭᓯᐊᓂᓕᑦᑕᐅᖅ ᒪᓕᒐᓕᐅᖅᑎ ᖃᐅᔨᒪᕙᓪᓚᐃᒻᒪᑦ ᐅᕗᖓ ᐃᓕᔭᐅᓯᒪᒐᒪ ᓄᓇᕗᓕᒫᒥᒃ ᐃᑲᔪᕋᓱᓐᓂᐊᕐᓗᖓ.  

 

ᐃᖅᑲᓇᐃᔭᖅᑎᒃᑲ ᐅᖃᐅᑎᒍᓐᓇᓐᖏᓐᓇᒃᑭᑦ ᐅᓇ ᓄᓇᓕᒃ, ᐃᓐᓇᓘᓐᓃᑦ ᓄᓇᓕᒃ ᑕᐃᒫᒃ ᒪᓕᖃᑦᑕᕐᖓᑕᓕ 

ᑲᒪᒋᔭᐅᒋᐊᖃᕐᓂᖏᓐᓂᒃ ᓘᒃᑖᓄᑦ ᐋᓐᓂᐊᓯᐅᖅᑎᓄᓪᓗ. ᓘᒃᑖᖅ ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᒃ ᑕᐃᓐᓇ ᐹᑐᓴᓐ 

ᐅᖃᐅᓯᖏᓐᓂᒃ ᒪᓕᖃᑦᑕᕋᑦᑕ. 

 

ᐳᕙᓪᓗᖕᓇᖅ ᐃᓪᓗᑭᒃᓱᖕᓇᕐᒥᒃ ᐊᑦᑐᐊᓂᖃᓪᓚᕆᒻᒪᑦ. ᐊᕐᕕᐊᑦᑕᐅᖅ ᑖᓐᓇ ᑕᐃᒪᐃᖃᑕᐅᒻᒥᒻᒪᑦ. ᒐᕙᒪᒃᑯᑦ 

ᐊᔭᐅᕆᔭᕕᔾᔪᐊᕌᓗᕗᑦ ᐃᓪᓗᓕᐅᖁᔨᓪᓗᑎᒃ, ᐃᓪᓗᓕᐅᕐᓂᖅᓴᐅᖁᔨᓪᓗᑎᒃ ᐋᓐᓂᐊᖅᑐᓂᒃ ᐃᑲᔪᕐᓂᖃᖅᐸᒻᒥᒻᒪᑦᑕᐅᖅ. 

ᑐᑭᓯᔭᕋᓗᐊᕋ ᒪᓕᒐᓕᐅᖅᑎᐅᖃᑎᒐ ᐊᔅᓱᕈᕐᖓᑦ ᐳᕙᓪᓗᓐᓇᖅ ᓄᓇᕗᓕᒫᒥ ᑲᒪᒋᒐᓱᒃᑲᓗᐊᕋᑦᑎᒍᑦ. 

 

ᐊᖏᕈᓐᓇᓐᖏᑦᑐᖓ ᑮᓇᐅᔭᓂᒃ ᑐᔅᓯᕋᕐᓂᐊᕐᓂᕋᕐᓗᖓ ᓄᓇᕗᑦ ᑐᓐᖓᕕᒃᑯᓐᓄᑦ ᑭᓯᐊᓂᓕ ᑖᓐᓇ ᓴᖅᑭᕋᔭᖅᑐᖅ ᓄᓇᕗᑦ 

ᐊᕕᑦᑐᖅᓯᒪᓂᖓᓂᒃ ᐱᓕᕆᒋᐊᕐᓂᐊᕐᓂᕐᒧᑦ ᐸᕐᓇᐅᑎᓂᓐᖔᕐᓗᓂ ᑲᑐᔾᔨᖃᑎᖃᕐᓗᑕ ᓄᓇᕗᑦ ᑐᓐᖓᕕᒃᑯᓐᓂᑦ. ᑮᓇᐅᔭᑦ 

ᐃᖏᕐᕋᓯᒋᐊᓛᖅᑐᑦ ᑕᐃᓐᓇ ᐸᕐᓇᐅᑎ ᐃᖏᕐᕋᓯᓯᒪᓕᖅᐸᑦ. ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑐᓄᓂᐅᑉ ᒪᓕᒐᓕᐅᖅᑎᖓ, ᒥᔅ ᓄᑕᕋᖅ. 

 

ᐊᐱᖅᑯᑦ 035 - 6(2): ᐅᖁᐃᑦ ᖃᐅᔨᓴᖅᑕᐅᓂᖏᑦ ᐲᔭᖅᑕᐅᓂᖏᓪᓗ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐊᐱᖅᓱᕈᒪᒃᑲᓐᓂᖅᑕᕋ ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ. (ᑐᓵᔨᑎᒍᑦ) ᓄᓇᓕᓐᓂ 

ᓈᓚᐅᑎᖃᕐᕕᐊᓂ ᐅᖄᓚᖃᑦᑕᑎᓪᓗᖓ ᐃᓱᒫᓗᑦᑐᖃᖃᑦᑕᓚᐅᕐᒪᑦ ᐊᒥᓱᐊᓗᓐᓂᒃ ᐃᓪᓗᓂᒃ ᐱᔾᔪᑎᖃᖅᑐᓂᒃ ᐅᖁᓐᓂᑦᑕᐅᖅ, 

ᐃᓪᓗᐃᒡᒎᖅ ᐅᖁᖃᑦᑕᒥᒻᒪᑕ. 

 



ᕿᑎᖅᑰ, ᒪᐃ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ ᐃᓪᓗᓕᕆᔨᕐᔪᐊᒃᑯᑦ 2022-23ᒥ ᐊᑭᑐᔪᖅᑐᕈᑎᔅᓴᖏᓐᓂᒃ ᐊᖏᕋᑖᔪᔭᑦᑎᓐᓂᒃ ᒪᓕᒐᓕᐅᕐᕕᒻᒥ. 

ᖁᕕᐊᓱᑦᑐᖓᐃᓛᒃ ᓂᕈᐊᖃᑕᐅᔪᒐᒪ ᐃᓪᓗᓕᕆᔨᕐᔪᐊᒃᑯᑦ ᑐᔅᓯᕌᖏᓐᓂᒃ ᑮᓇᐅᔭᓂᒃ $7,000,000ᓂᒃ 

ᐅᖁᓕᕆᔾᔪᑎᔅᓴᐅᒐᔭᖅᑐᓂᒃ. 

 

ᖃᐅᔨᓴᕈᑎᔅᓴᐅᔪᓂᒃ ᐲᔭᐃᔾᔪᑎᔅᓴᐅᔪᓂᓪᓗ ᐅᖁᕐᓂᒃ. ᓇᓗᓇᐃᖅᓯᒍᓐᓇᖅᑲ ᒥᓂᔅᑕ ᖃᑦᑎᑦ ᐃᓪᓗᐃᑦ ᐅᖁᓕᕆᕕᐅᓛᕐᒪᖔᑕ 

ᒥᑦᑎᒪᑕᓕᒻᒥ 2022-23 ᐊᕐᕌᒍᖓᓂ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᐅᒃᐱᓇᖅᑐᖅ ᒥᓂᔅᑕᕆᔭᐅᔪᖅ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐸᕇᓴᖓᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. (ᑐᓵᔨᑎᒎᕈᓐᓃᖅᑐᖅ) ᐅᑭᐅᖅ ᑲᑎᒪᑉᓗᑕ ᒪᓕᒐᓕᐅᖅᑎᐅᖃᑎᒐ 

ᐊᒥᑦᑐᕐᒧᑦ ᐃᓐᖏᕐᕕᒋᒻᒪᕆᓚᐅᕋᒃᑯ ᑖᒃᑯᐊ ᐃᒡᓗᐃᑦ ᓇᓕᖏᑦ ᐅᖁᐃᔭᖅᑕᐅᓂᐊᕐᒪᖔᑕ ᑕᒡᕙᓂ 2022-23ᒥ 

ᐅᖃᐃᔭᖅᑕᐅᓂᐊᖅᑐᑦ ᒥᒃᓵᓄᑦ ᒥᑦᑎᒪᑕᓕᖕᒥ ᓇᓗᓇᐃᖅᑕᐅᓯᒪᔪᖃᓐᖏᑦᑐᖅ ᐅᖁᐃᔭᖅᑕᐅᔪᖃᕐᓂᐊᕐᒪᖔᑦ. ᖁᔭᓐᓇᒦᒃ 

ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐊᐃᑦᑖᖑᒐᓗᐊᖅ ᑕᒪᓐᓇ ᐅᖁᖃᕐᓂᖅ ᖃᓄᐃᓐᖏᑦᑎᐊᕐᓂᖅ ᐅᖁᖃᕈᓐᓃᕐᓂᖅ ᐃᒡᓗᒥ 

ᖃᓄᐃᓐᖏᒃᑲᓐᓂᕐᓂᕐᒧᑦ ᑐᕌᖓᖕᒥᖕᒪᑦ ᐳᕙᒡᓗᒃᑐᖃᓕᖃᑦᑕᖦᖤᕐᒪᑦ ᐊᒻᒪ ᐅᕕᓂᕐᓗᓕᖅᐸᒃᖢᑎᒃ. ᓘᒃᑖᒥᒃ ᑎᑎᖅᑲᖃᖅᐸᑕ 

ᐅᖃᖅᓯᒪᔪᒥᒃ ᐃᒡᓗᑉ ᐅᖁᖃᕐᓂᖓᓂᒃ ᑲᒪᒋᔭᐅᑲᐅᑎᒋᔪᓐᓇᖅᐸ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ ᐃᒡᓗᓕᕆᔨᒃᑯᓐᓂᒃ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐃᒡᓗᓕᕆᔩᑦ ᓄᓇᓕᖕᓂ ᓇᓗᓇᐃᕐᕕᐅᓯᒪᔪᑦ ᑕᒪᕐᒥᒃ 

ᐃᓕᓐᓂᐊᖅᓯᒪᔪᖁᑎᖃᓕᖅᖢᑎᒡᓗ ᐱᓕᕆᔨᖏᑦ ᐅᖁᐃᔭᐃᓂᕐᒥᒃ ᓄᓇᖁᑎᖏᓐᓂ. ᑕᐃᒃᑯᐊ ᐃᒡᓗᓕᕆᔨᒃᑯᑦ ᐱᓕᕆᔨᖏᑦ 

ᓄᓇᒥᖕᓂᒃ ᐅᖁᐃᔭᐃᖃᑦᑕᕈᓐᓇᖅᑐᑦᑕᐅᖅ ᐃᓕᓐᓂᐊᖅᓯᒪᒐᒥᒃ ᑕᒪᑐᒥᖓ ᐅᖁᐃᔭᐃᓂᕐᒥᒃ. ᑕᐃᒃᑯᐊ ᐃᒡᓗᓕᕆᔨᒃᑯᖃᐃ 

ᑲᑎᒪᔨᖏᓐᓄᑦ ᓇᓗᓇᐃᖅᓯᖃᑦᑕᖅᐸᑕ ᑕᐃᒃᑯᐊ ᐅᖁᖃᓗᐊᖅᑐᑦ ᐃᒡᓗᖏᓐᓂᒃ ᑕᐃᑲᓂ ᐱᓕᕆᔨᖏᑦ 

ᐃᓕᓐᓂᐊᖅᓯᒪᔪᖅᑕᖃᖅᑑᒐᓗᐊᑦ ᐅᖁᐃᔭᐃᓂᕐᒥᒃ ᐃᒡᓗᓕᕆᔨᒃᑯᑦ ᐃᒡᓗᖏᓐᓂᒃ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂ ᐃᓚᒋᐊᕈᑦ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐄ, ᐊᐱᕆᒃᑲᓐᓂᕐᓗᖓ ᓘᒃᑖᕐᒥᒃ ᑎᑎᖅᑲᐅᓯᐊᖅᑖᕐᓗᑎᒃ ᐅᖁᕐᒧᑦ ᖃᓂᒪᔪᑦ, ᐅᖁᖃᕐᓂᕐᒧᑦ 

ᖃᓂᒻᒪᒃᓯᒪᔪᑦ ᑎᑎᖅᑲᐅᓯᐊᖅᐸᑕ ᑐᐊᕕᕆᔭᐅᓂᖅᓴᐅᔪᓐᓇᖅᐸᑦ ᐅᖁᐃᔭᖅᑕᐅᓗᑎᒃ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐊᖏᕈᓐᓇᓐᖏᔾᔪᑎᒋᕙᕋ ᓇᓗᓇᕐᒪᑦ ᖃᓄᖅ ᐅᖁᐃᔭᕆᐊᓖᑦ ᓄᓇᓕᖕᓂ 

ᖃᓄᖅ ᐊᒥᓲᑎᒋᓂᕆᔭᖏᑦ ᑕᐃᒃᑯᐊᓗ ᑕᒪᕐᒥᒃ ᐅᖁᐃᔭᕆᐊᖃᖃᑦᑕᕐᒪᑕ ᑖᓐᓇ ᐃᑲᔪᕋᔭᕐᒪᖔᑦ ᐅᖁᐃᔭᖅᑕᐅᓂᖏᓐᓄᑦ ᐃᒡᓗᐃᑦ 

ᖃᐅᔨᒪᓐᖏᔾᔪᑎᒋᕙᕋ ᐅᖃᖅᑎᑦᑎᔨ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᐊᐱᖅᑯᑏᑦ ᐅᖃᐅᓯᒃᑯᑦ. ᕼᐊᑦᓴᓐ ᐸᐃ, ᒥᔅᑕ ᖃᕝᕕᒃ. 

 

ᐊᐱᖅᑯᑦ 036 - 6(2): ᖃᖓᑕᓲᒃᑯᕕᓐᓂ ᐱᖁᑎᕐᔪᐊᑦ (ᖃᕝᕕᒃ) 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔨ. ᖁᔭᓐᓇᒦᒃᑲᓐᓂᖅ ᑐᒡᓕᐊᓄᑦ ᑭᐅᒐᕕᑦ. ᐅᓪᓗᒥ ᐱᕙᓪᓕᐊᔪᓕᕆᓂᕐᒧᑦ 

ᐊᐅᓪᓛᖅᑐᓕᕆᓂᕐᒧᑦ ᒥᓂᔅᑕᒧᑦ ᐱᔾᔪᑎᖃᖅᑐᐃᑦ ᒥᑦᑕᕐᕖᑦ ᐱᔾᔪᑎᒋᓗᒋᑦ. ᓯᕗᓪᓕᕐᒥᒃ ᐅᖃᕐᓗᖓ ᐃᐅ ᐃᓄᐃᑦ ᐊᒻᒪ ᒪᑭᕕᒃ 

ᑯᐊᐹᕇᓴᓐ ᑖᒃᑯᐊ ᓴᓂᑭᓗᐊᑉ ᑲᑎᒪᔨᖏᓐᓄᑦ ᑐᒃᓯᕋᖅᑎᓪᓗᒋᑦ ᖃᖓᑕᓲᑦ ᓄᓇᓕᖕᓄᑦ ᐊᐅᓪᓛᓕᒃᑲᓐᓂᕈᓐᓇᖁᓪᓗᒋᑦ. ᐊᒻᒪ 

ᒫᓐᓇᓵᖅ ᑎᑎᕋᓚᐅᕐᒥᔪᖓ ᐃᑲᔪᖅᑐᖅᖢᒍ ᐊᒻᒪ ᐊᖓᔪᖅᑳᖅ ᐋᑕᒥ ᑐᐊᕕᕐᓇᕐᓂᖓ ᑭᐅᔪᓐᓇᓚᐅᕐᒪᑦ ᐅᕙᒻᓄᑦ.  

 

ᐅᖃᖅᑎ, ᒥᓂᔅᑕ ᖃᐅᔨᒪᖕᒪᑦ ᑖᒃᑯᐊ 20 ᐊᕐᕌᒍᓄᑦ ᐊᑭᑐᔫᑏᑦ ᒥᑦᑕᕐᕖᑦ ᐱᔾᔪᑎᒋᓗᒋᑦ ᐄᐳᓪ 2014 ᓴᖅᑭᑕᐅᓚᐅᖅᑐᖅ ᐅᑭᐅᑦ 

ᖁᓖᑦ ᐊᒻᒪ ᓴᖅᑭᑕᐅᓚᐅᖅᑐᐃᑦ ᓯᑕᒪᒋᔭᐅᔪᐃᑦ ᑲᑎᒪᕝᕕᒋᔭᖏᓐᓂ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᑯᒍ ᑖᒃᑯᐊ ᐊᑐᐃᓐᓇᕈᕐᓂᐊᕐᒪᖔᑕ ᓴᖅᑭᑕᐅᓂᕐᒧᑦ? ᖁᔭᓐᓇᒦᒃ ᐅᖃᖅᑎ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᖅ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔨ, ᑕᐃᓐᓇ ᐅᓂᒃᑳᕆᔮ ᐊᕐᕌᒍᓄᑦ 20ᓄᑦ ᐅᓂᒃᑳᖑᔪᖅ 

ᐱᔭᕇᖅᓯᒪᓕᖅᑑᒐᓗᐊᖅ ᒫᓐᓇᐅᔪᖅ ᐃᓄᒃᑎᑑᓕᖅᑎᑕᐅᓇᓱᒃᑲᑦᑎᒍᑦ ᑕᐃᓐᓇ ᐱᔭᕇᖅᑕᐅᓯᒪᓕᖅᐸᑦ ᑕᕝᕗᖓ ᐃᒡᓗᕐᔪᐊᒧᑦ 

ᑐᓂᒍᒫᖅᑕᕋ. ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑦ, ᒥᔅᑕ ᖃᕝᕕᒃ. 

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᖁᔭᓐᓇᒦᒡᓗ ᑭᐅᖕᒪᑦ. ᓂᕆᐅᒋᓂᐊᖅᐸᕗᑦ. ᐅᖃᖅᑎ, ᓴᓂᑭᓗᐊᕐᒥ ᐊᐅᓪᓛᕈᑎᖓᑦ 

ᐊᑐᓗᐊᖅᑕᐃᓕᒪᓂᕐᒧᑦ ᐱᔾᔪᑎᖃᖅᑐᖅ, ᐃᓱᒫᓗᒃᑐᐃᑦ ᒥᑦᑕᕐᕕᐅᑉ ᒥᒃᓵᓄᑦ. ᑖᒃᑯᐊ ᓴᖅᑭᑦᑐᖃᖅᓯᒪᖕᒪᑦ ᒥᑦᑕᕐᕕᖕᒥ ᐅᑭᐅᑦ 

ᖁᓕᑦ ᑖᒃᑯᐊ ᐃᓱᒫᓘᑎᒋᔭᐅᔪᐃᑦ ᐊᓄᕆᐅᑉ ᓵᖓᓂᖓ ᒥᑦᑕᕐᕕᖓ ᐅᓗᕆᐊᓇᕈᑎᖃᕐᒪᑦ. ᑕᒪᓐᓇ ᓄᓇᓕᖕᓂ 

ᐱᕈᖅᐸᓪᓕᐊᓂᕆᔭᖓ ᓄᑖᖅ ᒥᑦᑕᕐᕕᒃ ᑲᓇᖕᓇᕐᒧᑦ ᓂᒋᕐᒧᑦ ᐱᐅᓂᖅᓴᐅᓇᔭᖅᑐᖅ. ᑕᒪᓐᓇ ᐊᓄᕆ ᓄᓇᓕᖕᓄᑦ ᐊᓄᕌᖃᑦᑕᖅᑐᖅ 

ᐱᔾᔪᑎᒋᓗᒍ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᖃᑯᒍ ᑖᓐᓇ ᑲᒪᒋᔭᐅᓂᐊᕐᒪᖔᑦ? ᖁᔭᓐᓇᒦᒃ ᐅᖃᖅᑎᑦᑎᔨ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ, ᒥᔅᑕ ᑕᐃᕕᑦ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᒫᓐᓇ ᐱᓯᒪᓐᖏᓐᓇᒃᑯ ᐅᑉᓗᖅᓯᐅᑏᑦ ᖃᓄᐃᓕᖓᖕᒪᖔᑦ ᐊᒻᒪ 

ᖃᓄᐃᓕᐅᕐᒪᖔᑦᑕ ᓴᓂᑭᓗᐊᖅ ᐱᔾᔪᑎᒋᓪᓗᒍ. ᑖᓐᓇ ᐱᓯᒪᓕᕈᒃᑯ ᑖᓐᓇ ᖃᐅᔨᒪᑎᓐᓂᐊᖅᐸᕋ ᒫᓐᓇᒧᑦ ᐱᓪᓗᒍ. ᒥᑦᑕᕐᕕᒃ 

ᓅᓐᓇᓱᒡᓗᒍ ᓱᓇᖃᓐᖏᑦᑐᒍᑦ ᑮᓇᐅᔭᕐᓂᒃ. ᒥᑦᑕᕐᕕᖕᓂᒃ ᓅᑦᑎᓂᕐᒧᑦ ᐱᑕᖃᓐᖏᑦᑐᖅ. ᑕᒪᓐᓇ ᖃᐅᔨᓴᕐᓂᖃᖅᐸᑦ 

ᖃᐅᔨᑎᓐᓂᐊᖅᐸᕋ ᐊᑐᐃᓐᓇᕈᖅᐸᑦ ᑲᑎᒪᔨᐅᖃᑎᓐᓄᑦ. ᖁᔭᓐᓇᒦᒃ ᐅᖃᖅᑎᑦᓯᔨ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᑭᖑᓪᓕᖅᐹᒥᓪᓗ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᖃᕝᕕᒃ.  

 

ᖃᕝᕕᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᓂᕆᐅᒋᓂᐊᖅᐸᕗᑦ ᖃᓄᖅ ᖃᐅᔨᓴᕐᓂᕆᔮ ᒥᑦᑕᕐᕕᒃ ᐱᔾᔪᑎᒋᓪᓗᒍ 

ᐱᑕᖃᖅᓯᒪᖕᒪᑦ ᖃᖓᑕᓲᑦ ᐱᓂᕐᓗᒃᑎᓪᓗᒋᑦ ᓄᓇᓕᑉᑎᓐᓂ.  

 

ᒥᓂᔅᑕ ᖃᐅᔨᒪᖕᒪᑦ 20 ᐊᕐᕌᒍᓄᑦ ᓄᓇᕗᑦ ᒥᑦᑕᕐᕕᖏᑦ ᐱᔾᔪᑎᒋᓪᓗᒋᑦ ᓇᓗᓇᐃᖅᓯᔪᖅ ᓄᓇᓖᑦ ᒥᑦᑕᕐᕕᖏᑦ ᓴᓂᑭᓗᐊᕐᒥ 

ᐱᕈᖅᐸᓪᓕᐊᓂᕆᔾᔪᑎᒋᔮ ᐱᖁᔨᖕᒪᑕ ᐋᖅᑭᒋᐊᕈᑎᖃᕐᓗᑎᒃ ᓄᓇᓯᐅᑎᓄᑦ ᓇᔪᒐᖅ ᐊᒻᒪ ᖃᐅᒻᒪᖅᑯᑎᓕᐅᕈᑦ ᓄᑖᖅ. ᒥᓂᔅᑕ 

ᖃᓄᐃᓕᖓᖕᒪᖔᑦ ᑖᒃᑯᐊ ᐱᔾᔪᑎᒋᓪᓗᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ ᐊᐅᓪᓛᖅᑐᓕᕆᓂᕐᒧᑦ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᓴᓂᑭᓗᐊᖅ ᐱᔾᔪᑎᒋᓪᓗᒍ ᐋᖅᑭᒋᐊᕈᑎᖏᑦ 

ᖃᓄᐃᑦᑐᑐᐃᓐᓇᖅ ᐱᓯᒪᔭᕋ ᒫᓐᓇ. ᐱᑕᖃᓚᐅᕐᒪᑦ 2020-ᒥ ᓴᓇᔭᐅᔪᖃᓚᐅᖅᑐᖅ ᐊᓯᖏᓐᓂᒃ ᐱᑕᖃᓐᖏᑦᑐᖅ ᖃᐅᔨᒪᔭᒃᑯᑦ. 

ᑕᒪᒃᑯᐊ ᒥᑭᑦᑐᐃᑦ ᐊᑭᑐᔪᐃᑦ ᐅᕝᕙᓘᓐᓃᑦ ᐃᒻᒥᓂᒃ ᑮᓇᐅᔭᖃᖅᑎᑕᐅᓪᓗᑎᒃ ᒫᓐᓇ ᐱᓯᒪᓐᖏᑦᑐᖓ ᐅᓂᒃᑳᖏᓐᓂᒃ 

ᖃᓄᐃᓕᐅᒃᑐᑦ ᐃᓱᒪᒋᓪᓗᒋᑦ ᐋᖅᑭᒋᐊᕈᑎᒃᓴᐃᑦ ᒥᑦᑕᕐᕕᖓ ᐱᔾᔪᑎᒋᓪᓗᒍ ᐃᒡᓗᔪᐊᖓᑕ.  

 

ᐊᒻᒪ ᓇᓗᓇᐃᕐᓗᒍ ᑐᒡᓕᐊᓄᑦ ᐊᐱᖅᑯᑎᐊᓄᑦ, ᑖᒃᑯᐊ ᐱᑕᖃᓐᖏᑦᑐᖅ ᖃᐅᔨᓴᕐᓂᕐᒥᒃ ᓴᓂᑭᓗᐊᖅ ᓅᑕᐅᓂᐊᕐᓂᖅ ᑕᐃᑯᖓ. 

ᑭᓯᐊᓂ ᓄᓇᓕᖕᓂ ᐱᕈᖅᐸᓪᓕᐊᓂᖓ ᐱᓕᕆᖃᑎᒋᓂᐊᖅᐸᕗᑦ ᖃᓄᖅ ᖃᓄᐃᓕᐅᕐᓂᐊᕐᒪᖔᑕ ᑕᕝᕙᓐᖓᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᓯᓕᖕᒧᑦ ᒪᓕᒐᓕᐅᖅᑎ, ᒥᔅᑕ ᖂᑭᐊᖅ.  

 

ᐊᐱᖅᑯᑦ 037 - 6(2): ᐃᓄᑐᖃᐃᑦ ᓂᖃᐃᑐᖃᑦᑕᖅᑐᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒃᑲ ᑐᕌᖅᑎᓐᓂᐊᖅᑕᒃᑲ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ.  

(ᑐᓵᔨᑎᒎᕈᓐᓃᖅᑐᖅ) ᐃᓄᒃᑎᑑᕐᓗᖓ ᐃᓄᑐᖃᐃᑦ ᓈᓚᓪᓗᒋᑦ ᑖᒃᑯᐊ ᓂᖃᐃᑦᑐᖃᑦᑕᖅᑐᑦ. ᐊᔪᖅᑎᑕᐅᖃᑦᑕᕐᒪᑕ ᑖᒻᓇ 

ᐊᖏᕈᑎ ᐊᑎᓕᐅᖃᑦᑕᕐᒧᑦ, ᖃᓄᕐᓕᑭᐊᖅ ᐊᓯᔾᔨᖅᑕᐅᔪᓐᓇᖅᐸ ᑖᒻᓇ ᐊᖏᕈᑎ ᓂᖃᐃᑦᑐᖃᑦᑕᕐᒪᑕ? ᖁᔭᓐᓇᒦᒃ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᓂᕐᒧᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕋᕕᑦ. ᐃᓐᓇᐅᒐᓗᐊᖅᐸᑦ 

ᐃᓐᓇᓪᓚᕆᐅᑉᐸᓘᓐᓃᑦ ᑐᔅᓯᕋᖅᑎᓪᓗᒋᑦ ᐃᑲᔫᓯᐊᕐᓂᕐᒧᑦ ᓱᒃᑯᐊᕿᓇᕐᒧᓂᓛᒃ ᑮᓇᐅᔭᖏᑦ ᕿᒥᕐᕈᔭᐅᒋᐊᖃᓲᖑᒻᒪᑕ 

ᑮᓇᐅᔭᖅᑖᖅᓯᒪᓐᓂᖅᑲᑕ ᑕᖅᑭᐅᑉ ᐃᓗᐊᓂ ᐅᕝᕙᓗ ᒐᕙᒪᑐᖃᒃᑯᓐᓂ ᐃᑲᔫᓯᐊᖃᑦᑕᖅᑲᑕ ᑕᐃᒃᑯᐊ 

ᕿᒥᕐᕈᔭᐅᖃᓯᐅᔾᔭᐅᓲᖑᒻᒪᑕ.  

 

ᑕᐃᒃᑯᐊ ᑮᓇᐅᔭᖅᑖᕐᓂᐅᔪᐃᑦ ᕿᒥᕐᕈᔭᐅᑦᑎᐊᓚᐅᖅᑎᓪᓗᒋᑦ ᓇᓗᓇᐃᖅᑕᐅᓲᑦ ᖃᑦᑎᓂᒃ ᐱᔪᓐᓇᕐᒪᖔᖅ 

ᐱᒍᓇᓐᖏᒻᒪᖔᕐᓘᓐᓃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᕐᒥᒃ ᐃᓚᒋᐊᕈᑎ ᐊᐱᖅᑯᑎᖕᓄᑦ, ᒥᔅᑕ ᖂᑭᐊᖅ.  

 

ᖂᑭᐊᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᑖᒃᑯᐊ ᑕᑯᔭᐅᖃᑦᑕᕐᒪᑕ ᐊᐅᑦᑕᔫᖏᑦ (ᑐᓵᔨᒃᑯᑦ) ᑮᓇᐅᔭᒃᑯᕕᒃᑯᑦ ᑮᓇᐅᔭᓂᒃ 

ᑎᒍᓯᔾᔪᑏᑦ ᓇᓕᖅᑲᐅᑎᖏᓪᓗ. (ᑐᓵᔨᒃᑰᖏᑦᑐᖅ) ᐃᓚᐃᑦ ᐋᓐᓂᐊᕐᕕᓕᐊᖃᑦᑕᒻᒪᑕ ᐃᑲᔪᖅᑕᐅᖃᑦᑕᒻᒪᑕ ᐃᓚᒥᓐᓂᒃ. 

ᐊᓯᕙᐃᖃᑦᑕᕐᒪᑕ ᑮᓇᐅᔭᕐᒥᒃ ᐊᓯᕙᐃᓪᓗᐊᖃᑦᑕᒻᒪᑕ ᓂᖃᐃᑐᕌᖓᑕ. ᐋᓐᓂᐊᕐᕕᓕᐊᕌᖓᑕ ᐅᕝᕙᓘᓐᓃᑦ 

ᐊᐅᓪᓚᕐᓂᐊᕌᖓᑕ ᔭᓗᓇᐃᕝ-ᒧᑦ ᐃᐊᑦᒪᓐᑕᓐ-ᒧᑦ, ᐊᑭᑭᑦᑐᓐᓄᐊᓲᒻᒪᑦ ᑕᐃᑲᓂ ᖃᓄᕐᓕᑭᐊᖅ ᑖᒻᓇ ᐃᑲᔪᖅᑕᐅᖃᑦᑕᕐᒪᑦ ᑖᓐᓇ 

ᐊᓯᕙᑦᑕᐅᖁᓇᒍ ᑖᒃᑯᐊ ᐃᑲᔪᖅᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᓂᕐᒧᑦ, ᒥᔅᑕ ᓇᑲᓱᒃ.  

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᓇᓗᓇᐃᕆᑦᑎᐊᑲᓐᓂᕐᖓᑦ.  

 

ᑕᐃᒃᑯᐊ ᐃᑲᔫᓯᐊᕐᓂᕐᒧᑦ ᑐᔅᓯᕋᐅᑎᐅᖃᑦᑕᖅᑐᐃᑦ ᐃᑲᔫᓯᐊᖑᖃᑦᑕᖅᑐᐃᑦ ᐋᖅᑭᒋᐊᖅᑕᐅᓯᒪᓂᖅᓴᐅᓕᕐᖓᑕ ᓄᓇᓕᐅᑉ 

ᓯᓚᑖᓄᑦ ᐊᐅᓪᓚᖅᓯᒪᔪᒥᓂᐅᑎᓪᓗᒍ ᐃᓚᓐᖓᑎᖅᑕᐅᖃᑦᑕᖅᐸᔪᒻᒥᒻᒪᑕ ᐱᓗᐊᓐᖑᐊᖅᑐᒥᒃ ᑕᑯᓐᓇᕐᓗᒍ 

ᐋᓐᓂᐊᕕᓕᐊᖅᓯᒪᓐᓂᖅᑲᑕ ᑕᒻᒫᑕᕐᕕᒻᒦᓪᓗᑎᒃ ᓂᕆᔾᔪᑎᔅᓴᖏᓐᓄᑦ ᑕᖅᑭᐅᑉ ᐃᓗᐊᓂ ᐊᑦᑐᖅᑕᐅᖃᑦᑕᖅᐸᔪᒻᒥᒻᒪᑕ ᑕᐃᒫᒃ. 

ᑭᓯᐊᓂ ᑖᓐᓇ ᑕᐃᒪᓕᖓᒍᓐᓃᕐᖓᑦ ᐋᓐᓂᐊᕕᓕᐊᖅᓯᒪᓐᓂᖅᑲᑦ 30 ᐅᓪᓗᑦ ᐃᓗᐊᓂ ᑕᐃᒃᑯᐊ 

ᑮᓇᐅᔭᖅᑖᕆᒐᔭᓐᖑᐊᓚᐅᖅᑕᖏᑦ ᐃᑲᔫᓯᐊᕆᒐᔭᓐᖑᐊᓚᐅᖅᑕᖏᑦ ᑕᖅᑭᐅᓚᐅᖅᑐᒥ ᐊᐅᓪᓚᖅᓯᒪᓐᓂᖅᑲᑕ ᑕᐃᒃᑯᐊ 

ᐊᑦᑑᑎᕙᒍᓐᓃᖅᑐᐃᑦ.  

 

ᑕᐃᒃᑯᐊ ᖃᓄᐃᓕᖓᓂᖏᑦ ᕿᒥᕐᕈᔭᐅᒋᐊᒃᑲᓐᓂᕈᓐᓇᖅᑐᐃᑦ ᑭᓯᐊᓂ ᑖᒃᑯᐊ ᐃᑲᔫᓯᐊᕐᓂᐅᖃᑦᑕᖅᑐᐃᑦ 

ᐋᖅᑭᒋᐊᖅᑕᐅᑲᓐᓂᖅᓯᒪᓕᖅᑑᒐᓗᐊᑦ ᐋᓐᓂᐊᕕᓕᐊᖅᐸᑦᑐᓄᑦ ᐱᓗᐊᖅᑐᒥᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐃᓚᒋᐊᕈᑎ ᐊᐱᖅᑯᑎᓐᖕᓄᑦ, ᒥᔅᑕ ᖂᑭᐊᖅ.  

 

ᖂᑭᐊᖅ: ᖁᔭᓐᓇᒦᒃ, ᐅᖃᖅᑎᑦᓯᔩ. ᐅᖃᖅᑎᑦᓯᔩ, ᐊᔪᖅᑎᑕᐅᒑᖓᑦᑕ ᐋᓐᓂᐊᖃᐃᑦᑐᓕᕆᔨᒃᑯᑦ ᑖᒃᑯᐊ ᐃᒡᓗᒥᐅᑕᖏᑦ 

ᕼᐅᑕᖃᕈᐃᒻᒪᕆᖃᑦᑕᕐᒪᑕ ᐃᓅᓪᓚᕆᐊᓕᖕᒥᒃ ᑖᒃᑯᐊ (ᑐᓴᔨᒃᑯᑦ) ᐃᒥᒐᔅᓴᔭᓂᒃ (ᑐᓵᔨᒃᑰᖏᑦᑐᖅ) ᐊᔪᖅᓴᖅᑐᑦ ᓄᑕᖅᑲᐃᑦ 

ᑕᒧᐊᔭᔅᓴᖃᓐᖏᑦᑐᑦ. ᖃᓄᕐᓕᑭᐊᖅ ᐊᑎᓕᐅᕌᖓᑦᑕ ᑖᒻᓇ ᐊᖏᕈᑎ ᐊᔨᔾᔨᖅᑕᐅᔪᓐᓇᖅᐹ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐃᓄᓕᕆᓂᕐᒧᑦ ᒥᓂᔅᑕ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ ᐊᐱᖅᑯᑎᖃᕆᐊᒃᑲᓂᕐᖓᑦ. ᐅᒡᒍᓇᖅᑑᒐᓗᐊᖅ 

ᑕᐃᒪᐃᑦᑐᓄᑦ ᑎᑭᖃᑦᑕᖅᑐᑦ ᐱᓗᐊᖅᑐᒥᒃ ᕿᒪᑦᑕᐅᓯᒪᔪᑦ ᐋᓐᓂᐊᕕᓕᐊᖅᓯᒪᔪᓄᑦ. ᑖᒃᑯᐊ ᑮᓇᐅᔭᐃᑦ ᑕᑯᓐᓇᖑᐊᕐᓗᒍ 

ᑖᒃᑯᐊ ᐊᖏᔪᖅᑳᕆᔭᐅᔪᑦ ᐊᓈᓇᒋᔭᐅᒍᓂ ᐊᑖᑕᒋᔭᐅᒍᓂ ᐃᑲᔫᓯᐊᖅᑏᑦ ᐃᑲᔫᓯᐊᖃᑦᑕᕈᓂ ᑮᓇᐅᔭᒥᒃ ᐱᖃᑦᑕᖅᑲᑦ 

ᐊᐅᓪᓚᖅᓯᒪᑎᓪᓗᒍ ᑕᐃᒃᑯᐊ ᕿᒥᕐᕈᔭᐅᓲᖑᒻᒥᒻᒪᑕ.  

 

ᑭᓯᐊᓂ ᑖᓐᓇᑦᑕᐅᖅ ᐋᖅᑭᒋᐊᖅᑕᐅᓯᒪᓕᕐᒥᒻᒪᑦ ᑮᓇᐅᔭᖅᑖᕆᓂᐊᖅᑕᖏᑦ $700 ᐅᖓᑖᓅᓐᖏᑉᐸᑕ ᐊᒥᓲᓂᖏᑦ ᑖᒃᑯᐊ 

ᐃᓪᓗᒥᐅᖃᑎᒌᑦ ᕿᒥᕐᕈᔭᐅᒋᐊᖃᓲᖑᒥᒻᒪᑕ. ᑖᒃᑯᐊ ᐊᒥᓲᓂᖏᑦ ᒪᓕᑦᑐᒋᑦ ᐃᓚᓐᖓᖅᑕᐅᓲᖑᒍᓐᓃᖅᑑᒐᓗᐊᑦ 



ᕿᑎᖅᑰ, ᒪᐃ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖅᑖᓂᖅᑲᑕ. ᑭᓯᐊᓂᑦᑕᐅᖅ ᐅᖃᕋᑖᖅᑯᖓ ᐊᒥᓲᓂᖏᑦ ᖃᑦᑎᐅᒻᒪᖔᑕ ᒪᓕᓲᖑᒻᒥᒻᒪᑕ ᑖᒃᑯᐊ 

ᕿᒥᕐᕈᔭᐅᒋᐊᒃᑲᓐᓂᕈᓐᓇᖅᑐᑦ ᐱᒐᓱᐊᕈᓯᖏᑦ ᒪᓕᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐊᐱᖅᑯᑏᑦ ᐅᖃᐅᓯᒃᑯᑦ ᐃᓱᓕᒻᒪᑦ. ᑲᑎᒪᔾᔪᑎ 8. ᑎᑎᕋᖅᓯᒪᔪᐃᑦ ᐊᐱᖅᑯᑏᑦ. 

ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᑎᑎᖅᕋᖅᓯᒪᔪᓄᑦ. ᑲᑎᒪᔾᔪᑎᒃᓴᖅ 10. ᑭᐅᔾᔪᑏᑦ ᒪᑐᐃᕈᑎᖓᓄᑦ. ᑲᑎᒪᔾᔪᑎᒃᓴᖅ 11. ᑭᐅᔾᔪᑏᑦ 

ᑮᓇᐅᔭᖅᑑᑎᓄᑦ. ᑲᑎᒪᔾᔪᑎᒃᓴᖅ 12. ᐊᑎᓕᐅᖅᓯᒪᔪᑦ. ᑲᑎᒪᔾᔪᑎᒃᓴᖅ 13. ᑭᐅᔾᔪᑏᑦ ᐊᑎᓕᐅᖅᓯᒪᔪᓄᑦ. ᑲᑎᒪᔾᔪᑎᒃᓴᖅ 14. 

ᐅᓂᒃᑳᑦ ᑲᑎᒪᔨᕋᓛᑦ ᒪᓕᒐᐃᑦ ᐊᒻᒪ ᐊᓯᖏᑦ. ᑲᑎᒪᔾᔪᑎᒃᓴᖅ 15. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. ᒥᓂᔅᑕ ᐱᕙᓪᓕᐊᔪᓕᕆᔨᒃᑯᑦ 

ᑯᐊᐳᕇᓴᖓᓐᓄᑦ, ᒥᔅᑕ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 15: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 005 - 6(2): 2020-21 ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ ᐊᕐᕌᒍᑕᒫᑦ ᐅᓂᒃᑳᖓᑦ (ᐊᕿᐊᕈᖅ, ᑕ) 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᖁᕕᐊᓱᑦᑎᐊᖅᐳᖓ ᑖᓐᓇ 2020-21 ᐊᕐᕌᒍᑕᒫᖅ 

ᐅᓂᒃᑳᕆᔭᐅᖃᑦᑕᖅᑐᑦ ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ ᑯᐊᐳᕇᓴᒃᑯᓐᓄᑦ, ᑭᐳᑦᑎᓐᓅᕈᓐᓇᕋᒃᑯ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 15. ᓴᖅᑭᑎᑦᑎᓂᖅ ᑎᑎᕋᖅᓯᒪᔪᓂᒃ. ᑲᑎᒪᔾᔪᑎᒃᓴᖅ 16. ᖃᐅᔨᒃᑲᐃᔾᔪᑎ 

ᐱᖁᔨᕗᖔᓕᐅᕐᓂᐊᓂᕐᒧᑦ. ᑲᑎᒪᔾᔪᑎᒃᓴᖅ 17. ᖃᐅᔨᒃᑲᐃᔾᔪᑎ ᐱᖁᔨᕗᖔᓕᐅᕐᓂᐊᒃᓂᕐᒧᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖏᓐᓄᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 18. ᐱᖁᔨᕗᖔᕈᑎᑦ. ᑲᑎᒪᔾᔪᑎᒃᓴᖅ 19. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᑦ. ᐃᓕᓴᕆᕙᕋ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ.  

 

ᑲᑎᒪᔾᔪᑎᒃᓴᖅ 19: ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 01 - ᑮᓇᐃᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2022-2023 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᖁᑦᑎᒃᑐᕐᒧᑦ 

ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 1, ᑮᓇᐅᔭᖅᑑᑏᑦ ᐊᐅᓪᓛᕐᓂᕐᒧᑦ ᐱᔾᔪᑎᖃᖅᑐᐃᑦ 2022-23, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓗᑎᒃ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕈᒻᒧᑦ. ᓈᒻᒪᒃᓴᖅᑐᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ.  

 

ᒪᓕᒐᒃᓴᖅ 02 - ᑮᓇᐃᔭᐃᑦ ᐊᑐᖅᑐᒃᓴᓄᑦ ᐃᓚᒋᐊᕈᑎᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᖓ 1, 2022-2023 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᖁᑦᑎᒃᑐᒧᑦ 

ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 2, 2022-23 ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕐᒧᑦ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ.  

 

 

 

 

 

ᒪᓕᒐᒃᓴᖅ 03 - ᖁᔭᓈᖅᑕᐅᓂᖏᓐᓄᑦ ᐱᖁᑏᑦ ᐊᑭᓕᒃᓴᐃᓪᓗ ᒪᓕᒐᖅ, 2021-2022 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᖁᑦᑎᒃᑐᖅ 

ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 3, 2021 ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  



ᕿᑎᖅᑰ, ᒪᐃ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕐᒧᑦ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ.  

 

ᒪᓕᒐᒃᓴᖅ 04 - ᐃᒥᐊᓗᒻᒥᒃ ᑖᒃᓰᔭᐃᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃᑲᓐᓂᖅ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᖁᑦᑎᒃᑐᖅ 

ᒪᓕᒐᓕᐅᖅᑎᖓᓄᑦ, ᒪᓕᒐᒃᓴᖅ 4, ᐃᒥᐊᓗᓕᕆᓂᕐᒧᑦ ᑖᒃᓰᔭᐅᑏᑦ ᐱᖁᔭᕐᔪᐊᖓᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕐᒧᑦ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ.  

 

ᒪᓕᒐᒃᓴᖅ 05 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒋᑦ ᒪᓕᒐᐃᑦ ᐱᔾᔪᑎᖃᖅᑐᑦ ᑲᓇᑕᓕᒫᒥ ᐅᓪᓗᖓ ᓱᓕᓂᕐᒥᒃ 

ᐋᖅᑭᒃᓯᓇᓱᓐᓂᕐᒥᓪᓗ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᐸᖕᓂᖅᑑᖅ 

ᒪᓕᒐᓕᐅᖅᑎᖓᓐᓄᑦ, ᒪᓕᒐᒃᓴᖅ 5, ᐱᔾᔪᑎᓕᒃ ᓱᓕᑦᑎᐊᓂᕐᒧᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕐᒧᑦ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᓯᒪᐃᓚᒃ. 

 

ᒪᓕᒐᒃᓴᖅ 06 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᖅᑲᖅᑐᐃᕕᓕᕆᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᖁᑦᑎᒃᑑᑉ ᒪᓕᒐᓕᐅᖅᑎᖓᓐᓄᑦ, 

ᒪᓕᒐᒃᓴᖅ 6, ᐋᖅᑭᒋᐊᖅᓯᔾᔪᑕᐅᓂᐊᖅᑐ ᐃᖅᑲᖅᑐᐃᕕᓕᕆᓂᕐᒧᑦ ᐱᖁᔭᕐᔪᐊᖅ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕐᒧᑦ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  

 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ, ᒥᔅ ᑯᕌᔅ.  

 

 

ᒪᓕᒐᒃᓴᖅ 07 - ᐅᖃᐅᓯᖅ ᐃᓕᓐᓂᐊᕈᑕᐅᑲᐃᓐᓇᖅᑐᒧᑦ ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᐹᒥᓚ ᑯᕌᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᕿᑭᖅᑖᓘᑉ ᓂᒋᐊᓄᑦ 

ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 7, ᐅᖃᐅᓯᖅ ᐃᓕᓴᐃᓂᕐᒧᑦ ᐊᑐᖅᑕᐅᓂᐊᖅᑐᖅ ᐱᖁᔭᕐᔪᐊᖓ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. ᐱᖁᔨᕗᖔᕐᒧᑦ. ᐊᖏᖅᑐᐃᓐᓇᐃᑦ? ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᕗᖅ.  

 

ᑲᑎᒪᔾᔪᑎᒃᓴᖅ 19. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᑯᓱᒐᖅ.  

 

ᑲᑎᒪᔾᔪᑎᒃᓴᖅ 20: ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 01 - ᑮᓇᐃᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2022-2023 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 



ᕿᑎᖅᑰ, ᒪᐃ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᖁᑦᑎᒃᑐᕐᒧᑦ 

ᒪᓕᒐᓕᐅᖅᑎᒧᑦ, ᒪᓕᒐᒃᓴᖅ 1, ᐊᐅᓚᔾᔪᑏᑦ ᒪᑭᒪᐅᑏᓪᓗ ᐱᖁᔭᕐᔪᐊᖓ 2022-23, ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ. ᑖᓐᓇ 

ᓄᓇᕗᑦ ᒐᕙᒪᒃᑯᓐᓂ ᐱᔪᓐᓇᕐᓂᖅᑖᖅᑎᑕᐅᓯᒪᔪᑦ ᑮᓇᐅᔭᖅᑐᕈᑏᑦ ᐃᓱᓕᖦᖢᒍ ᒫᑦᓯ 31, 2023. ᖁᔭᓐᓇᒦᒃ, ᐅᖃᖅᑏ.  

 

>>ᓂᐱᖃᕈᓐᓃᖅᑐᑦ  

 

>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 16:05ᒥ ᐊᒻᒪᓗ ᑲᑎᒪᔨᕋᓛᑦ ᐱᒋᐊᒃᑲᓐᓂᖅᑐᑎᒃ 16:32ᒥ  

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᔪᐊᔾ ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᑲᑎᒪᑐᐃᓐᓇᖅᑎᓪᓗᑕ ᕿᒥᕐᕈᓇᖕᓂᐊᖅᑐᕗᑦ. ᒪᓕᒐᒃᓴᐃᑦ 

ᐊᓯᖏᓪᓗ ᑲᑎᒪᑐᐃᓐᓇᕐᓂᖅ ᐱᒋᐊᖅᑎᓐᓂᐊᓕᕋᒃᑯᑦ, ᐅᑯᐊ ᑲᒪᒋᓂᐊᖅᑕᕗᑦ. ᒪᓕᒐᒃᓴᖅ 1, ᖃᓄᐃᓕᖓᔪᒪᕕᓯ? ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᒥᕐᕈᓇᒍᒪᔪᒍᑦ 2022-23 ᐱᓕᕆᐊᖑᓂᐊᖅᑐᑦ ᐸᕐᓇᐅᑏᑦ ᓄᓇᓕᖕᓂ 

ᒐᕙᒪᑯᓐᓂᓪᓗ ᐱᔨᑦᑎᖅᑏᑦ ᐱᓕᕆᕕᐊᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ, ᒪᓕᒐᒃᓴᖅ 1, ᑲᒪᒋᔭᐅᖁᓪᓗᒍ?  

 

ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 

 

ᒪᓕᒐᒃᓴᖅ 01 - ᑮᓇᐃᔭᐃᑦ ᐊᑐᖅᑐᒃᓴᓄᑦ (ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2022-2023 - ᓄᓇᓕᓐᓄᑦ 

ᒐᕙᒪᒃᑯᓐᓄᓪᓗ ᐱᔨᑦᑎᕋᖅᑏᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ, ᑕᐃᑲᓃᖃᑎᖃᕈᒪᕖᑦ? ᖁᔭᓐᓇᒦᒃ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᔪᐊᓇᓯ. ᐊᖏᖅᐱᓰ, ᐃᖅᑲᓇᐃᔭᖅᑎᖏᑦ ᑕᑉᐸᐅᓐᖓᖅᑕᐅᖁᓪᓗᒋᑦ? 

 

ᐃᓚᖏᑦ ᑲᑎᒪᔩ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑐᐃᓐᓇᐅᖅᑰᕋᑦᑕ. ᒥᓂᔅᑕ ᔪᐊᓇᓯ, ᐅᑯᐊ ᑭᓇᒃᑰᖕᒪᖔᑦ ᓇᓗᓇᐃᒃᑲᓐᓇᕐᓗᒋᑦ ᐊᒻᒪᓗ 

ᒪᑐᐃᖅᓯᔾᔪᑏᑦ ᐅᖃᐅᓯᕆᓕᕐᓗᒋᑦ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᒪᓕᒐᓕᐅᖅᑏᑦ. (ᑐᓵᔨᑎᒎᕈᓐᓃᖅᑐᖅ) ᐅᓪᓗᒥ 

ᖁᕕᐊᑉᐳᖓ ᑕᕝᕙᓃᑦᑕᕆᐊᒃᓴᖅ ᑲᑎᒪᔨᕋᓛᖑᑲᐃᓐᓇᖅᑐᑦ ᕿᒥᕐᕈᔭᐅᓂᐊᓂᖓᓂᒃ ᓇᓚᐅᖅᑖᖅᑕᐅᒋᐊᕐᖓᖅᓯᒪᔪᑦ 

ᐱᓕᕆᐊᒃᓴᓄᑦ ᐸᕐᓇᐅᑎᐊᓂᒃ ᓄᓇᓕᖕᓂ ᒐᕙᒪᑯᓐᓂᓪᓗ ᐱᔨᑦᑎᖅᑎᓐᓂᒃ. 

 

ᑖᒃᑯᐊ ᐅᕙᓃᖃᑎᒋᔮᒃᑲ ᑐᖏᓕᕋ ᑲᐃᔪ ᓰᓕ, ᓴᐅᒥᓐᓃᑦᑐᖅ. ᐊᒻᒪᓗ ᑕᓕᖅᐱᓐᓃᑦᑐᖅ ᑐᑭᒧᐊᑎᑦᓯᔩ ᑮᓇᐅᔭᓕᕆᔨᒃᑯᓐᓄᑦ ᒫᓐᑎ 

ᕼᐃᑭ. 

 

ᐃᒃᓯᕙᐅᑖᖅ, ᓄᓇᓕᖕᓂ ᒐᕙᒪᑯᓂᓪᓗ ᐱᔨᑦᑎᖅᑎᒃᑯᑦ ᑲᒪᒋᔭᒃᓴᖃᖅᐳᑦ ᐊᔾᔨᒌᖏᑦᑐᓂᒃ ᐱᓕᕆᐊᒃᓴᓂᒃ ᐱᔨᑦᓯᕋᐅᑎᓂᓪᓗ ᓄᓇᕗᑦ 

ᒐᕙᒪᒃᑯᑦ ᐱᓕᕆᕝᕕᖏᓐᓂᒃ, ᓄᓇᓕᖕᓂ ᒐᕙᒪᑯᓐᓂ ᑮᓇᐅᔾᔭᒐᓱᐊᖅᑎᐅᖏᑦᑐᓄᑦ ᑲᑐᔾᔨᖃᑎᒌᓄᑦ ᐊᒻᒪᓗ ᐃᓄᖕᓄᑦ. 

 

ᐱᔨᑦᓯᕋᖅᑎᐅᑎᓪᓗᑕ ᓄᓇᓕᖕᓂ ᒐᕙᒪᑯᓂᓪᓗ ᐱᔨᑦᓯᕋᖅᑎᒃᑯᑦ ᐱᒻᒪᕆᐊᓗᒻᒥᒃ ᐱᓕᕆᐊᖃᕐᓂᐊᖅᐳᖅ ᐃᑲᔪᕐᓂᕐᒥᒃ ᐱᓕᕆᕝᕕᒻᒥ 

ᐊᓂᒍᐃᕙᓪᓕᐊᔪᓂᒃ ᓯᕗᓪᓕᐅᔾᔭᐅᔪᒪᔪᓂᒃ ᐊᕐᕕᓂᓕᒋᓕᖅᑕᖓᓂ ᒪᓕᒐᓕᐅᕐᕕᒻᒥ ᑲᑎᒪᑎᓪᓗᒋᑦ, ᓇᓗᓇᐃᖅᑕᐅᓯᒪᔪᑦ 

ᑲᑐᔾᔨᓗᑕ ᐱᓕᕆᐊᒃᓴᐅᑉ ᐃᓗᐊᓂ. 

 

ᐱᔨᑦᓯᕋᐅᑎᕗᑦ ᐊᑐᐃᓐᓇᕈᖅᑎᑕᐅᓲᖑᕗᑦ ᑕᓪᓕᒪᓂᒃ ᐊᒡᒍᖅᑐᖅᓯᒪᔪᓂᒃ ᐊᔾᔨᒋᒌᑦᑐᑦ ᑭᓱᓕᕆᕝᕕᓐᓂ, ᑕᒪᕐᒥᓪᓗ 

ᑲᒪᒋᔭᒃᓴᖃᖅᑐᑎᒃ ᐸᕐᓇᐃᓂᕐᒥᒃ, ᐊᐅᓚᑦᓯᒋᐊᖃᕐᓂᕐᒥᓪᓗ ᐊᔾᔨᒌᖏᑦᑐᓂᒃ ᐃᓗᓕᑦᑕᓕᕐᓂᒃ ᓄᓇᕗᑦ ᒐᕙᒪᒃᑯᑦ 

ᒪᓕᒋᐊᖃᖅᑕᖏᓐᓂᒃ ᓯᕗᓪᓕᐅᑎᔭᕆᐊᖃᖅᑎᖏᓐᓂᓪᓗ. 

 

ᐅᑯᐊᖑᔪᑦ, (ᑐᓵᔨᑎᒎᓕᖅᑐᖅ) ᐃᒃᓯᕙᐅᑖᖅ, ᑖᒃᑯᐊ ᑐᑦᑕᕐᕕᖏᑦ ᑲᑎᓕᒫᕐᓗᒋᑦ ᐊᐅᓚᔾᔪᑏᑦ ᐊᑐᕈᒫᕐᓂᐊᖅᑐᖁᑎᖏᑦ 

$13,108,000 2022-23 ᐊᕐᕌᒍᐊᓂ, ᑖᒃᑯᐊᓗ ᑐᑦᑕᕐᕖᑦ ᐃᓚᓕᐅᔾᔨᓯᒪᓪᓗᑎᒃ ᒥᓂᔅᑕ ᑐᖏᓕᐊᑕ ᐊᒡᓚᒡᕕᖓᓐᓂ. 

ᐃᖅᑲᓇᐃᔭᖅᑐᓕᕆᔨ, ᐊᑐᐊᒐᓕᕆᓂᕐᒧᓪᓗ ᑮᓇᐅᔭᓕᕆᓂᕐᒧᓪᓗ ᐱᓕᕆᕖᑦ. ᑖᒃᑯᐊᖑᑎᓪᓗᒋᑦ ᐊᐅᓚᑕᑦ ᓄᓇᓕᖕᓂ 

ᒐᕙᒪᑯᓐᓂᓪᓗ ᐱᔨᑦᑎᖅᑏᑦ ᑐᑦᑕᕐᕕᖏᑦ ᑮᓇᐅᔭᓕᕆᔨᖏᑦ ᓂᐅᕕᖅᐸᒃᑐᑦ ᐸᓂᖅᑐᓂᒡᓗ ᑎᑭᓵᕆᔭᐅᔭᕆᐊᓕᖕᓂᒃ 

ᐊᑭᓕᖅᑕᐅᒌᖅᓯᓚᔪᑦ ᖃᖓᑕᓲᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕕᓕᒫᖏᓐᓄᓪᓗ. 

 

ᐊᕐᕌᒍᑦ ᐊᓂᒍᖅᑐᓂᒃ ᐃᑲᔪᖅᓱᐃᖃᑦᑕᖅᑐᑦ ᓄᓇᓕᖕᓂ ᑐᐊᕕᕐᓇᖅᑐᒦᑦᑎᓪᓗᒋᑦ, ᐊᒻᒪᓗ ᐱᓕᕆᕕᕗᑦ ᐱᔨᑦᑎᖅᑎᖏᑦ 

ᐊᑐᓪᓚᕆᒃᐳᑦ ᓯᐊᒻᒪᒃᑎᕆᔨᐅᖃᑦᑕᓚᐅᖅᑎᓪᓗᒋᑦ ᓄᕙᒡᔪᐊᕐᓇᕐᒧᑦ ᑲᐴᑏᑦ. ᒪᑯᓄᖓ ᐃᒻᒥᒧᑦ ᓴᐳᒻᒥᐅᑏᑦ ᐊᓐᓄᕌᑦ ᐊᒻᒪᓗ 

ᖃᐅᔨᓴᐃᔾᔪᑏᑦ. 

 

ᓄᓇᓕᖕᓂ ᒐᕙᒪᓕᕆᔨᒃᑯᑦ ᐱᔨᑦᑎᖅᑎᖏᑦ ᑮᓇᐅᔭᖅᑎᒍᑦ ᐊᒡᓚᕕᒃᑎᒍᓪᓗ ᐃᑲᔪᖅᓱᐃᔨᐅᖃᑦᑕᖅᑐᑦ ᐱᐅᓂᖅᐹᖑᖁᓪᓗᒋᑦ 

ᓄᓇᓕᖕᓂ ᐱᓕᕆᐊᖑᖅᑎᑕᐅᓯᒪᔪᑦ ᐱᔨᑦᑎᕈᑏᓪᓗ ᓄᓇᕗᒻᒥ 25-ᖑᑎᓪᓗᒋᑦ ᓄᓇᓖᑦ. ᑲᑎᓕᒫᖅᖢᒋᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ 

ᐊᑐᕈᒫᕐᓂᐊᖅᑐᖅ ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ 2022-23, $88,900,000-ᖑᔪᑦ.  

 

ᑖᒃᑯᐊ ᑐᒃᓯᕌᕆᔭᕗᑦ ᐃᓗᓕᖃᖃᓯᐅᔾᔨᕗᑦ $2,972,000-ᓂᒃ ᖄᒃᑲᓐᓂᐊᒍᑦ ᑮᓇᐅᔭᓂᒃ ᐅᑯᓄᖓ ᐊᑐᖅᑐᒃᓴᐃᑦ. $852,000 

ᓄᓇᓕᖕᓄᑦ ᐅᖅᓱᐊᓗᐃᑦ ᐊᑭᑦᑐᖅᐸᓪᓕᐊᓂᖏᑦ ᑕᒪᒃᑯ ᐊᖑᒻᒪᑎᔭᐅᔪᓐᓇᕐᓂᐊᕐᒪᑕ ᕼᐋᒻᒪᓚᒃᑯᓐᓄᑦ. $400,000 ᓄᓇᓄᑦ 

ᑳᒃᓰᔭᐅᑏᑦ ᐊᑭᓕᐅᑎᒋᔭᐅᖃᑦᑕᖅᑐᑦ ᐃᖃᓗᐃᑦ ᓄᓇᓕᐸᐅᔭᖏᓐᓄᑦ ᐊᐅᓚᑦᑎᓂᐊᖅᑎᓪᓗᒋᑦ ᓄᓇᕗᑦ ᒐᕙᒪᒃᑯᑦ ᐱᖁᑎᖏᓐᓂᒃ. 

 

$450,000 ᐅᑎᖅᑎᒋᐊᑐᖏᑦᑐᑦ ᐃᑲᔪᖅᓲᑏᑦ ᐱᓐᖑᐊᖅᑎᓄᑦ, ᐊᖓᔪᖅᑳᖏᓐᓄᓪᓗ ᐃᓚᐅᖁᓪᓗᒋᑦ 2023-ᒥᑦ ᐅᑭᐅᕐᒥ 

ᐱᓐᖑᐊᕕᒡᔪᐊᕐᓂᐊᖅᑐᑦ $1,270,000 ᐃᓚᐅᖁᓪᓕᒋᑦ 2023 ᐅᑭᐅᕐᒥ ᑮᓇᐅᔭᖅᑐᕈᑦ. 

 

ᐃᒃᓯᕙᐅᑖᖅ, ᑖᒃᑯᐊᖑᒐᓗᐊᖅᑎᓪᓗᒋᑦ 2022-23-ᒥ ᐅᔾᔨᕆᓂᐊᖅᐳᓯ ᐃᓚᓐᖓᖅᓯᒪᔪᑦ $1,057,000-ᓂᒃ ᓄᓇᓕᖕᓂ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᒪᑭᒪᐅᑎᓄᓪᓗ, 2021-22 ᐊᑐᕈᒫᕐᓂᐊᖅᑐᖁᑎᖏᑦ $9,957,000-ᖑᓪᓗᑎᒃ. ᑕᐃᒪᐃᓕᖓᔾᔪᑎᖃᖅᐳᑦ 

$2,513,000 ᐊᖏᖅᑕᐅᓚᐅᖅᓯᒪᔪᑦ ᒫᔅᓯ 2022-ᒥ ᒪᓕᒐᓕᐅᖅᑎᓄᑦ. 

 

ᑖᒃᑯᐊ $88,900,000-ᖑᑎᓪᓗᒋᑦ 2022-23-ᒥ $71,766,00 ᑖᒃᑯᓇᖔᖅᑐᑦ ᐅᑎᖅᑎᒋᐊᑐᖏᑦᑐᑦ, ᐊᐅᓚᑕᐅᔪᑦ ᐱᓕᕆᐊᓄᑦ 

ᕼᐋᒻᒪᓚᒃᑯᓐᓄᑦ ᑮᓇᐅᔭᓕᐅᕋᓱᐊᖅᑎᐅᖏᑦᑐᓄᓪᓗ ᐃᓛᓐᓂᑯᓪᓗ ᐃᓄᖕᓄᑦ. ᑖᒃᑯᐊ ᑮᓇᐅᔭᑦ ᐊᑐᖅᑕᐅᖃᑦᑕᖅᐳᑦ ᑕᒪᒃᑯᓄᖓ 

ᑎᒥᐅᔪᓄᑦ ᐊᐅᓚᔾᔪᑎᓄᑦ ᑮᓇᐅᔭᖅᑐᕈᑎᓄᑦ ᐊᑐᕐᓂᐊᕐᓗᒋᑦ ᐊᒻᒪᓗ ᓴᖅᑭᑦᑎᔪᓐᓇᕐᓂᐊᕐᒪᑕ ᐱᓕᕆᐊᖑᖅᑎᑕᐅᓯᒪᔪᓂᒃ 

ᐱᔨᑦᑎᕈᑎᓂᒡᓗ ᓄᓇᕗᒻᒧᑦ. 

ᒪᓕᒐᓕᐅᕐᕕᖕᒧᑦ ᐊᖏᖅᑕᐅᒃᐸᑦ 2022-23 ᐱᖓᔪᐊᓐᓂ ᐊᕐᕌᒍᒥ ᑖᒃᑯᐊ ᐱᓕᕆᕖᑦ ᐅᓄᖅᓯᒋᐊᖅᑎᑦᑎᔪᑦ 

ᑮᓇᐅᔭᓕᖅᓯᓯᒪᓂᕐᒥᓂᒃ ᕼᐋᒻᒪᓚᒃᑯᓐᓄᑦ. ᑖᒃᑯᐊ ᕼᐋᒻᒪᓚᒃᑯᑦ ᑲᑐᔾᔨᖃᑎᒌᓐᓂᒃᑰᖃᑎᒋᓂᐊᖅᑕᕗᑦ ᑮᓇᐅᔭᑦ ᑕᒪᒃᑯᐊ 

ᐊᖑᒻᒪᑎᓂᐊᕐᒪᑕ ᑮᓇᐅᔭᖅᑐᕈᑎᓄᑦ ᐊᐅᓚᔾᔪᑎᓄᑦ, ᐊᑦᑕᓇᕐᔭᐃᑦᑕᐅᓯᒪᖁᓪᓗᒋᑦ. 

 

ᐃᒃᓯᕙᐅᑖᖅ, ᑖᒃᑯᐊ ᑮᓇᐅᔭᖃᖅᑎᑕᐅᖃᑦᑕᖅᑎᓪᓗᒋᑦ ᕼᐋᒻᒪᓚᒃᑯᑦ ᑮᓇᐅᔭᓕᐅᕋᓱᐊᖏᑦᑐᓪᓗ ᐅᑎᖅᑎᒋᐊᑐᖏᑦᑐᓄᑦ, 

ᑖᒃᑯᐊ ᐱᓕᕆᕗᒍᑦ ᐃᑲᔪᖅᓱᐃᖃᑦᑕᕐᒥᔪᑦ ᕼᐋᒻᒪᓚᒃᑯᓐᓂ ᐃᖅᑲᓇᐃᔭᖅᑎᓂ ᐊᓪᓚᒃᑎᓂᒡᓗ. 

 

ᓄᓇᓕᖕᓂ ᒐᕙᒪᒃᑯᓕᕆᔨᒃᑯᑦ ᕼᐋᒻᒪᓚᒃᑯᓐᓂ ᐃᖅᑲᓇᐃᔭᖃᑎᖃᖃᑦᑕᖅᑐᑦ ᐅᑯᐊ ᐱᓪᓗᒋᑦ: ᐃᓕᓐᓂᐊᖅᑎᑕᐅᖃᑦᑕᕐᓗᑎᒃ 

ᕼᐋᒻᒪᓚᒃᑯᑦ ᑲᑎᒪᔨᖏᑦ ᖃᓄᐃᑦᑐᓂᒃ ᐱᔭᒃᓴᖅᑖᖅᑎᑕᐅᓯᒪᖕᒪᖔᑦ ᐱᓕᕆᐊᑦ ᓴᓐᖏᓂᖅᑖᖅᓯᒪᖕᒪᖔᑦ ᒪᓕᒐᕐᔪᐊᖅᑎᒍᑦ. 

ᓇᐅᑦᑎᖅᓱᖅᑎᐅᓪᓗᑎᒃ ᑮᓇᐅᔭᑦ ᐊᐅᓚᑕᐅᓂᖏᓐᓂᒃ, ᐊᑐᓕᖅᑎᑦᑎᓗᑎᒃ ᓴᖅᑭᑦᑎᓗᑎᒡᓗ ᖃᓄᖅ ᑕᒪᒃᑯᐊ ᐱᖁᑎᕐᔪᐊᑦ 

ᐊᐅᓚᑕᐅᓂᐊᕐᒪᖔᑦ, ᓯᕗᓪᓕᐅᔾᔭᐅᓯᒪᔪᑦ ᐱᖁᑎᕐᔪᐊᑦ, ᓇᓗᓇᐃᔭᖅᑕᐅᓂᖏᑦ, ᑐᐊᕕᕐᓇᖅᑐᓕᕆᓂᖅ ᐊᒻᒪᓗ ᐅᐸᒍᑎᓂᖅ 

ᐱᓕᕆᕕᐅᑉ ᐱᓕᕆᐊᖑᖅᑎᓯᒪᔭᖏ ᐱᔨᑦᑎᕈᑏᓪᓗ. 

 

ᐃᒃᓯᕙᐅᑖᖅ, ᒐᕙᒪᓕᕆᔨᒃᑯᑦ ᐃᖏᕐᕋᔭᕆᐊᖃᕈᓐᓃᓚᐅᖅᑎᓪᓗᑕ ᓄᓇᓕᖕᓂ ᑭᒡᒐᖅᑐᐃᔪᓂᒃ ᐊᓯᐊᒍᖔᖅ 

ᑲᑎᒪᖃᑎᖃᖃᑦᑕᖅᑐᒍᑦ ᐅᑯᐊ ᐱᓪᓗᒋᑦ. ᕼᐋᒻᒪᓚᒃᑯᑦ ᐱᖁᑎᖏᑦ ᐊᐅᓚᑕᐅᓂᖏᑕ ᐃᓕᓐᓂᐊᓯᓐᓇᖅ ᑲᑎᒪᔾᔪᑕᐅᓂᖏᑦ, 

ᒪᒃᑯᒃᑐᑦ ᐃᓕᓐᓂᐊᖅᑎᑕᐅᓂᖏᑦ ᐱᓐᖑᐊᖅᑐᓕᕆᓂᕐᒧᑦ ᐸᕐᓇᐅᑏᑦ, ᓄᓇᓕᖕᓂ ᒪᑭᒪᑦᑎᓂᕐᒧᑦ ᐸᕐᓇᐃᓂᖅ. ᐃᖅᑲᓇᐃᔭᖅᑎᓂ 

ᐃᓕᓐᓂᐊᖅᑎᑦᑎᓂᖅ, ᐊᕕᕐᓇᖅᑎᓕᕆᓂᖅ ᐊᒻᒪᓗ ᑲᑎᒪᓂᕐᓄᑦ. 

 

ᐊᒻᒪᓗ ᐊᖏᕐᕋᔭᒍᓐᓇᖅᓯᕙᓪᓕᐊᑎᓪᓗᑕ ᓇᐅᒃᑯᑦ ᑖᒃᑯᐊ ᖃᕋᓴᐅᔭᒃᑯᑦ ᐊᑐᖅᑕᐅᖃᑦᑕᓚᐅᖅᑐᑦ ᐊᑐᖅᑕᐅᖏᓐᓇᕐᓂᐊᖅᐳᑦ 

ᑲᑎᒪᓐᖏᖔᕐᓗᑕ, ᐃᑲᔫᑕᐅᓪᓚᕆᖃᑦᑕᕐᒪᑕ ᒐᕙᒪᓕᕆᔨᒃᑯᓐᓄᑦ ᐊᒻᒪᓗ ᐃᖅᑲᓇᐃᔭᖃᑎᖃᐃᓐᓇᕈᓐᓇᖅᖢᑕ ᐱᔨᑦᑎᕐᕕᒋᔭᑦᑎᓐᓄ. 

 

ᐃᒃᓯᕙᐅᑖᖅ. ᑖᒃᑯᐊ ᐱᓕᕆᕕᐅᑉ ᖃᕋᓴᐅᔭᓕᕆᔨᖏᑦ ᐊᐅᑦᑎᔨᐅᕗᑦ ᓄᓇᕗᑦ ᒐᕙᒪᒃᑯᑦ ᐃᑭᐊᖅᑭᕕᖁᑎᖏᓐᓂᑦ ᐊᒻᒪᓗ 

ᑐᓴᐅᒪᔾᔪᑎᓕᕆᓂᕐᒧᑦ ᐱᔨᑦᑎᕈᓂᒃ. ᑖᒃᑯᐊ ᐃᓚᖃᖅᐳᑦ ᐊᐅᓚᑦᑎᓂᖅ ᒪᑯᓂᖓ ᓄᑖᖑᖅᐸᓪᓕᐊᔪᓂᒃ ᖃᕋᓴᐅᔭᓄᑦ ᐃᓚᒃᓴᐃᑦ 

ᐱᓕᕆᓐᓄᑦ ᐊᒻᒪᓗ ᖁᐱᕐᕆᔭᐅᖁᓇᒋᑦ ᓄᓇᕗᑦ ᒐᕙᒪᒃᑯᑦ ᑎᑎᖅᑲᖁᑎᖏᑦ. ᐊᕐᕌᒍᒥ ᐊᓂᒍᖅᑐᒥ ᖃᕋᓴᐅᔭᑦ ᑕᒪᒃᑯᐊ 

ᐱᓕᕆᐊᕆᔭᐅᖏᓐᓇᖅᑐᑦ ᐃᓕᓐᓂᐊᕈᑎᒋᔭᐅᖃᑦᑕᖅᓯᒪᓪᓗᑎᒡᓗ ᑐᑭᓯᓇᖅᓯᓚᐅᖅᖢᓂ ᑕᒪᓐᓇ ᓄᓇᕗᒻᒥ ᓄᓇᕐᔪᐊᓕᒫᒥᓪᓗ. 

 

2021-22 ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᓄᓇᕗᑦ ᒐᕙᒪᒃᑯᑦ 1,250-ᓂᒃ ᐊᖅᑭᒃᓯᓚᐅᖅᑐᑦ ᐊᒻᒪᓗ 850 ᐅᖓᑖᓅᖓᔪᓂᒃ 

ᐃᖅᑲᓇᐃᔭᐅᑎᒋᔭᐅᔪᓐᓇᖅᑐᓂᒃ ᓄᓇᕘᑦ ᓄᓇᓕᖁᑎᓕᒫᖏᓐᓂ. 

 

ᖄᒃᑲᓐᓂᐊᒍᑦ ᓄᓇᕗᑦ ᒐᕙᒪᒃᑯᑦ ᓴᓇᕐᕈᑎᖏᑦ ᐊᑐᖅᑕᐅᓪᓗᑎᒃ ᐃᖅᑲᓇᐃᔭᖅᑏᑦ ᐊᑐᐃᓐᓇᕈᐃᕕᐅᒍᓐᓇᖅᑐᑦ $1.5-ᒥᓕᐊᓐᓂᒃ 

ᐃᑭᐊᖅᑭᕕᒃᑰᖅᑐᓂᒃ. ᑖᒃᑯᓇᖓᑦ 20,000-ᖑᓐᓃᑦᑐᑦ ᐅᓗᕆᐊᓇᕈᑏᑦ ᖁᐱᕐᕆᔾᔪᑏᑦ ᓇᓗᓇᐃᖅᑕᐅᓚᐅᖅᑐᑦ ᐊᒻᒪᓗ 

ᐊᑐᓕᖅᖢᓂᔾᔪᒃ ᖃᕋᓴᐅᔭᒃᑯᑦ 20-ᖏᓐᓃᑦᑐᓂᒃ ᖁᐱᕐᕆᔾᔪᑎᓂᒃ ᐲᖅᓯᓪᓗᑎᒃ. 

 

ᑖᒃᑯᐊ ᐊᐅᓚᑕᐅᔪᑦ ᒪᑭᒪᑎᑕᐅᔪᒡᓗ ᓄᓇᕗᑦ ᒐᕙᒪᒃᑯᑦ ᖃᕋᓴᐅᔭᖁᑎᖏᓐᓂᒃ, ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖏᑦ ᐊᒻᒪᓗ 

ᓄᓇᕗᒻᒥᐅᑦ ᐊᑐᐃᓐᓇᖃᕐᓂᖅᓴᐅᓂᐊᖅᐳᑦ ᐱᓕᕆᐊᖑᖅᑎᑕᐅᓯᒪᔪᓂᒃ ᐱᔨᑦᑎᕈᑎᓂᒡᓗ ᐊᑐᐃᓐᓇᕈᖅᑎᑕᐅᓯᒪᔪᑦ ᓄᓇᕗᑦ 

ᒐᕙᒪᒃᑯᓐᓄ. 

 

ᐱᒋᐊᖅᑎᑕᐅᓂᖓ ᐃᑭᐊᖅᑭᕕᒻᒥ ᐃᓄᑦᑎᑐᑦ ᐃᓕᓐᓂᐊᕈᑎᒃᓴᐅᒍᓐᓇᖅᑐᑦ ᐃᖅᑲᓇᐃᔭᖅᑐᓄ ᓄᓇᕘᒻᒥ ᐊᒻᒪᓗ 

ᓴᓇᔭᐅᕙᓪᓕᐊᓵᕐᓂᖓ ᑖᓐᓇ ᑐᓵᔨᐅᓕᒻᒪᒃᓴᓂᕐᒧᑦ, ᑕᑯᑎᔅᓯᒍᑎᐅᕗᑦ ᑕᒪᒃᑯᐊ ᐱᓇᓲᑎᐅᓕᖅᑐᑦ ᖃᓄᖅ ᐃᓄᑦᑎᑐᑦ 

ᐱᕙᓪᓕᐊᒍᑕᐅᒍᓐᓇᕐᓂᖏᓐᓂ ᐊᑐᓪᓚᖅᑖᖅᑕᐅᓂᖓ ᓄᓇᕗᒻᒥ. ᖁᕕᐊᓱᑉᐳᖓ ᐱᓕᕆᕝᕕᓐᓂ ᐃᓄᑦᑎᑐᑦ ᐅᖃᐅᓯᖓᑦ 

ᐊᑐᖅᑕᐅᑦᓯᐊᕐᓂᖅᓴᐅᓕᖁᓪᓗᒍ ᐊᐅᓚᓂᕆᔭᑉᑎᓐᓄ. 

 

ᐃᒃᓯᕙᐅᑖᖅ, ᓄᓇᓕᓐᓂ ᒐᕙᒪᓕᕆᔨᒃᑯᓪᓗ ᐱᔨᔅᓯᖅᑐᓕᕆᔨᒃᑯᖏᑦ ᐊᐅᓚᔾᔪᑎᓄᑦ 2022-23-ᒧᑦ $44,756,000-ᒦᑦᐳᑦ. ᑖᒃᑯᐊ 

ᐅᓄᖅᓯᒋᐊᖅᓯᒪᔪᑦ $505,000-ᒥ 2021-22-ᒥᓂᑦ. ᑮᓇᐅᔭᒃᑲᓃᑦ ᐃᑲᔪᖅᑐᐃᒍᑕᐅᓂᐊᖅᑐᑦ ᖃᕆᑕᐅᔭᕐᓄᑦ ᐱᓇᓲᑎᐅᕙᒃᑐᓄᑦ 

ᐊᑐᖅᑐᒃᓴᓂ. 

 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᑖᒃᑯᐊ ᐊᐅᓚᔪᓐᓇᐅᑎᖃᕐᕖᑦ ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᓯᕋᖅᑎᒃᑯᑦ 

ᐊᑐᐃᓐᓇᐅᑎᑦᓯᓲᖑᕗᑦ ᐊᑕᖐᔪᓂᒃ ᐱᔨᑦᓯᕋᐅᑎᓂᒃ, ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᓕᒫᖏᓐᓄᑦ. ᐅᑯᐊ ᐱᔨᑦᓯᕋᐅᑏᑦ 

ᐃᓚᓕᐅᔾᔨᓯᒪᔪᑦ ᐱᕙᓪᓕᐊᑎᑕᐅᔪᓂᒃ ᑲᒪᒋᔭᐅᓯᔪᓂᓪᓗ ᐱᓕᕆᔨᑦᑎᓐᓄᑦ ᒪᓕᒃᑕᐅᕙᒃᑐᓂᒃ ᐊᑭᑐᔪᓂᒃ ᐸᕐᓇᐃᓂᕐᒧᑦ 

ᐱᓕᕆᐊᓂᓪᓗ ᐊᐅᓚᑦᑎᓂᕐᒧᑦ ᐱᓕᕆᐊᖑᐃᓐᓇᖅᑐᓄᓪᓗ ᐃᒡᓗᕐᔪᐊᓂᒃ ᓱᕋᒃᓯᒪᔪᓕᕆᔨᓄᑦ. ᖃᕆᓴᐅᔭᑎᒍᓪᓗ ᐊᒻᒪ ᐊᑕᖏᕐᓗᒋᑦ 

ᓇᖕᒥᓂᕆᔭᐅᔪᓕᒫᑦ ᐱᖁᑎᒋᔭᐅᔪᓕᒫᓪᓗ ᐊᑐᖅᑐᐊᖅᑕᐅᔪᑦ ᓄᓇᕗᑦ ᒐᕙᒪᒃᑯᓐᓄᑦ. 



ᕿᑎᖅᑰ, ᒪᐃ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᒃᓯᕋᖅᑕᐅᓯᒪᔪᑦ 2022-23ᒧᑦ ᐊᐅᓚᔾᔪᑏᑦ ᐋᖅᑭᐅᒪᔾᔪᑏᓪᓗ ᑮᓇᐅᔭᑦ ᐊᑐᖅᑐᒃᓴᑦ ᐊᐅᓚᔪᓐᓇᐅᑎᓕᕆᔨᒃᑯᓐᓄᑦ 

ᐊᑭᖃᖅᑎᒋᔪᖅ $120,987,000. ᑖᓐᓇ ᐅᓄᖅᓯᒋᐊᖅᑐᖅ $2,288,000ᓂᒃ 2021-22ᖑᓚᐅᖅᑐᒥᒃ. ᑕᒪᓐᓇ ᐅᓄᖅᓯᒋᐊᕈᑕᐅᔪᖅ 

ᐱᔾᔪᑎᖃᓗᐊᑐᖅ ᐅᖅᓱᐊᓗᐃᑦ ᐊᑯᑦᑐᕆᐊᕐᓂᖏᓐᓄᑦ ᐊᒻᒪᓗ ᐱᕈᖅᐸᓪᓕᐊᓂᖏᓐᓄᑦ ᐱᓕᕆᕝᕕᐅᑉ 

ᐊᑐᖅᑐᐊᕐᓂᕆᕙᒃᑕᖏᓐᓂ. 

 

100ᐸᓗᐊᑦ ᐊᑐᖅᑐᐊᖅᑕᐅᔪᑦ ᐃᓪᓗᐃᑦ $540,000 ᑭᑉᐹᕆᒃᑐᐃᑦ ᐃᓯᒐᐃᑦ ᐊᖏᓂᓖᑦ. (ᑐᓵᔨᑎᒍᑦ) ᐅᖃᖅᑎ,  

 

ᐃᒃᓯᕙᐅᑖᖅ, ᐱᖁᑎᕐᔪᐊᓕᕆᔨᒃᑯᑦ ᐊᕕᑦᑐᖅᓯᒪᓂᐊ ᐊᐅᓚᑦᑎᑦᑏᓐᓇᕐᓂᐊᖅᐳᑦ ᓄᓇᕗᒻᒥ ᐆᒻᒪᖅᑯᑎᓕᕆᓂᕐᒥᒃ ᐊᐅᓚᑦᑎᓂᕐᒧᑦ 

ᐱᓕᕆᐊᖓᓂᒃ ᒐᕙᒪᓗᒃᑖᑦ ᓇᖕᒥᓂᖁᑎᖏᑦᑕ ᐃᒡᓗᖁᑎᖏᓐᓂᒃ. ᒪᓕᑦᑐᒋᑦ ᑲᔪᓯᓂᖃᑦᑎᐊᖅᓯᒪᓂᖓ ᐃᖃᓗᖕᓂ 

ᐆᑦᑐᕋᐅᑕᐅᓯᒪᔪᖅ ᑲᔪᓯᓂᖃᑦᑎᐊᕈᓐᓇᕐᓂᖓᓂᒃ ᐱᓕᕆᐊᖅ ᖃᓄᐃᓕᐅᕈᑎᒋᔭᐅᔪᖅ, ᐊᕐᕌᒍᑕᒫᑦ 

ᐆᒻᒪᖅᑯᑐᓐᖏᓐᓂᖅᓴᐅᔾᔪᑎᖃᓚᐅᖅᑐᑦ $1,800,000-ᓂᒃ.  

 

ᑲᔪᓯᓂᖃᖅᐳᒍᑦ ᐆᒻᒪᖅᑯᑎᓕᕆᔾᔪᑏᑦ ᐱᐅᓯᕚᓪᓕᕈᑎᖏᔭᐅᓂᒃᓴᖏᖕᓂᑦ ᐱᓕᕆᐊᕐᒥᒃ ᑭᕙᓪᓕᕐᒥ ᐊᒻᒪᓗ ᕿᑭᖅᑖᓗᖕᒥ 

ᑲᑎᑕᐅᓯᒪᓪᓗᑎᒃ ᐃᓚᒋᐊᖅᑕᐅᓯᒪᔪᑦ ᐊᕐᕌᒍᑕᒫᑦ ᑎᑭᑕᐅᓇᓱᓐᓂᐊᖅᑐᑎᒃ ᐅᖓᑖᓄᑦ ᐊᑭᖃᖅᑎᒋᔪᓂᒃ $15 ᒥᓕᐊᓐ ᑮᓇᐅᔭᑦ 

ᐊᑐᓐᖏᓂᖅᓴᐅᔾᔪᑕᐅᒐᔭᕐᒪᑕ ᐆᒻᒪᖅᑯᑎᐅᔪᓂᒃ ᐊᒻᒪᓗ 4.7 ᑕᓐᔅ ᐅᖁᒪᐃᓐᓂᓕᖕᓂᑦ ᐊᓂᕐᓂᒨᖅᑲᖅᑕᐅᓲᑦ ᐳᓪᓚᐃᑦ 

ᐊᓂᕐᓂᒨᖅᑲᖅᑕᐅᓐᖏᓐᓂᖅᓴᐅᓕᕐᓗᑎᒃ ᐃᑲᔪᖅᑐᖅᑕᐅᖁᓪᓗᒍ ᒐᕙᒪᑦᑕ ᐱᓇᓱᓐᓂᖏᑦ ᓱᒃᑲᐃᓪᓕᑎᑦᑎᒐᓱᐊᖅᑐᑎᑦ 

ᐊᑦᑐᐃᓂᖃᕋᔭᕐᓂᑦᑎᓐᓂᒃ ᓯᓚᐅᑉ ᐊᓯᔾᔨᕐᓂᖓᓄᑦ ᓄᓇᕗᒻᒥᐅᑕᐅᔪᑦ ᖁᕕᐊᒋᔭᖃᕐᔫᒥᒃᑲᓐᓂᕐᓂᐊᕐᒪᑕ ᓄᓇᖁᑎᑦᑎᓐᓂ 

ᑭᖑᕚᒃᓴᕆᓂᐊᖅᑕᑦᑎᓐᓄᑦ ᖁᕕᐊᒋᔭᐅᓗᑎᒃ. 

 

ᑖᓐᓇ ᐊᕕᑦᑐᖅᓯᒪᓂᖓ ᑲᒪᒋᔭᖃᕐᒥᔪᖅ ᐅᐊᑦᑎᔭᕆᐊᖃᓲᖑᓪᓗᑎᒃ ᐊᒻᒪᓗ ᐊᑐᓕᖅᑎᑦᑎᔭᕆᐊᖃᓲᑦ ᓄᓇᕗᑉ ᐱᖁᔭᖓᓂᒃ 

ᐱᖃᓯᐅᑎᓪᓗᒍ ᓱᓇᒃᑯᑖᓕᕆᓂᕐᒧᑦ ᒪᓕᑦᑕᐅᔭᕆᐊᖃᓲᑦ ᐊᒻᒪᓗ ᐅᓗᕆᐊᓇᖅᑐᒦᑦᑕᐃᓕᒪᑎᑦᑎᓂᕐᒧᑦ ᐱᖁᔭᖓᓂᒃ, ᓄᓇᕗᒻᒥ 

ᐃᒡᓗᐃᑦ ᐊᑦᑕᓇᖅᑕᐃᓕᒪᔾᔪᑎᖏᑦ ᐱᖁᔭᖓᓂᒃ ᐊᒻᒪᓗ ᐃᑭᑦᑕᐃᓕᑎᑦᑎᓂᕐᒧᑦ ᐱᖁᔭᖓᓂᒃ.  

 

ᑕᒪᒃᑯᐊᓗ ᐃᓄᐃᑦ ᐃᒡᓗᒥ ᐊᑦᑕᓇᖅᑐᒦᖁᓇᒋᑦ ᓇᔪᖅᑕᐅᒍᓐᓇᕐᓂᖏᑦ. ᐊᑐᓕᖅᑎᑕᐅᓂᖓᑦ ᓄᓇᕗᒻᒥ ᐃᒡᓗᓄᑦ ᒪᓕᒐᖅ 

ᐊᑦᑕᓇᖅᑐᑦ ᐃᑲᒪᓕᕐᒧᓪᓗ ᒪᓕᒐᖅ ᓯᑎᐱᕆ 1, 2018ᒥ 2021 3000 ᓴᓇᒪᓃᒍᓐᓇᖅᑐᑦ ᕿᒥᕐᕈᔭᐅᓯᒪᔪᑦ 896 

ᐊᖏᖅᑕᐅᓯᒪᓪᓗᑎᒃ 1,245 ᖃᐅᔨᓴᖅᑕᐅᓯᒪᓪᓗᑎᒃ ᑕᑯᑎᑦᓯᒍᑎᐅᓪᓗᑎᒃ $595,000,000ᓂᒃ ᐊᑭᖃᖅᑎᒋᓂᖏᓐᓂᒃ 

ᓴᓇᔭᐅᓯᒪᔪᑦ. 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑕᖅ, ᐅᖅᓱᐊᓗᓕᕆᔨᒃᑯᑦ ᑲᒪᒋᔭᖃᖅᐳᑦ ᓂᐅᕕᕐᓂᕐᒥᒃ, ᑐᖅᑯᖅᓯᓂᕐᒥᒃ ᑐᓂᐅᖅᑲᐃᓂᕐᒥᒡᓗ 

ᐅᖅᓱᐊᓗᖕᓂᒃ ᑭᒃᑯᑐᐃᓐᓇᕐᓄᑦ ᓇᒻᒥᓂᖃᖅᑎᐅᔪᓄᑦ, ᓇᒻᒥᓂᕆᔭᐅᔪᓄᑦ ᖃᖓᑕᓲᓕᕆᔨᓄᑦ ᒐᕙᒪᒃᑯᓪᓗ ᓄᓇᕗᒻᒥ. ᐅᖅᓱᐊᓗᒃ 

ᓂᐅᕐᕈᑕᐅᑎᓪᓗᒍ ᐊᒻᒪᓗ ᓄᓇᓕᖕᓃᑎᑕᐅᕙᑦᑐᓂ ᓄᓇᓕᓐᓂ ᐅᖅᓱᐊᓗᒃᑖᖅᑎᑦᑎᔨᓄᑦ. 

 

ᖃᑦᑕᐅᔭᓐᖑᐊᓄᑦ ᐅᖅᓱᖅᑖᕐᕕᓐᓄᑦ ᐊᒻᒪᓗ ᐅᖅᓱᖅᓴᐃᔨᓄᑦ ᓄᓇᓯᐅᑏᑦ ᐃᖃᓗᐃᑦ ᓯᓚᑖᓂ ᓇᒻᒥᓂᕆᔭᐅᕗᑦ ᓄᓇᕗᑦ ᒐᕙᒪᐅᑉ 

ᐅᖅᓱᐊᓗᓕᕈᔨᒃᑯᖏᓐᓄᑦ. ᓄᓇᕗᑦ ᒐᕙᒪᒃᑯᑦ ᐊᐅᓚᓂᕆᔭᖃᓐᖏᑦᑑᓐᖏᑦᑐᑦ ᐅᖅᓱᐊᓗᓕᕆᔨᒃᑯᑦ ᐊᐅᓚᑦᑎᔾᔪᑎᓄᑦ 

ᐸᕐᓇᐅᑎᖏᑦᑕ ᐊᑭᖏᑦ ᐅᑎᖅᑎᑕᐅᒋᐊᖃᖃᑦᑕᖅᐳᑦ ᐅᖅᓱᐊᓗᐃᑦ ᓂᐅᕐᕈᑕᐅᑎᓪᓗᒋᑦ. ᑖᒃᑯᐊ ᐊᓂᒍᖅᑎᑕᐅᓲᖑᕗᑦ 

ᐅᖅᓱᐊᓗᓕᕆᔨᒃᑯᑦ ᑮᓇᐅᔭᓂᒃ ᐅᑎᖅᑕᖅᑐᓄᑦ.  

 

ᑮᓇᐅᔭᐃᑦ ᐅᐃᓚᓂᕆᔭᖏᑦ ᓲᕐᓗ ᑮᓇᐅᔭᓕᐅᕋᓱᐊᖅᑎᓄᑦ ᐱᓕᕆᔾᔪᓯᖅ ᑮᓇᐅᔭᖅᑖᕈᑕᐅᔪᓄᑦ ᑖᒃᑯᐊ ᐱᓕᕆᕝᕕᒥᐅᑦ 

ᓂᐅᕕᖅᐸᒡᓗᑎᒃ ᐅᖅᓱᐊᓗᖕᓂᒃ ᐃᓗᐃᑦᑐᓂᒃ ᓈᓴᖅᑕᐅᓯᒪᔪᑦ ᑲᑎᑦᑐᒋᑦ ᐊᑭᖃᖅᑐᑦ $250,000,000 ᐊᕐᕌᒍᑕᒫᒧᑦ. ᑖᒃᑯᓂᖓ 

ᐊᑭᓕᖅᓱᕆᐊᖃᖅᑎᓪᓗᒋᑦ ᐊᓯᖏᓐᓄᑦ ᐊᓯᖏᓪᓗ ᐊᐅᓚᑦᑎᔾᔪᑎᓄᑦ ᐊᑭᖏᑦ ᐊᑎᖅᑎᑕᐅᕙᓪᓕᐊᑎᓪᓗᒋᑦ ᓂᐅᕐᕈᑎᖃᕐᓂᒃᑯᑦ 

ᐅᖅᓱᐊᓗᖕᓂᒃ.  

 

(ᑐᓵᔨᑎᒍᑦ) ᑖᓐᓇ ᐊᕐᕌᒍᑕᒫᑦ ᐊᑐᖅᑕᐅᕙᑦᑐᖅ ᐱᒻᒪᕆᐅᖃᑕᐅᒻᒪᑦ ᐋᖅᑭᑦᓱᒍᑎᐅᕙᑦᑐᓂᒃ ᐊᑭᒋᔭᐅᕙᑦᑐᓂᒃ ᐅᖅᓱᐊᓗᖕᒥᒃ 

ᓄᓇᕗᒻᒥ. ᑕᐃᒪᐃᒻᒪᑦ ᑖᒃᑯᐊ ᐅᖅᓱᐊᓗᓕᕆᔨᒃᑯᑦ ᐊᐅᓚᓂᖃᕆᐊᖃᖅᐸᑦᑐᑦ ᐊᖏᖅᑕᐅᓯᒪᑦᓯᐊᕆᐊᖃᖅᓱᑎᒃ ᑮᓇᐅᔭᐃᑦ ᐊᒻᒪᓗ 

ᒪᓕᒐᖅ ᒪᓕᑦᑐᒍ ᒪᓕᒋᐊᓖᑦ. 

 

ᑮᓇᐅᔭᐃᑦ ᐊᐅᓚᓂᕆᕙᑦᑕᖏᓐᓄᑦ ᓇᓕᒧᑦᓯᐊᖏᓐᓇᕆᐊᖃᕐᓂᖕᓂᒃ ᐊᔾᔨᒌᕈᓐᓃᖅᐸᓐᓂᖏᑦ ᐅᖅᓱᐊᓗᒃ ᐊᑭᒋᔭᖏᑦ ᓄᓇᕐᔪᐊᕐᒥ 

ᐊᑦᑐᖅᑕᐅᒍᑕᐅᓯᒪᓂᖓ ᓂᐅᕕᕈᑎᒋᕙᑦᑕᕗᑦ ᐊᑕᖏᖅᑐᒥᒃ ᐅᖅᓱᐊᓗᑦᑖᖅᐸᔅᓱᑕ ᐅᖅᓱᐊᓗᓕᕆᔨᒃᑯᑦ ᑖᒃᑯᓇᓐᖓᑦ 

ᑕᐃᔭᐅᔪᒥᒃ ᐅᖅᓱᐊᓗᓕᕆᓂᕐᒧᑦ ᐃᓂᓪᓚᖓᑦᓯᐊᕈᑎᐅᔪᒧᑦ ᑐᑭᖃᕈᑕᐅᔪᖅ ᐊᑦᑐᖅᑕᐅᓗᐊᓐᖏᔾᔫᒥᖃᑦᑕᖁᓪᓗᑕ ᐅᖅᓱᐊᓗᒃ 

ᐊᑭᑦᑐᖅᐸᓪᓕᐊᖃᑦᑕᕐᓂᖓᓄᑦ ᖃᖓᑐᐃᓐᓇᒃᑯᑦ ᐊᕐᕌᒍᒧᑦ. 

 

ᑖᒃᑯᐊᓗ ᓂᐅᕕᖅᑕᐅᕙᑦᑐᑦ ᐅᖅᓱᐊᓗᒃ ᓂᐅᕕᖅᑕᐅᑦᑐᑦ ᑐᓂᐅᖅᑲᖅᑕᐅᕙᑦᑐᑦ ᓄᓇᕗᑦ ᒐᕙᒪᒃᑯᖏᓐᓄᑦ 

ᑭᒡᓕᖃᕈᑕᐅᓚᕿᕙᑦᑐᖅ. 2021ᒥ ᐅᖅᓱᐊᓗᓕᕆᔨᒃᑯᑦ ᓂᐅᕕᓚᐅᖅᐳᑦ 136,350,000 ᓖᑕᓂᒃ ᐅᖅᓱᐊᓗᒻᒥᒃ, 

ᐅᖅᓱᐊᓗᑐᐃᓐᓇᕐᒥᒃ.  

 

47,000,000 ᓱᐴᔫᖅᓯᐅᑎᒧᑦ 25,390,000 ᒐᓴᓖᑐᐃᓐᓇᕐᒥᒃ. 177 ᖃᑦᑕᐅᔭᐃᑦ ᖃᑕᔫᖅᓯᐅᑏᑦ ᐊᒻᒪᓗ 111,832 ᓱᐴᔫᖅᓯᐅᑏᑦ 

ᓄᓇᕗᑦ ᓄᓇᓕᖁᑎᖏᓐᓄᑦ. ᐅᖅᓱᐊᓗᓕᕆᔨᒃᑯᑦ ᓱᓕ ᑲᔪᓰᓐᓇᖅᐳᑦ ᓄᓇᕗᒻᒥᐅᓄᑦ ᓄᓇᕗᒻᒥᐅᓄᑦ ᐅᖅᓱᐊᓗᒻᒥᒃ ᐊᑭᑭᓛᒥᒃ 

ᐊᑐᐃᓐᓇᖃᑦᓴᐃᓐᓇᖁᓪᓗᒋᑦ ᑲᓇᑕᒥ. 2022-23ᒥ ᐅᖅᓱᐊᓗᓕᕈᔨᒃᑯᑦ ᐊᐅᓪᓚᓯᓛᕐᒥᔪᑦ ᐅᖅᓱᐊᓗᖕᒥᒃ ᑎᑭᓵᕆᔪᖃᓕᕐᒥᑉᐸᑦ 

ᐊᐅᓚᑦᓯᒍᑎᑦᓴᑦᓯᐊᕙᓐᓄᑦ. 

 

(ᑐᓵᔨᑎᒎᕈᓐᓃᖅᑐᖅ) ᐃᑦᓯᕙᐅᑕᖅ, ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᖅᑏᑦ ᑐᑦᓯᕋᖅᓯᒪᕗᑦ ᐊᐅᓚᔾᔪᑎᓄᑦ ᐋᖅᑭᐅᒪᔾᔪᑎᓄᓪᓗ 

ᑮᓇᐅᔭᓂᒃ ᐊᑐᖅᑐᒃᓴᑦ 2022-23ᒥ ᐊᑭᖃᖅᑎᒋᔪᒧᑦ $267,751,000ᓂᒃ. ᑖᓐᓇ ᐊᑭᑦᑐᕆᐊᖅᓯᒪᔪᖅ $1,960,000ᓂᒃ. 

ᐊᕐᕌᓂᓂᑦ ᑮᓇᐅᔭᖅᑐᕈᑎᒃᓴᑦ ᑖᒃᑯᐊ $265,791ᖑᓚᐅᖅᑎᓪᓗᒍ ᓄᓇᓕᓐᓂ ᒐᕙᒪᒃᑯᑦ ᐱᔨᑦᓯᕋᖅᑎᒃᑯᑦ ᑲᔪᓯᔪᓐᓇᖁᓪᓗᒋᑦ 

ᐱᒻᒪᕆᐅᔪᓂᒃ ᐱᔨᑦᓯᕋᐅᑎᓂᒃ ᐱᓕᕆᕝᕕᑦᑎᓐᓄᑦ ᓄᓇᓕᓐᓂ ᒐᕙᒪᐅᔪᓄᑦ ᐊᒻᒪᓗ ᒐᕙᒪᐅᓐᖏᑦᑐᓄᑦ ᑲᑐᔾᔨᖃᑎᒌᓄᑦ. 

 

ᐃᑦᓯᕙᐅᑕᖅ, ᑕᒪᔾᔭ ᐃᓱᐊ ᐅᖃᐅᓯᒃᓴᓄᑦ ᐅᒃᑯᐃᖅᓯᒪᓂᕐᒧᑦ ᐊᒻᒪ ᐅᐱᒍᓱᑦᑎᐊᖅᐳᖓ ᒥᓂᔅᑕᐅᒋᐊᒃᓴᖅ ᑖᒃᑯᐊ ᐱᓕᕆᕝᕕᒋᔭᕐᒪ 

ᐱᓕᕆᐊᖃᖅᑎᓪᓗᒋᑦ ᐱᓇᔪᒃᑕᐅᓪᓗᑎᒃ ᓯᕗᓪᓕᐅᔾᔭᐅᔪᒪᔪᑦ ᑲᑐᔾᔨᓗᑕᒃᑯᓐᓂᑦ ᐱᓐᖑᖅᑎᓪᓗᒍᓗ ᖃᓄᐃᓐᖏᑦᑎᐊᕐᓗᑎᒃ 

ᐊᑦᑕᓇᑦᑐᒧᐊᖅᑎᑦᑕᐃᓕᓗᒋᑦ ᓄᓇᓖᑦ ᓄᓇᕗᒻᒥ. 

 

ᐅᖃᐅᓯᕆᓵᖅᑕᕗᑦ ᐅᖃᐅᓯᕆᒃᑲᓐᓂᕐᓂᐊᕈᒪᕙᒃᑲ ᐅᓐᓄᓴᐅᔪᖅ ᖁᕕᐊᓱᒃᐳᖓᓗ ᐊᐱᖅᑯᑎᓄᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑕ ᔪᐊᓇᓯ. ᑖᒃᑯᐊ ᐃᒃᓯᕙᐅᑕᖓᑦ ᑲᑎᒪᔨᑐᐃᓐᓇᐃᑦ ᐅᖃᐅᓯᒃᓴᖃᖅᐸᑦ? 

ᐅᖃᐅᓯᒃᓴᖃᖅᐸᑦ? ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᕕᐊᓱᒃᐳᖓ ᒪᑐᐃᕈᑎᖃᕆᐊᒥᒃ ᑭᒡᒐᑐᖅᓱᒋᑦ ᑲᑎᒪᔨᑐᐃᓐᓇᐃᑦ ᓄᓇᓕᓐᓂ 

ᐱᕙᓪᓕᐊᔪᓕᕆᓂᕐᒧᑦ ᕿᒥᕐᕈᑎᓪᓗᒋᑦ 2022-23 ᐊᑐᕈᒪᔭᖏᓐᓂᒃ. 2022-26ᒥᓕ ᐸᕐᓇᐅᑎᐅᔪᒥᒃ ᑖᒃᑯᓄᖓ ᓄᓇᓕᓐᓂ 

ᒐᕙᒪᒃᑯᓐᓂᓗ ᐱᔨᑦᑎᖅᑐᓕᕆᔨᒃᑯᓐᓄᑦ.  

 

ᐱᔨᑦᑎᖅᑐᓕᕆᔨᒃᑯᑦ 2022-23 ᐊᐅᓚᔾᔪᑎᓄᑦ ᓴᓇᔾᔪᑎᓄᑦ ᑮᓇᐅᔭᖅᑐᕈᑎᒃᓴᖃᕈᒪᒻᒪᑕ $265,751,000ᓂᒃ. ᑖᓐᓇ ᑕᑯᑎᑦᓯᔪᖅ 

ᐊᖏᒡᓕᒋᐊᖅᓯᒪᓂᐊᕐᓂᖓᓂᒃ 0.7%ᒥᒃ 2021-22 ᓴᓂᐊᓂ. ᑖᒃᑯᐊ ᐃᖅᑲᓇᐃᔮᒃᓴᐅᔪᓪᓗ ᑖᒃᑯᓇᓂ ᐅᓄᖅᓯᒋᐊᖅᓯᒪᓪᓗᑎᒃ 

462.0ᖑᓚᐅᖅᑐᐃᑦ 466.0ᖑᓕᖅᓱᑎᒃ ᐊᖏᓪᓕᒋᐊᖅᑐᑦ 0.9%ᒥᒃ.  

 

ᒪᓕᒐᓕᐅᖅᑎᖅ ᐊᑕᐅᓯᐅᓐᖏᑦᑐᒥᒃ ᐅᖃᐅᓯᖃᓚᐅᖅᑐᖅ ᐃᓱᒫᓘᑎᒥᓂᒃ ᒥᓂᔅᑕᐅᑉ ᐅᓂᒃᑳᕆᐊᖅᑐᖅᓯᒪᑎᓪᓗᒍ 

ᑲᑎᒪᔨᑐᐃᓐᓇᕐᓄᑦ. ᐃᒃᓯᕙᐅᑕᖅ, ᐊᑐᓕᖁᔭᖓ 2022-23 ᑮᓇᐅᔭᖅᑐᕈᑎᑦᓴᓄᑦ ᐱᖃᓯᐅᑎᔪᑦ $67 ᒥᓕᐊᓂᒃ. 

 

ᑮᓇᐅᔭᖅᑎᑦᓯᒍᒪᓪᓗᑎᒃ ᐊᑕᐅᓯᐅᓐᖏᑦᑐᓂᒃ ᐱᓕᕆᐊᒃᓴᓂᒃ ᐃᑲᔪᖅᑐᐃᒍᑕᐅᕙᓐᓂᐊᖅᑐᓂᒃ ᓄᓇᓕᓐᓄᑦ. ᐋᖅᑮᕋᑖᓚᐅᕐᓂᖓ 

ᓄᓇᓕᓐᓂ ᐱᕙᓪᓕᐊᔪᓕᕆᓂᕐᒧᑦ ᐃᑲᔪᕈᑏᑦ ᐃᓱᓕᑦᑐᒫᕐᒪᑦ ᐄᐳᕈ 1, 2025ᒥ. ᑖᒃᑯᐊ ᐅᓪᓗᖅᓯᐅᑎᑦ ᐊᑐᐊᒐᕐᓄᑦ ᑕᒪᒃᑯᐊ 

ᓄᓇᓂ ᑮᓇᐅᔭᖅᑐᕈᑕᐅᔪᓂᒃ ᐃᒥᖅᑕᕈᑎᓂᒃ ᑭᓈᓗᒍᑎᓄᑦ ᓄᓇᓕᖕᓄᑦ ᑎᒥᐅᔪᓄᑦ ᐊᐅᓚᑦᓯᔾᔪᑎᖏᓐᓄᑦ ᐊᒻᒪ ᓄᓇᓕᓐᓂ 

ᐱᕙᓪᓕᐊᔪᓕᕆᓂᕐᒨᖓᔪᓄᑦ ᐊᒻᒪᓗ ᓄᓇᓕᓐᓂ ᐱᖁᑏᑦ ᓴᐳᔾᔨᒍᑎᑦᓴᖓᓄᑦ ᐊᒻᒪ ᓄᓇᓖᑦ ᐅᖃᖃᑎᒋᔭᐅᓂᖏᓐᓄᑦ ᐊᒻᒪᓗ 

ᓄᓇᓕᒻᒥ ᓄᓇᓕᕆᓂᕐᒨᖓᔪᑦ. 

 

ᑲᑎᒪᔨᑐᐃᓐᓇᐃᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ ᓴᖅᑭᑎᑦᓯᖃᑦᑕᖁᓪᓗᒍ ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᒥᒃ ᒪᓕᒐᓕᐅᕐᕕᒻᒧᑦ 

ᐊᐅᓚᑕᐅᓂᕙᓐᓂᖓᓂᒃ ᐊᑐᐊᒐᖅ. ᐱᓕᕆᕝᕕᖓᑕ ᐊᑐᓕᖁᔮ 2022-23ᒥ ᑮᓇᐅᔭᖁᑎᓯ ᐱᖃᓯᐅᑎᓯᒪᔪᑦ 4.3 ᒥᓕᐊᓐ ᑖᓚᓂᒃ 

7ᓂᒃ ᐊᔾᔨᒌᓐᖏᑦᑐᓂᒃ ᐱᓕᕆᐊᒃᓴᐅᕙᒃᑐᓂᒃ ᐱᓐᖑᐊᖅᑐᓕᕆᓂᕐᒧᑦ ᐃᖃᐃᓕᓴᕐᓂᕐᒧᓪᓗ. ᑖᒃᑯᐊ ᐃᑲᔪᕈᑎᐅᔪᑦ ᑕᒪᒃᑯᓄᖓ 

ᐊᑐᐊᒐᖓᑦ ᐃᓱᓕᑦᓱᒫᖅᓱᓂ ᒫᑦᓯ 31, 2023ᒥ. ᑖᒃᑯᐊ ᑎᑎᕋᒋᐊᓐᖓᖅᑕᖏᑦ 2022-26 ᐸᕐᓇᐅᑎᒥᒃ ᑕᑯᑎᑦᓯᒻᒪᑕ 

ᓯᕗᓪᓕᐅᔾᔭᖓᑕᒎᖅ ᐃᓚᖓ 2022-23ᒧᑦ ᐋᖅᑮᔪᒫᕐᓂᖏᓐᓂᒃ ᐸᕐᓇᐅᑎᐅᔪᒥᒃ ᓄᓇᓖᑦ ᐊᐅᓚᔪᑦ ᐱᓐᖑᐊᖅᑐᓕᕆᓂᕐᒧᑦ 

ᐃᓂᓪᓚᖓᐅᑎᑦᓴᐅᓂᐊᖅᑐᒧᑦ. ᒪᓕᒐᓕᐅᖅᑏᑦ ᓂᕆᐅᖕᓂᐊᖅᐳᑦ ᐱᕙᓪᓕᐊᔭᐅᓂᐊᕐᓂᖓᓂᒃ.  

 

ᑕᒪᓐᓇ. ᐋᖅᑭᒋᐊᕈᑎᐅᔪᓪᓗ ᓂᐅᕕᖅᐸᑦᑐᑦ ᓴᐳᔾᔨᒍᑎᑦᓴᖏᑦ ᒪᓕᒐᖅ ᑲᔪᓯᑎᑕᐅᔪᖅ ᒪᓕᒐᓕᐅᕐᕕᒻᒥ 2017ᒥ. ᑖᒃᑯᐊ 

ᐋᖅᑭᒋᐊᕈᑏᑦ ᑕᑯᑎᑦᓯᔪᑦ ᑮᓇᐅᔭᐃᑦ ᓯᒃᑮᕈᑕᐅᕙᑦᑐᑦ ᐊᑭᓖᕈᑕᐅᕙᓐᓂᖏᑦ ᓯᒃᑮᑦ. 

 

ᑲᑎᒪᔨᕋᓛᑦ ᓱᓕ ᑲᔪᖏᖅᓴᐃᕗᑦ ᑖᔅᓱᒥᖓ ᐱᓕᕆᕝᕕᐅᔪᒥᒃ. ᑕᒪᒃᑯᐊ ᒪᓕᒐᖅᑖᖅᑎᑕᐅᒍᓐᓇᕋᔭᕐᒪᖔᑕ ᑮᓇᐅᔭᖅᑖᕐᓇᐅᓕᖅᑲᑦ 

ᐅᑎᖅᑎᑕᔅᓴᐅᖃᑦᑕᖅᑐᐃᑦ ᐊᑐᖅᑕᐅᕙᑦᑐᐃᑦ. ᐊᒻᒪᑦᑕᐅᖅ ᓇᓗᓇᐅᑦᑖᖅᑎᑦᑎᕈᓘᔭᖅᑐᐃᑦ ᐃᒻᒥᓂᒃ ᑮᓇᐅᔭᓂᒃ 

ᓄᐊᓴᐃᕈᓘᔭᖅᑐᐃᑦ ᑎᒥᐅᔪᓄᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ ᓇᓗᓇᐃᑦᑖᑎᑦᑎᓂᕈᓘᔭᕐᓂᒃ ᐱᓕᕆᖃᑦᑕᕐᖓᑕ ᒪᓕᒐᕐᓂᒃ 

ᒪᓕᑦᑎᐊᕐᒪᖔᑦ ᖃᐅᔨᒪᓇᕐᓇᑎᒃ. 

 

ᐃᓛᓐᓂᒃᑯᑦ ᑭᒃᑯᑐᐃᓐᓇᐃᑦ ᒪᑯᓂᖓ ᐸᑎᓐᓂᕈᓘᔭᕐᓂᒃ ᒪᑭᑦᑕᕐᓂᕈᓘᔭᕐᓂᓘᓐᓃᑦ ᓇᓚᐅᑦᑖᓂᕐᓂᒃ 

ᑮᓇᐅᔭᓕᐅᕈᑎᖃᕋᓱᐊᖃᑦᑕᕐᒪᑕ. ᑲᑎᒪᔨᕋᓛᑦ ᑲᔪᖏᖅᓴᐃᖏᓐᓇᖅᑯᑦ ᑖᔅᓱᒥᖓ ᐱᓕᕆᕕᐅᔪᒥᒃ ᖃᐅᔨᒪᑦᑎᐊᖁᔭᐅᓪᓗᑎᒃ 

ᒪᓕᒐᓕᐅᖑᔪᐃᑦ ᐊᑖᒍᑦ ᓇᓚᐅᑦᑖᕐᓂᕐᒧᑦ ᒪᓕᒐᐃᑦ ᒪᓕᔅᓴᐃᓐᓇᖃᑦᑕᖁᔭᐅᓪᓗᑎᒃ ᑕᒪᑐᒥᖓ, ᑲᒪᔾᔪᑎᒋᔭᔅᓴᐅᖁᔭᐅᓪᓗᑎᒃ. 

 

ᐊᒻᒪᑦᑕᐅᖅ ᓯᕗᓪᓕᐅᖁᔭᐅᓂᐊᖅᑐᐃᑦ 2022-23ᒥ ᕿᒥᕐᕈᓂᐅᒻᒪᑦ ᑕᒪᑐᒥᖓ ᒪᓕᒐᕐᒥᒃ. ᑐᐊᕕᕐᓇᖅᑐᓕᕆᓂᕐᒧᑦ ᒪᓕᒐᖅ 

ᑲᔪᓯᑎᑕᐅᓚᐅᖅᓯᒪᒻᒪᑦ ᒪᓕᒐᓕᐅᕐᕕᒻᒥ 2007ᖑᑎᓪᓗᒍ ᐃᓗᓕᖓ ᓈᓴᐅᑎᓕᒃ 5ᒥᑦ 9ᒧᑦ ᒪᓕᒐᐅᑉ ᐱᔪᓐᓇᑎᑦᑎᒻᒪᑕ 

ᑐᐊᕕᕐᓇᖅᑐᓕᕆᓂᕐᒧᑦ ᐊᐅᓚᑦᑎᒍᑕᐅᔪᓂᒃ ᓴᖅᑭᖅᓯᓂᕐᒥᒃ ᐱᔾᔪᔾᔭᐅᓗᑎᒃ ᑕᒪᒃᑯᐊ ᕼᐋᒪᓚᒃᑯᑦ ᑲᑎᒪᔨᖏᑦ. 

 

ᑭᓯᐊᓂᓕ 15 ᐊᕐᕌᒍᑦ ᐊᓂᒍᖅᓯᒪᓕᕐᖓᑕ ᑖᓐᓇ ᒪᓕᒐᖅ ᓴᖅᑭᖅᑕᐅᓚᐅᖅᑎᓪᓗᒍ ᑭᓯᐊᓂ ᐃᓗᓕᖏᑦ ᑎᑎᕋᖅᓯᒪᓂᖏᑦ 

ᐊᑐᓕᖅᑎᑕᐅᓚᐅᖅᓯᒪᓐᖏᑦᑐᑦ. ᑲᑎᒪᔨᕋᓛᑦ ᐅᐊᑦᑏᓐᓇᕐᓂᐊᖅᑐᑦ ᑕᒪᑐᒪ ᐱᓕᕆᐊᖑᓂᖓᓂᒃ. ᐊᕐᕌᒍᓂᒃ ᐊᓂᒍᕋᑖᖅᓯᒪᔪᓂᒃ 

ᐱᓕᕆᕕᐅᑉ ᐊᕐᕌᒍᑕᒫᖅᓯᐅᑎᖏᑦ ᑮᓇᐅᔭᑦ ᑐᔅᓯᕌᖑᖃᑦᑕᖅᑐᐃᑦ ᐊᑭᑐᔪᖅᑐᕈᑎᔅᓴᐃᑦ ᐊᑕᐅᑦᑎᒃᑯᑦ ᑮᓇᐅᔭᖅᑖᖑᖃᑦᑕᓲᑦ 

ᐃᒥᕐᒥᒃ ᐱᔾᔪᑎᓖᑦ, ᑭᓈᓗᒥᓂᕐᓂᓪᓗ ᓴᓂᓐᓂᓪᓗ. ᓄᕕᐱᕆ 4ᖑᑎᓪᓗᒍ 2021ᒥ. ᑖᒃᑯᐊ ᑳᓐᑐᕌᒃᒥ ᐱᒐᓱᐊᕋᔅᓴᒥᒃ 

ᓴᖅᑭᖅᓯᓚᐅᖅᓯᒪᒻᒪᑕ ᓄᓇᕗᓕᒫᒥ ᓴᓂᓕᕆᓂᕐᒧᑦ ᐸᕐᓇᐅᑎᓕᐅᕋᔭᖅᑐᓂᒃ. 

 

ᑖᓐᓇᓕ ᖁᔭᓈᖅᑕᐅᓕᓚᐅᖅᓯᒪᒻᒥᔪᖅ ᑳᓐᑐᕌᒃ ᐱᒐᓱᐊᒐᔅᓴᖅ ᕕᕗᐊᕆ 2022ᒥ. ᐱᓕᕆᕝᕕᐅᑉ ᑎᑎᕋᕆᐊᕐᖓᐅᑎᖏᑦ 2022-

26ᒧᑦ ᐱᓕᕆᐊᔅᓄᑦ ᐸᕐᓇᐅᑏᑦ ᓇᓗᓇᐃᖅᓯᓯᒪᒻᒪᑕ ᐃᓚᖓᒡᒎᖅ ᓯᕗᓪᓕᐅᑎᓐᓂᐊᖅᑕᖓ 2022-23 ᑮᓇᐅᔭᓕᕆᔾᔪᑎᐅᑉ 

ᐊᕐᕌᒍᖓᓂ. ᑕᒪᓐᓇᐅᒻᒪᑦ ᐱᓕᕆᖃᑎᖃᕐᓗᑎᒃ ᑲᑐᔾᔨᖃᑎᒋᖃᑦᑕᖅᑕᖏᓐᓂᒃ ᐊᐅᓚᑦᑎᖃᑕᐅᔪᓂᓪᓗ ᐱᕙᓪᓕᐊᑎᑦᑎᓗᑎᒃ 

ᓴᖅᑭᖅᓯᓗᑎᒃ ᐃᒥᕋᔅᓴᐅᔪᓂᒃ ᐃᒥᕐᒥᒃ ᐸᕐᓇᐅᑎᓂᒃ. 

 



ᕿᑎᖅᑰ, ᒪᐃ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒫᑦᑕᐅᖅ ᓇᓗᓇᐃᖅᓯᓯᒪᒻᒥᔪᖅ ᑕᒪᒃᑯᓂᖓ ᑎᒥᕈᓘᔭᕐᓂᑦ ᐊᐅᓚᑦᑎᖃᑕᐅᔪᓂᓪᓗ ᐱᓕᕆᖃᑎᖃᐃᓐᓇᓂᐊᕐᖓᑕ ᓴᓇᓗᑎᒃ 

ᓴᓂᓕᕆᔾᔪᑎᔅᓴᐅᔪᓂᒃ ᑐᑭᒧᐊᒍᑎᔅᓴᓂᒃ, ᒪᓕᒐᓕᐅᕈᑎᔅᓴᐅᔪᓂᓗ ᓴᓂᓕᕆᓂᕐᒧᑦ. ᑭᓯᐊᓂᓕ, ᖃᓄᑎᒋ ᑖᒃᑯᐊ ᓄᓇᓕᓐᓂ 

ᒐᕙᒪᒃᑯᓐᓂᑦ ᐱᔨᑦᑎᕋᖅᑎᒃᑯᑦ ᐊᒻᒪᓗ ᐊᕙᑎᓕᕆᔨᒃᑯᑦ ᑲᑐᔾᔨᓗᑎᒃ ᑕᒪᐅᖓᔅᓴᐃᓐᓇᖅ ᑐᕌᕋᓱᒻᒪᖔᑕ ᓇᓗᓇᕐᖓᑦ. ᑲᑎᒪᔨᕋᓛᑦ 

ᐅᐊᑦᑏᓇᕐᓂᐊᖅᑐᐃᑦ ᑕᒪᑐᒪᐅᑉ ᐱᕙᓪᓕᐊᑎᑕᐅᓂᖏᓐᓂᒃ. 

 

ᖃᕋᓴᐅᔭᓕᕆᓂᕐᒧᑦ ᐊᒻᒪ ᑐᓴᐅᒪᔾᔪᑎᓕᕆᓂᕐᒧᑦ ᐊᐅᓚᑦᑎᕕᖓᑦ ᐲᖅᑕᐅᓯᒪᓕᕐᒥᒻᒪᑦ. ᐃᖅᑲᓇᐃᔮᖁᑎᖏᑦ ᐊᒡᒍᖅᑕᐅᓯᒪᔪᑦ 

ᓄᑖᒧᑦ ᑮᓇᐅᔭᓕᕆᔨᒃᑯᑦ ᐊᖏᔪᖅᑳᒻᒪᕆᖓᓄᑦ, ᕼᐄ, ᑐᓴᐅᒪᔾᔪᑎᓕᕆᔨᒧᑦ, ᓄᑖᕉᖅ ᒐᕙᒪᒃᑯᑦ ᑐᓴᐅᒪᔾᔪᑎᓕᕆᓂᖓᑦ 

ᐸᕐᓇᓐᓂᖓᓗ ᐊᓪᓚᕝᕕᒃ ᓴᖅᑭᖅᑕᐅᓪᓗᓂ ᐊᒻᒪ ᖃᕋᓴᐅᔭᓕᕆᓂᕐᒧᑦ ᐱᓕᕆᕕᖓ ᓴᖅᑭᖅᑕᐅᒋᓪᓗᓂ. ᓱᒻᒪᑦ ᑖᓐᓇ ᓴᖅᑭᑕᐅᒻᒪᖔᖅ 

ᑐᑭᓯᓇᑦᑎᐊᓐᖏᑦᑐᖅ. ᐅᑭᐊᔅᓵᖓᓂ 2019 ᓄᓇᕗᑦ ᒐᕙᒪᖓᑦ ᐊᑦᑐᑕᐅᓪᓚᕆᓚᐅᖅᓯᒪᒻᒪᑦ ᖃᕋᓴᐅᔭᐃᑦ ᖁᐱᕐᕆᑎᓪᓗᒋᑦ. 

 

ᐱᓕᕆᕕᐅᑉ 2021-24-ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᓇᓗᓇᐃᖅᓯᓯᒪᒻᒪᑕ. ᖃᓂᔅᓴᖅᑐᑎᒡᒎᖅ ᐱᓕᕆᖃᑎᖃᕐᓂᕐᖓᑕ 

ᐊᐅᓚᑦᑎᖃᑕᐅᖃᑦᑕᖅᑐᓂᑦ ᖃᕋᓴᐅᔭᕐᒨᖅᓯᓂᕐᒧᑦ ᑐᓴᐅᒪᔾᔪᑎᔅᓴᕈᓘᔭᕐᓂᑦ ᐊᐅᓚᑦᑎᒍᑎᔅᓴᐅᔪᓂᑦ. ᐊᒻᒪᑦᑕᐅᖅ, 

ᓴᖅᑭᖅᑕᐅᑐᐃᓐᓇᕆᐊᖃᕐᓂᖓᓄᑦ ᑐᓴᐅᒪᔾᔪᑎᓕᕆᓂᕐᒥᒃ ᐊᐅᓚᑦᑎᓂᕐᒧᑦ ᐱᖁᔭᖅ.  

 

ᑲᑎᒪᔨᕋᓛᑦ ᐱᓕᕆᐊᖑᐃᓐᓇᓂᐊᕐᓂᖓᓂᒃ ᖃᐅᔨᒪᖃᑦᑕᕈᒪᓂᐊᖅᑯᑦ ᐊᒻᒪᓗ ᑖᒃᑯᐊ ᖃᓄᑎᒋ ᑕᑯᔪᓐᓇᐅᑎᖏᑦ 

ᑐᑭᓯᒃᑲᓐᓂᕈᑎᔅᓴᓂᒃ ᓴᐳᒻᒥᔾᔪᑎᖏᓪᓗ ᑲᓐᖑᓇᖅᑐᓄᑦ ᖃᕋᓴᐅᔭᓄᑦ ᐃᑭᐊᖅᓯᕕᓐᓄᑦ ᐊᑐᐃᓐᓇᐅᑎᑕᐅᖃᑦᑕᓂᐊᕐᒪᖔᑕ. 

 

ᓄᑖᕐᓗ ᐃᓪᓗᐃᑦ ᓴᓇᔭᐅᓂᖏᓐᓄᑦ ᒪᓕᒐᖅ ᐊᖏᖅᑕᐅᓚᐅᖅᓯᒻᒥᒻᒪᑦ ᐱᖓᔪᒋᔭᖏᓐᓄᑦ ᒪᓕᒐᓕᐅᖅᑎᓄᑦ. ᐊᖏᖅᑕᐅᓪᓗᓂᓗ 

ᑲᔪᓯᑎᑕᐅᓪᓗᓂ ᔫᓂ 8, 2012-ᒥ. ᑖᔅᓱᒪᑉ ᐱᓕᕆᕕᐅᑉ 2023, 2022-26 ᐱᓕᕆᐊᔅᓴᓄᑦ ᐸᕐᓇᐅᑎᖓᑦ ᓇᓗᓇᐃᖅᓯᓯᒪᒻᒪᒡᒎᖅ 

ᐃᓚᖓᑦ ᓯᕗᓪᓕᐅᑎᓐᓂᐊᖅᑕᖓᑦ 2022-23-ᒥ, ᑲᔪᓯᓗᑎᒃ ᑐᑭᒧᐊᒍᑎᔅᓴᓂᒃ ᕿᒥᕐᕈᓗᑎᒃ ᖃᐅᔨᓴᕐᓗᑎᓪᓗ ᖃᓄᖅ 

ᐊᑦᑐᐃᒐᔭᕐᒪᖔᑕ ᐃᓕᔭᐅᑎᓪᓗᒋᑦ ᓄᓇᕗᒻᒧ ᐃᓪᓗᓕᐅᕐᓂᐅᖃᑦᑕᖅᑐᓄᑦ ᑲᓇᑕᐅᑉ ᐃᓪᓗᓕᐅᕐᓂᕐᒧᑦ ᒪᓕᒐᕐᔪᐊᖏᑦ. 

 

ᒪᓕᒐᓕᐅᖅᑏᑦ ᐃᓱᒫᓘᑎᖃᖃᑦᑕᖅᓯᒪᓂᕋᖅᑐᑦ ᐊᐅᓚᑕᐅᓂᖓᓂᒃ ᑖᔅᓱᒪᐅᑉ ᐱᖁᔭᐅᑉ, ᐊᑦᑐᐊᓂᖃᕐᓂᖓ ᐱᓪᓗᒍ ᒪᑯᓄᖓ 

ᒥᑭᔫᑕᐅᓂᖅᓴᓄᑦ ᐱᓕᕆᐊᖑᔪᓄᑦ ᐊᖏᕐᕋᖃᖅᑎᐅᔪᓄᑦ ᓴᒻᒥᓂᖅ.  

 

ᐃᔅᓯᕙᐅᑖᖅ, ᑕᒪᒃᑯᐊ ᐃᓱᒫᓘᑏᑦ ᐱᔾᔪᑎᖃᖃᑦᑕᖅᓯᒪᔪᐃᑦ ᐃᓪᓗᓄᑦ ᓴᓇᔭᐅᔪᓂᒃ ᖃᐅᔨᓴᖅᑎᑕᖃᓐᖏᓐᓂᖏᓐᓂᒃ 

ᓄᓇᓕᕋᓛᖑᓂᖅᓴᐅᔪᓂᒃ.  

 

2017-18 ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᒥᓂᖏᑦ ᐅᖅᓱᐊᓗᓕᕆᔨᒃᑯᑦ ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᓚᐅᖅᓯᒪᒻᒪᑕ ᒫᑦᓯ 2, 2021-

ᖑᑎᓪᓗᒍ. ᐊᒻᒪᓗ ᑕᐃᒃᑯᐊ 2018-19, 2019-2020, 2020-21 ᐊᒻᒪᓗ 2021-22 ᐊᕐᕌᒍᕋᑖᖅᓯᐅᑏᑦ ᐅᓂᒃᑳᓕᐊᒥᓃᑦ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᓚᐅᖅᓯᒪᓐᖏᒻᒪᑕ.  

 

ᑕᕝᕙ ᐃᓱᓕᑉᐳᑦ ᒪᑐᐃᖅᓯᒍᑎᒃᑲ ᐱᓪᓗᒋᑦ ᑐᔅᓯᕌᖑᔪᐃᑦ 2022-23 ᑮᓇᐅᔭᖅᑐᕈᑎᔅᓴᑦ ᐊᒻᒪ 2022-26 ᐱᓕᕆᐊᔅᓴᓄᑦ 

ᐸᕐᓇᐅᑎᖏᑦ ᓄᓇᓕᓐᓂ ᒐᕙᒪᒃᑯᓐᓂ ᐱᔨᑦᑎᕋᖅᑎᒃᑯᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 



ᕿᑎᖅᑰ, ᒪᐃ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ) ᖁᔭᓐᓇᒦᒃ, ᒥᔅᑕ ᓴᕕᑲᑖᖅ. ᒪᑉᐱᒐᖓᓄᑦ 189-ᒨᓚᐅᓐᖏᓂᑦᑎᓐᓂ, ᐅᖃᐅᓯᔅᓴᓕᑐᐃᓐᓇᓕᑦᑕᖃᖅᑳ? 

ᑕᑯᓐᖏᓐᓇᒪ. ᑲᔪᓯᒋᐊᓕᖅᑕ ᒪᑉᐱᖅᑐᒐᖏᑎᒍᑦ ᕿᒥᕐᕈᐊᖅᐸᓪᓕᐊᓗᑕ J-4, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐅᓐᓄᒃᑯᑦ ᒥᓂᔅᑕ ᐊᒻᒪ ᐱᓕᕆᔨᑎᑦ. ᐊᒥᓲᓗᐊᖅᑐᓂᒃ ᐅᖃᐅᓯᔅᓴᖃᓐᖏᑦᑐᖓ 

ᑕᕝᕙᓂ ᐊᖏᔪᖅᑳᖃᕐᕕᖓᓂ. ᐱᓕᕆᐊᔅᓴᓄᑦ ᐸᕐᓇᐅᑎᖏᑦ ᓄᑖᑦ ᐊᐱᖅᑯᑎᔅᓴᖃᕐᕕᓗᐊᐸᓗᒃᑲ.  

 

ᐅᖃᖅᑳᕈᒪᔪᖓ ᐱᓕᕆᕖᑦ ᑖᒃᑯᐊ ᑎᓰᕝᕙᐅᓕᖅᑎᓪᓗᒍ, ᕼᐄ, ᑎᓰᕝᕙᒦᓛᒃ, ᑭᓪᓕᓯᓂᐊᖅᑕᐅᓯᒪᔪᐃᑦ ᐃᖅᑲᓇᐃᔭᖅᑐᓄᑦ ᐃᓄᐃᑦ 

82%, ᖃᑦᑎᑦ 82%-ᒦᑦᑐᒋᔭᐅᓐᓂᕐᖓᑕ. ᐅᖃᐅᓯᖃᕈᒪᔪᖓ ᐱᐅᔪᓂᒃ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᔅᓯᓐᓃᑦᑐᓂᒃ, 

ᐱᓕᕆᐊᔅᓴᓄᑦ ᐸᕐᓇᐅᑎᔅᓯᓃᑦᑐᓂᒃ.  

 

ᓯᕗᓪᓕᐅᖁᓯᒪᔭᓯ ᐱᓗᐊᖅᑐᒋᑦ 2022-23 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓄᑦ. ᖁᕕᐊᓱᓪᓚᕆᑦᑐᖓᓕ ᑕᑯᒋᐊᔅᓴᖅ ᑖᓐᓇ ᐱᓕᕆᕕᒃ 

ᐱᓕᕆᐊᖃᕐᖓᑦ ᐃᓕᓴᓐᓇᐅᒍᓐᓃᑎᓪᓗᒍ ᓱᑎᑦᑎᓂᕐᒥᒃ ᐃᖅᑲᓇᐃᔮᔅᓴᓂᓪᓗ ᐃᓕᓴᕕᓐᓄᑦ. ᐃᓕᓐᓂᐊᖅᑏᓪᓗ 

ᐃᖅᑲᓇᐃᔮᔅᓴᖅᑕᖃᓛᕐᖓᑦ ᓄᓇᓕᓐᓂ ᒐᕙᒪᓂᓪᓗ ᐱᔨᑦᑎᕋᖅᑎᓂᒃ ᖃᐅᔨᒃᑲᖅᑕᐅᖃᑦᑕᖅᑐᑎᒃ. ᐊᒻᒪ, ᖁᕕᐊᓇᓚᐅᕐᒥᔪᖅ 

ᑕᑯᒋᐊᔅᓴᖅ ᑖᔅᓱᒪᐅᑉ ᐱᓕᕆᕕᐅᑉ ᑖᓐᓇ ᐱᓕᕆᕕᒃ ᓯᕗᓪᓕᕈᖅᑎᑦᑎᓯᒪᒻᒪᑦ ᐃᖅᑲᓇᐃᔮᒥᒃ ᓯᕗᓕᖅᑎᕈᖅᐸᓪᓕᐊᔪᒥᒃ. 

 

ᒥᓂᔅᑕᖃᐃ ᓇᓗᓇᐃᖅᑐᐃᒍᓐᓇᒃᑲᓐᓂᖅᑲ ᐱᕙᓪᓕᐊᑎᑕᐅᓂᖓᓂᒃ ᓴᖅᑭᖅᑕᐅᒐᓱᓐᓂᖓᓂᓪᓗ ᐃᓕᓐᓂᐊᕐᓇᐅᒍᓐᓃᑎᓪᓗᒍ 

ᐃᖅᑲᓇᐃᔮᔅᓴᐃᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᑖᓐᓇ 

ᓯᕗᓪᓕᐅᑎᑕᕗᑦ ᐃᖅᑲᓇᐃᔮᔅᓴᓂᒃ ᓴᖅᑭᖅᓯᒍᒪᒐᑦᑕ. ᓇᓖᕌᕋᔅᓴᓂᒃ ᐃᖅᑲᓇᐃᔮᓂᒃ ᐃᑲᔪᖅᓰᒍᑎᔅᓴᐅᔪᓂᓪᓗ ᐃᖅᑲᓇᐃᔮᓄᑦ. 

ᒪᒃᑯᓂᖅᓴᐃᑦ ᖃᐅᔨᑎᒐᓱᐊᖅᑐᑎᒍᑦ ᐃᓕᓐᓂᐊᖅᑏᓪᓗ ᓯᓚᑦᑐᓴᕐᕕᒻᒥᓗ ᐃᓕᓐᓂᐊᖅᑐᐃᑦ.  

 

ᐃᓱᒪᔪᒍᑦ ᐊᒥᓱᕈᕆᐊᕋᓱᖁᓪᓗᑎᒍᑦ ᐃᖅᑲᓇᐃᔭᕈᓐᓇᖅᑐᐃᑦ ᐃᖅᑲᓇᐃᔮᔅᓴᓂᒃ ᓴᖅᑭᖅᑐᖃᕋᐃᑉᐸᑦ. ᓄᑖᓂᒃ 

ᓴᖅᑭᖅᑕᐅᔪᖃᕋᐃᑉᐸᓪᓗ ᐃᖅᑲᓇᐃᔮᓂᑦ ᐃᖅᑲᓇᐃᔮᔅᓴᖅᑕᖃᓕᕋᐃᑉᐸᓪᓗ ᐊᑐᐃᓐᓇᖅᑕᖃᖃᑦᑕᕋᔭᕐᖔᑦ. ᐱᒍᒪᓂᖅᑕᖃᖅᑲᓂᓛᒃ 

ᑕᐃᒪᐃᑦᑐᓕᕆᔨᐅᒍᒪᔪᒥᒃ. ᑕᐃᒃᑯᐊ ᐃᓐᓄᒃᑕᐅᓯᒪᓐᖏᑦᑐᐃᑦ ᐃᓐᓄᖃᑦᑕᕈᓐᓇᖅᓯᓛᕋᑦᑎᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ ᓇᓗᓇᐃᖅᓯᒐᕕᑦ. ᐱᓕᕆᕕᓰᓛᒃ 

ᐊᐅᓚᑦᑎᑎᐊᖅᓯᒪᔪᐊᓘᒻᒪᑕ ᑖᔅᓱᒥᖓ. ᐱᐅᓪᓚᕆᑦᑐᓂᓗ ᐱᒋᐊᖅᑎᑕᐅᓯᒪᔪᖅ. ᐊᐅᓚᑦᑎᐊᖅᑐᕕᔾᔪᐊᕌᓗᓐᓂᒃ 

ᓴᖅᑭᖅᓯᖃᑦᑕᓂᐊᖅᐸᓪᓚᐃᔪᖅ ᒪᒃᑯᑦᑐᓄᑦ ᑐᕌᖓᔪᓂᒃ. 

 

ᑭᖑᓪᓕᕐᒧᑦ ᐊᐱᖅᑯᑎᓐᓅᑐᐃᓐᓇᕆᕗᖓ. ᓯᕗᓪᓕᐅᖁᓯᒪᔭᔅᓯᓐᓄᑦ ᑲᔪᖏᖅᓴᐃᓗᓯ ᒐᕙᒪᒃᑯᑦ ᐊᓪᓚᕝᕕᖁᑎᓕᒫᖏᓐᓂᒃ, 

ᖁᕕᐊᒋᓪᓚᕆᒃᑲᒃᑯ ᑕᒪᓐᓇ. ᒥᓂᔅᑕᐅᑉ ᓇᓗᓇᐃᖅᑐᑲᓐᓂᕈᓐᓇᖅᑲᐅᒃ ᐃᓗᓕᖏᓐᓂᒃ ᐅᖃᐅᓯᖃᒃᑲᓐᓂᕈᓐᓇᖅᑲ ᑕᐃᒃᑯᐊ 

ᓯᕗᓕᖅᑎᕈᕆᐅᖅᓴᔪᐃᑦ ᖃᓄᐃᓕᖓᓕᕐᒪᖔᑕ ᐱᓕᕆᕕᖓᓂᒃ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᒪᓐᓇᐃᓛᒃ ᑲᔪᓰᓐᓇᖅᑑᖅ ᓴᖅᑭᔮᖅᑎᑦᑎᒋᐊᕋᓱᓐᓂᕗᑦ 

ᑕᒪᒃᑯᓂᖓᕈᓘᔭᖅ ᓴᖅᑭᖅᑐᖃᕋᐃᒻᒪᓂᓛᒃ ᐊᖏᔪᖅᑳᕈᕆᐅᖅᓴᒍᓐᓇᖅᑐᓂᒃ ᐊᓪᓚᕝᕕᐅᑉ ᐃᓗᐊᓂ ᐱᓕᕆᕕᓐᓂᒃ. ᑕᒪᓐᓇ 

ᓴᖅᑭᔮᖅᑎᒋᐊᕈᒪᒐᑦᑎᒍᑦ ᑲᔪᓯᑦᑎᐊᖁᓪᓗᒍ ᓯᕗᒻᒧᐊᑦᑎᐊᕐᓗᓂᓗ. 

 

ᐊᔾᔨᒌᓐᖏᑦᑐᑦ ᐊᐅᓚᑦᑎᖃᑕᐅᓲᑦ ᐱᓕᕆᖃᑎᒋᒐᓱᐊᕋᑦᑎᒍᑦ ᐊᒻᒪᓗ ᐃᖅᑲᓇᐃᔭᖅᑐᓕᕆᔨᒃᑯᖏᑦ ᐱᓕᕆᕕᑦᑕ. ᐊᒻᒪᑦᑕᐅᖅ, 

ᐊᓯᖏᑦ ᐱᓕᕆᕖᑦ ᐱᖃᑕᐅᒍᒪᓯᒪᒻᒥᒻᒪᑕ ᐃᓕᓐᓂᐊᖅᑐᓕᕆᔨᒃᑯᓪᓗ ᓯᓚᑦᑐᓴᕐᕕᑯᓪᓗ ᐱᓕᒻᒪᔅᓴᕐᕕᓴᖅᑕᖃᕐᖓᑦ. 

ᐊᒥᓲᓂᖅᐹᖑᖁᒐᑦᑎᒍᑦ ᑕᒪᒃᑯᐊ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᓅᒋᐊᕐᓗᖓ ᑭᖑᓪᓕᕐᒧᑦ ᐊᐱᖅᑯᒻᒧᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓂᒃ 

ᐱᔾᔪᑎᖃᖅᑐᒧᑦ. ᐃᓚᖓᑦ ᑖᓐᓇ ᓂᓪᓕᐊᔾᔪᑎᒋᖃᑦᑕᕕᐅᑎᔅᓯᒪᒐᒃᑯ ᐊᕐᕌᒍᓂᒃ ᐊᓂᒍᖅᓯᒪᔪᓂᒃ ᑲᔪᖏᖅᓴᐃᓪᓗᖓ ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ ᑎᒍᓯᒋᐊᒃᑲᓐᓂᖃᑦᑕᖁᓪᓗᒋᑦ ᐃᓕᓐᓂᐊᕆᐊᕈᓐᓇᕐᓂᖏᓐᓂᒃ ᐃᖅᑲᓇᐃᔮᒥᒃ ᕿᒪᐃᑲᐃᓐᓇᕐᓗᑎᒃ 

ᐃᓕᓐᓂᐊᕆᐊᕈᓐᓇᕐᓂᖏᓐᓂᒃ.  

 

ᒥᓂᔅᑕ ᓇᓗᓇᐃᖅᓯᑲᓐᓂᕈᓐᓇᖅᑳ ᖃᑦᑎᑦ ᐃᖅᑲᓇᐃᔭᖅᑏᑦ ᓄᓇᓕᓐᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᓐᓂᒃ ᒫᓐᓇ 

ᐃᓕᓐᓂᐊᖃᑕᐅᒻᒪᖔᑕ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ, ᐊᐱᕆᒐᕕᑦ ᑕᐃᒫᒃ. ᐅᑎᕐᕕᒋᒋᐊᖃᓛᖅᑕᕋ ᑖᓐᓇ 

ᖃᐅᔨᒋᐊᓚᐅᕐᓗᒍ ᒪᓕᒐᓕᐅᖅᑎ. ᕿᓄᐃᓵᑦᑎᐊᕈᓐᓇᕈᔅᓯ ᐅᑎᕐᕕᒋᓛᖅᑲᒃᑲ ᑲᑎᒪᔨᕋᓛᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᔪᐊᓇᓯ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᑦᑕᐅᖅ ᒥᓂᔅᑕ ᑐᑭᓯᒋᐊᖅᑎᑦᑎᒐᕕᑦ. ᒪᕐᕈᑲᓐᓃᓐᓂᒃ 

ᐊᐱᖅᑯᑎᔅᓴᖃᕐᒥᒐᒪ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑕ ᑭᓪᓕᓯᓂᐊᖅᑕᐅᓯᒪᓂᖏᓐᓄᑦ ᐊᒻᒪ ᐸᕐᓇᐅᑎᖏᑕ. ᐊᓯᒃᑲᓐᓂᖓᑦᑕᐅᖅ 

ᐱᒻᒪᕆᐊᓘᒻᒥᔪᖅᑕᐅᖅ ᐱᔭᐅᒐᓱᒃᑲᔭᖅᑐᖅ ᐃᖅᑲᓇᐃᔭᖅᑎᖏᑦ ᐃᓄᖏᓐᓂᒃ ᑭᒡᒐᑐᐃᑦᑎᐊᓕᕐᓂᖅᑲᑕ ᒫᓐᓇ ᐃᖅᑲᓇᐃᔭᖅᑎᐅᔪᐃᑦ.  

 

ᒥᓂᔅᑕ ᐊᐱᕆᒍᒪᔭᕋ ᑐᑭᓯᒃᑲᓐᓂᕈᑎᔅᓴᓂᒃ ᖃᐃᑦᑎᒍᓐᓇᕋᔭᕐᒪᖔᑕ ᐃᓄᓐᓂᒃ ᐃᖅᑲᓇᐃᔭᖅᑎᖏᓐᓂᒃ, ᖃᑦᑎᑦ ᐃᓄᐃᑦ 

ᐃᖅᑲᓇᐃᔭᖅᑏᑦ ᐱᓕᒻᒪᔅᓴᖅᑕᐅᒻᒪᖔᑖ ᓯᓚᑦᑐᓴᕐᕕᒃᑯᓪᓘᓐᓃᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᐊᐱᖅᑯᑎᒋᖅᑲᐅᔭᖓᓄᑦ ᐅᑎᑲᐃᓐᓇᕐᓗᖓ ᐃᖅᑲᓇᐃᔭᖅᑏᑦ 

ᑕᐃᒃᑯᐊ ᐃᓕᓐᓂᐊᑲᐃᓐᓇᖅᑐᑎᒃ ᓄᖅᑲᖓᔪᐃᑦ. ᐱᖓᓲᔪᐃᑦ ᒫᓐᓇ ᐃᓕᓐᓂᐊᖅᑐᑦ. ᓄᖅᑲᖓᑲᐃᓐᓇᖅᑐᐃᑦ 

ᐃᓕᓐᓂᐊᕆᐊᒃᑲᓐᓂᖅᑐᑎᒃ. ᓄᓇᕗᒻᒥ ᐃᓄᐃᑦ ᐃᖅᑲᓇᐃᔭᖅᑏᒃ ᒪᕐᕉᒃ. 

ᐊᐅᓪᓛᖅᑎᑕᐅᓂᐅᓴᔪᐃᓪᓕ ᐱᓪᓗᒋᑦ, 14 ᐃᓄᐃᑦ ᐃᖅᑲᓇᐃᔭᖅᑏᑦ ᐱᕙᓪᓕᐊᑎᑕᐅᓪᓗᑎᒃ ᐊᐅᓪᓛᖅᑎᑕᐅᑲᐃᓐᓇᖅᓯᒪᔪᑦ. 

ᐊᐅᓚᑦᑎᐊᖅᑲᑕᓗ ᑎᒃᑯᐊᖅᑕᐅᑐᐃᓐᓇᓛᖅᑐᐃᑦ ᐊᖏᔪᖅᑳᑉ ᐃᖅᑲᓇᐃᔮᖓᓄᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᔪᐊᓇᓯ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᒃ ᒥᓂᔅᑕ ᑐᓴᕈᒥᓇᑦᓯᐊᖅᑐᖅ. 14 ᐃᓄᐃᑦ ᐃᖅᑲᓇᐃᔭᖅᑐᐃᑦ 

ᑖᒃᑯᓂᖓ ᓅᓯᒪᔪᐃᑦ ᐃᖅᑲᓇᐃᔮᒥᓂᒃ ᐊᓯᐊᓄᑦ. ᑭᖑᓪᓕᖅᐹᖓᓂᒃ ᐃᓚᒋᔮ ᑖᒃᓱᒪᐅᑉ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᓐᓄᑦ 

ᑖᒃᑯᐊ ᐱᕈᖅᐸᓪᓕᐊᓂᖏᑦ ᑲᒪᒋᔭᐅᑦᓯᐊᕐᓂᖏᑦ ᐱᑕᖃᖅᐹ ᐃᓃᑦ ᓇᓗᓇᐃᖅᑕᐅᔪᐃᑦ ᑕᐃᒪᓐᓇ ᐱᕈᖅᐸᓪᓕᐊᓂᕐᒧᑦ 

ᓂᕈᐊᖅᑕᐅᔪᐃᑦ ᑕᒡᕙᓂ ᐊᕐᕌᒍᒥ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓚᐃᑦᓯᑑᓐ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓇᓗᓇᖅᑐᖅ ᐃᓚᖓᑦ ᑭᓯᐊᓂ, ᑲᔪᓯᒃᑲᓐᓂᕈᒪᔪᒍᑦ 

ᐊᔪᓐᖏᓕᖅᐸᓪᓕᐊᑎᑦᓯᓂᕐᒥᒃ ᐊᑐᐃᓐᓇᐅᔪᖃᕐᒪᑦ ᐃᓕᓐᓂᐊᒃᑲᓐᓂᕐᓂᖅ ᐃᖅᑲᓇᐃᔭᕐᓂᕐᒧᓪᓗ ᐃᓕᓐᓂᐊᒃᑲᓐᓂᕐᓂᖅ 

ᐱᕈᑎᖅᐸᓪᓕᐊᓂᕐᒧᑦ ᒪᔪᕋᕐᓂᕐᒧᑦ ᐃᖅᑲᓇᐃᔮᖓᓂᒃ ᐱᓕᕆᖃᑎᖃᕐᓗᑎᒃ ᐃᓕᓐᓂᐊᕐᓗᑎᒃ ᑕᐃᒃᑯᐊ ᒪᑐᐃᖓᐃᓐᓇᖅᑐᐃᑦ 

ᐊᑐᐃᓐᓇᐅᖏᓐᓇᖅᑐᐃᑦ. ᑕᐃᒪᓐᓇ ᑲᔪᓰᓐᓇᖅᑐᖅ ᑕᒪᓐᓇ ᐱᓕᕆᐊᕆᔭᕗᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᔪᐊᓇᓯ. J-4 ᐊᖓᔪᖅᑳᖃᕐᕕᒃ ᐊᐅᓪᓛᕐᓂᖏᓐᓄᑦ $13,118,000. ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕᐅᑉ ᑐᒡᓕᐊ ᑎᑎᕋᕐᕕᐊ $760,000 2021, ᒫᓂ 2022 $582,000-

ᒦᓕᕐᒪᑦ. ᑖᒃᑯᐊ ᑲᑦᑎᑉᐹᓪᓕᓚᐅᓐᖏᑦᑐᐃᑦ ᐃᖅᑲᓇᐃᔭᖅᑎᖏᑦ ᑮᓇᐅᔭᓕᐅᓐᖏᓐᓂᖅᓴᐅᓕᖅᐹᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑖᒃᑯᐊ ᓇᓗᓇᐃᖅᓯᑎᓪᓗᒋᑦ ᐋᒃᑲᐅᖅᑰᖅᑐᖅ. ᒥᓂᔅᑕ ᔪᐊᓇᓯ.  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᕐᓂᖏᑦ ᑮᓇᐅᔭᓕᐅᕐᓂᖏᑦ 

ᓇᑲᑎᖅᑕᐅᓐᖏᑦᑐᐃᑦ. ᑖᒃᑯᐊ ᓅᑕᐅᖕᒪᑕ ᑮᓇᐅᔭᖅᑑᑏᑦ ᐃᓗᐊᓂ. ᑖᒃᑯᐊ ᐊᕕᒃᑕᐅᓯᒪᓂᐊ ᑕᐃᒪᓐᓇᐃᓪᓕᖓᔪᖅ ᑖᓐᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓇᓂ ᓇᒧᑦ ᓅᑕᐅᕙᑦ ᑖᒃᑯᐊ ᑮᓇᐅᔭᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᖃᐃᓂᐊᖅᑲᐅᕗᖅ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ $140,000 ᐊᕕᒃᑐᖅᑕᐅᔪᖅ ᑎᑎᕋᕐᕕᐊ ᓄᖅᑲᖅᑕᐅᖕᒪᑦ 

$95,000 ᐊᒻᒪ ᖃᐅᔨᒪᔨᐅᔪᖅ ᐃᖅᑲᓇᐃᔭᖅᑎᐊ $120,000-ᒧᑦᑕᐅᖅ ᑖᓐᓇ ᑖᒃᑯᐊ ᑲᑎᖦᖢᒍ ᑖᒃᑯᐊ ᓇᑲᓯᒪᔪᐃᑦ ᑕᐃᒪᓐᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᔪᐊᓇᓯ. ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᓄᖅᑲᖅᑎᑕᐅᓚᐅᓲᑦ ᓄᖅᑲᖅᑎᑕᐅᓚᐅᖅᐸᑦ ᐱᔭᕆᐊᖃᕈᓐᓃᖅᑐᐃᑦ ᐅᕝᕙᓗ ᐊᒥᓲᓗᐊᖅᑐᐃᑦ, 

ᑕᐃᑲᓃᓚᐅᖅᑐᐃᑦ ᑕᐃᑲᓃᒍᓐᓃᕐᒪᑕ? 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᒪᒥᐊᓇᖅ, ᐃᒃᓯᕙᐅᑖᖅ. ᐊᓯᐊᓄᑦ ᑐᕌᑳᓪᓚᖅᑲᐅᒐᒪ, ᒪᒥᐊᓇᖅ. ᑕᒻᒪᖅᓯᑦᓯᕗᖓ. 

ᑖᒃᑯᐊ ᒥᓂᔅᑕᐅᑉ ᑐᒡᓕᐊᑕ ᐊᑖᓂ $194,000 ᐃᓂᖓ ᐃᑲᔪᖅᑎ ᐃᑲᔪᖅᑎᑕᐅᓕᖅᑐᖅ $125,000 ᐊᒻᒪ ᑖᓐᓇ 

ᐊᐅᓪᓛᖅᑎᑕᐅᓂᖓᓄᑦ $85,000 ᐲᖅᑕᐅᔪᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐱᔾᔪᑎᒋᓗᒋᑦ ᐲᔭᕆᐊᖃᕈᓐᓃᖅᐹᑦ ᐊᒥᓲᓗᐊᖅᐹᑦ 

ᐃᓐᓄᒃᓯᒪᓚᐅᖏᑦᑐᐃᑦ ᓲᖅ, ᑖᒃᑯᐊ ᐃᓂᖃᓚᐅᖅᑎᓪᓗᓯ ᒫᓐᓇ ᐱᔭᕆᐊᖃᕈᓐᓃᖅᐱᓯ? 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑐᒡᓕᕋ ᑭᐅᔪᓐᓇᖅᐸᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᕐᕉᒃ ᐃᓃᒃ, ᓄᑖᖅ ᐊᓯᔾᔩᕙᓪᓕᐊᔪᓚᐅᕐᒪᑕ ᓯᕗᓪᓕᐅᑎᑕᐅᔪᐃᑦ. ᑖᒃᑯᐊ 

ᐃᖅᑲᓇᐃᔭᖅᑏᑦ ᓵᓐᖓᔭᐅᓂᖏᑦ ᐊᒻᒪ ᑮᓇᐅᔭᓕᕆᔨᖏᑦ. ᑖᓐᓇ ᐃᑲᔪᖅᑎᐅᓚᐅᖅᑐᖅ ᒫᓐᓇ ᓯᕗᓪᓕᐅᑎᖏᖦᖢᓂ ᐱᓕᓚᐅᕐᒪᑦ 

ᐊᓯᔾᔨᖅᐸᓪᓕᐊᓪᓗᑎᒃ ᑖᒃᑯᐊ ᑮᓇᐅᔭᐃᑦ ᓅᑕᐅᔪᐃᑦ ᐊᐅᓪᓛᕐᓂᕐᒧᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓰᓕ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᓪᓛᕐᓂᕐᒧᑦ ᑖᒃᑯᐊ ᒥᓂᔅᑕ ᑐᒡᓕᐊ, ᑐᒡᓕᖓᓄᑦ ᑕᓪᓕᒪᓄᑦ ᐃᓐᓄᒃᓯᒪᖏᒻᒪᑦ 

ᑕᓪᓕᒪᓄᑦ. ᐊᒻᒪ ᐱᖃᑖ, ᒥᓂᔅᑕ ᑐᒡᓕᐊᑕ ᑐᒡᓕᐊᑕ ᐃᓄᖃᓐᖏᒻᒥᒻᒪᑦ, ᖃᓄᖅ ᒥᓂᔅᑕ ᓇᓗᓇᐃᖅᓯᔪᓐᓇᖅᐸ ᒪᕐᕉᒃ ᑖᒃᑯᐊ ᐃᓃᒃ 

ᒥᓂᔅᑕ ᑐᒡᓕᐊᑕ ᑐᒡᓕᖏ?  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓂᒋᔭᐅᔪᖅ ᐱᖃᑖ ᐃᓐᓄᒃᑐᖅ, ᒐᕙᒪᓕᕆᓂᖅ, 

ᑖᓐᓇ ᐱᖃᑖ ᒪᑐᐃᖅᓯᒪᔪᖅ ᐃᖅᑲᓇᐃᔮᒃᓴᓄᑦ ᐆᒃᑐᕈᒪᔪᓄᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓴᕈᒥᓇᖅᑐᖅ. ᑖᒃᑯᐊ ᐃᓂ ᖁᑦᓯᒃᑐᖅ ᐃᓐᓄᒃᓯᒪᖏᑎᓪᓗᒍ ᑕᓪᓕᒪᓂ ᓈᒻᒪᖏᑦᑐᖅ 

ᑭᓇᑐᐃᓐᓇ ᐃᖅᑲᓇᐃᔭᖅᑏᑦ ᐱᓪᓗᒋᑦ. ᐊᑯᓂ ᐃᓐᓄᒃᓯᒪᒋᐊᖃᓕᖅᓯᒪᔪᖅ, ᖁᔭᓐᓇᒦᒃ. ᖁᕕᐊᓇᖅᑐᖅ ᐃᓐᓄᓕᕐᒪᑦ. ᐊᓯᖏᑦ 2022-

23 ᓯᕗᓪᓕᐅᑎᑕᓯ ᑐᒡᓕᐊ, ᐃᑲᔪᖅᑎᐅᓗᓂ ᑖᒃᑯᐊ ᐃᓄᐃᑦ ᖃᐅᔨᒪᔭᖏᑦ ᐊᑐᖅᑕᐅᓂᖏᑦ ᐃᒡᓗᓕᐅᕐᓂᕐᒧᑦ. ᑖᓐᓇ ᒐᕙᒪᒃᑯᑦ 

ᐱᔨᑦᓯᕋᖅᑏᑦ, ᑖᒃᑯᐊ ᐃᓚᐅᓂᐊᕐᒪᖔᑕ ᐃᒡᓗᓕᕆᔨᕐᔪᐊᒃᑯᑦ ᐃᓄᐃᑦ ᐊᖏᕈᑎᐊᑕ ᐃᓗᐊᓂ ᑲᒪᒋᔭᐅᓂᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ, ᑕᐃᒪᓐᓇ ᑕᐅᑐᓐᖏᑦᑐᒍᑦ.  

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᑦ ᐱᐅᔪᐃᑦ ᐊᒻᒪ ᐃᓛᓐᓂ ᓇᐃᑦᑐᑦ ᑭᐅᔾᔪᑏᑦ ᐱᐅᓐᖏᑦᑐᐃᑦ. ᑖᓐᓇ 

ᐅᓂᒃᑳᒃᑲᓐᓂᕈᓐᓇᕐᒪᖔᖅ ᖃᓄᖅ ᐃᓄᐃᑦ ᐃᖅᑲᓇᐃᔭᖅᑎᑕᐅᒃᑲᓐᓂᕐᓂᖏᑦ ᐃᖅᑲᓇᐃᔭᕐᕕᐅᑉ ᓴᓇᔭᐅᔪᓄᑦ ᑖᒃᑯᐊ 

ᐃᒡᓗᓕᕆᔨᕐᔪᐊᒃᑯᑦ ᐃᖕᒥᓂᒃ ᑖᒃᑯᐊ ᐱᓕᕆᖃᑎᒋᕕᓯᐅᒃ ᐃᒡᓗᓕᕆᔨᕐᔪᐊᒃᑯᑦ?  

 

ᑖᒃᑯᐊ ᑳᓐᑐᕌᒃ ᖃᓄᖅ ᑐᑭᖃᕐᒪᖔᑦ, ᐃᓄᐃᑦ ᐃᖅᑲᓇᐃᔭᖅᑎᑕᐅᒃᑲᓐᓂᕐᓂᖏᑦ ᐱᐅᔪᖅ ᑭᓯᐊᓂ ᖃᓄᖅ ᑐᑭᖃᕐᒪᖔᖅ? 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᓕᒃᖢᒐ ᑲᑐᔾᔨᓗᑕ ᒐᕙᒪᒃᑯᑦ ᓄᓇᓕᖕᓄᑦ 

ᐱᔨᑦᓯᕋᖅᑏᑦ ᓯᕗᓕᐅᖅᑎᐅᖃᑕᐅᔪᐃᑦ ᑭᒡᒐᖅᑐᐃᓪᓗᑎᒃ ᐅᔭᐅᕈᑎᖃᖅᑐᐃᑦ ᐃᓄᐃᑦ ᐃᖅᑲᓇᐃᔭᖅᑎᑕᐅᒃᑲᓐᓂᕐᓂᕐᒥᒃ 

ᐃᒡᓗᓕᐅᖅᑐᓂᒃ ᓴᓇᔪᓂᒡᓗ. ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ ᐃᑲᔪᖅᑐᖅᑕᕗᑦ ᐃᖅᑲᓇᐃᔮᖏᑕ ᖃᓄᑐᐃᓐᓇ ᑳᓐᑐᕌᒃᒋᔭᖓ 

ᖁᑦᑎᓛᖑᔪᓐᓇᖁᓪᓗᒍ ᐃᓄᓐᓂᒃ ᐃᖅᑲᓇᐃᔭᖅᑎᑦᓯᓂᕐᒥᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᕕᑲᑖᖅ, ᒥᓂᔅᑕ ᓇᓗᓇᐃᒃᑲᓐᓂᕈᓐᓇᕐᒪᖔᖅ ᐅᖃᐅᓯᐅᖕᒪᖔᑕ ᓱᓂ. ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓕᕆᖃᑎᖃᕐᓂᖅ ᐃᒡᓗᓕᕆᔨᕐᔪᐊᒃᑯᓐᓂᒃ ᐊᒻᒪ 

ᐊᓯᖏᑦ, ᑖᒃᑯᐊ ᐊᑐᐃᓐᓇᐅᑦᑎᐊᕈᓐᓴᖁᓪᓗᒋᑦ ᐃᓄᐃᑦ ᐊᒥᓲᓂᖏᑦ ᐃᖅᑲᓇᐃᔭᕐᕕᖕᒥ. ᑖᓐᓇ ᐅᓂᒃᑳᕈᒪᓐᖏᑕᕋᓗᐊᕋ ᑭᓯᐊᓂ 

ᒥᓂᔅᑕ ᑐᒡᓕᕋ ᐅᓂᒃᑳᒃᑲᓐᓂᕈᓐᓇᖅᑐᖅ ᑖᒃᓱᒪ ᑐᒃᑲᓐᓂᐊᓄᑦ ᓇᓃᒻᒪᖔᑕ ᒫᓐᓇᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᕆᒃᑲᓐᓂᕈᒪᔪᖓ ᐅᓂᒃᑳᒃᑲᓂᕈᓐᓇᕐᒪᖔᑦ ᖃᓄᐃᓕᐅᖅᐱᓯ 

ᐃᖅᑲᓇᐃᔭᖅᑎᑦᓯᔪᓂᒃ ᑮᓇᐅᔭᖃᖅᑎᑦᓯᒃᑲᓐᓂᖅᐱᓰ? ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᒃᖃᖅᑐᐃᑦ ᓇᓗᓇᐃᖅᓯᔪᐃᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᒋᐊᖃᕐᓂᖏᓐᓄᑦ ᑖᒃᑯᐊ ᓇᒻᒪᖏᑉᐸᑕ. ᐅᕝᕙᓘᓐᓃᑦ ᑖᓐᓇ ᑮᓇᐅᔭᖃᖅᑎᑕᐅᕙ ᐃᒡᓗᓕᕆᔨᕐᔪᐊᒃᑯᓐᓄᑦ 

ᖃᓄᖅ ᖃᓄᐃᓕᐅᖅᐱᓯ? ᑖᒃᑯᐊ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᐊᑭᓕᖅᑕᐅᑲᓐᓂᕐᓂᖏᑦ? 

 

ᐃᒃᓯᕙᐅᑕᖅ: ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᖅᑯᑏᑦ ᓇᓗᓇᐃᒃᑲᓐᓂᕋᖕᓂ. ᐃᓄᐃᑦ ᐃᖅᑲᓇᐃᔭᖅᑎᑕᐅᒃᑲᓐᓂᕐᓂᖏᑦ 

ᐊᖏᕈᑎᐅᑉ ᐃᓗᐊᓂ ᐅᖃᐅᓯᕆᔭᕗᑦ ᐃᒡᓗᓕᕆᔨᕐᔪᐊᒃᑯᑦ ᐊᒻᒪ ᐊᓯᖏᑦ. ᐋᖅᑭᒃᓯᒪᓂᖓ ᑳᓐᑐᕌᒃ ᐊᒻᒪ ᓇᓚᐃᑦᓵᒐᐃᑦ 

ᐊᑭᑦᑐᕋᐃᑦ. ᑖᒃᑯᐊ ᒪᓕᒡᓗᑎᒃ ᐊᖏᓗᐊᖏᓪᓗᑎᒃ ᓴᓇᔭᐅᔪᒧᑦ ᓄᓇᕗᒻᒥᐅᑕᓄᑦ ᓴᓇᔭᐅᒃᑲᓐᓂᕈᓐᓇᕐᓗᑎᒃ ᐊᑭᑦᑐᕋᐅᑎᓂᒃᑯᑦ. 

ᐊᒻᒪ ᐃᓕᓐᓂᐊᕐᓂᖅ, ᐃᓕᓐᓂᐊᕐᓂᖅ ᓄᓇᓕᖕᓂ ᑖᒃᑯᐊ ᐃᓄᐃᑦ ᐃᖅᑲᓇᐃᔭᖅᑎᑕᐅᒃᑲᓐᓂᕐᓂᖏᓐᓄᑦ ᐊᒻᒪ ᓴᓇᔭᐅᑎᓪᓗᒋᑦ 

ᑕᐃᒃᑯᐊ. 

 

ᑕᒪᓐᓇ ᐊᑯᓂ ᐅᖃᐅᓯᐅᔪᖅ ᑲᔪᓯᔪᖅ, ᑖᒃᑯᐊ ᐊᖏᕈᑎᑎᒍᑦ ᓄᓇᕗᓪᓗ ᖃᓄᐃᓕᖓᖕᒪᖔᑦ. ᐊᒻᒪ ᑖᒃᑯᐊ ᑭᒡᒐᖅᑐᐃᔨᐅᔪᑦ 

ᒐᕙᒪᒃᑯᓐᓂ ᑕᐃᒪᓐᓇ ᐱᓕᕆᖃᑎᒋᖃᑦᑕᖅᑐᕗᑦ ᒐᕙᒪᐅᓪᓗᑕ. ᑖᓐᓇ ᑐᓐᖓᕕᒋᔮ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᑦᓯᐊᖅ ᐅᖃᖅᑲᐅᒐᑦᑕ, ᐊᑭᑦᑐᕋᐅᑎᓂᕐᒧᑦ ᐃᒡᓗᓕᐅᒐᒃᓴᐃᑦ ᑎᑎᕋᕐᕖᑦ 

ᑕᒪᕐᒥᒃ ᒪᑐᔭᐅᖕᒪᑕ. ᒫᓐᓇ ᐅᖃᖃᑎᖃᖅᑐᐃᑦ ᖃᓄᐃᓕᕐᓂᐊᕐᒪᖔᑕ ᑕᒡᕙᖓᑦ, ᑖᒃᑯᐊ ᐃᑲᔫᓯᐊᖑᔪᐃᑦ ᐊᐃᕙᓂᕐᒧᑦ 

ᐃᓚᒋᔭᐅᓂᐊᖅᐸᑦ ᐊᖏᖃᑎᒌᒐᓱᖕᓂᕐᒧᑦ? 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᒡᓕᕋ ᓂᒡᓕᕈᓐᓇᖅᐸᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᑖᓐᓇ ᒐᕙᒪᒃᑯᓐᓄᑦ ᓯᕗᓪᓕᐅᑎᑕᐅᖕᒪᑦ. ᑕᒪᓐᓇ 

ᖃᓄᑐᐃᓐᓇᖅ ᐊᒥᓱᓐᖑᐸᓪᓕᐊᓂᖅ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᐃᓚᒋᔭᐅᓂᐊᖅᑐᑦ ᑖᒃᑯᐊ ᐃᒡᓗᓕᕆᔨᒃᑯᓪᓗ. ᑕᐃᒃᑯᐊ 

ᐅᖃᖃᑎᒌᓐᓂᕆᔭᖏᑦ ᐱᒋᐊᖅᐸᓪᓕᐊᓕᕐᒪᑕ ᐊᒻᒪ ᐊᕕᒃᑐᖅᓯᒪᔪᐃᑦ ᒐᕙᒪᒃᑯᑦ ᐃᓗᐊᓂ ᖃᓄᖅ ᐱᐅᓯᕚᓪᓕᒃᑲᓐᓂᕈᓐᓇᕐᒪᖔᖅ 

ᑕᒪᓐᓇ. 

 

ᑖᓐᓇ ᐊᐱᖅᑯᑎ ᐃᒡᓗᓕᕆᔨᕐᔪᐊᒃᑯᓐᓄᑦ ᑕᐃᒃᑯᐊ ᐊᐱᕆᔪᓐᓇᖅᑕᓯ ᑭᓯᐊᓂ ᖃᐅᔨᓴᕌᖓᑉᑕ ᐊᖏᕈᑎᓂᒃ ᖃᓄᖅ 

ᐃᓚᐅᑎᑦᓯᒃᑲᓐᓂᕈᓐᓇᕐᒪᖔᑕ ᐃᓄᐃᑦ ᐃᖅᑲᓇᐃᔭᖅᑎᑕᐅᓂᖏᑦ ᐊᖏᕈᑎᐊᑕ ᐃᓗᐊᓂ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᒋᔭᕋ ᑖᓐᓇ ᐃᓕᑉᓯᓐᓂᒃ ᓯᕗᓪᓕᐅᑎᑕᐅᖕᒪᑦ ᑖᓐᓇ ᐊᐱᕆᔪᖓ. ᓲᕐᓗ 

ᐃᒡᓗᓕᕆᔨᕐᔪᐊᒃᑯᓐᓄᑦ ᓇᒻᒪᒐᔭᖏᑦᑐᖅ ᐃᓕᑉᓯ ᓯᕗᓪᓕᐅᑎᑕᑉᓯᓐᓂᒃ ᐃᓕᑉᓯᓐᓂᒃ ᓯᕗᓪᓕᐅᑎᑕᑉᓯᓐᓂᒃ ᐅᓂᒃᑳᕈᓐᓇᕆᐊᖃᖅᑕᓯ. 

 

ᐄ, ᐃᓄᐃᑦ ᐃᖅᑲᓇᐃᔭᒃᑲᓐᓂᕆᐊᓖᑦ ᑭᓯᐊᓂ ᖃᓄᖅ ᐃᑲᔫᓯᐊᖃᖅᐱᓰ? ᑖᒃᑯᐊ ᐃᑲᔪᖅᑕᐅᔪᑦ ᖄᖓᒍᑦ ᐃᓄᐃᑦ 

ᐃᖅᑲᓇᐃᔭᖅᑎᑕᐅᓂᖏᑦ ᓈᒻᒪᒃᓯᑉᐸ ᑮᓇᐅᔭᕐᒥᒃ ᐃᑲᔪᖅᑕᐅᒃᑲᓐᓂᕐᓂᐊᖅᐹᑦ? ᑖᒃᑯᐊ ᐊᑐᐃᓐᓇᓗᒋᑦ ᐊᑭᑦᑐᕋᐅᑎᓂᒃᑯᑦ 

ᑭᓯᐊᓂ ᑐᑭᓯᓐᖏᓐᓇᒪ ᑖᒃᓱᒪ ᑐᑭᓯᐊᓂ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᓴᖅᑭᑎᓐᖏᑕᕗᑦ ᖁᔭᓐᓇᒦᕈᓯᐊᖅᑖᖅᑎᑦᑎᖃᑦᑕᕐᓂᒥᒃ 

ᐅᖃᐅᓯᖃᖏᑦᑕ. ᐃᑲᔪᖅᓱᖅᑕᕗᑦ ᐃᒡᓗᓕᕆᔨᕐᔪᐊᒃᑯᑦ ᖃᓄᖅᑑᕈᑎᒋᓇᑐᐃᓐᓇᖅᑕᕗᓄᓇ ᐱᐅᔪᒥᒃ ᓴᖅᑭᑦᑐᖃᖁᓪᓗᒍ 

ᐃᒡᓗᓕᐅᕐᓂᖅ ᐱᔾᔪᑎᒋᓪᓗᒍ. ᓴᓇᓂᕐᒥᒃ ᒪᑭᑦᑎᑦᑎᑐᐃᓐᓇᕐᓂᕐᒥᒃ ᐅᖃᐅᓯᖃᓐᖏᓐᓇᑦᑕ. 

 

ᐃᓄᐃᑦ ᐃᖅᑲᓇᐃᔭᖅᑏᑦ ᐅᓄᖅᓯᒋᐊᖅᑕᐅᓂᖅ ᐅᖃᐅᓯᕆᓗᑎᒃᑯᑦ ᓄᓇᓕᖕᓂ, ᓄᓇᓖᑦ ᐃᓗᐊᓂ ᑕᒪᒃᑯᐊ 

ᓴᓇᔨᓪᓚᕆᓐᖑᕆᐅᖅᓴᕐᓂᕐᒥᒃ ᐃᓕᓐᓂᐊᓯᓐᓈᖅᖢᑎᒃ ᐃᖅᑲᓇᐃᔭᖅᑎᑕᐅᖃᑦᑕᕐᒪᑕ ᐱᕕᖃᓕᑐᐊᕌᖓᑦᑕ.  

 

ᐃᒡᓗ ᑖᓐᓇ ᒪᑭᑕᐅᕙᓪᓕᐊᓕᖅᑎᓪᓗᒍ ᐃᓄᖕᓄᑦ ᐃᒡᓗᓕᐅᖅᑎᐅᒋᔭᐅᖃᑦᑕᖅᑐᓄᑦ ᐃᑲᔫᑎᒃᑲᓐᓂᐅᖁᔭᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑕᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᐃᒃᓯᕙᐳᑖᖅ, ᐄ, ᑕᐃᒪᐃᒃᑐᓂᒃ ᐅᓄᒃᑲᓐᓂᖅᑐᓂᒃ ᐃᖅᑲᓇᐃᔭᖅᑐᓂᒃ 

ᑕᑯᔪᒪᑐᐃᓐᓇᖅᑐᖓ ᐃᑲᔪᖅᓱᐃᓪᓗᖓᓗ. ᑖᓐᓇ ᐅᑯᐊ ᓯᕗᓪᓕᐅᔾᔭᐅᓯᒪᔪᑦ ᐅᖃᓕᒪᓪᓗᒋᑦ, ᐃᒡᓗᓕᐅᕐᓂᕐᒧᑐᐃᓐᓇᕐᒧᓄᓇ 

ᖃᓄᐃᒻᒪᑦ ᐋᖅᑭᒃᓯᒪᕙ? ᐃᓕᓐᓂᐊᕐᕕᓕᐅᖅᑎᓪᓗᒋᑦ ᐅᕝᕙᓘᓐᓃᑦ ᐅᖅᓱᐊᓗᖃᐅᑎᕕᓂᒃ ᓴᓇᑎᓪᓗᒋᑦ, ᑕᒪᒃᑯᓇᓂ ᑕᐃᒪᓐᓇ 

ᐃᓘᓐᓇᖏᑦ ᑕᐃᒪᐃᓕᖓᔭᕆᐊᖃᖏᒻᒪᑖ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒡᓗᓕᕆᓂᑐᐃᓐᓇᕐᒥᒃ ᑕᑯᔪᒪᖏᑦᑐᒍᑦ. ᒪᑯᐊ 

ᐃᒡᓗᓕᐅᖅᑏᑦ ᐊᒻᒪᓗ ᓄᓇᓕᖕᓂ ᐃᖅᑲᓇᐃᔭᖅᑎᑖᖅᑐᖅᐸᓪᓕᐊᓂᕐᒥᒃ ᑕᒪᒃᑯᓂᖓ ᖃᓄᖅᑑᕈᑎᖃᐃᓐᓇᖃᑦᑕᖅᑐᒍᑦ. ᒪᑯᐊᓗ 

ᓴᓇᖅᑯᑎᒋᔭᐅᔪᓐᓇᖅᑐᑦ ᓄᓇᓕᐅᑉ ᐃᓗᐊᓂ ᒪᑯᐊᓗ ᐊᓯᖏᑦ ᑕᒪᒃᑯᓂᖓ ᓴᓇᖅᑯᑎᒋᔪᓐᓇᖅᑕᓕᒫᑦᑎᓐᓂᒃ ᑕᑯᓐᓇᖃᑦᑕᖅᑐᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᖃᑎᒋᑦᑎᐊᖅᐸᕋ ᑖᓐᓇ ᒥᓂᔅᑕᕆᔭᐅᔪᖅ. ᐄ, ᓄᓇᓕᖕᓃᓐᖔᖅᑐᓂᒃ 

ᐃᖅᑲᓇᐃᔭᖅᑎᑦᑎᖃᑦᑕᕆᐊᖃᖅᑐᒍᑦ ᖃᓄᐃᑦᑑᒐᓗᐊᖅᐸᑦ ᑖᓐᓇ ᑳᓐᑐᕌᒃᑦ-ᑖᕆᔭᐅᔪᖅ. ᐃᓕᓐᓂᐊᕈᑎᒃᓴᐃᓪᓗ ᑕᒪᒃᑯᐊ 

ᐅᓄᓐᖏᑦᑑᖃᑦᑕᕐᒪᑕ.  

 

ᐊᓯᐊᓄᑦ ᓅᓪᓗᖓ. ᐃᓚᖓᑦᑕᐅᖅ ᓯᕗᓪᓕᐅᔾᔭᐅᓯᒪᔪᑦ ᐃᒪᕐᓂᕐᒧᑦ ᒪᓕᒐᕐᔪᐊᖅ ᑖᓐᓇ ᐋᖅᑭᒋᐊᖅᑕᐅᖁᓪᓗᒍ 

ᕿᒥᕐᕈᓇᒃᑕᐅᖁᓪᓗᒍᓗ. ᐊᒻᒪᓗ, ᖃᐅᔨᒪᔪᐃᓐᓇᐅᔪᒍ ᕙᐃᔅᕗᒃᑯᑦ ᐊᓯᖏᑦᑎᒍᓪᓗ ᒪᑯᓂᖓ ᓂᐅᕕᖃᑦᑕᕐᒪᑕ ᓵᓚᒃᓴᕋᓱᒃᖢᑎᒃ 

ᓈᓴᐅᑎᖏᓐᓂᒡᓘᓐᓃᑦ ᓇᓕᖅᑯᑦᑎᓇᓱᒃᖢᑎᒃ ᐃᒪᐃᑦᑐᖅᑖᕐᓂᐊᕋᒥᒃ. ᑕᒪᒃᑯᐊ ᒪᓕᒐᖅᑎᒍᑦ ᒪᓕᒐᖃᓐᖏᖦᖢᑎᒃ ᑕᐃᒪᓐᓇ 

ᓵᓚᒃᓴᕋᓱᖕᓂᖅ ᐃᒪᖃᑦᑕᕐᓂᖅ ᑕᒪᒃᑯᐊᓕᒫᖑᖃᑦᑕᕐᒪᑕ ᓯᖁᑦᑎᖅᑰᕐᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᖅᑎᓪᓗᑕ ᒪᓕᒐᖃᓐᖏᑦᑐᓂᒃ ᓯᖁᒥᑦᑎᓐᓂᖅᐸᑦ 

ᒪᓕᒐᕐᓂᒃ ᑕᐃᒪᓕ ᐸᓖᓯᒃᑯᓐᓄᑦ ᑐᓐᓂᖅᑯᑕᐅᓇᔭᖅᐳᖅ ᒪᓕᒐᕐᓂᒃ ᓯᖁᒥᑦᑎᓯᒪᓐᓂᖅᐸᑦ. ᐃᓚᖏᓐᓂᒃᑯᐊ ᓄᓇᓖᑦ ᕼᐊᒻᓚᒃᑯᓪᓗ 

ᐱᔪᓐᓇᕐᓂᖅᑖᖅᑎᑕᐅᓯᒪᖕᒥᔪᑦ ᓚᐃᓴᑖᖅᑎᑦᑎᓂᕐᒥᒃ ᒪᑯᓄᖓ ᓵᓚᒃᓴᕋᓲᑎᒃᓴᓄᑦ. ᑕᐃᒪᓐᖓᓕᒫᖅ ᕼᐊᒻᓚᒃᑯᑦ 

ᐅᖃᓪᓚᖃᑎᒋᖃᑦᑕᖅᑕᕗᑦ.  

 

ᒪᑯᐊ ᓈᓴᐅᑎᑎᒍᓪᓘᓐᓃᑦ ᓵᓚᒃᓴᕋᓱᖅᑐᑦ ᑕᒪᒃᑯᐊᕈᓘᔭᐅᖃᑦᑕᕐᒪᑕ. ᒪᓕᒐᖃᕐᒪᖔᖏᓪᓗ ᒐᕙᒪᐅᓪᓗᑕ ᐃᒻᒪᖄᓘᓐᓃᑦ ᓄᓇᓕᖕᓂ 

ᒐᕙᒪᐅᓪᓗᓂ. ᐄ, ᓯᓚᕐᔪᐊᖅ ᐊᓯᔾᔨᖅᐸᓪᓕᐊᕐᓂᕐᒪᑦ. ᓇᐅᒃᑯᕈᓘᔭᖅ ᐃᑭᐊᖅᑭᕕᑦᑎᒍᑦ ᓵᓚᒃᓴᖃᓲᑎᒃᓴᐃᑦ 

ᑕᒪᒃᑯᐊᖑᐃᓐᓇᖃᑦᑕᕐᒪᑕ. ᐃᑲᔪᖅᓱᐃᖏᓐᓇᖃᑦᑕᕐᓂᐊᖅᑐᒍᑦ ᑮᓇᐅᔭᓂᒃ ᐱᕈᖅᓴᐃᓇᓱᖕᓃᑦ ᑕᒪᒃᑯᐊᖑᒃᐸᑕ ᑕᐃᒃᑯᐊ 

ᐊᖅᑯᑎᒋᔭᐅᔭᕆᐊᓖᑦ ᐊᖅᑯᑎᒋᔭᐅᖃᑦᑕᕐᓗᑎᒃ ᓲᕐᓗ ᕼᐊᒻᓚᒃᑯᓪᓘᓐᓃᑦ ᒪᓕᒐᕐᓂᒃ ᓯᖁᒥᑦᑎᓐᖏᓪᓗᑎᒃ 

ᐊᐅᓚᓂᖃᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐅᖃᐅᓯᕆᕙᕋ ᕼᐊᒻᓚᒃᑯᓐᓅᖓᓐᖏᒻᒪᑦ ᓵᓚᒃᓴᖅᑎᑦᑎᓇᓱᒃᖢᓂ ᓄᑖᑦ 

ᑕᕝᕙᓂᑐᐊᑯᓘᖃᑦᑕᓐᖏᒻᒪᑦ. ᓄᓇᓖᑦ ᐊᓯᖏᑦᑕᐅᖅ ᐃᓚᓕᐅᑎᖃᑦᑕᕐᒥᖕᒪᑕ ᓵᓚᒃᓴᕋᓱᓲᖑᓪᓗᑎᒃ ᓄᓇᓖᑦ ᐊᓯᐊᓂᒃ 

ᐊᐅᓚᑕᐅᔪᒥᒃ. ᒪᓕᒐᕐᔪᐊᖅ ᕿᒥᕐᕈᓇᒃᑕᐅᓂᐊᖅᐸᑦ ᖃᓄᖅ ᓚᐃᓴᖃᓐᖏᒃᑲᓗᐊᕐᓗᑕ ᓵᓚᒃᓴᖅᑎᑦᑎᓇᓱᒍᓐᓇᖅᐱᑕ 

ᑭᓱᑐᐃᓐᓇᕐᓂᒃ? ᑕᐃᒪᓐᓇ ᐊᓚᓐᖑᐊᕐᓂᐊᕈᑦᑎᒃᑯᑦ ᑕᒪᓐᓇ ᕿᒥᕐᕈᓇᕐᓂᐊᖅᐸᑦ ᐋᖅᑭᒋᐊᖅᑕᐅᓂᐊᖅᐹ ᑭᓇᑐᐃᓐᓇᖅ 

ᓈᓴᐅᑎᓂᒃ ᓵᓚᒃᓴᖅᑎᑦᑎᓇᓱᖃᑦᑕᕈᓐᓇᕐᓂᐊᕐᒪᑦ? ᑕᐃᒪᓐᓇᖃᐃ ᑕᕝᕗᖓᖃᐃ ᓵᑉᐸᓪᓕᐊᓇᓱᒃᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒃᑲ. ᑕᐃᒪᐃᓕᔪᓐᓇᖅᑐᖓ ᒫᓐᓇ. ᐅᑯᐊ 

ᓄᑖᓐᖑᕆᐊᖅᑎᓐᓂᐊᕈᑦᑎᒃᑯᑦ ᓇᓖᕌᕈᑎᒃᓴᓂᒃ ᐋᖅᑭᒃᓱᐃᔪᓐᓇᖅᑐᒍᑦ ᒪᑯᓄᖓ ᑮᓇᐅᔭᓂᒃ ᐱᕈᖅᓴᐃᓇᓱᒃᑐᓂᒃ ᓲᕐᓗᖃᐃ 

ᖄᖏᕐᓂᑯᓕᐅᕋᓱᓐᖏᑦᑐᑦ ᒪᑯᐊ ᑎᒥᐅᔪᑦ. ᐊᐱᖅᑯᑎᒋᔭᐃᑦ ᑖᓐᓇ ᐱᓪᓗᒍ, ᒪᓕᒐᓂᒃ ᓯᖁᒥᑦᑎᓪᓗᑎᒃ 

ᓵᓚᒃᓴᕋᓱᒃᑎᑦᑎᓇᓱᖃᑦᑕᖅᐹᑦ? ᑕᐃᒪᐃᒃᑑᒃᐸᑦ ᐸᓖᓯᒃᑯᓐᓄᑦ ᐅᖃᐅᓯᕆᔭᐅᓪᓗᐊᖅᑐᑦ.  

 

ᒫᓐᓇᐅᔪᖅ ᐊᑐᓕᖅᑎᑦᑎᔨᐅᓐᖏᑦᑐᒍᑦ ᓚᐃᓴᓐᑖᖅᑎᑦᑎᓂᕐᒥᒃ ᐊᓯᖏᓐᓂᒡᓗ. ᑖᓐᓇ ᐱᖁᔭᕐᔪᐊᖅ ᕿᒥᕐᕈᓇᖕᓂᐊᕈᑦᑎᒃᑯᑦ 

ᑕᒪᑐᒪᓂ ᓄᓇᕗᒻᒥ ᖃᓄᖅ ᐋᖅᑭᒃᓱᓯᒪᒻᒪᖔᑦ ᕿᒥᕐᕈᓇᖕᓂᐊᖅᑐᒍᑦ ᐃᑭᐊᖅᑭᕕᒃᑯᓪᓘᓐᓃᑦ. ᑕᐃᒪᐃᓕᖓᔫᓚᓐᖏᑦᑐᒍᑦ. 

ᓇᓖᕌᕈᑎᓂᒃ ᕿᒥᕐᕈᓇᖕᓂᐊᖅᑐᒍᑦ ᐊᒻᒪᓗ ᑕᒪᒃᑯᓄᖓ ᐊᑦᑐᖅᑕᐅᓂᐊᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒫᓐᓇ ᑕᐃᓐᓇ ᒪᓕᒐᕐᔪᐊᖅ ᐊᑐᖅᑕᕗᑦ ᑕᑯᓐᓇᕐᓗᒋᑦ ᓲᕐᓗ 

ᓵᓚᒃᓴᖅᑎᑦᑎᓇᓱᓐᓂᐊᕈᑎᑦ ᓈᓴᐅᑎᑎᒍᑦ ᐅᒥᐊᕐᒥᒃ, ᖃᒧᑕᐅᔭᕐᒥᓪᓘᓐᓃᑦ ᑖᓐᓇ ᒪᓕᒐᕐᔪᐊᖅ ᒪᓕᒡᓗᒍ ᓯᖁᒥᑦᑎᕚᑦ ᐅᕝᕙᓘᓐᓃᑦ 

ᓯᖁᒥᑦᑎᓐᖏᓚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓚᐃᓴᓐᓯᖃᓐᖏᒃᑯᑎᒃ ᒪᓕᒐᕐᔪᐊᖅᑎᒍᑦ, ᑖᓐᓇ ᒪᓕᒐᕐᔪᐊᖅ 

ᐅᖃᐅᓯᖃᑐᐃᓐᓇᖅᑐᖅ ᓚᐃᓴᓐᓯᖃᖅᑎᑦᑎᔪᓄᑦ ᓂᐅᕐᕈᑎᖃᕈᓐᓇᖅᓯᓗᑎᒡᓗ ᒪᑯᓂᖓ ᓄᒡᓗᒃᑕᐅᑕᐅᔪᓐᓇᖅᑐᓂᒃ. ᑕᐃᒪᓐᓇ 

ᐋᖅᑭᒃᓯᒪᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ, ᐊᑏ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑐᑭᓯᓇᑦᑎᐊᕐᒪᑦ ᐊᐱᖅᑯᑎᒐ. ᒫᓐᓇ ᒪᓕᒐᕐᔪᐊᖅ ᐊᑐᖅᑕᕗᑦ ᒪᓕᒡᓗᑎᒃᑯᑦ 

ᓯᖁᒥᑦᑎᕚ ᓯᖁᒥᑦᑎᓐᖏᓚᓪᓘᓐᓃᑦ ᓵᓚᒃᓴᖅᑎᑦᑎᓇᓱᒃᐸᑕ ᓚᐃᓴᓐᓯᖃᓐᖏᓪᓗᑎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓚᐃᓴᓐᓯᖃᓐᖏᒃᑯᕕᑦ ᑕᐃᒪ ᒪᓕᒐᓂᒃ ᓯᖁᒥᑦᑎᕗᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. ᑖᓐᓇ ᖃᓂᓐᖒᑏᑦ ᖃᒥᓐᖓᑲᐃᓐᓇᕐᒪᑦ ᐅᖃᒃᑲᓐᓂᑲᐃᓐᓇᕈᒃ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓂᒃ ᓯᖁᒥᑦᑎᒐᔭᓐᖏᑦᑐᖅ. ᓚᐃᓴᖃᕈᕕᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓚᐃᓴᓐᓯᖃᕆᐊᓕᒃ ᓯᖁᒥᑦᑎᓂᐊᓐᖏᒃᑯᓂ. ᒪᑯᐊ 

ᑮᓇᐅᔭᓕᐅᕋᓱᐊᓐᖏᑦᑐᓄᑦ ᐋᖅᑭᒃᓯᒪᖕᒥᔪᖅ ᑮᓇᐅᔭᓂᒃ ᐱᕈᖅᓴᐃᓇᓱᖃᑦᑕᕐᒪᑕ ᐱᓐᖑᐊᕐᕕᖕᒧᑦ ᐅᕝᕙᓘᓐᓃᑦ ᐊᓯᐊᓂᒃ 

ᓈᓚᐅᑎᒃᑯᓪᓘᓐᓃᑦ. ᐄ, ᑕᕝᕙᐅᕗᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓴᕕᑲᑖᖅ. 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᓇᖅᑲᐅᔪᖅ. ᒫᓐᓇ ᒪᓕᒐᕐᔪᐊᖅ ᒪᓕᒡᓗᒍ ᓚᐃᓴᓐᓯᖃᓐᖏᒃᑯᕕᑦ 

ᓵᓚᒃᓴᖅᑎᑦᑎᓇᓱᒡᓗᑎᑦ ᒫᓐᓇ ᒪᓕᒐᓂᒃ ᓯᖁᒥᑦᑎᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᓱᓕᔪᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓂᓪᓕᐅᑎᒋᑐᐃᓐᓇᕐᓗᒍ. ᐄ, ᑮᓇᐅᔭᓂᒃ ᐱᕈᖅᓴᐃᓇᓱᒃᑎᓪᓗᒍ ᖃᓄᐃᓐᖏᑦᑐᖅ 

ᐃᓗᕕᖅᓯᐅᖅᑐᖃᕆᐊᖃᕐᓂᐊᖅᐸᑦ ᐋᓐᓂᐊᖅᑐᖃᖅᐸᓪᓘᓐᓃᑦ ᐃᓚᖓᓂᒃ ᑕᒪᓐᓇ ᑐᑭᓯᓪᓗᒍ ᓇᓕᐊᒃᑰᕐᒪᖔᑦ. ᑭᓯᐊᓂᓕ, 

ᓵᓚᒃᓴᖅᑎᑦᑎᒐᓱᒃᑐᑦ ᓲᕐᓗ ᓵᓚᒃᓴᖅᑎᑦᑎᓇᓱᒃᖢᑎᒃ ᑎᓴᒪᓕᖕᒥᒃ ᐅᒥᐊᕐᒥᒃ, ᖃᒧᑕᐅᔭᕐᒥᓪᓘᓐᓃᑦ, ᔭᐸᒥᒡᓘᓐᓃᑦ ᑕᐃᒪ ᑖᓐᓇ 

ᓇᓗᓇᕈᓐᓃᑦᑎᐊᖅᐳᖅ. 

 

ᑕᐃᒪᓐᓇ ᑕᒪᓐᓇ ᐊᓚᓐᖑᐊᖅᑕᐅᓯᒪᐃᓐᓇᖅᐸᑦ, ᐃᒻᒪᖄ ᑖᓐᓇ ᒪᓕᒐᕐᔪᐊᖅ ᐋᖅᑭᒋᐊᖅᑕᐅᔭᕆᐊᓕᒃ. 

ᑕᐃᒪᐃᓕᐅᕈᓐᓇᖅᓯᓂᐊᕐᒪᑕ ᒪᓕᒐᓂᒃ ᓯᖁᒥᑦᑎᓐᖏᓪᓗᑎᒃ. 

 

ᓇᓕᐊᖕᓄᑐᐃᓐᓇᖅ ᓵᓐᖏᑦᑐᖓᐅᒐᓗᐊᖅ ᑭᓯᐊᓂ ᒪᓕᒐᕐᔪᐊᓕᐅᓲᖑᔪᒍᑦ ᐱᔾᔪᑎᒃᓴᖃᖅᖢᑕ, ᐊᑐᓕᖅᑎᑕᐅᔪᓐᓇᕐᓗᓂᓗ. ᒫᓐᓇ 

ᐃᓱᒪᖅᓱᓗᐊᕋᑦᑕ ᑮᓇᐅᔭᓂᒃ ᐱᕈᖅᓴᐃᓇᓱᒃᑎᓪᓗᑕ ᑮᓇᐅᔭᓕᐅᕋᓱᒃᖢᑕᓘᓐᓃᑦ. 

ᓄᓇᕗᒻᒥᑐᐃᓐᓇᐅᓐᖏᑦᑐᖅ. ᐊᓯᐊᓂᒃᑕᐅᖅ ᑕᐃᒪᐃᓕᐅᕐᒥᔫᒐᓗᐊᑦ. ᖃᐅᔨᒪᓪᓗᖓ ᒪᑯᐊ ᐃᑭᐊᖅᑭᕖᑦ 

ᐊᑐᖅᑕᐅᓪᓚᕆᓕᖅᑎᓪᓗᒍ ᐅᓪᓗᒥ ᖃᖓᑐᐃᓐᓇᖅ ᑮᓇᐅᔭᓂᒃ ᐱᕈᖅᓴᐃᔪᓐᓇᖅᑐᑦ ᓲᕐᓗ $20 ᓯᒃᑭᑦᑕᒥᒃ ᓂᐅᕕᕈᕕᑦ $100-

ᖑᓗᑎᒃ ᓂᐅᕕᖅᑕᐅᔪᓐᓇᖅᑐᑦ. ᑕᑯᓐᓇᓐᖏᑦᑑᑐᐃᓐᓇᕆᐊᖃᓐᖏᑦᑐᖅ. ᐊᓯᔾᔨᕐᓗᒍᓘᓐᓃᑦ ᒪᓕᒐᕐᔪᐊᖅ ᓇᓕᐊᑐᐃᓐᓇᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ ᐅᖃᐅᓯᒃᓴᑐᐃᓐᓇᐅᖅᑰᔨᔫᒐᓗᐊᖅ. ᑭᓯᐊᓂ ᒥᓂᔅᑕ ᔪᐊᓇᓯᐅᑉ ᑭᐅᒍᒪᒃᐸᒍ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᐃᒻᒪᑦ ᕿᒥᕐᕈᒍᒪᓚᕿᔭᕗᑦ ᑕᒪᓐᓇ ᒪᓕᒐᖅ ᑕᒪᒃᑯᐊ 

ᐊᑦᑐᐊᔭᐅᔪᓕᒫᑦ ᑐᓴᕐᕕᒋᔪᒪᓪᓗᑎᒍᑦ ᐊᒻᒪᓗ ᖃᓄᐃᓕᖓᓪᓚᕆᓐᓂᖅᓴᐅᓂᖓᓂᒃ ᐅᓪᓗᒥ ᖃᐅᔨᒪᖁᑉᓗᑕ ᓯᖅᑭᑕᐅᔪᓪᓗ 

ᑕᕝᕙᓐᖓᑦ ᒪᓕᒃᖢᒋᑦ. ᐃᓚᖏᑦ ᓄᓇᓖᑦ ᐊᓯᒥᑕ ᓴᓂᐊᓂ ᐱᓗᐊᖅᑐᒥᖃᐃ ᑮᓇᐅᔭᓂᒃ ᓄᐊᓴᐃᕙᒃᑐᑦ 

ᐅᔾᔨᕆᔭᐅᓪᓗᐊᑕᕐᓂᖅᓴᐅᕙᒻᒪᑕ ᐊᖏᔫᑕᐅᓂᖅᓴᓃᑦᑐᑦ.  

 

ᐃᓚᖏᓪᓗ ᐊᒧᓯᖃᑦᑕᕐᓃᑦ ᓵᓚᖃᐅᓯᐊᑦᓴᓄᑦ ᓄᓇᓖᑦ ᐃᓚᖏᓐᓂᒃ ᐊᑐᖅᑕᐅᕖᓐᖓᕋᓗᐊᕈᓂ ᑕᒪᐃᓐᓂᐅᕙᓐᖏᒻᒥᒻᒪᑦ. ᑕᒪᓐᓇ 

ᓱᓕ ᐋᖅᑭᒋᐊᖅᐸᓪᓕᐊᒍᒪᒻᒥᔭᕗᑦ ᑕᒪᒃᑯᐊ ᓇᓚᐅᑦᓵᖅᑕᕐᓂᐅᕈᓘᔭᖅᐸᑦᑐᑦ ᖃᓄᖅ, ᓇᐅᒃᑯᓪᓗ ᐊᑐᖅᑕᐅᕙᖕᓂᖏᓐᓂᒃ. 

ᐋᖅᑭᒋᐊᕈᑎᑦᓴᒧᓪᓕ ᐃᓱᒪᒋᕙᓪᓕᐊᕋᔭᕐᓗᑎᒍᑦ ᑐᓴᕐᕕᒋᕙᓪᓗᒋᓪᓗ ᒪᓕᒐᓕᐅᕐᕕᒻᒦᑦᑐᑦ ᐃᓄᑐᐃᓐᓇᕐᓂᓪᓗ ᑐᓴᖅᑕᕗᑦ 

ᒪᓕᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᒫᓃᒃᑲᒪ ᖃᐅᔨᒪᖁᑐᐃᓐᓇᖅᖢᑎᑦ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᑦᓯᕙᐅᑕᖅ ᖃᓄᐃᑦᓴᓐᖏᑉᐸᑦ ᑖᓐᓇ ᐊᐱᖅᑯᑎᐊᓄᑦ ᐅᑎᕈᒪᑉᓗᖓ ᐅᐊᑦᑎᐊᖅ 

ᑭᐅᔾᔪᑎᒋᖅᑲᐅᔭᖓᓄᑦ. ᒥᓂᔅᑕ ᐅᖃᖅᑲᐅᖕᒪᑦ ᑕᒪᒃᑯᐊ ᓇᓚᐅᑦᓵᕈᑎᐅᕙᑦᑐᑦ ᓯᖁᒥᑦᓯᓂᕋᖅᑕᐅᓂᕋᖅᑕᐅᕙᓕᕐᓗᑎᒃ 

ᐸᓖᓯᒃᑯᓐᓄᑦ ᐅᖃᐅᓯᐅᒋᐊᖃᕐᓂᖏᓐᓂᒃ. 

 

ᐊᐱᖅᑯᑎᒋᓕᖅᐸᕋᓕ ᓄᓇᓕᒻᒥᒃ ᒥᑭᔫᑎᓂᒃ ᖃᐅᔨᒪᐅᑎᑉᓗ ᐸᓖᓯᒃᑯᓐᓅᑦᑕᑐᐃᓐᓇᕋᓗᐊᕈᑦᑕ ᑮᓇᐅᔭᒥᒃ ᓄᐊᓴᐃᓇᓱᒃᑐᒥᒃ ᓲᕐᓗ 

ᐃᓚᓐᓇᕆᔭᒥᒃ ᑕᑯᔭᖅᑐᖅᑐᖃᕈᒪᓐᓂᖅᐸᑦ ᐋᓐᓂᐊᔪᒥᒃ, ᐸᓖᓯᒃᑯᓐᓂᑦ ᐊᑐᑐᐃᓐᓇᕋᔭᕐᓗᓂ ᑭᐅᒋᐊᓪᓚᕈᑎᒋᓪᓗᒍ ᒥᔅᑕ ᓴᕕᑲᑖᖅ 

ᐱᓕᕆᐊᖑᕙᓪᓕᐊᓂᖓᓂᒃ ᒪᓕᒐᑎᒍᑦ ᖃᓄᐃᒋᓐᖏᔅᓱᒍ. ᐅᖃᐅᓯᒃᓴᑐᐃᓐᓇᐅᔪᖅ ᑖᓐᓇ. 

 

ᐅᑎᕐᕕᖃᕈᒪᔪᖓ ᑭᓯᐊᓂ ᒥᔅᑕ ᓴᕕᑲᑖᖅ ᐅᖃᖅᑲᐅᖕᒪᑦ ᐃᓱᒫᓘᑎᒥᓂᒃ. ᐃᓛᒃ, ᑲᑎᒪᔨᑐᐃᓐᓇᕐᓄᑦ ᐃᓱᒫᓘᑕᐅᖃᑦᑕᖅᓯᒪᔪᒥᒃ. 

ᖃᓄᐃᓐᖏᑦᓯᐊᕐᓂᕐᓗ ᐱᔾᔪᑕᐅᓂᖓ, ᐅᖃᐅᓯᖃᑦᑕᖅᓯᒪᓂᖓᓗ ᒐᕙᒪᒃᑯᑦ ᑎᒥᖁᑎᖏᓐᓂᒃ ᐊᒻᒪ ᑲᑎᒪᔨᑐᐃᓐᓇᕐᓂᒃ ᐊᓯᖏᓐᓂᒃ 

ᓴᖅᑭᖃᑦᑕᖅᓯᒪᒻᒥᒻᒪᑦ. ᖃᓕᕇᑦᑕᖃᑦᑕᕐᒪᑕ ᐱᔭᑦᓴᕆᔭᐅᓪᓗᐊᑕᖅᑐᑦ.  



ᕿᑎᖅᑰ, ᒪᐃ 26, 2022 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑲᐅᒻᒪᑦ ᒥᔅᑕ ᓴᕕᑲᑖᖅ ᐃᓄᐃᑦ, ᐃᓄᖕᓂᒃ ᐃᖅᑲᓇᐃᔭᖅᑎᑦᓯᓂᕐᒧᑦ. ᑕᒪᒃᑯᐊᓗ ᓄᑖᓐᖑᕆᐊᓐᖓᕆᐊᓖᑦ 

ᓴᓇᒋᐊᒃᑲᓐᓂᕐᓂᓪᓗ ᐃᒡᓘᑉ ᑲᔪᓯᑦᓴᐃᓐᓇᕈᑎᒃᓴᖏᑦ. ᓇᓗᓕᕈᑕᐅᕙᒻᒪᑦ ᒪᓕᒐᓕᐅᖅᑎᓄᑦ ᐊᐱᖅᑯᑎᖃᑐᐊᕈᕕᑦ ᑭᒃᑯᓐᓄᑦ ᑖᓐᓇ 

ᑲᒪᒋᔭᑦᓴᐅᑕᐅᕚ?  

 

ᖃᐅᔨᒪᓪᓗᖓ ᓄᓇᓕᓐᓂ ᒐᕙᒪᓕᕆᔨᒃᑯᓪᓗ ᐃᒡᓗᓕᕆᓂᕐᒦᓐᖏᑦᑑᒐᓗᐊᖅ, ᐃᒡᓗᓕᕆᔨᕐᔪᐊᒃᑯᓪᓕ ᑲᒪᒋᒻᒪᔾᔪᒃ. ᑭᓯᐊᓂ ᑭᓱᒥᒃ 

ᐱᓕᕆᖃᑎᒌᑉᐸᑉᐱᓰ ᐅᖃᖃᑎᒌᑉᐸᑉᐱᓯᓪᓘᓐᓃᑦ ᐃᒡᓗᓕᕆᕐᔪᐊᒃᑯᓐᓂᑦ ᐃᒡᓗᓂᒃ ᐱᖃᓯᐅᔾᔭᐅᔪᓂᒃ ᐊᓯᖏᓐᓄᑦ. 

ᑭᓱᒥᒃ ᐱᔨᔅᓯᖅᑐᓕᕆᔨᒃᑯᑦ ᐱᓕᕆᐊᑦᓴᖃᕐᒪᑕ? ᐅᕝᕙᓗ ᑖᒻᓇ ᐆᑦᑐᕋᐅᑎᓂᐊᖃᑦᑕᖅᐸ ᐊᔾᔨᒌᓐᖏᑦᑐᑦ ᐱᓕᕆᐊᖃᕈᒪᓂᖏᑦ 

ᒐᕙᒪᒃᑯᑦ ᑎᒥᖁᑎᖏᓐᓂᒃ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᒃ ᐊᐱᖅᑯᑎᒋᔭᖓᓄᑦ ᒪᓕᒐᓕᐅᖅᑎᐅᑉ. ᒐᕙᒪᒃᑯᓐᓂ 

ᓄᓇᓕᓐᓂᓗ ᐱᔨᔅᓯᖅᑐᓕᕆᔨᒃᑯᑦ ᐊᒥᐊᒃᑯᓂᒃ ᒐᕙᒪᒃᑯᑦ ᐱᖁᑎᖏᓐᓂᒃ ᑲᒪᖃᑦᑕᕋᑉᑕ. ᑕᕝᕘᓇ ᐃᓚᒋᔭᐅᖃᑦᑕᓚᕿᕗᒍᑦ 

ᐃᒡᓘᕙᒌᖅᑐᓂᒃ. ᓲᕐᓗ, ᒐᕙᒪᒃᑯᑦ ᑎᒥᖁᑖᓂᒃ ᑭᑐᒥᒃ ᐃᒡᓗᖁᑎᒋᔭᒥᓂᒃ ᐊᑐᔾᔮᕈᓐᓃᕈᑎᒃ ᐅᕝᕙᓗ ᓈᒻᒪᓗᐊᕈᓐᓃᖅᐸᑦ ᒪᓕᒐᑎᒍᑦ, 

ᑕᒪᒃᑯᐊ ᑭᑐᒧᑦ ᐃᓚᐅᓯᖃᑦᑕᖅᑐᒍᑦ. 

 

ᐃᓚᖓᒍᓪᓗ ᓯᕗᓪᓕᐅᔾᔭᐅᔪᓂᒃ ᐃᑲᔪᖅᑐᐃᓂᖃᕈᑎᒋᕙᑦᑕᕗᑦ ᐊᒻᒪᑦᑕᐅᖅ ᐊᑐᖅᑕᐅᓯᒪᑦᓯᐊᖁᓪᓗᒋᑦ ᑕᒪᒃᑯᐊ ᐱᖁᑎᒋᔭᕗᑦ 

ᐊᓯᖏᑦ ᒐᕙᒪᒃᑯᑦ ᑎᒥᖁᑎᖏᑦ ᑲᑐᔾᔨᖃᑎᒋᓪᓗᑎᒍᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᓱᓕᓗ ᑖᑦᓱᒪᓐᖓᔅᓴᐃᓐᓇᖅ ᒪᑉᐱᒐᖓᓂᒃ 189 ᐱᒋᐊᕐᓂᖓᓂᒃ 

ᐱᓕᕆᐊᑦᓴᓪᓗᐊᑕᐅᔪᓂᒃ ᑲᒪᒋᔭᕆᐊᓕᔅᓯᖕᓄᑦ ᑐᐊᕕᕐᔫᒥᖁᑉᓗᒋᑦ ᐊᕕᑦᑐᖅᓯᒪᔪᓂᒃ ᐸᐃᖅᑭᑦᓯᕕᐅᔪᐃᑦ ᐱᓗᐊᖅᑐᒥᒃ 

ᑕᒪᒃᑯᓄᖓ ᐱᔨᔅᓯᖅᑕᐅᑦᓴᐃᓐᓇᕆᐊᓕᓐᓂᒃ ᐃᑲᔪᖅᑕᐅᑦᓴᐃᓐᓇᕆᐊᓕᓐᓄᑦ ᑖᒃᑯᐊ ᐊᑭᑐᔫᑎᓅᖓᔪᓄᑦ ᓄᑖᓂᒃ 

ᑮᓇᐅᔭᖅᑕᖃᓐᖏᑦᓯᐊᕐᒪᑦ ᑕᒪᒃᑯᓄᖓ ᒪᕐᕉᓐᓄᒃ. 

 

ᐊᑯᓂᒃᑯᑦ ᐸᐃᕆᔭᐅᒋᐊᖃᓯᕙᑦᑐᑦ ᐱᔾᔪᑎᒋᓪᓗᒋᑦ. ᑕᑯᒐᑉᑭᑦ ᓯᕗᓪᓕᐅᔾᔭᐅᔪᑦ ᑲᒪᒋᔭᐅᔭᕆᐊᖃᖅᑐᑦ, ᐋᓐᓂᐊᖅᑐᓕᕆᔨᒃᑯᑦ 

ᐊᑖᓃᒐᔭᓐᖑᐊᒐᓗᐊᖅᓱᓂ ᑕᐃᒪᐃᓐᓇᐃᑦᑐᒨᓕᖓᑉᐸᑦ, ᑭᓱᒥᒃ ᓄᐃᑦᓯᔪᖃᖅᓯᒪᒻᒪᖔᑦ ᐱᔾᔪᑎᑦᓴᒥᒃ ᐅᕝᕙᓗ ᐃᓕᑦᓯ 

ᐱᔨᑦᓯᖅᑐᓕᕆᔨᒃᑯᑦ ᑲᒪᒋᓯᒪᒐᑉᓯᐅᒃ.  

 

ᐊᐃᑉᐹᓅᕐᓗᖓ ᐊᖏᓪᓕᒋᐊᕆᓂᖅ ᓄᑖᓐᖑᕆᐊᕆᓂᕐᓘᓐᓃᑦ ᐸᐃᕆᑦᓯᕕᐅᕙᒌᖅᑐᓂᒃ ᐃᓐᓇᕐᓄᑦ ᐊᔪᕈᑎᖃᖅᑐᓄᓪᓘᓐᓃᑦ. 

ᑕᒪᒃᑯᐊ ᐱᓕᕆᐊᑦᓴᐅᕙᒃᑐᐃᑦ ᐱᔾᔪᑎᒋᓪᓗᒍ ᐅᓂᒃᑳᒃᑲᓐᓂᖁᑐᐃᓐᓇᕋᓗᐊᖅᐸᕋ ᒥᓂᔅᑕ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᑖᓐᓇ ᑐᖏᓕᕋ ᑭᐅᒍᓐᓇᖅᑎᒍᕕᐅᒃ ᑖᑦᓱᒧᖓ. ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᑉ ᐊᐱᖅᑯᑎᓂᐊᓄᑦ. ᑖᓐᓇ ᐊᐱᖅᑯᑎᐅᔪᖅ 

ᐊᐱᖅᓱᖅᑕᐅᕈᓘᔭᖅᑐᖅ ᑕᕝᕙᓂ ᐱᓕᕆᐊᒃᓴᑦ ᐸᕐᓇᐅᑎᒋᔭᑉᑎᒻᓄᑦ ᖃᐅᑕᒫᖅᓯᐅᑕᓄᖅᑲᐃ ᐱᓗᐊᖅᑐᒥᒃ ᐱᔨᔅᓯᖅᑐᓕᕆᔨᒃᑯᑦ 

ᒫᓐᓇᐅᔪᒥᒃ ᑐᓐᖓᕕᓪᓗᐊᑕᕆᔭᐅᖃᑦᑕᕐᒪᑦ ᐊᓯᖏᓐᓄᑦ ᒐᕙᒪᒃᑯᑦ ᑎᒥᖁᑎᒋᔭᖏᓐᓄᑦ. 

ᓲᕐᓗ ᑐᐊᕕᖅᑎᑦᓯᔾᔫᒥᒋᐊᕐᓂᖅ ᐱᓕᕆᐊᒃᓴᓂᒃ ᐅᖃᐅᓯᐅᖃᑦᑕᖅᓯᒪᔪᖅ ᐊᑕᐅᓯᐅᓐᖏᑦᑐᖅ ᒪᓕᑦᑐᒋᑦ. 

  

ᐱᕚᓪᓕᑎᑦᑎᒐᓱᖃᑦᑕᕐᒥᒐᑉᑕ ᐱᔨᔅᓯᖅᑕᑎᓐᓂᒃ ᑕᒪᒃᑯᓂᖓ ᐱᖁᑎᖃᖅᑐᓄᑦ ᑲᒪᒋᔭᖃᖅᑐᓂᒃ. ᐱᔨᔅᓯᕋᐅᑎᒍᑦ 

ᐃᑲᔪᖅᑐᐃᕈᑎᖃᕆᐊᒃᑲᓐᓂᐸᑦᑐᒍᑦ ᐅᖃᖃᑎᒌᓵᓕᕌᖓᑉᑕ ᑭᓱᒥᒃ ᐱᔾᔪᑎᑦᓴᓕᐅᓕᕌᖓᑕ ᐸᕐᓇᐅᑎᒥᖕᓄᑦ. ᐅᕙᒍᑦ ᑕᐃᒪ 

ᐃᑲᔪᖅᑐᐃᖃᑦᑕᖅᐳᒍᑦ ᖃᐅᔨᒪᓂᑦᑎᓐᓄᑦ ᐋᖅᑭᒍᑎᑦᓴᓂᓪᓗ ᐃᑲᔪᖅᑐᖅᑐᑎᒍᑦ ᑕᒪᒃᑯᐊ ᑎᒥᐅᔪᑦ ᓇᓗᓇᐃᖅᑕᐅᔭᕌᖓᑕ 

ᑖᒃᑯᓄᖓ ᐃᑲᔪᖅᑕᐅᔪᒪᕌᖓᑕ ᐱᔨᔅᓯᖅᑐᓕᕆᔨᒃᑯᓐᓄᑦ, ᐅᕙᒍᑦ ᐃᑲᔪᖅᑐᐃᔭᕆᐊᖃᓲᖑᒐᑦᑕ ᒐᕙᒪᒃᑯᑦ ᑎᒥᖁᑎᖏᓐᓄᑦ. 

ᐱᓗᐊᖅᑐᒥᒃ, ᐱᓕᕆᐊᑦᓴᕆᓯᒪᔭᖏᓐᓄᑦ ᐊᖏᖅᑕᐅᓯᒪᔪᓄᑦ. ᐊᑯᓂᒃᑯᓪᓗ ᐸᕐᓇᒍᑕᐅᒐᓱᑦᓯᒪᔪᒧᑦ ᑕᒪᒃᑯᐊ ᐸᕐᓇᐅᑎᖏᑦ 

ᒪᓕᑦᑐᒋᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᔅᑕ ᓰᓕ ᑭᐅᔾᔪᑎᒋᔭᓐᓄᑦ. ᐊᐱᖅᑯᑎᖕᓄᑦ ᐊᐃᑉᐹᓄᕈᑎᒋᓕᖅᐸᕋ, 

ᐅᖃᐅᓯᐅᓵᕐᓂᖓ ᒪᓕᑦᑐᒍ ᑖᒃᑯᐊ ᐱᔨᑦᓯᐸᑦᑕᓯᓐᓄᑦ ᒐᕙᒪᓕᕆᔨᒃᑯᑦ ᐱᔨᑦᓯᑐᓕᕆᔨᒃᑯᑦ ᐃᑲᔪᖁᔭᐅᓕᕌᖓᑕ ᓲᕐᓗ 

ᓄᑖᓐᖑᕆᐊᖁᔭᐅᒍᑎᒃ ᐃᓪᓗᖁᑎᒥᓂᒃ ᓄᑖᓐᖑᕆᐊᖅᑕᐅᓂᖅᓴᖓᓄᑦ ᑕᒪᒃᑯᓄᖓ ᐃᓐᓇᒃᑯᕕᓐᓄᓘᓐᓃᑦ.  

ᑕᒪᒃᑯᓄᖓ ᐆᑦᑑᑕᐅᔪᓂᒃ ᐸᕐᓇᐅᑎᔅᓯᔨᐅᔪᓂᒃ ᐅᖃᖃᑎᖃᖅᓯᒪᕕᓯ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓂᒃ 

ᐋᓐᓂᐊᖅᑐᓕᕆᔨᒃᑯᖏᓐᓂᓘᓐᓃᑦ ᒪᕐᕉᓐᓂᒃ ᐱᓗᐊᖅᑐᒥᒃ ᒥᔅᑕ ᓴᕕᑲᑖᖅ ᐊᐱᖅᑯᑎᒋᖅᑲᐅᔮᓄᑦ ᐅᕙᖓᓗ 

ᐊᐱᖅᑯᑎᒋᖅᑲᐅᔭᖓᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᐱᖅᑯᑏᑦ ᑭᖑᓪᓕᖅᐹᖅ ᐅᖃᒃᑲᓐᓂᑲᐃᓐᓇᕈᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ, ᐊᐱᕆᒃᑲᓐᓂᕆᑦ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᒪᕐᕉᒃ ᐅᖃᐅᓯᐅᖅᑲᐅᔫᒃ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ ᐃᓄᐃᑦ 

ᐃᖅᑲᓇᐃᔭᖅᑎᑦᑎᓂᕐᒧᑦ ᐃᓪᓗᓕᕆᓂᕐᒧᑦ ᐊᒻᒪ ᐅᓄᖅᓯᒋᐊᖅᑎᑦᑎᓂᕐᒧᑦ ᐊᓯᖏᓐᓂᓪᓗ ᐱᓕᕆᐊᔅᓴᐅᕙᑦᑐᓄᑦ ᐊᒻᒪᓗ 

ᐋᓐᓂᐊᖅᑐᓕᕆᔨᒃᑯᑦ ᓄᑖᓐᖑᕆᐊᕆᔪᒪᓐᓂᕈᑎᒃ ᐃᓐᓇᒃᑯᕕᓐᓂ. ᑕᒪᒃᑯᐊ ᐅᖃᐅᓯᕆᖅᑲᐅᔭᕗᑦ ᒪᓕᑦᑐᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᐃᓐᓇᒃᑯᕖᑦ ᐸᖅᑭᑦᓯᕖᑦ ᓄᑖᓐᖑᕆᐊᕆᓂᐅᓃᓪᓗ 

ᐋᓐᓂᐊᖅᑐᓕᕆᔨᒃᑯᑦ ᐆᒃᑐᑎᒋᓗᒍ, ᓄᓇᕗᓪᓗ ᐃᓪᓗᓕᕆᔨᕐᔪᐊᒃᑯᑦ ᐃᑲᔪᖅᑐᐃᓂᑦᑎᒍᑦ ᐃᑲᔪᖅᑐᐃᓲᖑᔪᒍᑦ 

ᐋᓐᓂᐊᖅᑐᓕᕆᔨᒃᑯᑦ ᐊᑐᕆᐊᖅᓱᑕ ᐃᒪᐃᑦᑕᕆᐊᖃᕈᑦᑕ, ᐄ. 

 

ᐋᓐᓂᐊᖅᑐᓕᕆᔨᒃᑯᓐᓂ ᑕᒪᑐᒪᓐᖓᑦ ᐅᖃᖃᑎᖃᖃᑦᑕᖅᓯᒪᕗᒍᑦ ᐊᒻᒪᓗ ᐃᓪᓗᓕᕆᓂᕐᒨᖓᔪᓄᑦ ᐃᓚᐅᒻᒥᔪᒍᑦ ᑕᒪᒃᑯᓇᓐᖓᑦ 

ᑐᓐᖓᔪᓂᑦ. ᖁᔭᓐᓇᒦᒃ, ᐃᒃᓯᐅᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒥᓂᔅᑕ ᑭᐅᔾᔪᑎᖓᓄᑦ. ᑖᒃᑯᐊ ᐃᓗᓕᒃᑲᓐᓂᖏᑦ ᐅᖃᐅᓯᕆᔪᒫᖅᐹᒃᑲ 

ᑭᖑᓂᐊᓂ.  

 

ᒪᑐᐃᕈᔾᔨᖅᑲᐅᔭᖏᓐᓂ ᖁᓪᓕᖅᐹᒥᒃ ᒥᓂᔅᑕᐅᑉ ᐱᔨᑦᓯᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐃᑲᔪᖅᑐᐃᓪᓚᕆᓐᓂ ᓄᓇᓕᓐᓂ 

ᑐᐊᕕᕐᓇᖅᑐᓕᕆᓂᕐᒨᓕᖓᔪᓂᒃ ᐱᓕᕆᐊᔅᓴᓪᓗᐊᑕᓂᒃ ᓄᕙᕐᔪᐊᕐᓇᖃᖅᑎᓪᓗᒍ ᑲᐴᑎᓂᒃ ᐊᒻᒪᓗ ᑭᓱᓂᒃ ᐊᑐᕆᐊᓕᓐᓂᒃ ᐊᒻᒪᓗ 

ᖃᐅᔨᓴᐅᑎᓂᒃ ᐊᑐᐃᓐᓇᖃᖅᑎᑦᑎᕙᓚᐅᕐᓂᖏᓐᓄᑦ. ᑕᒪᒃᑯᐊ ᖃᓄᖅ ᐃᓚᐅᑎᒋᓚᐅᕐᓂᖏᓐᓂᒃ ᐅᖃᓗᐊᕈᓐᓇᓐᖏᒃᑲᓗᐊᖅᑐᖓ 

ᓄᕙᕐᔪᐊᕐᓇᓂᖃᖅᑎᓪᓗᒍ ᐊᑐᕋᑦᑎᒍᐃᓛᒃ ᓱᓕ.  

 

ᑭᓯᐊᓂᑦᑕᐅᖅ ᐅᖃᐅᓯᖃᕐᒥᒻᒪᑦ ᒪᒃᐱᒐᐅᑉ ᓯᕗᓪᓕᖅᐹᖓᓐᓂ ᑕᒪᒃᑯᓂᖓ ᓂᐅᕕᖅᑕᐅᕙᑦᑐᓂᒃ ᓄᕙᕐᔪᐊᓂᕐᒧᑦ ᑕᒪᒃᑯᐊ 

ᖃᓱᔾᔫᒥᓯᒪᓕᖅᑎᓪᓗᒋᑦ ᒪᓕᒋᐊᖃᖅᓯᒪᔪᑦ ᒪᑯᐊ ᐱᓕᕆᐊᔅᓴᐃᓪᓗ ᐅᓪᓗᒥᓗ ᐅᖃᐅᓯᐅᔪᑦ ᓄᖅᑲᖅᑎᑕᐅᓯᒪᔪᑦ 

ᓴᖅᑭᐸᓪᓕᐊᑐᐃᓐᓇᓂᐊᖅᑰᖅᓱᓂ ᒪᑯᐊ ᒪᓂᒪᑎᑕᐅᓯᒪᔫᒐᓗᐊᑦ ᓴᓇᔭᔅᓴᑦ ᖁᔭᓈᖅᑕᐅᓯᒪᓕᖅᑎᓪᓗᒋᑦ ᐅᕝᕙᓗ 

ᑭᖑᕙᕆᐊᖅᑕᐅᓯᒪᓕᖅᑎᓪᓗᒋᑦ. ᑕᒪᒃᑯᐊ ᐊᑦᑐᖅᑕᐅᓯᒪᓪᓚᕆᓚᖓᒻᒪᑕ ᑐᒃᓯᕋᐅᑎᐅᔪᑦ ᐱᓕᕆᐊᔅᓴᑦ ᓄᓇᓖᓪᓗ 

ᐊᒃᑐᖅᑕᐅᓯᒪᓚᖓᒻᒥᒻᒪᑕ ᐱᓕᕆᐊᔅᓵᔪᒥᐊᕐᓂᐊᖅᑐᑦ ᒪᓕᑦᑐᒋᑦ ᓴᖅᑭᖃᑦᑕᖅᓯᒪᔪᑦ ᑭᖑᕙᕆᐊᖅᑕᐅᕙᓚᐅᖅᑐᑦ ᐱᓕᕆᐊᔅᓴᐃᑦ 

ᐊᑭᑐᔫᑎᓂᓪᓗ ᐊᒥᐊᒃᑯᑦ ᐅᖓᕙᕆᐊᖅᑕᐅᓯᒪᔪᑦ.  

 

ᑕᒪᒃᑯᐊ ᓴᖅᑭᐸᓪᓕᐊᔪᑦ ᓄᕙᕐᔪᐊᕐᓇᖅ ᐱᓪᓗᒍ ᐱᓕᕆᐊᔅᓴᑦ ᓄᖑᐸᓪᓕᐊᑎᓪᓗᒋᓪᓗ ᐱᓕᕆᐊᔅᓴᐅᕙᓐᓂᐊᖅᑐᑦ ᐊᕐᕌᒎᓂᖃᐃ 

ᒪᕐᕉᓐᓂᒃ ᐊᒡᒋᖅᑐᓂ. ᑖᒃᑯᐊ ᐃᖅᑲᓇᐃᔭᖅᑎᖃᑦᑎᐊᕋᓗᐊᖅᐱᓰ ᑭᓐᖑᖅᑕᐅᔪᓂᒃ ᒫᓐᓇᐅᔪᖅ? ᐃᖅᑲᓇᐃᔭᖅᑎᖃᓗᐊᕈᔅᓯᓘᓐᓃᑦ 

ᐊᓯᖏᓐᓂᒃ ᐱᓕᕆᐊᔅᓴᖅᑐᖃᖅᐸ ᑲᒪᒋᔭᔅᓯᓂᓪᓘᓐᓃᑦ ᐃᒻᒪᖃ ᐃᖅᑲᓇᐃᔭᖅᑎᓄᑦ ᑲᒪᒋᔭᐅᑲᓐᓂᖔᕈᓐᓇᖅᑐᓂᒃ ᓄᓇᕗᒻᒥᐅᑦ 

ᐱᕚᓪᓕᕈᑎᔅᓴᑲᓐᓂᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᑲᓐᓂᖁᒥᓇᖅᑑᒐᓗᐊᖅ ᐊᐅᓚᑦᓯᔪᓂᒃ  

ᐱᓕᕆᐊᓂᒃ ᐊᔾᔨᒌᓐᖏᑦᑐᑦ ᐱᓕᕆᔪᑦ ᐱᕙᒻᒪᑕ ᓇᕝᕚᕆᐊᓕᓐᓄᑦ ᐊᓯᖏᑦ ᐊᓯᖏᓐᓄᓪᓗ ᐊᑭᑐᔫᑎᓅᓕᖓᔪᓄᑦ ᐱᓕᕆᕙᑦᑐᑦ 

ᐱᓕᕆᖃᑎᒌᑉᐸᑦᓱᑎᓪᓗ. ᒫᓐᓇᓗ ᐱᓕᕆᔨᖁᑎᕗᑦ ᐱᕈᖅᐸᓪᓕᐊᓯᒪᔭᕗᑦ ᓯᕗᒧᐸᓪᓕᐊᕈᑎᔅᓴᕆᕙᑦᑕᑎᓐᓄᑦ. 

ᑐᓕᖅᓯᒪᐅᑎᐅᕙᑦᑐᑦ ᑮᓇᐅᔭᖅᑐᓗᐊᕐᓂᐅᔭᕙᓕᕐᓂᖏᑦ ᐄ, ᐊᒻᒪᓗ ᐊᖏᔫᓪᓗᓂᓗ ᑕᒪᓐᓇ ᐅᖃᐅᓯᐅᔪᖅ ᓄᓇᕗᒻᒥᑑᓐᖏᑦᑐᖅ 

ᑲᓇᑕᓗᑦᑖᒥᑦᑕᐅᖅ ᑕᐃᒪᐃᒻᒥᒻᒪᑦ. ᑮᓇᐅᔭᓕᐅᕈᑎᔅᓴᐃᓪᓗ ᐊᔾᔨᒌᓐᖏᑦᑐᑦ ᐊᑐᐃᓐᓇᖃᖅᑐᓪᓗ ᓂᐅᕕᕐᕕᐅᔪᓐᓇᖅᑐᑦ 

ᐱᔾᔪᑕᐅᓪᓗᑎᒃ.  

 

ᐅᑎᕐᕕᖓ ᐊᐱᖅᑯᑎᓂ ᑲᒪᒍᓐᓇᖅᑐᓂᒃ ᐊᐅᓚᑦᑎᓂᖅ ᐱᑕᖃᒃᑲᓐᓂᕆᐊᖃᖅᑐᒍᑦ. ᖃᐅᔨᒪᑦᓯᐊᕐᒥᒐᒪ 

ᐱᔪᓐᓇᖅᓯᒋᐊᒃᑲᓐᓂᕐᔫᒥᒋᐊᖃᕋᑦᑕ ᑕᒪᒃᑯᑎᒎᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᓐᖏᓚᖅ ᑕᒪᓐᓇ ᓴᖅᑮᓇᖃᑦᑕᑲᐃᓐᓇᓚᖓᔪᔅᓴᐅᒻᒪᑦ ᐊᑕᐅᓯᐊᓐᖏᓪᓗᑕ 

ᑲᑎᒪᓂᑦᑎᓐᓂ. ᑕᕝᕗᖓ ᐃᓕᑕᕆᔪᒪᓪᓗᒍ ᓯᕿᓐᖑᔭᕗᑦ ᐅᓂᒃᑳᕈᒪᓕᖅᑐᖓ ᐱᕙᓪᓕᐊᓂᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᒋᐊᖅᑎᑎᒻᒪᑦ ᐅᓂᒃᑳᖁᔨᓕᖅᑐᓂ ᐱᕙᓪᓕᐊᓂᑦᑎᓐᓂ ᐊᐃᕙᒍᑕᐅᒍᓐᓇᕐᓇᓂ. 

ᓈᒻᒪᓴᖅᑐᐃᓐᓇᐅᔪᑦ? ᐊᑭᕋᖅᑐᖅᑐᑦ? ᓵᓚᐅᕗᑎᑦ. ᑲᔪᓯᕗᖅ ᐱᒋᐊᖅᑎᑕᐅᔪᖅ. ᓇᖏᖅᓯᓂᐊᓕᖅᐳᖓ ᐅᓂᒃᑳᕈᓐᓇᖅᓯᓗᑕ 

ᐱᕙᓪᓕᐊᓂᑦᑎᓐᓂ. ᐃᖅᓱᖅᑏ, ᑖᒃᑯᐊ ᐊᓂᑎᒍᓐᓇᕈᕕᒋᑦ ᐊᐱᖅᓱᖅᑕᐅᕕᒻᒥ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ...(ᓂᐱᖃᓐᖏᑦᑐᖅ)...ᒥᔅᑕ ᓴᕕᑲᑖᖅ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᖅᑐᑦ ᒪᓕᒐᒃᓴᖅ 1-ᒥᑦ 

ᐱᕙᓪᓕᐊᓯᒪᓂᕐᒥᓂᒃ ᐅᓂᒃᑳᖃᕈᒪᒻᒪᑕ. ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕐᓂᐅᑉ ᐅᓂᒃᑳᖏᑦ ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ. 

  

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑎᑕᖃᕐᖓᑦ ᐊᐃᑉᐱᖅᑕᐅᕚ? ᒥᔅᑕ ᕼᐃᒃᔅ. ᐱᖁᔨᕗᖔᕈᑎ ᓈᒻᒪᑦᑐᖅ. ᐱᖁᔨᕗᖔᕈᒻᒧᑦ. 

ᓈᒻᒪᓴᖅᑐᐃᑦ? ᐊᑭᕋᖅᑐᖅᑐᐃᑦ? ᐱᖁᔨᕗᖔᕈᑎ ᑲᔪᓯᔪᖅ.  

 

ᑲᑎᒪᔾᔪᑎᔅᓴᖅ 23. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 24. ᑲᑎᒪᔾᔪᑎᔅᓴᑦ. ᒥᔅᑕ ᑯᐊᒃ.  

 

ᑲᑎᒪᔾᔪᑎᒃᓴᖅ 24: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑲᑎᒪᔾᔪᔅᓴᐃᑦ ᒪᐃ 27-ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

13. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 2 

• ᒪᓕᒐᒃᓴᖅ 3 

• ᒪᓕᒐᒃᓴᖅ 4 

• ᒪᓕᒐᒃᓴᖅ 5 

• ᒪᓕᒐᒃᓴᖅ 6 

• ᒪᓕᒐᒃᓴᖅ 7 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑖᓐᓇ ᑲᑎᒪᓂᖅᐳᑦ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᐅᓪᓗᑐᐃᓐᓇᕈᕋᓱᓐᓂᖓᓂ, ᒪᐃ 27, 9-ᒧᐊᖅᐸᑦ 

ᐅᓪᓛᒃᑯᑦ. 

 

ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 17:59ᒧᐊᖅᑎᓪᓗᒍ



 

 

 


